
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 15, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᓗᐃ 
ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ)(ᑐᓵᔨᑎᒍᑦ): 
ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐃᐊᓕᐊᑦ 
ᑐᔅᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᑦᑎᐊᕙᒃᑯᑦ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᐊᒻᒪ ᓄᓇᕗᑦᒥᐅᓕᒫᑦ, 
ᐅᓐᓄᓴᖃᑦᑎᐊᕐᕆᑦᓯ. ᑲᑎᒪᔾᔪᑎᑦᑎᓐᓅᕐᓗᑕ. 2-
ᖓᓄᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᖅᑦ ᐅᖃᐅᓯᖏᑦ 
 
ᐊᖓᔪᖅᑳᖅᑉ ᐅᖃᐅᓯᖓ 118 - 3(2): 

ᖃᓄᐃᓕᖓᓕᓐᓂᖏᑦ ᐱᖁᑎᑦ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒃᓯᐊᕙᒃ ᐊᖓᔪᖅᑳᖅᖃᕝᕕᒻᒥ ᑕᒫᓂ. 
 
ᐅᖃᖅᑏ, ᓂᑯᕕᑦᑐᖔ ᐅᓪᓗᒥ ᑐᓴᖅᑎᒍᒪᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ ᓄᓇᕗᓕᒫᒥ 
ᖃᐅᔨᓴᕐᓂᖃᓚᐅᕐᖓᑕ ᓄᓇᕗᑦ  

ᐃᓪᓗᓕᕆᔨᕐᔪᐊᒃᑯᑦ ᐱᖁᑎᖏᓐᓂᒃ, 
ᐃᓪᓗᖁᑎᖏᓂᓛᒃ. ᑖᒃᑯᐊ ᐱᐊᓂᒃᓯᒪᓕᖅᑐᑦ. 
 
ᑖᒃᑯᐊ ᑭᐅᔾᔪᑎᒋᓪᓗᒋᑦ ᐊᑐᓕᖁᓯᒪᔭᖏᓐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓄᓇᕗᑦᒥ 
ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᕐᓂᖃᓚᐅᕐᖓᑕ ᐃᓄᐃᑦ 
ᐃᓪᓗᖁᑎᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ 
ᐃᓪᓗᖁᑎᖏᓐᓂᒃ ᓄᓇᕗᓕᒫᒥ, ᐅᖃᖅᑏ. 
 
ᑖᒃᑯᐊ ᖃᓄᐃᒻᒪᖔᑕ ᖃᐅᔨᓴᕈᑏᑦ 
ᐃᓕᔭᐅᓯᒪᓕᖅᑐᑦ ᐅᓪᓗᒥᒧᓪᓗ 
ᐊᓐᖑᑎᒋᐊᖅᑕᐅᓯᒪᓪᓗᑎᒃ ᓄᑖᑦ ᖃᐅᔨᓴᕈᑏᑦ 
ᐱᐊᓂᓚᐅᖅᑎᓪᓗᒋᑦ. ᑖᒃᑯᐊ ᓄᓇᕗᓕᒫᒨᖓᔪᑦ 
ᑲᑎᖅᓱᖅᑕᐅᓪᓗᑎᒃ ᐃᓪᓗᐃᑦ ᖃᓄᐃᓐᓂᖏᓐᓄᑦ 
ᐱᐊᓂᒃᑕᐅᓂᖏᓐᓄᑦ ᖃᐅᔨᓴᖅᑕᐅᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅᑉ ᐅᖃᐅᓯᖓ 119 - 3(2): 

ᐃᖃᓗᐃᑦ ᓄᓇᔾᔪᐊᒧᑦ ᒥᑦᑕᕝᕕᓴᖃᕝᕕᖓ 
ᐸᓐᓇᐅᑎᖓ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑦᑎᑳ, ᓄᓇᕗᑦᒥᐅᓪᓗ. 
 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 
ᑐᓴᖅᑎᑦᑎᒋᐊᕈᒪᓪᓗᖓ ᐃᖃᓗᐃᑦ 
ᖃᖓᑕᓲᒃᑯᕕᒃᓴᖓᓂᒃ. ᑎᓯᐱᕆ 7-ᒥ 
ᑐᓴᖅᑎᑦᑎᓚᐅᕋᒪ ᓄᓇᑦᓯᐊᑉ ᒐᕙᒪᖏᑦ ᓄᑖᒥᒃ 
ᐸᕐᓇᐅᑎᔅᓴᒥᒃ ᐋᖅᑭᒃᓱᐃᖁᔨᓚᐅᕐᖓᑕ 
ᖃᖓᑕᓲᒃᑯᕕᒃᓴᒥᒃ. ᑖᓐᓇ 
ᐃᓂᖏᖅᑕᐅᔾᔪᑎᔅᓴᖓᓂᒃ. ᑖᒃᑯᐊ 
ᐱᐊᓂᒃᑕᐅᓚᐅᖅᓯᒪᒻᒪᑦ 1999-ᒥᓂᒃ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐃᖃᓗᓐᓂ 
ᖃᖓᑕᔫᒃᑯᕕᒃ ᐊᒥᓱᓄᑦ ᐊᑐᖅᑕᐅᖃᑦᑕᒻᒪᕆᓕᕐᖓᑦ 
1999-ᒥᓂᒃ ᐊᒻᒪᓗ ᓯᕗᓂᒃᓴᒥ 
ᐱᕈᖅᐸᓪᓕᐊᖏᓐᓇᓂᐊᖅᑑᔮᖅᑐᓂᒃ. ᑖᓐᓇ 
ᖃᖓᑕᔫᒃᑯᕕᒃ 150-ᓂᒃ ᐃᓄᓐᓂᒃ 21,000-ᓂᒃ 
ᖃᖓᑕᔫᓂᒃ ᑕᐃᒪᓐᖓᓂᒃ ᐃᓯᖅᑕᐅᓯᒪᓕᖅᑐᖅ  
2009-ᒥᓂᒃ.  

ᐅᖃᓚᐅᕋᒪ ᑎᓯᕙᒥ ᑕᒪᓐᓇ 
ᐱᕈᖅᐸᓪᓕᐊᖏᓐᓇᕐᓂᖓᓂᒃ ᐊᕐᕌᒍᐊᓂ 2020 
ᑕᒪᒃᑯᐊ ᐃᑭᒪᖃᑦᑕᖅᑐᑦ ᐅᓄᖅᓯᒋᐊᕐᓂᐊᖅᑐᖅ 90 
ᐳᓴᓐᑎᒥᒃ ᑕᒫᓂᖃᐃ 220,00-ᖑᓕᕐᓗᑎᒃ ᐊᒻᒪ 
ᖃᖓᑕᓲᑦ ᐃᖏᕐᕋᔭᕋᑦᑐᑦ ᖁᕝᕙᓯᒋᐊᕆᓪᓗᑎᓪᓗ 
57 ᐳᓴᓐᑎᒥᒃ ᑕᒫᓂ 33,000-ᓄᑦ. 
 
ᑖᓐᓇ ᐃᖃᓗᐃᑦ ᖃᖓᑕᔫᒃᑯᕕᖓ 
ᐊᑐᖅᑕᐅᖏᓐᓇᓐᒪᕆᖃᑦᑕᓕᕐᖓᑦ ᖃᖓᑕᔫᓄᑦ 
ᐊᖅᑯᓵᖅᑐᓄᓪᓗ ᐱᖁᑎᓂᓪᓗ ᐊᔭᖅᓯᔪᓄᑦ. 
ᒐᕙᒪᑐᖃᒃᑯᑦ ᖃᐅᔨᓴᐃᓐᓇᕆᖃᖅᑐᑎᓪᓗ ᑕᒪᒃᑯᐊ 
ᐱᕈᖅᐸᓪᓕᐊᓂᖏᓐᓂᒃ ᖃᖓᑕᔫᑦ 
ᐃᖏᕐᕋᔭᕋᓐᓂᖏᑦ. ᐊᒻᒪᓗ ᑖᓐᓇ ᐅᑭᐅᖅᑕᖅᑑᑉ 
ᓇᒻᒥᓂᕆᔭᐅᓂᖓᓄᑦ ᖁᑦᑎᑦᑐᖅ. 
 
ᐅᖃᖅᑏ, ᑕᒪᓐᓇ ᐅᔭᕋᓐᓂᐊᕐᓂᖅ 
ᐳᓚᕋᖅᑐᓕᕆᓂᖅ ᐅᑎᖅᐸᓪᓕᐊᑎᓪᓗᒍ ᑕᒪᓐᓇ 
ᐱᓕᕆᐊᒃᓴᓄᑦ ᐅᓄᖅᓯᒋᐊᕈᑕᐅᒻᒪᑦ 
ᖃᖓᑕᔫᒃᑯᕕᓪᓗ ᐊᑐᖅᑕᐅᓂᖅᓴᐅᓕᖅᑐᑎᑐᒃ. 
 
ᑖᒃᑯᐊ ᐱᓕᕆᕖᑦ ᐊᖓᔪᖅᑲᐅᑎᖏᑦ 
ᑭᒡᒐᑐᖅᑎᖏᓪᓗ ᐅᓂᒃᑳᖅᓯᒪᔪᓂᒃ ᑐᓂᓯᓚᐅᖅᑐᑦ 
ᒥᓂᔅᑕᐅᖃᑎᒃᑲᓄᑦ ᑎᓯᐱᕆ 3, 2009. ᑖᒃᑯᐊ 
ᑐᓴᖅᑎᑎᔾᔪᑕᐅᓚᐅᖅᑐᑦ ᑕᐃᒃᑯᐊ ᓄᓇᓕᐸᐅᔭᐅᑉ 
ᐊᓪᓚᒡᕕᖓᓄ ᐊᒻᒪᓗ ᐸᕐᓇᐃᔨᖏᑦ, 
ᓄᓇᓕᕆᔨᖏᓪᓄ ᑏᓯᕙ 4-ᖑᑎᓪᓗᒍ. ᑖᓐᓇ 
ᒪᐃᔭᖓᑦ ᐃᖃᓗᐃᑦ ᑐᓴᖅᑎᑕᐅᓚᐅᕐᒥᔪᖅ 
ᑖᑦᓱᒥᖓ ᐸᕐᓇᐅᑎᒥᒃ ᑏᓴᒻᕙ 18-ᖑᑎᓪᓗᒍ. 
 
ᐅᖃᓕᒪᕕᐅᒋᐊᖅᑐᓚᐅᕐᒥᔪᖅ ᓄᓇᓕᐸᐅᔭᐅᑉ 
ᑲᑎᒻᒪᔨᖏᑦ ᐃᖏᕐᕋᔪᓕᕆᓂᖅ ᐱᔾᔪᑎᒋᓪᓗᒍ 
ᑕᐃᑲᓂ ᔮᓄᐊᕆ 13-ᖑᑎᓪᓗᒍ. ᑖᒃᑯᐊ 
ᐊᓪᓚᕝᕕᓕᕆᔩᑦ ᐅᖃᐅᓯᖃᓚᐅᖅᑐᑦ ᕕᕝᕗᐊᕆ 16-
ᖑᑎᓪᓗᒍ ᐊᒻᒪᓗ, ᑕᒪᒃᑯᐊ ᐅᖃᐅᓯᕆᓚᐅᑦᑕᖏᑦ 
ᐊᓪᓚᕝᕕᑦᑎᓐᓅᖅᑎᑕᐅᓚᐅᖅᑐᖅ 
ᐊᖓᔪᖅᑲᐅᑎᖁᑎᒃᑲᓄᑦ. ᑕᒪᒃᑯᐊ ᐊᑑᑎᖃᖅᑐᓂᒃ 
ᑐᓴᕐᕕᐅᓚᐅᖅᑐᑦ ᐋᔩᖃᑎᒌᓐᓂᒃᑯᑦ ᐊᒻᒪᓗ ᑕᒪᒃᑯᐊ 
ᑐᑭᓯᒋᐊᕈᑎᑦᓴᐃᑦ ᐃᓚᓕᐅᑕᐅᓪᓗᑎᒃ ᑖᒃᑯᓄᖓ 
ᐋᔩᖃᑎᒌᒍᑕᐅᓚᐅᑦᖅᑐᓄᑦ. 
 
2010-ᒥ ᐃᖃᓗᓐᓂ ᖃᖓᑕᔫᕐᑯᕕᒻᒧᑦ 
ᐸᕐᓇᐅᑎᑦᓴᖅ ᐅᖃᐅᓯᖃᕐᓂᐊᖅᑐᖅ ᒫᓐᓇ 
ᐊᒃᓱᕉᑕᐅᔪᓂᒃ ᐊᒻᒪᓗ ᑕᐃᒃᑯᐊ ᑭᖑᓪᓕᖅᐹᒥᒃ 
ᐊᓯᔾᔨᐅᑕᐅᓚᐅᖅᑐᑦ ᖃᖓᑕᔫᒃᑯᕕᓐᓄᑦ 
ᖃᖓᑕᔫᓪᓗ ᐊᐅᓚᓂᖏᓐᓄᑦ ᒪᓕᒐᐃᓪᓗ 
ᒪᓕᒋᐊᓖᑦ ᐊᒻᒪᓗ ᐱᐅᓯᕚᓪᓕᕆᐊᓖᑦ, ᑕᒪᒃᑯᐊᓗ 
ᐅᓪᓗᒻᒥᒨᖓᔪᑦ ᖃᖓᑕᔫᑦ ᐊᑐᕆᐊᖃᖅᑕᖏᑦ 
ᑮᓇᐅᔭᐃᓪᓗ ᐊᐅᓚᒋᐊᓖᑦ ᑕᒫᓂ ᐊᓯᖏᓐᓄᓪᓗ 

ᑭᓐᖒᒪᒋᔭᐅᒋᐊᖃᖅᑐᐃᑦ. ᑕᒡᒐ 2010-ᒥ ᑖᒃᑯᐊ 
ᐸᕐᓇᐅᑕᐅᔪᑦ ᓴᖅᑭᓛᕋᒃᑭᑦ ᖃᖓᑕᔫᒃᑯᕕᑦᓴᖅ 
ᐱᓪᓗᒍ ᑕᒫᓂ ᓄᓐᖑᐊᓂ ᒫᑦᓯᐅᑉ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᓴᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ. 

ᐃᖅᑲᐅᒪᔭᐅᓂᕆᔭᖓ ᕋᐅᔅᒥᐊᕆ ᐳᕋᐅᓐ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᔾᔪᑎᒋᔭᕋᑦᑕᐅᖅ ᒫᓐᓇ ᐅᕝᓗᒥ, ᑕᐃᑲᓂ 
ᑲᖏᖅᖠᓂᕐᒥᐅᑦ ᐅᓐᓄᒃᓴᒃᑰᖅᓱᒋᑦ, ᑖᓐᓇ ᐅᓇ 
ᐱᔾᔪᑎᒋᓪᓗᒍ ᑖᓐᓇ ᕉᔅᒥᐅᕆ ᕗᕋᐅᓐ 
ᐃᑲᔪᕐᓂᕆᓪᓚᕆᓚᐅᖅᓯᒪᔭᖓ, ᐅᒡᒍᐊᖅᐳᒍᓪᓗ 
ᑕᕝᕙᓂ ᐃᓅᒍᓐᓃᓚᐅᖅᓯᒪᒻᒪᑦ ᐊᖏᕐᕋᒥᓂ 
ᑲᖏᖅᖠᓂᕐᒥ, ᑕᕝᕙᓂ ᑏᓴᒻᕙᖑᓚᐅᖅᓯᒪᔪᒥ ᐅᑭᐅ 
ᐊᓂᒍᖅᑐᒥ. 
 
ᑕᒪᐅᖓ ᑎᑭᒋᐊᓐᖓᓚᐅᖅᓯᒪᔪᖅ ᑕᐃᑯᖓ 
ᑰᒡᔪᐊᕌᓗᒻᒧᑦ ᒫᓂᑑᕙᒧᑦ ᑕᒫᓂ ᐅᑭᐅ ᐃᒪᖄ 30-
ᑲᓴᐅᓕᖅᑐᑦ ᐅᖓᑖᓂ. ᕉᔅᒥᐅᕆ 
ᐃᖅᑲᓇᐃᔭᕆᐊᓕᓚᐅᖅᓯᒪᔪᖅ ᓄᓇᑦᓯᐊ 
ᒐᕙᒪᒃᑯᖏᓐᓄᑦ ᐊᖓᔪᖅᑳᖅᕆᔭᐅᓪᓗᓂ 
ᓇᔭᓐᖑᐊᓄᑦ, ᓇᔭᓐᖑᐊᓂᒃ ᕿᓂᖅᑎᐅᑎᑕᐅᓪᓗᓂ. 
ᐊᑯᓂᐅᓐᖏᑦᑐᖅ ᑕᒫᓂ ᑭᕙᓪᓕᕐᒥ 
ᓇᔭᓐᖑᐊᓕᕆᔨᓄᑦ ᐃᓱᒪᑕᕆᔭᐅᓕᓚᐅᖅᓯᒪᔪᖅ 
ᐊᒻᒪᓗ ᐊᖓᔪᖅᑳᖅᖑᓕᖅᓱᓂ nursing officer. 
ᐊᒻᒪ, ᐊᖓᔪᖅᑳᖅᖑᓕᓚᐅᖅᓯᒪᓪᓗᓂ ᑕᐃᑦᓱᒪᓂ 
ᐊᕕᑦᑐᖅᓯᒪᔪᑦ ᑲᑐᔾᔨᖃᑎᒌᖃᖅᑎᓪᓗᒋᑦ Regional 
Board. ᐊᒻᒪᓗ, ᑖᓐᓇ ᑭᖑᓪᓕᖅᐹᖑᓪᓗᓂ 
ᐱᓕᕆᐊᓪᓚᕆᒋᓚᐅᖅᑕᖓ ᐱᓕᕆᕝᕕᒋᔭᑦᑎᓐᓂ 
ᑕᕝᕙᓂ, ᐊᑭᑐᔪᓄᑦ ᑕᒪᒃᑯᓄᖓ 
ᐸᕐᓇᑦᑐᓕᕆᔨᒋᓚᐅᕋᑦᑎᒍ ᐋᓐᓂᐊᕐᕕᑦᓴᓄᓪᓗ 
ᐊᒻᒪᓗ ᑕᒪᒃᑯᓄᖓ ᐊᓯᖏᓐᓄᑦ ᐋᓐᓂᐊᖃᖅᑐᓄᑦ  
ᐃᓪᓗᕐᔪᐊᓄᑦ ᐱᓕᕆᐊᕆᔭᑦᑎᓂ ᑕᒫᓂ 
ᓄᓇᕗᓕᒫᑦᑎᐊᒥ. 
 
ᐅᖃᖅᑏ, ᕉᔅᒥᐅᕆ ᑖᓐᓇ ᐊᒥᓱᓂᒃ 
ᐱᓕᕆᐊᖃᓚᐅᕐᒪᑦ. ᐱᓗᐊᖅᑐᒥᒃ 
ᑎᑎᕋᐅᔭᖅᑕᐅᓯᒪᔪᑦ ᐃᓪᓗᕐᔪᐊᑦᓴᐃᑦ ᐊᒻᒪᓗ 
ᖃᓄᖅ ᓴᓇᔭᐅᓂᐊᖅᑎᓪᓗᒋ 
ᐃᓱᒪᒋᔭᐅᔭᕆᐊᖃᓗᐊᕋᔭᖅᑐᑦ 
ᐃᖅᑲᖅᑕᐅᑎᒋᑦᓴᖅᓱᓂᒋᑦ, ᐱᓗᐊᖅᑐᒥᒃ 
ᑲᖏᖅᖠᓂᕐᒥ ᐅᑯᐊ ᐅᔾᔨᕐᓇᖅᑐᑦ: ᑖᓐᓇ 

ᐃᕐᓂᓱᑦᑏᕕᒃ; ᑖᓐᓇ 
ᑎᑎᕋᐅᔭᐅᖃᑕᐅᓚᐅᖅᖢᓂᐅᒃ; ᐊᒻᒪᓗ ᐊᕐᕕᐊᒥ 
ᐃᓪᓗᓕᒑᕐᔪᒻᒥᓗ ᑲᖏᖅᖠᓂᕐᒥᓪᓗ ᐊᒻᒪ 
ᐃᖃᓗᑦᑑᑦᑎᐊᕐᒥ. ᑖᒃᑯᐊ ᖃᓂᒪᑦᑕᐃᕐᓕᓂᕐᒧᑦ 
ᐱᓕᕆᕝᕕᒋᔭᕗᑦ ᓴᓇᔭᐅᑎᓚᐅᖅᑕᖏᑦ. ᐊᒻᒪᓗ, 
ᑖᓐᓇ ᑎᑎᕋᐅᔭᑦᑎᐊᖅᓯᒪᔪᒻᒪᕆᐅᔪᖅ ᓇᔭᐃᑦ 
ᑕᐃᑲᓂ ᐃᒡᓗᓕᒑᕐᔪᒻᒥ ᓇᔭ ᐄᓴᐱᐅᓪ residence - 
ᑕᐃᓐᓇ ᑕᒪᒃᑯᓄᖓ ᐃᓅᓯᕐᒧᑦ ᐊᒃᓱᕉᑎᖃᖅᑐᓄᑦ 
ᑕᐃᑲᓂ ᐃᑲᔪᖅᑕᐅᕝᕕᒃ. ᐊᒻᒪ, ᕿᑭᖅᑕᓂ ᑖᓐᓇ 
ᐋᓐᓂᐊᕐᕕᒃᔪᐊᖅ ᑕᕝᕙᓂ ᐃᖃᓗᓐᓂ. ᑖᒃᑯᐊ 
ᐱᓕᕆᐊᕆᔭᒻᒪᕆᐊᓗᒋᓚᐅᖅᑕᖏᑦ ᑕᐃᒃᑯᐊᓗ 
ᐃᒡᓗᓕᒻᒥ ᐊᒻᒪ ᑕᐃᑲᓂ ᐅᖅᓱᖅᑑᒥ, ᑕᐃᒃᑯᓄᖓ 
ᐃᓅᓯᕐᒧᑦᑕᐅᖅ ᐊᔪᕈᑎᖃᖅᑐᓄᑦ ᑲᒻᒪᕝᕕᐅᔪᑦ 
ᐱᓕᕆᐊᕆᓪᓚᕆᓚᐅᖅᖢᓂᒋᑦ. ᕉᔅᒥᐅᕆ ᑖᓐᓇ 
ᐃᒪᓐᓇ ᐱᓕᕆᐊᖃᖃᑦᑕᓚᐅᕐᒪᑦ 
ᐅᔾᔨᕆᒐᔭᓐᖏᑕᑦᑎᓐᓂᒃ ᐅᔾᔨᕈᓱᑦᑎᒻᒪᕆᐅᓚᐅᕐᒪᑦ 
ᖃᓄᐃᓕᖓᔭᕆᐊᖃᕐᒪᖔᑕ ᑕᒪᒃᑯᐊ ᐋᓐᓂᐊᖅᑐᓄᑦ 
ᐅᓐᓂᖅᑕᐅᕙᑦᑐᑦ ᐊᒻᒪᓗ ᐱᓗᐊᖅᑐᒥᒃ, ᖃᓄᕐᓗ 
ᑕᒪᒃᑯᐊ ᓲᕐᓗ ᐃᓂᓗᑦᑖᑦᓯᐊᑦ ᑖᑦᓱᒪ 
ᓴᓇᔭᐅᓂᐊᖅᑑᑉ ᖃᓄᖅ ᐊᑐᑦᑎᐊᕋᔭᕐᓂᖓ 
ᐅᔾᔨᕆᓇᓱᐊᖃᑦᑕᓚᐅᕐᒪᒍ.  
 
ᐊᒻᒪ ᑖᓐᓇ ᐅᔾᔨᕆᔭᐅᖁᓪᓚᕆᑦᑕᒻᒪᕆᐊᓗᑉᐳᑦ 
ᕉᔅᒥᐅᕆ ᐅᓇ ᐃᑲᔪᕐᓂᖃᓪᓚᕆᒍᑎᒋᖅᑲᐅᔮ. 
ᑕᒪᒃᑯᐊ Health Centre ᐊᖏᔫᓕᖅᑐᑦ ᒫᓐᓇ 
ᐃᓪᓗᑕᖃᕐᒪᑕ ᐊᒃᓱᕉᓴᓗᐊᖅᑐᓄᑦ 
ᐅᓐᓂᖅᑕᐅᕕᖃᖅᖢᑎᒃ ᓲᕐᓗ quiet room 
ᓂᐸᐃᕝᕕᐅᔪᑦ. ᕉᔅᒥᐅᕆ ᑖᒃᑯᐊ 
ᐋᖅᑭᑦᓱᖅᑕᐅᑎᓚᐅᖅᑕᖏᑦ ᐊᒻᒪᓗ ᓲᕐᓗ 
ᐊᒃᓱᕈᓐᓇᖅᑐᒻᒪᕆᒻᒥᒃ ᑎᑭᑕᐅᑉᐸᑕ 
ᐋᓐᓂᐊᕐᕕᓕᐊᖅᑐᑦ ᑕᐃᑯᖓ 
ᓂᐸᐃᕝᕕᒻᒨᖅᑕᐅᖃᑦᑕᖅᑐᑦ. ᑖᓐᓇ ᐱᔾᔪᑎᒋᓪᓗᒍ, 
ᑭᕙᓪᓕᕐᒥ, ᐃᒫᒃ ᐅᖃᖅᑏ, ᐅᖃᕈᒪᕗᖓ, ᑕᐃᓐᓇ 
ᐃᖅᑲᐅᒪᔾᔪᑎᒃᓴᕆᔪᓚᓪᓗᑎᒍᑦ ᕈᕆᔅᒥᐊᕆ 
ᐃᑲᔪᕐᓂᕆᖃᑦᑕᓚᐅᖅᑖᓄᑦ ᑕᐃᑲᓂ ᑭᕙᓪᓕᖅ 
Health Center-ᒥ ᑕᐃᓐᓇ quiet room 
ᓂᐸᐃᕝᕕᐅᔪᖅ ᐊᑦᑎᕈᒪᒐᑦᑎᒍᑦ, ᕉᔅᒥᐊᕆ ᐳᕋᐅᓐ. 
 
ᑖᓐᓇ ᐱᔾᔪᑎᒋᓪᓗᒍ ᑕᕝᕙᓃᑦᑐᓕᒫᑦᑎᐊᑦ 
ᐃᓕᑕᖅᓯᖁᒐᓗᐊᖅᐸᒃᑲ ᐃᑲᔪᕐᓂᕆᓚᐅᖅᑕᖏᓐᓂᑦ 
ᕈᔅᒥᐊᕆ ᐳᕋᐅᓐ ᐃᓅᔪᓐᓃᖅᓯᒪᓕᕋᓗᐊᖅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐅᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑭᒻᒥᕈᑦ ᒪᒥᓴᖅᑐᖅ ᐃᖅᑲᐅᒪᓪᓗᑎᓪᓗ (ᓯᐅᓪ)  
 
ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᐃᖅᑲᐅᒪᒍᒪᓪᓗᖓ ᐸᓕᓯᐅᓚᐅᖅᑐᒥᑦ ᑕᒡᓚᔅ ᔅᑳᑦ. 
ᑖᓐᓇ ᐃᓅᒍᓐᓃᖅᑎᑕᐅᓚᐅᖅᑐᖅ ᓄᕕᑉᐱᕆ 2007 
ᐃᖅᑲᓇᐃᔭᖅᓱᓂ. 
 
ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ 11 ᓈᓚᒃᑎᐃᐅᔪᑦ 
ᓂᕈᐊᖅᑕᐅᕕᒋᓯᒪᔭᖓᓂ ᑭᒻᒥᕈᕐᒥ 
ᐃᓱᒪᒃᓴᖅᓯᐅᕈᑎᖃᓕᓚᐅᕐᖓᑕ ᓯᑕᒻᒥᐅᑎᓪᓗᒍ 
ᐱᐊᓂᓚᐅᖅᑐᑦ ᑖᒃᑯᐊ ᐱᔭᕆᐊᑐᔪᒥᒃ. ᒫᓐᓇ 
ᒪᒥᓴᕐᓇᐅᓕᕐᒪᑦ. ᑖᒃᑯᐊ ᐃᓱᓕᑦᑎᓪᓗᒋᑦ 
ᐃᖅᑲᖅᑐᖅᑕᐅᕕᖓ ᑭᐅᓪᐹᑐᕆᐊᒃ, ᐃᖅᑲᖅᑐᐃᔨ, 
ᓇᓗᓇᐃᖅᓯᓚᐅᖅᑐᖅ ᑖᔅᓱᒥᖓ ᐊᓯᖏᓐᓂᒃᓗ. 
 
ᐃᑲᔪᖅᓱᕈᒪᒋᕙᒃᑲ ᑭᒻᒥᕈᕐᒥᐅᑦ ᑖᒃᑯᐊ 
ᒪᒥᓴᕐᓂᐊᖅᑎᓪᓗᒋᑦ. ᑐᑭᓯᐅᒪᔪᖓᓗ ᒪᒥᓴᖅᑎᓂᒃ 
ᒪᓂᒪᕕᐅᓂᐊᖅᑐᑦ ᑖᒃᑯᐊ ᓈᓚᒃᑎᐅᓚᐅᖅᑐᑦ 
ᑕᒡᕙᓐᖓᑦ ᐊᒃᓱᕈᓴᓚᐅᖅᑎᓪᓗᒋᑦ 
ᐱᓇᓱᐊᕈᓯᐅᓚᐅᖅᑐᒥ. 
 
ᖃᐅᔨᒪᕗᖓ ᑕᒪᓐᓇ ᐊᒃᓱᕈᕐᓇᓚᐅᕐᒪᑦ ᑭᒻᒥᕈᕐᒧᑦ, 
ᐊᒻᒪᓗ ᔭᒐᐃᓪᓗᑎᒃ ᐅᕕᒃᑲᒥᒃ ᐸᓖᓯᒥᒃ. ᑖᓐᓇ 
ᐳᐃᒍᖅᑕᐅᓚᐅᖅᓯᒪᔾᔮᓐᖏᑦᑐᖅ. ᐊᕐᕋᒎᓚᐅᖅᑐᓂᒃ 
ᓄᓇᓕᕗᑦ ᑭᓐᖓᕐᓂᑦ ᑕᐃᒫᑦᓴᐃᓐᓇᖅ 
ᔭᒐᐃᓚᐅᕐᒥᖕᒪᑕ ᑖᒃᑯᐊ ᖃᐅᔨᒪᒐᒪ ᖃᓄᖅ 
ᐃᒃᐱᖕᓂᐊᓂᖃᕐᒪᖔᑕ ᑭᒻᒥᕈᕐᒥ. 
 
ᑖᓐᓇ ᖁᔭᒋᕙᕋ ᐃᖅᑲᖅᑐᐃᔨ ᑭᐅᓪᐹᑐᕆᒃ 
ᑖᒃᑯᓇᓐᖓᑦ ᐃᒃᐱᒍᓱᖕᒪᑦ ᑭᒻᒥᕈᕐᒥ. ᑐᑭᓯᐅᒪᔪᖓ 
ᓇᓪᓕᐊᑐᐃᓐᓇᖅ ᐃᖅᑲᐅᒪᔾᔪᑕᐅᔪᕐᓘᓐᓃᑦ  
ᐅᑎᖅᑎᔾᔮᓐᖏᑦᑑᒐᓗᐊᖅ ᑕᒡᓚᔅ ᔅᑳᑦᒥ, ᑭᓯᐊᓂ,  

ᐊᒻᒪᓗ ᕿᒃᓵᒃᑐᓪᓘᓐᓃᑦ ᑕᒪᑐᒥᖓ 
ᐅᑎᖅᑎᑦᑎᔾᔮᓐᖏᒻᒪᑕ 
 
ᑭᓯᐊᓂ ᑖᒃᑯᐊ ᖃᑕᓐᖑᑎᖏᓐᓄᑦ ᑕᒡᓚᔅ ᔅᑳᑦᓗ 
ᐃᓚᖏᓐᓄᑦ. 
 
ᑖᒃᑯᐊ ᑕᒪᕐᒥᓕᒫᑦ ᐃᓚᐅᔪᑦ ᑕᒪᒃᑯᓄᐊ 
ᐃᓚᐅᓚᐅᖅᑐᑦ ᐃᖅᑲᖅᑐᐃᕕᒃᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐅᓪ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ ᐊᒥᑦᑐᕐᒧᑦ, ᒥᔅᑕ 
ᑕᐹᕐᔪᒃᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 177 - 3(2): 

ᐸᖓᒡᒍᔾᔨᓂᖅ 2010-ᒥ (ᑕᐹᕐᔪᒃ)  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔾᔪᑎᒋᔭᕋ ᑖᒃᑯᐊ 
ᖁᔭᓐᓇᒦᒃᕈᒪᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᕗᑦ 
ᐃᓗᐊᓂ ᐃᖅᒻᑲᓇᐃᔭᖅᑎᐅᖃᑦᑕᖅᑐᑦ. ᑕᐃᒪ 
ᑕᐅᑐᒃᑕᐅᔪᓐᓇᖅᓯᓪᓗᑕᓗ ᑐᓵᔭᐅᔪᓐᓇᖅᓯᒐᑦᑕ 
ᑕᓚᕖᓴᒃᑯᑦ ᑲᑎᒪᑎᓪᓗᑕ, ᑕᒪᓐᓇ 
ᐱᔭᕆᑐᔫᔪᒃᓴᐅᒐᓗᐊᖅᑎᓪᓗᒍ. ᐅᓇ ᓄᓇᑦᑎᓐᓂ, 
ᐃᒡᓗᓕᖕᒥ, ᑕᐅᑐᒃᑕᐅᑐᐃᓐᓇᕈᓐᓇᕋᑦᑕᒎᖅ 
ᑐᓵᔭᐅᔪᓐᓇᓚᕐᓇᑕᓗ ᐃᒻᒪ ᑕᒪᓐᓇ 
ᕿᒥᕐᕈᔭᐅᒃᑲᓐᓂᕈᓇᕐᓂᐊᖅᑐᖅ. 
 
ᐅᓇ ᓇᖏᖅᓯᔾᔪᑎᒋᓯᒪᓗᐊᖅᑕᕋ, ᐅᖃᖅᑎᑦᑎᔩ, 
ᑕᐃᒪ ᐊᐃᐳᕈᓪ 12-ᖑᓕᖅᐸᑦ ᒥᑦᑎᒪᑕᓕᖕᒥᒡᒎᖅ 
ᕿᒧᒃᓯᖅᔪᐊᖅᑐᑦ ᐊᐅᓪᓚᕈᒫᕐᒪᑕ 
ᓱᒃᑲᓴᐅᑎᓇᓱᕕᒃᓲᑕᕿᓗᑕ 
ᑲᖏᖅᖢᒑᐱᖕᒨᕐᕕᒃᓴᐅᑎᖃᖅᖢᑎᒃ, ᐊᐃᐳᕈᓪ 19-
ᖑᓕᖅᐸᑦ. ᑕᐃᑯᖓᑦᑕᐅᖅ ᐃᒡᓗᓕᖕᒥ 
ᐸᕐᓇᒃᑐᖃᕐᒪᑦ ᑖᒃᑯᓇᓂ ᐃᓚᐅᓂᐊᖅᖢᑎᒃ. 
ᖃᓄᖅᑐᖅ ᑕᒡᕙ ᑐᓵᔭᐅᔪᓐᓇᕐᓚᖓ: ᑕᐃᑯᐊ 
ᐸᕐᓇᒃᑐᑦ ᑕᐃᒪ ᐊᑏ ᓵᓚᒃᓴᕋᓱᓪᓚᕆᓛᖅᐳᑦ. 
 
ᑖᒃᑯᐊ ᒥᑦᑎᒪᑕᓕᖕᒥᐅᓪᓗ ᐃᒃᐱᐊᖅᔪᒃᒥᐅᓪᓗ 
ᑲᖏᖅᖢᒑᐱᖕᒥᐅᓪᓗ ᐊᓯᖏᓪᓗ. ᑕᐃᒪ 
ᖁᕕᐊᓱᓛᕐᒥᔪᐊᓘᖕᒪᑕ ᑖᔅᓱᒥᖓ ᑕᕝᕙ ᐸᕐᓇᒃᑐᓂᑦ  
ᐃᑲᔪᖅᓱᕆᐊᒃᑲᓐᓂᕋᓱᒃᑲᓗᐊᖅᐳᖓ, ᐅᖃᖅᑎᑦᑎᔩ. 
ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ ᖁᑦᑎᒃᑐᒧᑦ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 178 - 3(2): 

ᐱᓐᖑᐊᓐᓃᑦ ᐃᖅᑲᐃᓕᓴᐅᑎᓪᓗ - 
ᓇᓕᒧᑦᑐᐃᓐᓇᐅᔭᕆᐊᓖᑦ (ᐃᐊᓕᐊᑦ)  

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᐱᖓ ᑖᒃᑯᐊ ᖁᕕᐊᒋᒍᒪᓪᓗᒋᑦ 
ᐃᓕᖅᑯᓯᓕᕆᔨᒃᑯᑦ ᖃᓄᖅ 
ᐃᑲᔪᖅᓱᐃᖃᑦᑕᖅᓯᒪᓂᖏᓐᓂᑦ 
ᐱᓐᖑᐊᕆᐊᖅᑐᓚᐅᖅᑐᓂᑦ 2010 ᐅᑭᐅᒃᑯᑦ 
ᐱᓐᖑᐊᖅᑎᓪᓗᒋᑦ. 
 
ᐅᖃᖅᑏ, ᑖᒃᑯᐊ ᐱᓐᖑᐊᖅᑎᓄᑦ ᐅᐱᑦᑎᑕᐅᒐᑦᑕ 
ᑖᒃᑯᐊ 47-ᓂᒃ ᐅᓗᑖᖅᓱᑎᒃ. 
 
>>ᐸᑦᑕᑐᖅᑐᑦ 
 
ᑕᒪᓐᓇ ᐊᔾᔭᕆᐊᖃᓐᖓᑕ 200 ᐅᖓᑖᓃᑦᑐᐃᑦ 
ᓄᓇᕘᒥ ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᒥᓂᔅᑕᐅᑉ 
ᐱᓕᕆᕕᖓ ᐱᑦᓯᐊᓚᐅᕐᖓᑕ ᑖᒃᑯᓂᖓ ᑲᒪᓪᓗᑎᒃ. 
 
ᐅᖃᖅᑏ, ᐊᐱᖅᓱᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥᒃ 
ᑕᒪᒃᑯᐊ ᓇᓕᒨᒌᑦᑐᒥᒃ ᐱᓐᖑᐊᕆᐊᖅᑐᖅᑐᑦ 
ᐃᖏᕐᕋᔭᒍᑎᖃᖁᓪᓗᒋᑦ. 
 
ᖁᕕᐊᓱᒃᐳᖓ ᑖᒃᑯᐊ 10 ᐳᓴᓐᑎᒥᒃ 
ᐊᑭᑭᓪᓕᒋᐊᖅᓯᒪᓕᖅᑐᖅ 5 ᐳᓴᓐᑎᒧᑦ 
ᐅᑎᕈᑎᔅᓴᐃᓪᓗ ᐊᒻᒪᓗ ᖁᕕᐊᑉᐳᖓ ᑖᓐᓇ 
ᐱᓕᕆᕕᐅᔪᖅ ᕿᒥᕐᕈᒻᒪᑦ ᓄᓇᕗᑦᒥ ᓵᑯᖃᑦᑕᖅᑐᐃᑦ 
ᐊᑭᓕᕆᐊᓕᒫᑦ ᐊᑭᓕᖅᑕᐅᖃᑦᑕᕐᓂᐊᕐᓕᕐᖓᑕ.  
ᑕᐃᒪᑦᑕᐅᖅ ᐅᑕᖅᑭᕗᖓ ᑭᖑᓪᓕᖅᐹᒧᑦ 
ᐅᓂᒃᑳᕆᔭᐅᓂᐊᕐᓂᖓᓄᑦ ᑕᒪᓐᓇ. 

ᑖᒃᑯᐊ ᐃᖃᐃᓕᓴᕐᓂᖏᑦ ᐃᓱᒪᖏᓪᓗ ᒪᒃᑯᑦᑐᐃᑦ 
ᐱᒻᒪᕆᐅᒻᒪᑕ. ᑕᒪᓐᓇ ᓱᓕᒻᒪᑦ ᓄᓇᕗᒥ 
ᐅᕕᒃᑲᐅᑎᕗᑦ ᐊᒥᓲᓂᖅᓴᐅᑎᓪᓗᒋᑦ ᑕᒪᓐᓇ 
ᐱᓐᖑᐊᕐᓂᖅ ᐃᑲᔫᑎᑦᓯᐊᖃᑦᑕᕐᖓᑦ 
ᑎᒥᑦᓯᐊᕆᓐᓂᕐᒧᑦ ᐃᓱᒪᑦᓯᐊᕆᓐᓂᖏᓐᓄᓪᓗ 
ᒪᒃᑯᑦᑐᑦ.  
 
ᑕᐃᒪ ᐅᖃᖅᕕᖃᖅᓯᒪᒐᒪ ᐱᓐᖑᐊᖅᑎᓂᒃ 
ᓂᕈᐊᖅᑕᐅᕕᒋᓯᒪᔭᓐᓂ 7 ᐅᓗᑖᓚᐅᖅᑐᑦ ᑕᐃᑲᓂ 
ᑎᐊᓂ games-ᑎᓪᓗᒋᑦ. ᑕᒪᒃᑯᐊᓗ 
ᐅᐱᑦᓯᐊᖅᑐᑎᒃ ᓴᖅᑭᓚᐅᖅᑕᒥᓂᒃ. 
 
ᐅᖃᖅᑏ, ᐃᓚᓕᐅᑎᖁᕙᒃᑲ ᒪᓕᒐᓕᐅᖅᑎᓕᒫᑦ 
ᖁᔭᒋᒍᒪᓪᓗᒋᑦ ᐱᓐᖑᐊᖅᑎᓕᒫᕗᑦ 
ᐊᖓᔪᖅᑳᖅᖏᑦ, ᐃᑲᔪᖅᑎᖏᓪᓗ 
ᐃᖅᑲᓇᐃᔭᖅᑏᓪᓗ ᑖᒃᑯᓇᓂ 
ᓴᖅᑭᑎᑦᓯᒍᓐᓇᓚᐅᖅᑐᖅ Arctic Winter Games-
ᓂ. 
 
ᐅᖃᖅᑏ, ᑖᒃᑯᐊ ᐃᓚᖓᓐᓂ ᐅᖃᐅᓯᖃᕈᒪᒐᒪ, 
ᐅᑉᐱᕈᓱᒃᑲᑦᑕ ᓄᓇᕗᒻᒥ ᓂᕆᐅᒃᑲᑦᑕᓗ 
ᓯᕗᓂᒃᓴᖃᑦᓯᐊᕐᕈᒪᓪᓗᑕ ᓴᓇᔭᐅᓯᒪᔪᓂᒃ 
ᐃᓄᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᐸᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 179 - 3(2): 

ᓄᕕᖅᓴᖅᑎᖏᑦ ᐸᓐᓂᖅᑑᑉ 
ᖁᕕᐊᓲᑎᒋᔭᐅᓂᖏᑦ ᐱᔭᕇᖅᓯᓂᖏᓄᑦ 
(ᖁᒻᒧᐊᑦᑐᖅ)  

ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑦᑐᖓ ᖁᕕᐊᓲᑎᖃᕈᒪᓪᓗᖓ  
ᑕᓪᓕᒪᓂᒃ ᓴᖅᑭᑦᓯᓚᐅᕐᓂᖓᓂᒃ ᑕᐃᑲᓂ 
ᓄᕕᖅᓴᕐᕕᐅᔪᒥᒃ  

ᑕᐅᕙᓂ ᓂᕕᖓᓕᕐᒥᔪᖅ ᐊᓐᓂᑭᑦᑐᕐᕕᐅᔪᒥ 
Richmond Oval-ᒥ. 
ᐱᓐᖑᐊᕕᔾᔪᐊᖅᑎᐅᓚᐅᖅᑐᒥᒃ. 
 
ᑖᓐᓇ ᐊᑎᖃᖅᑐᖅ “ᑕᑯᓐᖑᐊᖅᑕᒥᓂᒃ 
ᐱᔪᓐᓇᕐᓂᖅ” ᓄᕕᖅᓴᖅᑕᐅᓚᐅᖅᑐᖅ 2010 
ᐱᓐᖑᐊᕕᔾᔪᐊᕐᓂᕐᒧᑦ, 10 ft-ᓂᒃ ᓴᓂᒧᑦ, 6 ft-ᓂᒃ 
ᐳᖅᑐᓂᖃᖅᑐᖅ ᐊᑭᓕᖅᑕᐅᓚᐅᖅᑐᖅ ᐃᓄᐃᑦ 
ᑕᐱᕇᑦ ᑲᓇᑕᒥ ᕚᓐᑰᕙᒥ ᐱᓐᖑᐊᕕᔾᔪᐊᓂᕐᒧᑦ 
2010 Olympic ᐱᓐᖑᐊᕕᔾᔪᐊᓂᕐᒧᑦ ᐊᒻᒪᓗ 
ᐱᒡᒐᕈᑎᖃᖅᑐᓄᑦ. 
 
ᑖᒃᑯᐊ ᓴᓇᔭᐅᓚᐅᖅᓯᒪᔪᑦ ᑎᓴᒪᐅᔪᓄᑦ ᐃᓄᓐᓂᒃ 
ᐊᕕᑦᑐᖅᓯᒪᔪᑦ ᐃᓄᐃᑦ ᑕᐱᕇᑦ ᑲᓇᑕᒥ: ᑖᓐᓇ 
ᐋᓐᑐᓴᓐ ᓄᓇᑦᑎᐊᕙᒻᒥᒃ; ᓵᒥ ᔭᐃ ᑲᓪᓗ 
ᓄᓇᕕᒃᒥᑦ; ᒪᐃᐳ ᓂᒋᔪᖅ ᐃᓄᕕᐊᓗᓐᓂᒃ; ᐊᒻᒪᓗ 
ᐋᑐᕉ ᖄᐱᒃ, ᓄᓇᕗᑦᒥ, ᐸᖕᓂᖅᑑᕐᒥᒃ. ᑕᓪᓕᒪᐅᔪᑦ 
ᐊᕐᓇᐅᔪᑦ ᑖᒃᑯᓂᖓ ᓄᕕᖅᓴᓚᐅᖅᑐᑦ: ᑳᑕᐃᓯ 
ᑲᒃᑭᒃ; ᐅᓛᓯ ᐋᑯᓗᒃᔪᒃ; ᐊᕐᓇᖅ ᐃᑦᑐᐊᖓᓐ; ᓕᓯ 
ᑲᒃᑭᒃ; ᐊᒻᒪ, ᑳᑎ ᐹᑎ. 
 
ᐊᒻᒪᓗ ᑕᐃᒪ ᑖᓐᓇ ᓄᕕᖅᓴᒐᐅᔪᖅ 
ᓴᓇᔭᐅᓚᐅᖅᓯᒪᔪᖅ ᕕᕝᕗᐊᕆ 2009: ᑳᑦᑕᐃᓯ 
ᑲᒃᑭᒃ; ᐊᕐᓇᖅ ᐃᑦᑐᐊᖓᑦ; ᐊᐃᒡᒐ ᐃᑦᑐᐊᖓᓐ; 
ᐊᒻᒪ, ᔩᓚ ᑮᓈᐃᓐᓇᖅ. ᑖᓐᓇ ᓄᕕᖅᓴᒐᐅᔪᖅ, 
ᐃᓪᓚᐃᒍᑎᒥᓂᖏᑦ ᓯᕗᕚᑦᑕ, ᐊᑦᔨᒌᖏᑦᑐᓂᒃ 
ᐱᖓᓱᓂᒃ ᐃᓪᓚᐃᒍᑎᓐᖑᐊᖑᔪᓂᒃ. ᑖᒃᑯᐊ 
ᑕᑯᒃᓴᐅᑎᑕᐅᓯᒪᓕᖅᑐᑦ ᖃᓪᓗᓈᑦ ᓄᓇᖓᓐᓂ. 
ᑕᑯᒃᓴᐅᑎᑕᐅᓛᕐᒥᔪᑦ ᑲᓇᑕᒥ ᑭᒡᒐᖅᑐᐃᕕᐅᔪᒥ 
ᑕᐅᕙᓂ ᑯᐃᓐ ᓄᓇᖓᓐᓂ ᑕᒫᓂ ᐊᐅᔭᒥ, ᐊᒻᒪᓗ 
ᐊᓯᖏᓐᓂ ᑲᓇᑕᒥ ᐃᓪᓗᖁᑎᖏᓐᓂᒃ 
ᑭᒡᒐᖅᑐᐃᕕᓐᓂ ᑕᕆᐅᑉ ᐊᑭᐊᓂ. 
 
ᐊᕐᕌᒎᓂ 40-ᓂᒃ, 600-ᖑᓗᐊᖅᑐᑦ 
ᓴᓇᔭᐅᓯᒪᓕᕐᖓᑕ ᐸᖕᓂᖅᑑᒥ ᓄᕕᖅᓴᖅᕕᐅᔪᒥ. 
1990-ᖑᑎᓪᓗᒍ 
ᓴᓇᑎᑕᐅᖃᑦᑕᕆᐊᖓᓚᐅᖅᓯᒪᒻᒪᑕ  
ᐊᑭᓕᖅᑕᐅᓪᓗᑎᒃ. ᐅᓪᓗᒥ ᑎᓴᒪᐅᔪᑦ ᑕᒫᓂ 
ᓯᓚᖅᔪᐊᕐᒥ ᑕᒪᒃᑯᐊ ᑕᑯᒃᓴᐅᑎᑦᑎᔪᓐᓇᕐᓗᑎᒃ 
ᓴᓇᐅᒐᖅᑎᐅᕙᑦᑐᑦ.  

ᑕᐃᒪᓕ ᐅᐱᒍᓱᖃᑎᒋᔪᒪᕙᒃᑲ ᒪᓕᒐᓕᐅᖅᑎᓕᒫᑦ 
ᓄᕕᖅᓴᖅᑏᑦ ᐱᔪᓐᓇᖅᓯᓯᒪᓂᖏᓐᓂᒃ, 
ᐊᔪᓐᖏᓐᓂᖏᓐᓂᒃ ᐸᖕᓂᖅᑑᒥ ᓄᕕᖅᓴᕕᒻᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓗᓕᒃᒧᑦ, ᒥᔅᑕ ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 180 - 3(2): 

ᓇᓄᓕᒻᒥᐅᑦ ᐱᓐᖑᐊᕆᐊᖅᑐᓚᐅᖅᑐᑦ 
ᓂᕕᓐᖓᑖᖅᑐᑦ (ᓂᖏᐅᖓᓐ)  

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑦᑐᖓ ᐅᓪᓗᒥ ᖁᕕᐊᓲᑎᖃᕈᒪᓪᓗᖓ 
ᓇᓗᓕᒃᒥᐅᑕᓂᒃ. ᑖᒃᑯᐊ ᐱᐊᓂᓚᐅᖅᑐᑦ Arctic 
Winter Games-ᒥ ᓵᓚᒃᓴᑲᓐᓂᖅᓱᑎᒃ. ᑖᒃᑯᓇᓐᖓᑦ 
49 ᐅᓗᓂᒃ ᓵᓚᐅᔪᓂᒃ ᓄᓇᕗᑦᒥᐅᓄᑦ, ᓇᓄᓕᒃᒥ 
ᐱᓐᖑᐊᖅᑎᐅᔪᑦ 12-ᓂᒃ ᑎᒍᓯᓚᐅᖅᑐᑦ. 
ᐅᑉᐱᕆᑦᓯᐊᖃᒃᑲ ᓄᓇᕗᑦᒥ 
ᑭᒡᒐᖅᑐᐃᓂᕆᓚᐅᖅᑕᖓ 2010 ᐅᑭᐅᒃᑯᑦ 
ᐱᓐᖑᐊᑎᓪᓗᒋᑦ. 
 
ᐅᖃᖅᑏ, ᓵᓪ ᓇᑦᓯᖅ; ᐃᓕ ᐹᓕᐊ, ᓴᓪᓕᕐᒥᐅᑦ 
ᑕᒪᒃᑮᒃ, ᓵᓚᑦᓴᐅᑎᖃᓚᐅᖅᑑᒃ Silver-ᒥᒃ, ᐃᒪᓐᓇ 
ᐹᓪᓗᑎᒃ. 
 
ᐅᖃᖅᑏ, ᕌᓐᑎ ᑐᑐ ᑕᓄᔭᖅ, ᐃᒡᓗᓕᒑᕐᔪᒻᒥᒃ 
Bronze-ᑖᓚᐅᖅᑐᖅ ᑕᐃᒃᑯᐊ ᓴᕿᖅᑎᓪᓗᒋᑦ. 
 
ᐅᖃᖅᑏ, ᐅᐃᓕᐊᒻ ᔪᓂᐊ ᓇᑯᓛᖅ; ᓵᒻᓴᓐ ᐃᐅᓪ; 
ᑲᐃᐅᓪ ᒪᑲᓚᐃᓐ, ᓴᓪᓕᕐᒥ ᐊᑐᓂᑦ Bronze- 
ᑖᓚᐅᕐᒥᔪᖅ ᐹᓐᖑᐊᖅᑐᓂ.  
 
ᐅᖃᖅᑏ, ᐃᒪᓐᓇ ᐅᖃᐅᑎᒍᓐᓇᓐᖏᑦᑕᒋᑦ 
ᐅᐱᒍᓱᓐᓂᐊᓗᒐᓂᒃ ᑖᒃᑯᓂᖓ ᓇᓄᓕᒃ 
ᐱᓐᖑᐊᖅᑎᖏᓐᓂᒃ.  

ᑕᐃᒫᑦᓴᐃᓐᓇᖅ ᖁᕕᐊᒋᔭᒃᑲ 
ᐱᕕᑦᓴᖃᕈᓐᓇᓚᐅᕐᒪᑕ ᓄᑖᓂᒃ ᑲᑎᒍᓐᓇᖅᓱᑎᓪᓗ 
ᓄᑖᓂᓪᓗ ᐱᖃᓐᓇᕆᔭᖅᑖᖅᓱᑎᒃ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓄᑦ 
ᐃᓚᒋᔭᐅᒍᒪᕗᖓ ᖁᕕᐊᓱᖃᑎᒋᓗᒋᑦ ᑖᒃᑯᐊ 
ᐱᓐᖑᐊᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑕᑦᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᕐᒧᓪᓗ, ᒥᔅᑕ 
ᑯᓱᒐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 181 - 3(2): 

ᖁᕕᐊᓲᑎᒋᔭᐅᔪᑦ ᑲᑎᑎᑕᐅᔪᑦ 
ᑲᖏᖅᖠᓂᒻᒥᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒥ ᓂᑯᕕᔾᔪᑎᒋᔭᒐ 
ᓴᕆᒪᒋᒍᒪᓪᓗᒋᑦ ᒫᓴ ᓖ ᐊᒻᒪᓗ ᓂᒃ ᑕᒃᑐᐃᓂᖅ. 
ᓴᓇᑦᑕᐃᓕᐊᕈᓯᕐᒥ ᑲᖏᖅᖠᓂᕐᒥ 
ᑲᑎᑎᑕᐅᓚᐅᕐᒪᑕ: ᓴᕆᒪᒋᕙᒃᑲ, ᐊᒻᒪ 
ᑲᑎᒪᑦᓯᐊᕐᓂᐊᖅᐳᓯᑐᖅ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓱᒐ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓃᑦ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 277 - 3(2): ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓂᕈᐊᖅᑕᐅᓇᓱᐊᒃᑲᓐᓂᓐᓂᖏᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ, ᑕᓪᓕᒥᕐᒥ 
ᐊᐱᖅᑯᑎᒋᓚᐅᖅᑕᕋᓂ. ᑕᐃᒪ ᐅᖃᓚᐅᕋᒪ ᑕᒪᒃᑯᐊ  

ᒪᓕᒐᓕᐅᖅᑏᑦ ᓂᕈᐊᖅᑕᐅᑲᓐᓂᕆᐊᖃᕐᒪᑕ ᑕᒪᒃᑯᐊ 
ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦ ᑕᐃᒫᒃ ᑭᓐᖓᕐᓂ 
ᐊᑲᐅᓐᖏᓪᓕᐅᕈᑎᖃᓚᐅᕋᑦᑕ. 
 
ᑐᑭᓯᐅᒪᔭᒃᑯᓪᓕ, ᓄᓇᓕᓕᒫᑦ ᑕᐃᒫᒃ 
ᐱᑦᓯᐊᖅᑕᐅᓐᓂᖏᒻᒪᑕ, ᑕᐃᒪ ᐊᐱᖅᑯᑎᒋᔭᕋᓕ 
ᒪᐅᓇᑐᐃᓐᓇᖅ ᓂᕈᐊᒃᑲᓐᓂᕐᓂᐊᓕᖅᑲᑦ 
ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᐊᖓᔪᖅᑳᖅ ᓗᐃ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᒋᓚᐅᖅᑕᖓ 
ᐅᖃᐅᓯᕆᓚᐅᕋᒃᑯ ᑕᐃᒪ ᐅᑎᕐᕕᒋᓂᐊᕐᓂᕋᖅᓱᒍ 
ᑖᒃᑯᐊ ᓇᓗᓇᕈᓐᓃᑐᐊᖅᐸᑕ ᑕᒪᑐᒪ ᒥᑦᓵᓄᑦ. ᓱᓕ 
ᑕᐃᒪᐃᑉᐳᖓ. ᑖᒃᑯᐊ ᓱᓕ ᖃᐅᔨᓴᖅᑕᐅᑎᓐᓇᒃᑭᑦ 
ᐊᐱᖅᑯᑎᒋᓚᐅᖅᑕᖓ ᑭᐅᔾᔪᑎᒋᓚᐅᕋᓗᐊᖅᑕᕋ 
ᐅᑎᕐᕕᒋᓂᐊᕐᓂᕋᖅᓱᒍ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᐊᓪ, 
ᑖᓐᓇ ᖃᐅᔨᒋᐊᖅᑕᐅᓚᐅᕐᓗᓂ ᐊᐱᖅᑯᑏᑦ 
ᑭᐅᓛᖅᐹ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ.  

ᐃᑲᔫᖅᑕᐅᓂᔅᓴᕆᔭᖏᑦ (ᐊᕐᕚᓗᒃ) 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐃᓛᒃ ᖃᐅᔨᒪᔪᒍᑦ ᑖᒃᑯᐊ ᐃᓚᖏᑦ ᑎᒥᒥᒍᑦ 
ᐊᔪᕐᓂᕋᖅᐸᑦᑑᒐᓗᐊᑦ ᑭᓯᐊᓂ ᐃᑲᔪᑦᓯᐊᓲᖑᒻᒪᑕ 
ᓄᓇᕗᒻᒥᐅᓄᑦ. 
 

ᑕᐃᒪ ᐊᐱᕆᒍᒪᔾᔪᑎᒋᔭᕋ ᑖᑦᓱᒧᖓ ᒥᓂᔅᑕᒧᑦ 
ᐅᖃᕈᓐᓇᕐᒪᖔᑦ. ᑖᒃᑯᐊ ᐱᓗᐊᖅᑐᒥᒃ, ᐱᓱᑏᑦ 
ᐅᕝᕙᓘᓐᓃᑦ ᐊᔭᐅᖃᑦᑖᖅᑕᐅᓲᑦ ᐃᒃᓯᕙᐅᑕᐃᑦ 
ᐊᒻᒪᓗ ᐊᐅᓚᐅᑎᖃᖅᑐᐃᑦ ᑕᒪᒃᑯᐊ 
ᒪᓂᒪᔭᐅᑦᑎᐊᕋᓗᐊᕐᒪᖔᑕ. ᓲᕐᓗ, ᐅᕙᒍᑦ 
ᐊᑐᖏᒃᑲᓗᐊᖅᖢᑎᒍᑦ ᐃᓱᒫᓗᒃᐸᖏᓐᓇᑦᑕ, 
ᑖᒃᑯᐊᓕ ᖃᐅᔨᒪᔭᕆᐊᖃᕐᒥᔭᕗᑦ 
ᐃᑲᔪᖅᑕᐅᔭᕆᐊᓖᑦ ᑕᒪᓐᓇ ᐋᖅᑭᒃᓯᒪᖕᒪᖔᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᐃᑦᑐᓕᕆᔨᒃᑯᓐᓄ ᐃᓄᓕᕆᔨᒃᑯᓐᓄᓪᓗ, 
ᒥᔅᑕ ᑕᒐᖅ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒃᖅᖢᒍᓗ ᑖᓐᓇ ᐊᐱᕆᔪᖅ 
ᒪᓕᒐᓕᐅᖅᑎᐅᖃᑎᒐ. ᐊᐅᓚᓕᔪᖓᓗ ᐊᕐᕌᓂ 
ᐊᐱᒋᖅᑯᑕᐅᓚᐅᖅᓯᒪᖕᒥᔪᖅ ᑕᒪᓐᓇ ᑕᐃᒃᑯᐊ 
ᐃᑲᔪᖅᑕᐅᑦᑎᐊᖃᑦᑕᕋᓗᐊᕐᒪᖔ ᑕᐃᒪᓐᓇᐃᑦᑐᒥᒃ 
ᐊᑐᕆᐊᖃᖅᑐᑦ. ᑕᐃᓐᓇᓕ information 
ᑐᓂᓚᐅᖅᓯᒪᔭᕋᓗᐊᕋ. ᑕᐃᒃᑯᐊ ᑕᐃᒪᓐᓇᐃᑦᑐᒥᒃ 
ᐱᔭᕆᐊᓖᑦ ᐃᑲᔪᖅᑕᐅᔭᕆᐊᖃᖅᑐᑦ.  
 
ᑕᐃᓐᓇᓗ ᐃᒻᒪᖃ ᑕᐃᒪᓐᓇᐃᑦᑐᒥᒃ 
ᒪᓂᒪᑦᑎᐊᕋᓗᐊᕐᒪᖔᑕ ᑖᓐᓇ ᐊᐱᕆᖅᑲᐅᖕᒪᑦ. 
ᑖᓐᓇ ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᑕᕋ. ᐃᓱᒪᔪᖓᓕ 
ᑐᓴᐅᒪᔭᐅᑦᑎᐊᕐᓂᖏᑉᐸᑕ 
ᑐᓴᐅᒪᔭᐅᑦᑎᐊᒃᑲᓐᓂᕐᓂᖅᓴᐅᒋᐊᖃᕋᓱᒋᓪᓗᒋᑦ 
ᐃᓱᒪᒐᒪ. ᑭᓯᐊᓂ member 
ᐊᐱᖅᑯᑎᒃᓴᖃᒃᑲᓐᓂᖅᐸᑦ 
ᑕᐃᒪᓐᓇᐃᖅᑐᖅᑕᖃᕆᐊᖃᕐᒪᖔᑦ ᓄᓇᖓᓂ. ᑖᓐᓇ 
ᑐᑭᓯᔪᒪᑦᑎᐊᖅᑕᕋᓗᐊᕋ. ᐃᑲᔪᕋᔭᖅᐹᖓ ᑖᑦᓱᒪ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᑕᐃᒪᓐᓇᐃᓐᓂᐊᖅᑯᖓ. ᑎᑎᕋᕐᕕᒋᓂᐊᖅᑲᕋ 
ᒥᓂᔅᑕ. 
 
ᑕᐃᒪ ᐃᓚᒋᐊᕈᑎᒐ: ᑖᒃᑯᐊ ᓄᓇᕗᒻᒥᐅᑦ ᐃᓚᖏᑦ 
ᐊᑐᖃᑦᑕᕆᐊᖃᕐᒪᑕ ᐃᒪᓐᓇ ᐊᔭᐅᕈᑎᕈᓗᖕᓂᒃ 
ᓄᓇᓕᖕᒥᓂᑦ. ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᑳ 
ᖃᓄᐃᓕᐅᕆᐊᖅᓯᒪᖕᒪᖔᑕ ᑕᒪᒃᑯᐊ ᓄᓇᕗᒥᐅᑦ  

ᐃᒪᓐᓇ ᐊᔭᐅᕐᕕᖃᕆᐊᓖᑦ ᓅᒍᓐᓇᔅᓯᐊᖁᓪᓗᒋᑦ 
ᓄᓇᓕᖏᓐᓂᑦ. ᑖᓐᓇ ᐃᓚᒋᐊᕈᑎᒋᔪᓐᓇᕈᒃᑯ 
ᑕᐃᒫᒃ ᓇᓗᓇᐃᕐᓗᒍ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᖃᐅᔨᒋᐊᕐᓂᐊᖅᐸᕋ. ᐊᒻᒪᓗ, ᖃᐅᔨᒪᓪᓗᖓ 
ᑕᐃᒃᑯᐊ ᑕᐃᑲᓂᑦᑕᐅᖅ ᓄᓇᑦᑎᓐᓂ 
ᑕᐃᒪᓐᓇᐃᑦᑐᓂᒃ ᐊᑐᖃᑦᑕᖅᐸᓪᓕᐊᖕᒪᑕ. 
ᖃᐅᔨᒪᓪᓗᖓᓗ ᑕᐃᒪᐃᑦᑐᖃᓕᕋᒥ ᐸᑐᕆᒨᖅᑐᓂᑦ 
ᐃᖏᕐᕋᔪᓐᓇᕐᓂᖅᓴᐅᖃᑦᑕᓕᖅᖢᑎᒃ, 
ᐊᓂᖃᑦᑕᕈᓐᓇᕐᓂᖅᓴᐅᓕᖅᖢᑎᒃᓗᒃ. ᑕᐃᒫᒃ 
ᐅᓂᒃᑳᖅᑐᒧᑦ ᐃᓐᓇᒻᒪᕆᖕᒧᑦ ᐅᖃᐅᑎᔭᐅᓯᒪᓪᓗᖓ.  
 
ᑖᓐᓇ ᑐᑭᓯᒋᐊᒃᑲᓐᓂᓚᐅᕐᓗᒍ ᑖᒃᑯᐊ, ᐅᖃᖅᑏ, 
ᑕᒡᕗᖓ ᒪᓕᒐᓕᐅᕐᕕᖕᒧᑦ 
ᐅᖃᐅᓯᕆᔪᓐᓇᕐᓂᐊᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᐅᔨᒪᒐᑦᑕᐃᓛᒃ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓂᓯᓲᖑᖕᒪᑕ 
$20,000-ᓂᒃ ᑖᒃᑯᓇᓐᖓᑦ ᕆᒃ Hᐋᓐᓯᓐ 
Foundation. ᖃᐅᔨᒪᓐᓇᑲᐅᑎᒋᔪᖅ ᑖᒃᑯᐊ ᕆᒃ 
ᕼᐋᓐᓴᓐ ᑐᕌᕋᓱᐊᕐᒪᑕ ᑕᒪᒃᑯᐊ ᐊᔪᕈᑎᐅᓇᔭᖅᑐᐃᑦ 
ᑎᒥᒧᑦ ᐊᔪᕈᑕᐅᖁᓇᒋᑦ ᐃᓅᓯᕐᒧᑦ. ᑖᓐᓇ 
ᖃᐅᔨᒪᑲᐅᑎᒋᔭᕗᑦ. ᑕᐃᒫᒃ ᑐᕌᒐᖃᕐᓂᐊᕆᕙᑦ 
ᑖᒃᑯᐊ ᐋᓐᓂᐊᖃᖏᑦᑐᓕᕆᔨᒃᑯᑦ, ᑎᒥᒻᒥᒍᑦ 
ᐊᔪᕈᑎᓖᑦ wheelchair-ᒦᑦᑕᕆᐊᖃᖅᑐᓪᓗ 
ᐱᓗᐊᖅᑐᒥᒃ, ᐃᓅᓯᖓᓄᑦ ᑕᒪᓐᓇ 
ᐊᔪᕈᑕᐅᕚᓪᓕᖁᓇᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ, ᐅᖃᖅᑎ. 
ᖁᔭᓐᓇᒦᒃᖅᖢᒍ ᐊᐱᖅᑯᑎᖏᑦ ᑖᒃᑯᐊ ᑐᑭᓯᓇᖅᑐᑦ, 
ᐃᒃᐱᖕᓇᖅᑐᓪᓚᕆᐅᓪᓗᑎᒃᓗ. ᑕᐃᒃᑯᐊ 
ᐃᑲᔪᖃᑦᑕᖅᑕᑐᐊᕆᖏᑦᑎᐊᖅᖢᑎᒍᑦ. ᕆᒃ ᕼᐋᓐᓴᓐ 
ᐊᕐᕌᒍᑕᒫᑦ, $20,000-ᓂᒃ ᑐᓂᔭᐅᖃᑦᑕᕐᓂᑰᓕᕐᒪᑦ 

ᐅᑭᐅᑦ ᐊᒥᓱᒐᓚᐅᓕᖅᑐᑦ. ᑕᐃᒃᑯᐊ ᖃᓄᖅ 
ᐱᕚᓪᓕᐅᑕᐅᓇᔭᖅᑐᑦ ᑲᓇᑕᓕᒫᒧᑦ ᑕᒪᒃᑯᓄᖓ 
ᐊᔪᕈᑎᖃᖅᑐᓄᑦ ᐅᕙᑦᑎᓐᓄᑦᑕᐅᖅ 
ᑎᑭᐅᑎᓯᒪᖁᒐᑦᑎᒍᑦ. ᐊᒻᒪ ᑕᐃᒃᑯᐊ 
ᐃᑲᔪᖃᑦᑕᕐᒥᔭᕗᑦ ᓲᕐᓗ ᐃᓅᓯᕐᒥᖕᓂᒃ 
ᐊᔪᕈᑎᖃᖅᑐᑦ ᑕᒫᓂ ᓄᓇᕗᑦᒥ. 
 
Disability council-ᑕᖃᕐᒪᑦ, ᑕᐃᒃᑯᐊ 
ᐃᓛᒃᑰᓪᓗᑎᒃ ᑎᒥᐅᔪᑦ. ᑕᐃᒃᑯᐊ $90,000-ᓂᒃ 
ᐊᕐᕌᒎᑕᒫᑦ ᐃᑲᔪᖃᑦᑕᖅᖢᑎᒍᑦ ᐃᒻᒥᓂᒃ 
ᓂᓪᓕᐊᔪᓐᓇᕐᓂᖅᓴᐅᖁᓪᓗᑎᒋᑦ. ᐱᔪᒍᑦ ᐃᓛᒃ 
ᒐᕙᒪᒃᑯᓐᓄᓪᓗ ᓇᒧᑐᐃᓐᓇᖅ ᐃᓱᒫᓗᒋᔭᕐᓂᕐᒥᒃ. 
ᑖᒃᑯᐊ ᑕᕝᕗᖓ ᐃᑲᔪᓐᓂᖃᖅᑐᑦ ᓄᓇᕗᑦᒥᐅᓄᑦ. 
ᐊᒻᒪᓗ, ᐊᓯᐊᓂᒃ ᑮᓈᐅᔭᓂᒃ ᓇᑭᑐᐃᓐᓇᖅ 
ᕿᓂᒃᑲᓐᓂᕈᓐᓇᕋᑦᑕᖅᖢᑎᒃ. ᐅᕙᒍᓪᓕ ᐃᑲᔫᑎᕗᑦ 
ᑕᐃᓐᓇ ᐊᕐᕌᒍᑕᒫᑦ $90,000 ᑕᐃᒃᑯᓄᖓ 
ᑐᓂᖃᑦᑕᖅᑕᕗᑦ. ᖃᐅᔨᒪᒐᓗᐊᖅᑐᒍᑦ ᑕᐃᒃᑯᐊ 
ᐃᓚᖓᓂᒃ ᐊᒥᒐᖅᓯᖃᑦᑕᕐᓂᖓᓂᒃ. ᑭᓯᐊᓂ, 
ᐃᓛᒃᑯᑦ ᑎᒥᐅᒻᒪᑕ ᑕᐃᒃᑯᐊ ᐃᓱᒪᔅᓱᑎᐊᖅᑐᑎᒃ 
ᐊᑐᕈᓐᓇᒪᔾᔪᒃ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕋ: ᑐᑭᓯᐅᒪᒐᒪ ᑕᐃᒃᑯᐊ 
ᐃᓄᓐᓂᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᑲᔪᕈᑕᐅᕙᑦᑐᑦ 
ᑕᒪᒃᑯᓄᖓ ᓂᐅᕕᖃᑦᑕᕈᑕᐅᔪᓐᓇᖏᒻᒥᒻᒪᑕ 
ᐊᐅᓚᐅᑎᖃᖅᑐᓂᒃ ᐃᒃᓯᕙᐅᑕᐅᔪᓂᒃ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᑲᓐᓃᑦ 
ᐱᓕᕆᐊᕐᖑᔪᑦ ᐊᑐᐃᓐᓇᐅᒻᒪᖔᑕ ᑕᐃᒃᑯᐊ 
ᑎᒥᒥᒍᑦ ᐱᒡᒐᕈᑎᖃᖅᑐᑦ ᐊᐅᓚᔭᕋᕈᓐᓇᖁᓪᓗᒋᑦ 
ᐊᐅᓚᐅᑎᖃᖅᑐᓂᒃ ᐃᒃᓯᕙᐅᑕᐅᔪᒥᓪᓘᓐᓃᑦ. ᐃᒫᒃ, 
ᓯᐅᕋᖅᑰᕈᓐᓇᖅᑐᑦ ᐊᒻᒪᓗ ᒪᔪᖅᑲᔮᒃᑯᑦ 
ᑕᒪᐅᓈᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ ᑕᐃᒃᑯᐊ  
ᑐᑭᓯᒋᐊᒃᑲᓂᕐᓂᐊᕐᕋᒃᑯᑦ ᖃᓄᖅ ᑕᐃᒃᑯᐊ  

ᐃᑲᔫᑕᐅᖃᑦᑕᖅᑐᑦ ᓇᓕᐊᓐᓄᑐᐃᓐᓇᖅ program. 
 
ᐊᑕᐅᓯᐅᓐᖏᑦᑐᒥᒃ ᐃᑲᔪᖅᕕᐅᔪᓐᓇᖅᑐᒥᒃ 
ᐱᑕᖃᓲᖑᒻᒪᑦ. ᑖᓐᓇ ᓯᕗᓪᓕᖅ 
ᐅᖃᐅᑎᒋᖅᑲᐅᓪᓗᓂᐅᒃ, ᒐᕙᒪᑐᖃᒃᑯᓐᓄᑦ ᑕᐃᒃᑯᐊ 
ᑮᓈᐅᔭᑦ ᖃᐃᑕᐅᔪᑦ, Non-Insured Health 
Benefits-ᑯᑦ. ᑕᐃᑰᓇ ᓈᒻᒪᓈᖏᑉᐸᑦ ᑕᐃᒪ 
ᐱᓕᕆᕕᒃ ᐃᓛᓐᓂᒃᑯᑦ ᐃᑲᔫᑎᖃᕈᓐᓇᓲᖑᒐᑦᑕ.  
 
ᐱᑕᖃᒻᒪᖔᑦ ᖃᐅᔨᒋᐊᓚᐅᕐᓗᒍ ᑖᓐᓇ 
ᑐᓴᖅᑎᑲᓐᓂᓂᐊᖅᐸᒃᑲ ᑕᕝᕗᖓ 
ᑲᑎᒫᓂᓐᖏᓐᓂᑦᑎᓐᓂ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 279 - 3(2): ᓄᓇᓯᐅᑏᑦ 

ᐱᒡᒐᖅᑐᓖᓪᓗ ᐃᓄᐃᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᔫᓂ 11, 2009-ᖑᑎᓪᓗᒍ, ᐊᐱᕆᓚᐅᖅᓯᒪᒻᒥᒐᒪ 
ᐊᑐᖅᑕᐅᓂᖏᓐᓄᑦ ᐅᓯᖃᑦᑕᖅᑕᐅᓂᖏᑦ ᑕᒪᒃᑯᐊ 
ᑎᒥᒥᒍᑦ ᐱᒡᒐᕈᑎᖃᖅᑐᑦ ᓄᓇᑦᑎᓐᓂ. 
ᑎᓕᐅᕆᒃᑲᓐᓂᕋᓱᓚᐅᖅᓯᒪᔪᖓ ᐃᖏᕐᕋᔾᔪᑎᓂᒃ 
ᐊᑐᐃᓐᓇᖃᒃᑲᓐᓂᖁᓪᓗᒋᑦ ᑕᒪᒃᑯᐊ ᑎᒥᒥᒍᑦ 
ᐱᒡᒐᕈᑎᖃᖅᑐᑦ ᑕᕝᕙᓂ ᐃᓚᐅᑦᑎᐊᕈᓐᓇᖁᓪᓗᒋᑦ 
ᓄᓇᑦᑎᓐᓂ. 
 
ᑕᐃᒃᓱᒪᓂ ᒥᓂᔅᑕ ᐱᔾᔪᑎᖃᓚᐅᕐᖓ ᐊᑕᐅᓯᕐᒥᒃ 
ᐅᖃᓚᐅᖅᓯᒪᒻᒪᑦ ᑕᒪᒃᑯᐊ 
ᓇᓪᓕᐅᒃᑯᒫᖃᕆᐊᖃᓐᓂᕐᒧᑦ ᐊᒻᒪᓗ 
ᓚᐃᓴᖃᕆᐊᖃᖅᑐᖃᕋᐃᒻᒪᑦ.  

ᑖᓐᓇ ᐃᓱᒪᒋᓪᓗᒍ ᑕᐃᒪᐃᑦᑐᒥᒃ 
ᐅᖃᐅᓯᖃᓗᐊᖏᓇᑦᑕ ᑕᒪᒃᑯᐊ 
ᓇᓗᓇᐃᑦᑎᐊᖅᑕᐅᓚᐅᖏᓐᓂᖏᓐᓂ ᐊᑐᐊᒐᐅᔪᑦ. 
 
ᐅᖃᖅᑏ, ᑕᖅᑮᑦ 9-ᖑᓕᕐᖓᑕ ᑕᐃᒪᓐᖓᑦ 
ᒥᓂᔅᑕᐅᔪᖅ ᑕᐃᒪᓕ ᒥᓂᔅᑕᐅᔪᖅ 
ᑐᓴᖅᑎᑦᑎᒋᐊᖁᕙᕋ ᖃᓄᐃᑦᑐᓂᒃ ᐊᑐᐊᒐᐅᔪᓂᒃ 
ᐱᑕᖃᒻᒪᑦ. ᖁᔭᓐᓇᒦᒃ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᖅ ᖁᔭᓐᓇᒦᒃᖅᑕᕋᓗᐊᕋ, ᑭᓯᐊᓂ 
ᐊᐅᓚᔨᓐᖏᓐᓇᒪ ᑖᓐᓇ Policy review-ᒪᖔᑦᑎᒍᑦ 
ᑕᐃᒪᐃᓕᔪᕕᓂᐅᒻᒪᖔᕐᒪ. 
 
ᑭᓯᐊᓂ, ᑕᒪᒃᑯᐊ ᐃᓱᐊᖏᓗᑕᐃᑦ ᐅᖃᕈᓐᓇᖅᑐ 
ᖃᐅᔨᒋᐊᖏᓐᓇᓲᕋᓗᐊᕗᑦ ᐊᒻᒪᓗ, 
ᑕᐃᒃᑯᑑᖏᑦᑎᐊᒻᒪᕆᑦᑐᖅ ᑎᒥᒧᑦ ᐊᔪᕈᑎᓖᑦ 
ᐃᖏᕐᕋᔪᒪᓪᓗᑎᒃ ᐅᖃᖃᑦᑕᖅᓯᒪᒻᒪᑕ. ᓲᕐᓗ ᑕᒫᓂ 
ᓄᓇᕗᑦᒥ ᑐᒃᓯᕋᖅᕕᐅᖃᑦᑕᖅᓯᒪᓪᓗᑕ ᑖᓐᓇ 
ᐱᓕᕆᕝᕕᕗᑦ ambulance-ᖃᕋᔭᕐᒪᖔᑦᑕ. ᑭᓯᐊᓂ, 
ᑖᓐᓇ ᐱᔾᔪᑎᖃᖅᖢᑕ ᑮᓇᐅᔭᖅᑕᖃᖏᓐᓂᖓᓄᑦ. 
 
ᒐᕙᒪᑐᖃᒃᑯᑦ ᐃᑲᔪᖁᓪᓚᕆᖃᑦᑕᕋᓗᐊᕋᑦᑎᒍ 
ᑕᐃᒃᑰᓇᕋᔭᖅᐸᑕ Non-Insured Health  
Benefits-ᑯᑦ ᒐᕙᒪᑐᖃᒃᑯᑦ ᐊᖏᕋᔭᖅᐸᑕ. ᑭᓯᐊᓂ, 
ᑕᐃᒃᑯᐊ negotiating-ᑑᒐᓗᐊᑦ ᒐᕙᒪᑐᖃᒃᑯᑦ  

ᐱᑦᑎᕆᐊᖏᓐᓂᖏᓐᓂᒃ ᑐᓴᖅᓯᒪᓪᓗᖓ, 
ᐊᖏᕈᒪᖏᓐᓂᖏᓐᓂᒃ. 
 
ᐊᒻᒪᓗ, ᐅᕙᒍᑑᖃᑦᑕᖏᓪᓚᕆᒻᒪᑦ ᑕᐃᒃᑯᐊᓗ 
ᓄᓇᖃᖅᑳᓐᓂᑯᕕᓃᑦ ᓄᓇᕗᑦ ᑐᓐᖓᕕᒃᑯᑦ. 
ᐅᖃᖅᑏ, ᑕᐃᒃᑯᐊ ᐱᓕᕆᖃᑎᒋᓗᑎᒍ 
ᑭᓯᐊᓂᓪᓚᕆᐅᒻᒪᑕ ᑕᒪᒃᑯᓂᖓᓕᕆᔨᓪᓚᕆᐅᒻᒪᑕ 
ᓄᓇᖃᖅᑳᓐᓂᑯᕕᓂᕐᓂᒃ. ᑕᐃᒃᑯᐊ partner-
ᖑᖃᑕᐅᒻᒪᑕ ᐊᑎᓕᐅᖃᑕᐅᔭᕆᖃᖃᑦᑕᖅᖢᑎᓪᓗ. 
ᑖᓐᓇ ᓱᓕ ᓄᖅᑲᐅᔾᔭᐅᓐᖏᑦᑐᖅ ᑕᐃᒃᑯᐊ 
ᒐᕙᒪᑐᖃᒃᑯᑦ ᐃᑲᔪᕋᔭᖅᐸᑕ 
ᐱᕚᓪᓕᕋᔭᓪᓚᕆᑦᑑᒐᓗᐊᖅ. 
 
ᑭᓯᐊᓂ ᑖᓐᓇ policy review-ᓚᕆᒻᒪᖔᑦᑎᒍ 
ᐊᐅᓚᔨᓐᖏᑦᑐᖓ ᑕᐃᒪᐃᓕᓚᐅᕐᒪᖔᒻᒪ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᔪᖓ ᑲᑎᒪᔾᔪᑎᒥᓂᑦᑎᓐᓂ ᔫᓂ 11 
2009, ᒥᓂᔅᑕ ᑕᐃᒪᐃᓕᓚᐅᖅᓯᒪᔪᖅ. 
 
ᐅᖃᖅᑏ, ᑕᒪᒃᑯᐊ ᓄᓇᓕᓐᓂ ᐃᓪᓗᖁᑎᒋᔭᐅᔪᑦ 
ᐊᑐᐃᓐᓇᐅᒻᒪᑕ ᑭᒃᑯᑐᐃᓐᓇᕐᓄᑦ, ᓄᓇᕗᑦ 
ᒐᕙᒪᒃᑯᖏᑦ ᓴᓇᔭᐅᒐᐃᒻᒪᑕ ᐃᓪᓗᐃᑦ ᑕᐃᒃᑯᐊ 
ᐃᒃᓯᕙᐅᑕᓄᑦ ᑲᐃᓪᓗᐊᕈᑎᓄᓂᓛᒃ  
ᐊᑐᐃᓐᓇᐅᒋᐊᖃᕋᓗᐊᕐᖓᑕ ᑕᐃᒃᑯᐊ 
ᐅᐸᑦᑕᐅᔪᓐᓇᖁᓪᓗᒋᑦ ᐊᓯᐊᒍᑦ 
ᑕᐃᑯᖓᕐᕕᖃᓐᖏᒻᒪᑕ. ᑕᐃᒪᓕ 
ᓂᐅᕕᕐᕕᓕᐊᕐᓂᑐᐃᓐᓇᕐᓘᓐᓃᑦ  

ᐱᔭᕆᐊᑐᕙᒻᒪᑦ ᑕᐃᒃᑯᓄᖓ. ᖃᖓᓕ ᒐᕙᒪᒃᑯᑦ 
ᓈᒻᒪᑦᑐᓂᒃ ᐃᑲᔫᑎᖃᖃᑦᑕᓕᕈᒫᕋᓗᐊᖅᑲᑦ 
ᑖᒃᑯᓄᖓ ᐃᓄᓐᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᖓ. ᑖᓐᓇ ᑕᐃᒃᑯᐊ ᒪᓕᒐᐃᑦ ᒪᓕᒃᓱᒋᑦ 
ᑕᐃᒃᑯᐊ ᒐᕙᒪᒃᑯᑑᓐᖏᑦᓯᐊᖅᑐᖅ ᒪᓕᒋᐊᖃᕐᒪᑕ 
ᒪᓕᒐᖅ building code-ᖑᑉᐸᑦ ᑕᐃᑲᓃᑉᐸᑦ 
Public access-ᖃᕆᐊᖃᕐᒪᑕ ᑕᐃᒃᑯᐊ 
ᐱᓱᒍᓐᓇᓐᖏᑦᑐᑦ. 
 
ᐊᒻᒪᓗ ᑕᐃᒃᑯᐊ ᖃᐅᔨᑎᑕᐅᕙᑦᑐᑦ ᓇᓪᓕᐊᒃ 
ᓂᐅᕕᕐᕕᓪᓘᓐᓃᑦ ᑕᐃᒪᐃᑦᑐᖃᕐᓂᓐᖏᑉᐸᑦ 
ᑐᓴᐅᒪᑦᑎᐊᕈᑦᑕ ᑕᐃᒃᑯᐊ ᐅᖃᐅᑎᔭᕆᐊᖃᖅᑕᕗᑦ. 
ᑐᓴᖅᑎᑕᐅᑐᐊᕈᒪ, ᐅᓇ ᑕᐃᒪᐃᑦᑐᖃᓐᖏᑦᑐᖅ, 
ᐅᖃᐅᓯᕆᔭᕆᐊᓕᑉᐳᑦ. ᓇᓕᐊ ᐱᑕᖃᓐᖏᒻᒪᖔᖅ 
ᖃᐅᔨᒪᓐᖏᓐᓇᑦᑕ. ᑭᓯᐊᓂᓕ, ᓂᐅᕕᕐᕕᒃ 
ᐊᒥᓲᓂᖅᓴᐃᑦ ᐃᒻᒪᖃ ᐱᑕᖃᖅᑐᑦᓴᐅᔪᑦ 
ᑕᒪᒃᑯᓂᖓ ᒪᔪᕋᐅᑎᓂᒃ 
ᐅᒃᑯᐃᖔᖏᓐᓇᕆᐊᖃᖅᓱᑎᓪᓗ. ᑭᓯᐊᓂ, 
ᑕᐃᒪᐃᓐᓂᖏᑉᐸᑕ, ᓈᓚᓐᓂᖏᑉᐸᑕ, 
ᐅᖃᐅᑎᔭᐅᓯᒪᔭᕆᐊᖃᖅᑐᒍᑦ. ᑕᐃᒃᑯᐊ ᓇᒻᒥᓂᖅ 
ᐃᒻᒪᖃ ᑐᑭᓯᑦᑎᐊᓚᐅᕐᓗᑕ ᓇᓕᐊᖑᒻᒪᖔᖅ 
ᓂᐅᕕᕐᕕᒃ ᓇᓕᐊᓐᓂᒡᓗ ᐃᒻᒪᖃ ᑕᐃᒪᐃᓐᖏᑉᐸᑕ 
ᑕᐃᒃᑯᐊ ᓈᓚᒋᐊᖃᕐᒪᑕ ᑖᓐᓇ ᒪᓕᒐᐅᒻᒪᑦ 
ᑲᓇᑕᓕᒫᒥᓗ ᒪᓕᒐᐅᓪᓗᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓂ 
11, 2009 ᑭᐅᓗᓂ ᐅᕙᖓ ᐊᐱᖅᑯᑎᖏᓐᓂᒃ  
ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᑦ ᐃᒪᐃᓕᓚᐅᕐᒪᓂᓛᒃ: 
ᑐᑭᓯᐅᒪᖃᑎᒌᑦᑎᐊᕐᓂᐊᕋᑦᑕ - ᔫᓂ 11 
ᑲᑎᒪᔾᔪᑎᒥᓂᕐᓂ: ᖁᓚᓐᖏᑦᑐᖓ ᑕᖅᑳᓂ 
ᐃᓄᑦᑕᖃᕐᒪᑦ  

ᐃᑲᔪᖅᑐᐃᒍᒪᔪᓂᒃ ᑕᐃᒃᑯᓄᖓ ᑎᒥᒥᒍᑦ 
ᐱᒡᒐᕈᑎᖃᖅᑐᓂᒃ. ᒥᓂᔅᑕ ᓱᓕᔪᖅ. 
 
ᐆᑦᑑᑎᒋᓗᒍ, ᖁᕕᐊᓱᕝᕕᒻᒥ ᓄᓇᑦᑎᓐᓂ, ᑕᐃᒃᑯᐊ 
ᓄᓇᓯᐅᑎᐅᑉ ᑐᓄᐊᓅᖅᑕᐅᖃᑦᑕᑎᓪᓗᒋᑦ 
ᐱᒡᒐᕈᑎᖃᖅᑐᑦ ᓄᓇᓯᐅᑎᖏᑕ, 
ᐱᓐᖑᐊᖅᑐᖃᖅᑎᓪᓗᒍ. ᐊᒃᓱᐊᓗᒃ 
ᖁᕕᐊᓇᓚᐅᖅᑑᒐᓗᐊᖅ 
ᐱᓐᖑᐊᖅᑐᓃᖃᑕᐅᑎᓪᓗᒋᑦ, ᑭᓯᐊᓂᓕ 
ᐅᑎᖅᑕᕋᐅᔾᔭᐅᓂᕆᔭᖏᑦ ᐊᓃᕐᓗᑎᒃ minus 40-
ᒥᒃ ᐃᒃᑮᓇᕐᓂᖃᖅᑎᓪᓗᒍ. 
 
ᒥᓂᔅᑕᐅᔪᖅ ᐊᖏᖃᑎᖃᕈᓐᓇᖅᑳ ᑕᒪᒃᑯᐊᑦᑕᐅᖅ 
ᐱᒡᒐᕈᑎᖃᖅᑐᑦ ᑕᐃᒫᑦᓴᐃᓐᓇᖅ ᐊᑦᑕᓇᓐᖏᑦᑐᒥᒃ 
ᓇᓕᐊᓐᓄᕋᐅᑎᖃᕆᐊᖃᕋᓗᐊᕐᒥᒻᒪᑕ ᓄᓇᓕᓐᓂ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᓱᖅᑐᖅ ᖁᔭᓐᓇᒦᒃᖅᑕᕋᓗᐊᕋ ᑭᓯᐊᓂ 
ᑐᓴᓐᖏᓐᓇᒪ ᑕᐃᓐᓇ ᑕᐃᑯᖓ 
ᐊᒃᓱᕈᕐᓇᖅᑐᒃᑰᓚᐅᕐᓂᕋᖅᖢᒍ. 
 
ᖃᐅᔨᒪᔪᖓᑦᑕᐅᖅ ᓄᓇᑦᑎᓐᓂ ᐊᒥᓱᓄᑦ 
ᓂᕆᕕᔾᔪᐊᖅᑐᖃᖅᐸᓪᓘᓐᓃᑦ 
ᓄᓇᓯᐅᑎᒨᖅᑐᖃᑲᐃᓐᓇᓲᖅ. ᐃᒃᑮᕐᓇᖅᑎᓪᓗᒍ 
ᓄᓇᓯᐅᑎᐅᑉ ᐃᓗᐊᓂ ᐅᕝᕙᓘᓐᓃᑦ ᑕᐃᑯᖓ 
ᐃᖅᑯᐊᓄᑦ. ᑕᐃᒪᐃᓐᖏᑉᐸᑦ, ᑕᐃᑯᖓᕈᒪᒑᖓᒥᒃ  
ᐅᓯᓕᐅᔾᔭᐅᑲᐃᓐᓇᕐᓗᑎᒃ 
ᐅᓯᓕᐅᔾᔭᐅᑲᐃᓐᓇᖃᑦᑕᕐᒪᑕ. ᐱᔪᒪᓐᖏᒃᑯᑎᒃ, 
ᐅᓯᓕᐅᔾᔭᐅᒐᔭᓐᖏᖦᖢᑎᒃ. 
 

ᑭᓯᐊᓂ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᑭᓯᓐᖏᑕᕋ 
ᑕᐃᓐᓇ ᐅᓗᕆᐊᓇᖅᑑᓚᐅᕐᒪᖔᑦ 
ᐅᓯᓕᖅᑐᕋᓱᒃᑎᓪᓗᒋᑦ. ᐃᒻᒪᖃ, 
ᐊᒃᓱᕈᓐᓇᒐᓚᒃᑑᒐᓗᐊᖅ. ᑭᓯᐊᓂ, unsafe-
ᖑᓚᐅᕐᒪᖔᑦ ᐅᖃᖅᑎᓪᓗᒍ ᑐᑭᓯᓐᖏᕋᑖᕋᒪ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᓱᓐᖑᐊᑕᖅᓯᓇᕐᓗᓂ: ᐄ, 
ᐊᑦᑕᓇᖅᑑᑎᒋᒐᔭᕋᒃᑯᓖᓛᒃ ᑕᐃᒃᑯᐊ ᓄᓇᓯᐅᑎᐅᑉ 
ᐊᕗᖓ ᐃᖅᑯᐊᓅᖅᑕᐅᕙᑦᑐᑎᒃ ᑕᐃᒫᒃ 
ᐊᐱᖅᓱᓚᕿᒐᒪ ᒐᕙᒪᒃᑯᑦ ᐊᖏᕈᓐᓇᕐᒪᖔᑕ 
ᓄᓇᓯᐅᑎᖃᖅᑎᑦᑎᓂᕐᒧᑦ ᑕᐃᒃᑯᐊ 
ᐊᑦᑕᓇᖅᑐᒦᓯᖃᑦᑕᓂᐊᓐᖏᒻᒪᑕ ᓄᓇᓯᐅᑎᐅᑉ 
ᐃᖅᑯᐊᓂ. 
 
ᑕᐃᒪᓕ ᑭᐅᔭᐅᖁᓕᕐᒥᔭᕋ, ᐅᖃᖅᑏ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓂᖃᕐᖓᑕ ᑕᒪᐅᓇ 
ᐃᑲᔪᖅᑕᐅᔭᕆᐊᖃᖅᑐᓂᒃ ᐅᖃᐅᓯᖃᑦᑎᓪᓗᒋᑦ 
ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᑦᒥ ᓄᓇᓕᓕᒨᓂ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑕᐃᒪᐃᑦᑐᕈᔪᒻᒥᒃ ᖃᐅᔨᓴᓚᐅᖅᓯᒪᒪᖔᑕ 
ᐃᓪᓗᖁᑎᖏᓐᓂᒃ ᐱᔨᑦᑎᕈᑎᖏᓐᓂᒃ ᑎᒥᒥᒍᑦ 
ᐱᒡᒐᕈᑎᖃᖅᑐᓂᒃ ᓄᓇᕗᑦᒥ. 
ᑕᐃᒪᐃᓚᐅᖅᓯᒪᖏᑉᐸᑕ ᑎᓕᓯᔪᓐᓇᖁᖃᐃ  
ᖃᐅᔨᓴᕆᐊᖁᔨᓗᓂ ᑕᐃᒪᐃᑦᑐᒥᒃ, ᐄ ᐅᕝᕙᓗ 
ᐋᒡᒐ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑕᐃᒃᑯᐊ ᑐᓴᖅᕕᒋᔪᒪᓪᓗᑎᒍᓗ ᑕᐃᒃᑯᐊ 
Disability, $90,000-ᓂᒃ ᐅᑭᐅᓕᒫᖅ ᑕᐃᒃᑯᐊ 
ᑐᓂᖃᑦᑕᖅᑐᕗᑦ. ᑕᒪᓐᓇ ᑐᐊᕕᕐᓇᖅᑑᑎᑕᐅᒻᒪᖔᑦ 
ᖃᐅᔨᖏᑦᖢᒍ ᒫᓐᓇ. 
 
ᑭᓯᐊᓂ, ᐃᑲᔫᑎᕗᑦ ᓇᓂᓕᒫᖅ access 
ᐋᖅᑭᐸᓪᓕᐊᔪᑦ ᓄᓇᕗᑦᒥ 
ᐱᔭᕆᐊᑐᓂᖅᓴᓪᓚᕆᐅᒻᒪᑦ. ᓲᕐᓗ ᐊᔾᔨᓕᐅᕐᓂᖅ 
ᑕᐅᓇᓂ ᖃᓪᓗᓈᑦ ᓄᓇᖓᓂ ᐊᔪᕋᑦᑎᒍ. 
ᐱᔾᔪᑎᒋᓪᓗᒍ ᑕᒪᒃᑯᐊ ᐊᑐᕆᐊᕗᓪᓗ ᓱᓇᒐᓚᐃᑦ 
ᐊᔾᔨᒌᖏᑎᐊᖅᖢᓂᒋᐅᒻᒪᑕ, ᑭᓯᐊᓂ 
ᐃᑲᔪᕈᓐᓇᕐᓂᕗᑦ ᐊᔪᓐᖏᖦᖢᒍ ᐱᓇᓱᓐᓂᐊᖅᑐᒍᑦ.  
 
ᖃᑦᓯᓪᓗ ᐃᑲᔪᖅᑕᐅᒋᐊᖃᒻᒪᖔᑕ ᒫᓐᓇ 
ᑐᑭᓯᐅᒪᓐᖏᑦᖢᑕ. ᑭᓯᐊᓂ ᑖᓐᓇ 
ᒫᓐᓇᓵᖑᖏᑦᑐᒃᑯᒐᓗᐊᖅ, ᑖᒃᑯᐊ 
ᑐᑭᓯᕙᓪᓕᐊᓂᐊᕐᕋᑦᑎᒍᑦ ᐋᖅᑭᒋᐊᕆᐊᖃᑉᐸᑕ, 
ᖃᐅᔨᒍᑦᑕ ᐃᓱᐊᖏᓗᑕᐃᑦ ᑲᒪᒋᓂᐊᖅᑕᕗᑦ. 
ᑕᐃᒪᓐᓇ ᐅᖃᕈᓐᓇᕋᓗᐊᖅᑐᖓ, ᑭᓯᐊᓂ 
ᓄᓇᕗᑦᓕᒫᕌᓗᒻᒧᑦ ᒫᓐᓇ ᐱᖏᐊᕐᓂᐊᕐᒪᖔᑦᑕ 
ᐅᖃᕐᓂᖅ ᐊᔪᑲᓚᐅᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 280 - 3(2): ᕿᒥᕐᕈᔭᐅᓂᖏᑦ 

ᐃᑲᔫᑎᒋᔭᐅᓲᑦ ᐱᒡᒐᖅᑐᓕᓐᓄᑦ ᐃᓄᓐᓄᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ. ᑭᐅᔭᐅᔫᔮᕋᑖᖏᓐᓇᒪ 
ᑲᔪᓯᒋᐊᑐᐃᓐᓇᕐᓗᖓ, ᑕᐃᒪᐃᒻᒪᑦ ᖁᕕᐊᓱᑉᐳᖓ 
ᐊᐱᖅᑯᑎᖃᓗᐊᖅᑲᐅᓐᖏᒻᒪᑦ ᒫᓐᖓᑦ ᐊᒻᒪ 
ᑲᔪᓯᒍᓐᓇᓕᖅᑐᖓ ᐊᐱᖅᑯᑎᒋᔪᒪᔭᕐᓂᑦ. 
 
ᐅᖃᖅᑲᐅᒐᒪ ᐃᓕᓐᓂᐊᖅᑐᓕᕆᔨᒃᑯᑦ 
ᕿᒥᕐᕈᓇᕐᓂᖃᕐᖓᑕ  

ᐃᓕᓐᓂᐊᕐᕕᖁᑎᑦᑎᓐᓂ ᑕᒪᒃᑯᐊ 
ᐃᓕᓐᓂᐊᖅᑐᕈᑎᕗᑦ ᓇᓕᐊᓐᓄᕋᖅᐸᒻᒪᖔᑕ ᐃᒫᒃ 
ᑕᐃᒫᒃ ᐱᒡᒐᕈᑎᖃᖅᑐᑦ ᖃᐅᔨᓴᖅᑐᑎᒃ 
ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᓇᖅᓯᔪᔅᓴᐅᕗᖅ. 
 
ᐊᐱᕆᕋᑖᖅᑐᖓᓕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓘᓐᓃᑦ, ᑖᒃᑯᐊᖏᓛᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑕᐃᒪᐃᑦᑐᓴᐃᓐᓇᐸᓗᒻᒥᒃ ᖃᐅᔨᓴᕐᓂᖃᕆᕙᑦ 
ᓄᓇᖅᑲᑎᑦᑎᓐᓂ ᑕᐃᒃᑯᓂᖓ ᑎᒥᒥᒍᑦ 
ᐱᒡᒐᕈᑎᖃᖅᑐᒥᒃ? ᑕᐃᒪᐃᑦᑐᒥᒃ 
ᖃᐅᔨᓴᕐᓂᖃᕆᕚᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ 
ᒥᓂᔅᑕ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐃᓚᒋᐊᕈᑎᒋᒻᒪᖔᒍ, 
ᑕᐃᒫᑦᓴᐃᓐᓇᑐᐃᓐᓇᐅᔮᖅᑐᖅ ᐊᐱᕆᕋᑖᕐᖓᑦ 
ᑭᐅᕋᑖᖅᑐᒍ. 
 
ᐅᖃᕋᑖᖅᑐᖓ ᒫᓐᓇᐅᔪᖅ ᓄᓇᕗᑦᓕᒫᒥ 
ᕿᒥᕐᕈᓂᖃᓐᓂᕋᕋᑖᖏᑦᑐᖓ. ᐅᐱᓐᓇᕋᓂ ᐃᓛᒃ 
ᓇᓗᓇᐃᖅᓯᑦᑎᐊᕐᕋᑖᖅᑐᖓ ᐃᓄᒃᑎᑐᑦ 
ᖃᐅᔨᓴᓐᖏᓐᓂᕋᕋᑖᖅᑐᒍᑦ ᓄᓇᕗᓕᒫᒥ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓃᓐᖔᑐᓪᓗ. ᓱᒻᒪᑦ ᒪᕐᕉᓐᓂᒃ 
ᑲᒪᔭᕆᐊᖃᖅᑭᑕ ᐊᑕᐅᓯᕐᒥᖅᑲᐃ ᓈᒻᒪᒍᓐᓇᑎᓪᓗᒍ, 
ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᒪᒋᔭᐅᑎᓪᓗᒍ. 
 
ᐃᒪᐃᒐᓱᒃᑐᒍᓪᓕ, ᒪᓕᒃᑐᒋᑦ ᑕᒪᒃᑯᐊ 
ᐱᒡᒐᕈᑎᖃᖅᑐᑦ, ᐋᖅᑭᒃᑕᐅᓯᒪᔪᖅ ᑕᒪᒃᑯᓇᓐᖓᑦ 
ᐊᒻᒪᓗ ᐅᖃᖅᓯᒪᑉᐸᑕ ᐅᕙᑦᑎᓐᓄᑦ  
ᐊᑲᐅᓐᖏᓕᐅᕈᑕᐅᔪᓂᒃ ᐱᑕᖃᒃᑲᑦ, ᐄᖑᔪᓐᓇᖅᑐᖅ. 
ᑭᓯᐊᓂ ᐃᓛᒃᑰᕐᓗᒋᑦ ᖃᐅᔨᒪᔭᑦᑎᓐᓂᒃ 
ᑲᒪᒋᒋᐊᖃᑦᑕᕗᑦ, ᑭᓯᐊᓂ  

ᓄᓇᕗᓕᒫᕌᓗᒻᒥ ᑐᕌᖓᓂᖃᖅᑐᒥᒃ ᖃᐅᔨᓴᕐᓂᕐᒥᒃ 
ᐱᓐᖏᑦᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᓚᒋᐊᕈᑕᐅᕋᑖᓐᖏᒻᒪᑦ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᔨᑦᑎᖅᑐᑎᒃ ᑕᒪᒃᑯᐊ ᒪᕐᕉᒃ ᐃᒫᒃ, ᑕᐃᒃᑯᐊ 
ᐱᒡᒐᕈᑎᖃᖅᑐᓂᒃ ᑲᑐᔾᔨᖃᑎᖃᖅᑐᑎᒃ 
ᐱᔨᑦᑎᖃᑦᑕᕐᖓ ᑕᒫᓂ ᓄᓇᕗᑦᒥ. 
ᖃᐅᔨᒍᒪᒐᓗᐊᖅᑐᖓ ᑖᒃᑯᐊᓕ ᖃᓄᑎᒋ 
ᐱᓕᕆᖃᑎᖃᖃᑦᑕᖅᑲᑦ ᑕᐃᒃᑯᓄᖓ 
ᐱᒡᒐᕈᑎᓕᓐᓄᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᓄᑎᒋ ᖃᓄᑎᒌᓛᒃ ᖃᓂᑎᒋᔪᒥᒃ 
ᐱᓕᕆᖃᑎᖃᖅᐸᖕᒪᖔᑕ ᑖᓐᓇᐅᕙᓪᓚᐃᖏᒻᒪ 
ᐱᔾᔪᑕᐅᕙᓪᓚᐃᖏᒻᒪᑦ.  
 
ᑖᒃᑯᐊᓕ ᐱᒡᒐᕈᑎᖃᖅᑐᑦ ᑲᑎᒪᔨᖏᑦ ᒐᕙᒪᑯᓐᓄᑦ 
ᐊᒃᑐᐊᖃᖏᒻᒪᑕ. ᑖᒃᑯᐊ ᓇᖕᒥᓂᖅ ᑎᒥᐅᔪᑦ 
ᑐᓴᕆᐊᐸᒃᑐᑕᖃᒃᑲᓐᓂᕐᒪᑦ ᐅᓂᒃᑳᓕᐅᖅᐸᒃᑐᑎᒃ 
ᐊᔾᔨᒌᖏᑦᑐᓄᑦ ᐊᒻᒪᓗ ᐅᖃᐅᓯᔅᓴᖃᖃᑕ 
ᒐᕙᒪᒃᑯᓐᓄᑦ ᐅᕙᑦᑎᓐᓄᑦ ᐅᖃᕈᓐᓇᖅᑐᑦ. 
 
ᖃᐅᑕᒫᖅ ᐅᖃᖃᑎᒋᕙᓐᖏᑕᕗᑦ. ᐅᕙᑦᑎᓐᓄᑦ 
ᑎᑎᕋᕈᒪᒃᐸᑕ ᑕᐃᒪᐃᒍᓐᓇᖅᑐᑦ. 
ᐅᖃᖃᑎᖃᕈᒪᒃᐸᑕ ᑕᐃᒃᑯᐊ ᑭᒡᒐᖅᑐᕐᓗᒋᑦ  
ᐅᖃᕈᓐᓇᖏᒻᒪᑕ ᐃᒻᒥᓂᖃᐃ ᐊᐱᖅᓱᖃᑦᑕᕐᓗᑎᒃ 
ᑭᓯᐊᓂᐅᒍᓐᓇᖅᑐᖅ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 
ᖁᔭᓐᓇᒦᒃᓪᓗ ᑭᐅᖕᒪᖓ. ᑕᐃᒪᓕ ᒥᓂᔅᑕᐅᔪᖅ, 
ᑖᒃᑯᐊ ᐃᒫᒃ ᖃᓂᒌᒥᒃ ᐱᓕᕆᖃᑎᖃᖅᐸᖏᑦᑐᑦ 
ᐃᒪᐃᑦᑐᔮᕐᖓᑦ. ᑕᖅᑲᒃᑯᐊ ᐃᓄᖁᑎᒋᔭᕗᑦ 
ᐱᒡᒐᕈᑎᖃᖅᑐᑦ ᐃᑲᔪᖅᑕᐅᑦᑎᐊᓐᖏᓗᐊᖅᑐᔮᕐᖓᑕ. 
 
ᓂᕆᐅᑉᐳᖓ ᑖᒃᑯᐊ ᒐᕙᒪᒃᑯᓐᓄᑦ 
ᑎᒥᖁᑎᒋᔭᐅᔫᒐᓗᐊᑦ. ᑭᓯᐊᓂᓕ, ᒥᓂᔅᑕᐅᔪᒃᑯᓐᓂᒃ 
ᑐᓂᔭᐅᓪᓗᑎᒃ $90,000. ᑕᕝᕙ ᐱᓰ? ᑖᒃᑯᐊᓕ 
ᑕᒪᑦᑕᕐᒦᑦᑐᑦ ᐅᖃᖅᓯᒪᓚᐅᕐᖓᑕ 
ᑐᓴᐅᒪᖃᑎᒌᒃᓗᑎᒃ ᑕᒪᒃᑮ ᑖᒃᑯᐊᖃᐃ 
ᓂᓪᓕᐊᖃᑎᖃᖅᔫᒥᕙᒃᐸᑕ ᑕᐃᒃᑯᓄᖓ 
ᑲᑎᒪᔨᐅᔪᓂᑦ ᑐᑭᓯᐅᒪᒃᑲᓐᓂᕐᓂᐊᕐᖓᑕ? 
 
ᐃᒪᐃᑦᑑᔮᕐᖓᑦ, ᑮᓇᐅᔭᒥᒃ 
ᑐᓂᓯᕈᓗᑐᐃᓐᓇᖃᑦᑕᕐᖓᑕ ᖃᓄᖅ 
ᐱᓕᕆᒃᑲᓐᓂᕐᓇᑎᒃᓗ ᐃᑲᔪᒃᑲᓐᓂᕋᑎᒃᓗ. ᑕᐃᒪᓕ 
ᒥᓂᔅᑕᐅᔪᖅ ᐊᖏᕈᓐᓇᖅᑲᑦ ᑕᐃᒃᑯᓇᓐᖓᑦ 
ᐅᖃᖃᑎᖃᒃᑲᓐᓂᖃᑦᑕᖅᔫᒥᒃᐸᑦ ᐱᒡᒐᕈᑎᖃᖅᑐᑦ 
ᑲᑎᒪᔨᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᑖᓐᓇ ᑐᑭᓯᓪᓚᕆᖕᒪᖔᒃᑯ ᓇᓗᔪᖓ. 
ᐃᒪᐃᓕᒐᓱᓪᓗᓂ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᓕᕆᓐᖏᓗᐊᕐᖓᑕ. ᐊᒃᓱᕈᓐᖏᓗᐊᕐᓇᕋᕐᓂᖓ 
ᐱᓕᕆᕕᑦᑎᓐᓂᒃ ᐃᓱᒪᖓᓂᑐᐊᖅ ᐱᔪᖅ, ᑭᓯᐊᓂᓕ 
ᑕᐃᒪᐃᓪᓚᑦᑖᕐᓇᕋᐃᓂᖓ ᓱᓕᓗᐊᓐᖏᒻᒪᑦ. 

ᐃᒪᐃᓕᓇᓱᒃᑐᖓ ᑕᐃᒃᑯᐊ ᒐᕙᒪᒃᑯᓐᓃᖔᖅᑐᑦ 
ᐃᑲᔪᖅᑕᐅᓯᒪᔪᑦ ᐃᒻᒥᓂᑦᑕᐅᖅ ᐱᓕᕆᒍᒪᕙᖕᒪᑕ 
ᐅᕙᑦᑎᓐᓂᑦ ᑲᑎᒪᖃᑎᖃᖃᑦᑕᕈᑎᑦ 
ᖃᐅᔨᒃᑲᐃᓂᐊᖅᑐᑦ. ᓱᓕ ᑕᑯᓚᐅᓐᖏᓚᒍᑦ. 
 
ᐃᓚᖏᓐᓄᖃᐃ ᒪᓕᒐᓕᐅᖅᑎᓄᑦ ᑐᓴᖅᑎᑕᐅᓯᒪᔪᑦ 
ᑮᓇᐅᔭᒥᓂᒃ ᖃᑦᑏᓐᓇᐅᓗᐊᖅᑕᕐᓗᑎᒃ. ᑭᓯᐊᓂ 
ᑕᐃᒃᑯᑑᔪᒃᓴᐅᖏᑦᑑᒐᓗᐊᑦ ᑎᒥᒐᓚᐅᔪᑦ ᐊᒥᓱᑦ 
ᑕᐃᒪᐃᓕᐅᖃᑦᑕᖅᑐᑦ. ᓄᓇᓕᓐᓂ ᓈᒻᒪᒃᓴᕋᑎᖅ 
ᑮᓇᐅᔭᓂᒃ ᐊᒥᒐᓗᐊᖅᑐᓂᒃ 
ᐱᑎᑕᐅᖃᑦᑕᕐᓂᖏᓐᓂ. 
 
ᑭᓯᐊᓂᓕ ᐅᐸᓗᖓᐃᖅᓯᒪᓂᐊᖅᑐᒍᑦ 
ᐅᖃᖃᑎᒌᖃᑦᑕᒃᑲᓐᓂᖃᑦᑕᕈᒪᒃᐸᑕ ᑲᑎᒪᑎᓪᓗᒋᑦ 
ᐅᐸᖁᔭᐅᒍᑕ ᑕᐃᑲᓃᒃᑲᔭᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐊᐱᖅᑯᑎᒋᒋᐊᓐᖓᖅᑲᐅᔭᓐᓄᑦ 
ᖃᑦᑎᐅᓂᖓᓅᖅᑲᐅᖏᑦᑐᖅ 
ᐊᐱᖅᓱᕋᓱᖅᑲᐅᒐᓗᐊᖅᑐᖓᓕ ᑖᒃᑯᐊ 
ᖃᑦᑎᐅᖕᒪᖔᑕ ᐊᔪᕈᑎᖃᖅᑐᑦ ᐱᒡᒐᕈᑎᖃᖅᑐᑦ. 
ᑭᓱᓂᒃ ᐊᑐᐃᓐᓇᖃᕐᒪᖔᑕ ᑕᐃᒃᑯᐊ 
ᐱᔨᑦᑎᖅᑕᐅᑦᑎᐊᕋᓗᐊᕐᒪᖔᑕᓘᓐᓃᑦ. 
 
ᑕᐃᒫᒃ ᐊᐱᕆᒋᐊᓐᖓᕋᓱᖅᑲᐅᔪᖓ 
ᖃᐅᔨᓴᖅᑕᐅᑦᑎᐊᕐᓗᑎᒃ. ᑕᐃᒃᑯᓄᖓᓕ  
ᐅᖃᖅᑲᐅᖕᒪᑦ, “ᑕᒪᒃᑯᓂᖓ ᑲᒪᓂᕋᕐᓗᓂ 
ᐱᒡᒐᖅᑐᓄᑦ ᑲᑎᒪᔩᑦ ᑕᐃᒪᓐᓇᓗ  

ᐅᖃᐅᓯᕆᒃᑲᓐᓂᔾᔮᓐᖏᑕᕗᑦ. ᑕᒪᑐᒥᓐᖓ ᐊᑏ 
ᐅᖃᖃᑎᒋᒋᐊᖅᑐᓚᐅᒃᑭᑦ.” 
 
ᑭᐅᔭᐅᕙᓪᓚᐃᓐᖏᓐᓇᒪᐃᓛᒃ. ᒥᓂᔅᑕᐅᔪᖅ 
ᐊᖏᕈᓐᓇᖅᑳ? ᑕᖅᑲᒃᑯᓄᖓ ᓄᓇᓕᖕᓅᕐᓗᑎᒃ 
ᑕᒪᒃᑯᐊ ᑭᓱᓪᓚᕆᓐᓂᑦ ᑭᓐᖒᒪᔭᖃᕐᒪᖔᑕ 
ᓄᓇᓕᓐᓂᑦ ᐱᒡᒐᕈᑎᖃᖅᑐᑦ>. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐃᑲᔪᖅᑕᐅᒍᒪᓂᐊᕋᒪ ᐃᓕᖕᓄᑦ. ᑖᒃᑯᐊ 
ᒪᕐᕉᕙᓪᓚᐃᓕᕐᖓᑎᒃ ᐊᐱᖅᑯᑎᒋᔭᖏᑦ 
ᐊᔾᔨᒌᖏᑦᑑᒃ ᑖᔅᓱᒧᖓᑦᓴᐃᓐᓇᐅᒐᓗᐊᖅ, 
ᐊᓯᖏᓐᓂᒃ ᐊᐱᖅᓱᖅᑲᐅᓪᓗᓂ ᐊᒻᒪ 
ᐃᓚᒋᐊᕆᓪᓗᑎᒃ ᑖᒃᑯᓂᖓᑦᓴᐃᓐᓇᖅ. 
ᐊᐱᖅᓱᓕᕐᒥᖕᒪ ᑖᓐᓇ ᓇᓗᓕᖅᑎᒍᒪᖏᓐᓇᒃᑯ. 
 
ᐃᒫᒃ ᑭᓱᐊᕐᔪᑯᓗᑎᒃ ᖃᐅᔨᓇᓱᒃᓗᖓ 
ᐱᓇᓱᒃᐸᖏᒻᒪᑕ. ᑕᖅᑳᓂ ᐊᒥᓲᒐᓗᐊᑦ ᑭᓯᐊᓂ 
ᐊᑲᐅᓐᖏᓕᐅᕈᑎᓕᑦᑕᖃᖅᑲᑦ ᑕᐃᒃᑯᓄᖓ 
ᐱᒡᒐᕈᑎᖃᖅᑐᓂᒃ ᑕᐃᒪ ᓄᓇᓕᓐᓂᑦ 
ᐅᖃᐅᓯᖃᕆᐊᖃᕐᒪᑕ ᐅᕙᑦᑎᓐᓄᑦ. 
ᑐᓴᖅᓯᒪᓐᖏᑦᑐᒍᑦ ᑭᓯᐊᓂ, ᑕᐃᒪᐃᑦᑐᖃᖅᐸᑕ ᐄ, 
ᑲᒪᒋᔪᒪᔪᓐᓇᖅᑕᒃᑲ ᒫᓐᓇᐅᔪᖅ. 
 
ᐅᖃᖅᑲᐅᒐᒪᐃᓛᒃ ᓄᓇᕘᓕᒫᒥᑦ 
ᕿᒥᕐᕈᓇᓐᓂᖃᕐᓂᐊᕆᐊᔅᓴᖅ. ᑭᓱᓂᒃ 
ᖃᐅᔨᓴᕋᔅᓴᐅᓂᒻᒧᑦ ᓴᓂᕝᕙᐃᓯᒪᓐᖏᓐᓇᑦᑕ ᑭᓯᐊᓂ  
ᐃᓛᒃᑯᑦ ᑲᒪᒋᒋᐊᕈᓐᓇᖅᑕᕗᑦ ᒪᓕᓪᓗᒋᑦ 
ᑎᑭᑉᐸᓪᓕᐊᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ.  

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
ᐃᓵᓚᐅᓐᖏᓚᑏᑦ? ᒪᒥᐊᓇᖅ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ 
 
ᐊᐱᖅᑯᑦ 281 - 3(2): ᐃᓪᓗᓕᕆᓂᒻᒧᑦ 

ᑲᒪᒋᔭᐅᔾᔪᑎᖏᑦ ᑮᓇᐅᔭᑦ ᐅᓄᖅᓯᒋᐊᓪᓗᒋᑦ 
(ᓯᐅᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ. 
 
ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᓂᒃ ᐃᑲᔪᖃᑦᑕᕐᖓᑕ 
ᐃᖅᑲᓇᐃᔭᖅᑏ ᐃᓪᓗᖁᑎᖏᓄᑦ, $1,500-
ᖃᖅᑐᑎᑦ ᑕᖅᑭᑕᒫᑦ ᑖᒃᓰᔭᕐᕕᐅᕙᓐᓇᑎᓪᓗ. 
$18,000 ᐊᕐᕌᒍᒧᑦ ᑖᒃᓰᔭᕐᕕᐅᖏᑦᑐᑦ. 
 
ᑭᓯᐊᓂᑦᑕᐅᖅ ᑖᒃᑯᐊ $400-ᓂᒃ ᑕᖅᑭᑕᒫᑦ 
ᑐᓂᓯᕙᒻᒥᒻᒪᑕ ᓇᒻᒥᓂᖅ ᐃᓪᓗᖁᑎᖃᖅᑐᓄᑦ. 
ᑖᒃᑯᐊ ᐃᑲᔪᕈᑕᐅᔪᑦ ᑲᔪᖏᕈᑕᐅᔭᕆᐊᖃᕋᓗᐊᕐᖓᑕ 
ᓇᒻᒥᓂᖅ ᐃᓪᓗᖃᖅᑐᓄᑦ. ᒐᕙᒪᒃᑯᑦ 
ᐃᓪᓗᖃᖅᑎᑦᑎᒋᐊᖃᓗᐊᖃᑦᑕᓂᐊᖏᒻᒪᑕ ᓄᓇᕘᑉ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᓄᑦ. 
 
ᑖᒃᑯᐊᑦᑕᐅᖅ ᐃᓪᓗᖃᖅᑐᓄᑦ $400 ᑕᖅᑭᑕᒫᖅᓯᐅᑦ 
ᑖᒃᓰᔭᖅᑕᐅᓪᓗᓂ $250-ᕈᖅᑐᓂ, ᑕᐃᒃᑯᓇᓐᖓᑦ 
ᐃᖅᑲᓇᐃᔭᖅᑎᓄᑦ. ᑕᐃᒪᓕ $3,000 ᐊᕐᕌᒍᒥᑦ 
$18,000-ᒥ ᐃᑲᔪᖅᑕᐅᓪᓗᑎᒃ. ᒥᓂᔅᑕᐅᔪᖅ 
ᐊᖏᕈᓐᓇᖅᑳ ᑕᐃᒃᑯᐊ ᐃᑲᔪᕈᑕᐅᕙᑦᑐᑦ 
ᐊᒥᓱᕈᕆᐊᖅᑕᐅᓗᑎᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑲᑕ ᒥᒃᓴᐅᓴᓪᓗᒋᑦ  
ᑖᒃᓰᔭᖅᑕᐅᖏᒻᒥᓗᑎᑦᑕᐅᖅ ᑕᐃᒃᑯᓄᖓ 
ᐃᓪᓗᖃᖅᑎᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᐊᖓᔪᖅᑳᖅ ᑮᑦ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᑐᒍᓗ ᐊᐱᖅᓱᕐᖓᑦ. ᐅᓇᖃᐃ 
ᑮᓇᐅᔭᓕᕆᔨᒃᑯᓐᓄ ᐃᖅᑲᓇᐃᔭᕆᐊᓕᒃ. 
 
ᑭᓯᐊᓂ ᐊᖏᕈᓐᓇᖏᑦᑐᖓ ᒫᓐᓇᐅᔪᖅ ᑖᒃᑯᐊ 
ᐊᖏᖃᑎᒌᒍᑕᐅᔪᓪᓗ ᐋᖅᑭᒋᐊᕆᐊᖃᖅᑐᑎᒃ. 
ᒫᓐᓇᕈᓘᔪᖅ ᑕᐃᒃᑯᐊ ᑲᒪᒋᒋᐊᖃᓛᕐᖓᑕ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑐᑭᓯᒐᓗᐊᖅᑐᖓ ᐃᕐᖐᓐᓇᖅ ᐱᔭᔅᓴᐅᖏᑦᑐᑦ. 
ᑕᐃᒪᓕᖃᐃ ᖃᐅᔨᓇᓱᒍᓐᓇᖅᑐᖅ $500 
ᑖᒃᓰᔭᕐᕕᐅᒍᓐᓇᓛᖏᒻᒪᑕ ᑕᐃᒫᔅᓴᐃᓐᓇᖅᑕᐅᖅ 
ᐅᖅᓱᐊᓗᒻᒧᑦ ᐃᑲᔪᕈᑕᐅᕙᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᑐᒍᓗ ᒥᔅᑕ ᓯᐅᓪ. ᐅᖃᖅᑏ, 
$400 ᑕᖅᑭᑕᒫᖅ ᓄᓇᕘᑉ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᓄᑑᒻᒪᑦ ᑕᐃᒃᑯᐊ ᑲᓇᑕᒥ 
ᑖᒃᓰᔭᕝᕕᐅᔪᑦ ᑕᐃᒪᐃᖁᔨᓂᖏᓐᓄᑦ  
ᒪᓕᒋᐊᖃᑉᐸᒻᒥᒐᑦᑕ ᒐᕙᒪᒃᑯᖏᓐᓂᒃ ᑲᓇᑕᐅᑉ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪ 
ᖁᔭᓐᓇᒦᒃ ᒥᓂᔅᑕ. ᕿᒥᕐᕈᔪᓐᓇᖅᑯᖃᐃ $400-ᒧᑦ 
ᐱᔪᓐᓇᕋᔭᒻᒪᑕ ᐊᒥᓱᕈᕆᐊᓪᓗᒍᖃᐃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᓴᖅᑭᑕᐅᓚᐅᖅᓯᒪᔪᑦ ᑮᓇᐅᔭᓂᒃ 
2008-ᒥ. ᐃᑲᔫᑎᑦᑎᐊᕚᓗᒃ, ᓴᖅᑭᑕᐅᓚᐅᖅᑐᓂᓗ 
ᐃᓪᓗᐃᑦ ᐊᑭᑦᑐᑐᒻᒪᕆᐅᑎᓪᓗᒋᑦ ᐊᒻᒪ ᐅᖅᓱᐊᓗᐃᑦ 
ᐊᑭᑦᑐᐸᓪᓕᐊᑎᓪᓗᒋᑦ. 
 
ᐅᖃᖅᑏ, 2009-ᒥ ᐊᖅᐸᔅᓯᒋᐊᓚᐅᕋᑦᑎᒍᑦ 
ᐊᑭᑭᓪᓕᒋᐊᓚᐅᕋᑦᑎᒍᑦ ᐅᖅᓱᐊᓗᒃ ᐊᒻᒪᓗ 
ᐊᑕᐅᓯᐊᕈᑎᒥᒃ ᐃᑲᔫᑎᖃᖅᑐᑕ $400-ᓂᒃ 
ᓇᒻᒥᓂᓕᓐᓄᑦ ᐃᓪᓗᓕᓐᓄᑦ ᐃᓚᒋᐊᖅᑐᒍᓗ 
ᐊᑕᐅᓯᐊᖅᑐᒍ $500-ᒧᑦ ᐊᒥᓱᕈᕆᐊᖅᑐᒍ ᑕᐃᒃᑯᐊ 
ᐱᓇᓱᐊᕈᓐᓇᖅᑯᓪᓗᒋᑦ. ᑐᒃᓯᕋᕐᕕᒋᒋᐊᖓ 
ᐃᓱᓕᓐᓂᖃᖅᑰᖅᑐᖅ ᐊᐅᒎᓯ 31-ᒥ ᐊᕐᕌᒍᑦᑎᓐᓂ. 
 
ᒐᕙᒪᕗᑦ ᖃᓄᖅᑑᕋᓱᒃᓯᒪᓇᓱᒋᕙᒃᑲ ᓇᒻᒥᓂᖅ 
ᐃᒡᓗᖃᖅᑐᓕᒫᑦ ᓄᓇᕘᒥ ᐃᑲᔪᖅᑕᐅᖁᓪᓗᒋᑦ, 
ᑖᓐᓇᖃᐃ ᓈᒻᒪᒋᔪᒃᓴᐅᕙᖏᑦ ᒥᔅᑕ ᓯᐊᓪ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᒋᒐᓗᐊᖅᑕᕋ $500 ᐊᒻᒪ $400 ᐃᑲᔫᑎᐅᔪᐃᑦ. 
 
ᑕᒪᓐᓇ ᓯᕗᓂᒃᓴᒥ ᕿᒥᕐᕈᒍᓐᓇᓂᐊᖅᑭᐅᒃ 
ᐅᓄᖅᓯᒋᐊᖁᓪᓗᒍ ᒪᓕᓐᓂᖅᓴᐅᓂᐊᕐᖓᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᔭᖏᑎᒍᑦ 
ᑮᓇᐅᔭᑭᒃᓴᖅᑑᒐᓗᐊᑦ ᒐᕙᒪᒃᑯᑦ ᖃᐅᔨᒪᔭᕋᓗᐊᕋ 
ᑕᒪᒃᑯᐊ ᐃᖅᑲᓇᐃᔭᖅᑏᑦ  

$400-ᓂᑦ ᐱᖃᑦᑕᕐᖓᑕ ᑕᕝᕙᓐᖓᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᑐᒍᓗ ᒥᔅᑕ ᓯᐊᓪ ᐊᒃᓱᐊᓗᒃ 
ᐊᐱᖅᓱᖅᑎᐊᖃᑦᑕᕐᖓᑦ. ᑕᒪᓐᓇ ᐊᑭᑐᔪᐊᓘᒻᒪᑦ 
ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᐊᔪᐃᓐᓇᐸᑦᑑᒐᓗᐊᑦ 
ᒐᕙᒪᑐᖃᒃᑯᓐᓄᑦ ᐃᑲᔪᑲᓐᓂᖁᓪᓗᒋᑦ ᓄᓇᕗᒻᒥ. 
ᐱᖁᔨᕗᖔᕈᑎᒥ ᖃᖐᓚᐅᖅᓯᒪᔪᒍᑦ. 
 
ᐃᓅᓇᓱᓐᓂᖅ ᐊᑭᑐᔪᐊᓘᒻᒪᑦ ᒫᓂ ᑭᓯᐊᓂᓕ 
ᐅᖃᖅᑲᐅᒐᒪ ᑭᒡᒍᓯᓐᓄᑦ ᐅᖃᖃᑎᒌᒋᐊᖃᕋᔭᕐᒥᔪᑦ 
ᑕᕝᕙᓂ ᐃᖅᑲᓇᐃᔭᖅᑏᓪᓗ ᑲᑐᔾᔨᖃᑎᒌᓐᓂᕐᒥᑦ 
ᐊᖏᖃᑎᒌᒐᓱᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ.  
 
ᐊᐱᖅᑯᑦ 282 - 3(2): ᓄᑖᓐᖑᕈᓂᖅ 

ᐊᖅᑯᑦᑐᓐᓇᐅᑎᒥᒃ ᓚᐃᓴᓐᓯᓂᒃ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᓱᕈᒪᔪᖓ ᒥᓂᔅᑕᐅᔪᒧᑦ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᐲᑕ ᑕᑉᑑᓇᒧᑦ. 
 
ᑎᓯᐱᕆ 10, 2008-ᖑᑎᓪᓗᒍ ᒐᕙᒪᒃᑯᑦ 
ᐅᖃᓚᐅᖅᓯᒪᒻᒪᑕ ᓄᑖᖑᔪᓂᑦ ᐊᖁᑦᑐᖅᓯᐅᑎᓂᑦ 
ᓄᓇᕗᒻᒥᐅᓄᑦ. ᑕᐃᔅᓱᒪᓂ ᒐᕙᒪᒃᑯᑦ 
ᐅᖃᓚᐅᖅᓯᒪᔪᑦ ᓄᑖᖑᔪᑦ ᑎᑎᖅᑲᐅᔪᑦ 
ᓴᓇᔭᐅᕙᓪᓕᐊᒻᒪᑕ ᐊᑐᖅᑐᑎᑦ ᓄᑖᖑᔪᒥᑦ 
ᑲᒪᒋᔭᐅᖃᑦᑕᓂᐊᕐᓗᑎᑦ 25-ᓂᑦ ᓄᓇᓕᓐᓂ ᐊᒻᒪᓗ  

ᑕᐃᒃᑯᓄᖓ ᐊᖁᑦᑐᖅᓯᐅᑎᓕᕆᔨᒃᑯᓐᓂ ᓄᓇᓕᓐᓄᑦ 
ᐊᑐᐃᓐᓇᐅᓕᕋᔭᕐᖓᑕ ᓄᓇᓕᓕᒫᓄᑦ ᒫᑦᓯ 
ᓄᓐᖑᐊᓂ 2009. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 
ᑕᐃᒪᐃᑦᑑᓕᖅᐹᑦ ᑭᖑᕙᕐᓇᑎᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᐊᖓᔪᖅᑳᖅ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᖓᓄᑦ ᖁᔭᒋᓪᓗᒍ. 2009 
ᐱᒋᐊᓕᖅᑎᓪᓗᒍ, ᑕᐃᒃᑯᐊ 
ᓄᓇᓕᓐᓅᖅᑕᐅᕙᓪᓕᐊᓚᐅᖅᑐᑦ 
ᓄᓇᕗᒻᒥᐅᓕᒫᖑᓂᐊᕐᖓᑕ ᑕᐃᒫᒃ 
ᐊᐅᓚᖃᑦᑕᕈᓐᓇᕐᓗᑎᑦ ᑲᓇᑕᒥ 
ᐊᖁᑦᑐᖅᓯᐅᑎᖃᕋᓗᐊᖅᑲᑕ ᒫᓐᖔᖅᓯᒪᔪᓂᑦ 
ᓇᓗᓇᐃᒃᑯᑕᐅᔪᓂᑦ ᐊᔾᔨᓐᖑᐊᓕᓐᓂᑦ. 
 
ᑕᒪᓐᓇ ᐱᒋᐊᖅᑕᐅᓚᐅᖅᓯᒪᔪᖅ ᑎᓯᐱᕆ 2008-ᒥ. 
ᑭᓯᐊᓂ ᐅᖃᓪᓚᕆᒍᓐᓇᓐᖏᑦᑐᖓ 
ᖃᓄᐃᓯᒪᒻᒪᖔᖅ. ᑕᐃᒃᑯᐊ 
ᐃᓚᐅᑎᑕᐅᓂᐊᓚᐅᖅᓯᒪᒻᒪᑕ ᖃᕋᓴᐅᔭᒃᑰᕐᓗᑎᑦ 
ᐊᑐᖅᑕᐅᓕᕐᓂᖓᓄᑦ ᓄᓇᕗᒻᒥᐅᓄᑦ 
ᐱᔭᐅᓇᓱᑦᑐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᓴᖃᑦᑕᓕᕐᒥᒐᒪ ᓂᕈᐊᖅᑎᒋᓯᒪᔭᓐᓂ  
ᑭᖑᕙᕆᐊᖅᑕᐅᒻᒪᕆᑉᐸᒻᒪᑕ ᓚᐃᓴᖏᓐᓂ 
ᓄᑖᖒᖅᑎᑦᑎᓇᓱᑦᑐᑎᑦ ᐃᓚᖏᓐᓂ 
ᑭᖑᕙᖅᓯᒪᔪᒡᒎᖅ 6-ᓂᑦ 8-ᓄᑦ ᑕᖅᑭᓄᑦ. ᖃᐅᔨᒪᕚ 
ᑕᒪᒃᑯᓂᖓ ᐊᑲᐅᓐᖏᓕᐅᕈᑕᐅᔪᓂᑦ 
ᐊᔾᔨᒌᓐᖏᑦᑐᓂᑦ?  

ᑕᒪᔅᓱᒧᖓ ᐊᑲᐅᓐᖏᓕᐅᕈᒻᒧᑦ ᖃᓄᐃᓕᐅᖅᑲ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒦᒃᑲᓂᖅᑐᒍᓗ. ᑕᖅᑭᓂᑦ 6-ᓂᑦ 
8-ᓄᑦ ᐅᕙᓐᓄᑦ ᒥᓂᔅᑕᐅᓪᓗᖓ ᓈᒻᒪᒋᓐᖏᑕᕋ. 
ᓈᒻᒪᖏᑦᑐᖅ. ᐊᑭᓂᐊᓘᕐᖓᑦ ᐅᑕᖅᑭᓇᓱᓪᓗᓂ 
ᐊᖁᑦᑐᖅᓯᐅᑎᑖᕋᓱᑦᑐᓂᑦ. ᑕᒪᒃᑯᐊ ᑲᓇᑕᒥ 
ᐱᔭᐅᓯᒪᒋᐊᖃᕐᖓᑕ ᐃᖏᕐᕋᔪᓄᑦ ᐅᑭᐅᓕᓐᓂᑦ 12-
ᓂᑦ ᐅᖓᑖᓄᑦ ᐊᔾᔨᓐᖑᐊᖃᕆᐊᖃᓕᕐᓂᖏᓐᓄᑦ 
ᑕᒪᒃᑯᐊᓗ ᒪᓕᑦᑕᐅᒋᐊᓕᓐᓂᑦ ᒪᓕᑦᑐᑎᑦ.  
 
ᐃᖅᑲᓇᐃᔭᖅᑎᒃᑲ ᐊᐱᖅᓱᓂᐊᖅᑲᒃᑲ ᑭᓱᒥᑦ 
ᑭᖑᕙᕈᑎᖃᕐᒪᖔᑕ ᐃᓚᐃᓐᓇᑯᓗᖏᓐᓅᖅᑲᑕ 
ᐅᑕᖅᑭᑎᑕᐅᔪᑦ ᖃᐅᔨᒪᓇᓐᖏᑦᑐᖅ 
ᖃᐅᔨᒋᐊᕐᓂᐊᖅᑲᕗᑦ ᐊᒥᓱᓪᓕ ᑭᓯᐊᓂ 
ᑕᐃᒪᐃᑉᐸᑕ ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᖃᐅᔨᒋᐊᖅᑎᑦᑎᓂᐊᖅᑲᒃᑲ ᐋᖅᑭᒋᐊᕐᓗᒋᖅᑲᐃ 
ᐱᓴᕋᐃᓐᓂᖅᓴᐅᒍᓐᓇᕋᔭᕐᒪᖔᑕ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃᖅᑲᕋᑦᑕᐅᖅ ᒥᓂᔅᑕ ᑭᐅᖕᒪᑦ. ᑕᐃᒪ 
ᑭᖑᓪᓕᖅᐹᒥ ᒪᓕᒐᓕᐅᖅᑎᓪᓗᒋᑦ ᑖᓐᓇ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
$800,000-ᓂᒃ ᐱᓚᐅᕐᒪᑕ 
ᐱᖁᑎᕐᔪᐊᓕᕆᔾᔪᑎᑦᓴᓂᒃ.  

ᑖᒃᑯᓇᓐᖓᑦ ᓄᑖᓂᒃ ᓚᐃᓴᑖᕈᑕᐅᓂᐊᕐᓗᑎᒃ 
ᐊᖁᑦᑐᖅᓯᐅᑎᓂᒃ ᑖᒃᑯᐊ ᐱᑕᖃᕐᓂᐊᕐᖓᑕ ᑲᓇᑕᒥ 
ᐊᑐᖅᑕᐅᒍᓐᓇᕐᓗᑎᒃ.  
 
ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑕᒪᒃᑯᐊ ᓄᑖᑦ 
ᐊᖁᑦᑐᖅᓯᐅᖅᑏᑦ ᓴᖅᑭᑎᑕᐅᓂᐊᕐᒪᖔᑕ ᐊᑐᓂᑦ 
25-ᓂ ᓄᓇᓕᓐᓂ ᐅᕝᕙᓘᓐᓃᑦ ᓄᓇᓖᑦ 
ᐃᓚᐃᓐᓇᖏᓐᓂᒃ ᓄᓇᓖᑦ ᓲᕐᓗ ᐃᖃᓗᐃᑦ, 
ᑲᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᖅ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑦᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ ᑖᒃᑯᐊ ᑎᑎᖅᑲᐃᑦ ᐋᑐᕚᒥ 
ᓴᓇᔭᐅᖃᑦᑕᕐᒪᑕ ᒫᓂ ᓴᓇᔭᐅᖃᑦᑕᖏᒻᒪᑕ 
ᓇᓗᓇᐃᖅᓯᒪᔾᔪᑏᑦ ᐱᕋᔭᑦᑕᐃᓕᔾᔪᑏᑦ ᓲᕐᓗ 
ᐃᓕᓯᒪᔪᑦ ᓚᐃᓴᓯᓂᒃ ᑕᐃᑲᓂ ᓴᓇᔭᐅᒻᒪᑕ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᖃᖅᑏ. 
ᐅᖃᖅᑏ ᐅᕙᖓᑦᑕᐅᖅ ᓚᐃᓴᖃᓕᕋᓗᐊᖅᑐᖓ 
ᑕᖅᑮᓐᓄᑦ ᒪᕐᕉᓐᓄᑦ ᐱᒐᓱᐊᓚᐅᖅᑕᕋ 
ᓄᑖᕈᖅᑎᑕᐅᒐᓱᐊᖅᑐᒍ. 
 
ᒥᓂᔅᑕ ᐅᖃᕈᓐᓇᖅᑲ ᖃᑦᓯᐅᕙᒃᑭᐊᖅ ᑕᐃᑯᐊ ᓄᑖᑦ 
ᓚᐃᓴᑖᕈᑕᐅᓯᒪᓕᖅᑲᑦ ᑕᒫᓂ ᓴᖅᑭᕋᑖᓚᐅᖅᑐᑦ 
ᑖᒃᑯᐊ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᕆᕙᕋ ᑖᓐᓇ ᐊᐱᕆᕋᑖᕐᖓᑦ 
ᖁᕕᐊᓲᑎᖃᕐᒥᒐᑦᑕ ᓱᓕ ᑲᓇᑕᒥ  

ᐃᓕᓴᕆᔭᐅᓚᐅᕋᑦᑕ ᑖᒃᑯᓂᖓ ᓚᐃᓴ-
ᐊᖁᑦᑐᖅᓯᐅᑎᑖᕈᑎᓂ ᑕᒪᓐᓇ 
ᖁᕕᐊᓲᑎᒋᓗᐊᕈᓐᓃᕈᑦᑎᒍ. ᖁᔭᓐᓇᒦᒃ ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 283 - 3(2): ᓄᑖᑦ ᓴᖅᑭᑕᐅᔪᖅ - 

ᑲᑎᒪᑎᑕᑦ ᐱᔪᓐᓇᐅᑎᖏᑕ ᒥᔅᓵᓄᑦ 
ᐱᒡᒐᓐᓂᓕᓐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕᖓᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒑ ᑰᓕ. 
 
ᐅᖃᖅᑏ ᒫᑦᓯ 11-ᖑᑎᓪᓗᒍ ᑐᓴᒐᑦᓴᓂᒃ 
ᓴᖅᑭᑎᑦᓯᔪᖃᓚᐅᕐᖓᑦ. ᑕᐃᑲᓂ ᐋᑐᕚ ᒐᕙᒪᖏᑦᑕ 
ᐃᑲᔪᖅᓱᖅᑎᓪᓗᒋᑦ ᑕᒫᓂ ᑲᓇᑕᒥ ᐅᑭᐅᖅᑕᖅᑐᒥᓗ 
ᐊᕕᑦᑐᖅᓯᒪᓂᐅᔪᑦ ᑲᓇᑕᒥᐅᑦ ᐊᖏᕈᑎᖃᖅᑯᑦ 
ᑕᒪᒃᑯᓄᖓ ᐃᑲᔫᑕᐅᓂᐊᖅᑐᓄᑦ ᑎᒥᒥᒍᑦ 
ᐱᒡᒐᕈᑎᓕᓐᓂ.  
 
ᖃᐅᔨᒪᔪᖓ ᑕᐃᒃᑯᐊ ᓄᓇᕗᑦ ᒐᕙᓚᖏᑦ 
ᓯᖁᒥᑦᓯᒍᒪᑎᓐᓇᒋᑦ ᒪᓕᒐᕐᓂᒃ ᑖᒃᑯᐊ ᑕᒡᒐ 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᑲ ᑕᒪᒃᑯᐊ 
ᑲᓇᑕᐅᑉ ᐅᑭᐅᖅᑑᓪᓗ ᐊᕕᑦᑐᖅᓯᒪᓂᖏᑦ 
ᐅᖃᕐᕕᐅᔪᒥᓂᐅᓂᖏᓐᓂᒃ ᖃᓄᖅ 
ᐅᖃᕐᕕᐅᓚᐅᕐᒪᖔᖅᐱᑦ ᑕᒪᑐᒧᖓ ᐅᖃᕈᓐᓇᖅᑭᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᐊᖓᔪᖅᑳᖅ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐃᑲᔫᑎᒐᔭᖅᑑᒐᓗᐊᖅ ᑖᓐᓇ  

ᒪᓕᒐᓕᐅᖅᑎ ᑭᓱᒥᒃ ᐅᖃᐅᓯᖃᕐᒪᖔᖅ 
ᖃᐅᔨᒪᓂᐊᕐᒪᖔᖅ ᖃᐅᔨᒪᓂᐊᕋᑦᑕ ᐱᓯᒪᓐᖏᓐᓇᒪ 
ᐊᔾᔨᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐅᑎᒋᓗᒍ ᐱᔭᐅᖅᑰᓐᖏᑦᑐᖅ, ᑭᓯᐊᓂᓕ 
ᐊᐱᖅᓱᒃᑲᓐᓂᕐᓂᕈᒪ ᑎᑎᖅᑲᒥᒃ ᑕᑯᔪᒪᓂᐊᕐᒥᒻᒪᑦ. 
ᐄ, ᑖᓐᓇ ᐋᖅᑭᒃᓯᐊᕆᐊᓚᐅᕐᓗᒍᖃᐃ 
ᓴᖅᑭᒐᓱᓐᓂᐊᖅᑲᕋ ᐅᖃᓕᒫᖅᑕᐅᒍᓐᓇᕐᓂᐊᕐᖓᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 
ᐊᐱᖅᑯᒻᒥᑦ ᑐᓴᖏᓐᓇᒪ. ᐃ, ᑕᐃᒪ ᒪᓕᒐᓕᐅᕐᕕᒃ 
ᐅᑕᖅᑭᓚᖓᕗᖅ ᑖᒃᓱᒥᖓ ᓴᖅᑮᓇᓱᐊᖅᑕᓐᓂᒃ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᑦᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 284 - 3(2): 2% ᑮᓇᐅᔭᓕᐅᓄᑦ 

ᐊᑭᓕᐅᑎᐅᕙᑦᑐᖅ ᐃᖅᑲᓇᐃᔭᖅᑎᓄᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᖃᕋᒪ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ, 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᓂᐊᓕᖅᑲᖓ. 
ᑖᓐᓇ ᐱᔾᔪᑎᖃᖅᑐᖅ ᐊᐱᖅᑯᑎᒋᓚᐅᖅᑕᕋ 2-
ᐳᓴᓐᒥᒃ ᐅᓄᖅᓯᒋᐊᕈᑕᐅᓚᐅᖅᑐᓂᒃ. 
 
ᖃᖓ ᒥᓂᔅᑕ ᐅᑎᖅᑎᒍᑎᒥᒃ ᓴᖅᑭᑎᑦᑎᓂᐊᖅᐸ 
ᐊᑭᓖᕙᒃᑐᓕᒫᓄᑦ 2-ᐳᓴᒥᒃ ᑖᒃᓰᔭᐅᑎᒥᒃ $1,200-
ᑐᐃᓐᓇᕐᓂᑦ ᐅᑎᕐᕕᐅᕙᒃᑐᓄᑦ? ᐃᓚᖏᑦ $1,500.- 
ᓂᒃ ᐊᕐᕌᒍᒥᒃ ᐊᑭᓖᒃᑲᓐᓂᖃᑦᑕᕐᖓᑕ. ᑕᒪᓐᓇ  
ᑖᒃᓰᔭᕈᑕᐅᕙᒃᑐᖅ ᑐᕌᖓᒍᒫᓐᓂᐊᖅᓯᒪᔫᒐᓗᐊᖅ 
ᖃᓪᓗᓈᓂᕐᒥᐅᑕᓄᑦ ᑕᒫᓂ ᐃᖅᑲᓇᐃᔭᖅᑐᓄᑦ, 
ᓄᓇᖃᖅᑐᖁᑎᑦᑎᓐᓅᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑮᓈᐅᔭᓕᕆᓂᕐᒧᑦ ᒥᓂᔅᑕ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒥᔅᑕ ᓯᐊᓪ ᖁᔭᓐᓇᒦᒃᕆᕙᕋ. ᐸᑦᑕᑐᖅᐸᕋ 
ᒥᔅᑕ ᓯᐊᓪ. ᐄ, ᑖᒃᑯᐊ ᑖᒃᓰᔭᐃᔭᕈᑎᑦ ᖃᖔᓗᒃ 
ᐊᑐᓕᖅᑎᑕᐅᓚᐅᖅᓯᒪᒻᒪᑕ. ᐅᖃᖅᑏ, ᑖᒃᑯᐊ 
ᐅᑎᕐᕕᐅᖃᑦᑕᖅᑐᑦ ᑖᒃᓰᔭᕈᑎᖏᑦ 
ᐱᓕᕆᐊᕆᔭᐅᓕᕌᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
$1,200-ᒥᒃ ᐅᑎᕐᕕᐅᓯᒪᔪᑦ. ᐃᓚᖏᑦ 
ᐊᑭᓖᖃᑦᑕᖅᓯᒪᒻᒪᑕ $2,700-ᓂᒃ. $1,500 
ᐊᕐᕌᒍᑕᒫᑦ ᐅᑎᕐᕕᐅᓐᖏᓗᐊᕐᓂᕋᖃᑦᑕᕐᖓᑕ. 
ᖃᖓᓕ ᑕᐃᒪ ᑖᒃᑯᐊ ᐅᑭᐅᖅᑕᖅᑐᒥᐅᓕᒫᑦ ᐃᓐᑲᒻ 
ᑖᒃᓯ-ᒥᓂᒃ ᓴᓇᔭᐅᑎᑦᑎᖃᑦᑕᖅᑐᑦ ᖃᖓ 2-
ᐳᓴᒻᒥᓂᒃ ᐅᑎᖅᑎᑦᓯᕕᐅᓛᖅᑲᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᕆᕙᕋ ᑕᐃᓐᓇ ᒥᔅᑕ ᓯᐊᓪ 
ᐊᐱᕆᕋᑖᕐᖓᑦ. ᐸᕐᓇᐃᓯᒪᔪᖃᖏᑦᑐᖅ ᒫᓐᓇᐅᔪᖅ 
ᐅᖃᖅᑏ. ᒥᔅᑕ ᓯᐊᓪ ᑐᒃᓯᕋᑎᑕᕋᓗᐊᖓᓂᒃ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐅᓂᒃᑳᕈᓐᓇᖅᑳ ᓱᒻᒪᑦ ᑕᒪᑐᒥᖓ 
ᖃᐅᔨᒋᐊᕋᓱᐊᖏᒻᒪᖔᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᑦᑎᐊᕙᒃ. ᑕᒪᓐᓇ 
ᐋᖅᑭᓱᖅᑕᐅᓚᐅᖅᓯᒪᔪᖅ ᑖᒃᓰᔭᕈᑎ ᓄᓇᑦᓯᐊᕐᒥ. 
ᖃᖔᓘᓕᖅᑐᖅ ᐊᐃᐳᕈᓪ 1, 1999-ᒥ 
ᓴᖅᑭᑎᑕᐅᓚᐅᖅᑐᖅ. ᑕᐃᒃᑯᐊ ᐱᓕᕆᔨᐅᔪᑦ 
ᑖᒃᓰᔭᐃᔭᕈᑎᓂ. ᑖᒃᑯᐊ $9 ᒥᓕᐊᓐ 
ᐅᑎᖅᑎᑕᐅᖃᖅᑐᑦ ᓄᓇᕗᒻᒥᐅᓄᑦ ᑖᒃᑯᑎᒎᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᐃᓱᒪᔅᓴᖅᓯᐅᕈᑎᖃᓚᐅᖅᑳ ᑭᒃᑯᑦ 
ᐅᑎᕐᕕᐅᓇᓱᒃᑐᑦ ᐅᑭᐅᖅᑕᖅᑐᒥ 
ᐊᑭᓖᑎᑕᐅᔭᕆᐊᖃᓐᖏᒻᒪᖔᑕ ᑖᒃᓱᒥᓐᖓ 2 
ᐳᓴᓐᑎᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᓰᔭᐃᖃᑦᑕᕐᒥᒐᒪ ᑕᐃᒪ ᖃᐅᔨᒪᔪᖓ 
ᐃᑲᔪᕆᐊᖃᓚᐅᖅᓯᒪᒐᒪ ᓄᓇᑦᑎᐊᕐᒥ 
ᖁᕕᐊᒋᓗᐊᓚᐅᖅᓯᒪᖏᓇᒃᑯᑦ.  
 
ᐅᖃᐅᑎᒍᓐᓇᓐᖏᓐᓇᒃᑯᑦ ᒥᔅᑕ ᓯᐊᓪ 
ᕿᒥᕐᕈᒍᓐᓇᕋᓗᐊᖅᑕᕗᑦ ᑭᓯᐊᓂ  
ᑮᓇᐅᔭᖅᑖᕈᑕᐅᖃᑦᑕᕐᖓᑦ ᒐᕙᒪᒃᑯᓐᓄᑦ ᑕᒪᒃᑯᐊᓗ 
ᓂᕈᐊᖅᑕᐅᕕᒋᓯᒪᔭᖓᓂᒃ ᐃᑲᔫᑕᐅᖃᑦᑕᖅᑐᑦ 
ᐊᒥᓱᑦ $9 ᒥᓕᐊᓐ ᐅᑎᖅᑎᑕᐅᖃᑦᑕᖅᖢᑎᕐ  

ᐅᑭᐅᖅᑕᖅᑐᒥᐅᓄᑦ. 
 
ᑭᓯᐊᓂ ᑖᒃᓰᔭᐃᔭᖅᑎᐅᖃᑕᐅᓪᓗᖓ 
ᕿᒥᕐᕈᒍᓐᓇᕋᔭᖅᑕᕗᑦ ᑭᓯᐊᓂ 
ᓇᓗᓇᐃᒻᒪᕆᐊᓗᓪᓗᒍ ᓇᓗᓇᐃᕈᓐᓇᖏᓐᓇᒪ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 285 - 3(2): ᒪᓕᒐᒃᑯᑦ 

ᐊᑐᕋᔅᓴᐅᒐᓗᐊᓐᓂᖓ 2% ᑮᓇᐅᔭᓕᐊᓄᑦ 
ᑖᔅᓯᖓ (ᐊᕐᕚᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᐃᕐᕕᐅᒍᒪᑐᐃᓐᓇᕋᒪ 
ᒪᓕᒐᓕᐅᖅᑎᐅᖃᑎᒐᓂᒃ ᓂᒋᐊᓂᒃ ᕿᑭᖅᑖᓘᑉ. 
ᒪᓕᒐᑎᒍᑦ ᓯᖁᒥᑦᓯᓇᖏᒻᒪᑦ 12ᐳᓴᓐᒥᒃ 
ᐅᑎᖅᑎᑦᓯᓐᖏᑐᐊᖅᐸᑕ ᓄᓇᕗᒻᒥᐅᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ(ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᖁᔭᓐᓇᒦᒃᖅᐸᕋ ᒥᔅᑕ ᐊᕐᕚᕐᓗᒃ. 
ᐋᒃᑲᐅᖅᑰᖅᑐᖅ, ᓯᖁᒥᑦᑎᖅᑰᖏᑦᑐᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ(ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ 
ᓴᖅᑭᑎᑕᐅᑎᓪᓗᒍ ᔭᓗᓇᐃᕝᒨᓚᐅᖅᓯᒪᒐᒪ  
1-ᐳᓴᖑᕙᓪᓚᐃᓚᐅᖅᓯᒪᔪᖅ ᑖᔅᓱᒪ  
ᐱᔾᔪᑎᒋᒐᓱᐊᖅᑕᖓ ᐊᑭᓕᐅᑎᓄᑦ 
ᑕᒃᓰᔭᐃᔭᖅᑕᐅᖃᑦᑕᕐᓂᖏᑦ ᓄᓇᑦᓯᐊᕐᒥ. 
ᐱᔨᑦᓯᕋᐅᑎᓂᒃ ᐱᓚᐅᕋᑦᑕ ᓄᓇᑦᓯᐊᑉ ᒐᕙᒪᖏᓐᓂᑦ 
ᑕᒃᓰᔭᐃᔭᕈᑎᓅᖏᑦᑐᖅ. ᒫᓐᓇ 
ᑕᒃᓰᔭᐃᔭᖅᑕᐅᓚᐅᕐᓗᑎᒃ,  

ᖃᑦᓯᑦ ᐳᓴᓐᑎᖓᓂᒃ ᐅᑎᖅᑎᑦᑎᕕᐅᒐᔭᕐᓂᖓᓂᑦ. 
 
ᑕᐃᒪ ᑐᓴᓕᕋᑖᕐᒥᒐᒪ ᒪᓕᒐᓕᐅᖅᑎᐅᖃᑎᖓᓂᑦ 
ᑕᐃᒪᐃᖏᓐᓂᖓᓂᑦ. ᐃᓚᐃᓐᓇᖓᓂᑦ 
ᐱᓲᖑᓂᖓᓂᑦ 2 ᐳᓴᓐ. ᑕᐃᒃᑯ ᑖᒃᓰᔭᐃᔭᖅᑐᑦ 
ᐊᖏᓂᖅᓴᓂᒃ ᑮᓇᐅᔭᓕᐊᒥᑎᒍᑦ. ᓱᒻᒪᓕ ᑕᒪᓐᓇ 
ᐋᖅᑭᒋᐊᖅᑕᐅᓐᓂᖅᑲ 2 ᐳᓴᓐᒥᒃ ᐃᓗᐃᑦᑐᓂᒃ 
ᐱᒋᐊᖃᕋᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᖁᔭᓐᓇᒦᒃᕆᕙᕋ ᒥᔅᑕ ᐊᕐᕚᕐᓗᒃ. ᑕᐃᒪ 
ᐅᖃᖅᑲᐅᖕᒪᑦ ᐱᒋᐊᓚᐅᖅᓯᒪᖕᒪᑦ ᓄᓇᑦᑎᐊᕐᒥ, 
ᓄᓇᑦᓯᐊᑉ ᒐᕙᒪᖏᓐᓂ, 2-ᐳᓴᓐ ᑖᓐᓇ 
ᐊᖏᓂᖅᐹᖑᓪᓗᓂ. 
 
ᑕᒪᓐᓇ ᐃᔨᕋᖅᑑᑕᐅᖏᒻᒪᑦ 2-ᐳᓴᓐ 
ᑕᒃᓰᔭᐃᔭᖅᑎᑦᑎᖃᑦᑕᕐᓂᖏᑦ. ᖃᓄᖅ ᑕᐸᐃᖅᑐᖓ 
ᒥᔅᑕ ᐊᕐᕚᕐᓗᒃ ᖃᐅᔨᒪᓚᐅᖏᓐᓂᖓᓂ. ᑕᐃᒪ $9 
ᒥᓕᐊᓐ ᐅᑎᖅᑎᑕᐅᖃᑦᑕᕐᒪᑕ ᓄᓇᕗᒥᐅᓄᑦ, 
ᑕᒡᕙᓐᖔᖅᑐᑦ ᒐᕙᒪᒥᑦ ᓄᓇᕗᒥᐅᓅᖃᑦᑕᖅᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗ 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᓇᓗᓕᖅᑯᖓᓕ ᑕᒡᒐ. ᑕᒪᓐᓇ 
ᐱᔾᔪᑎᒋᒐᓱᐊᓚᐅᖅᑕᖓ ᑕᒃᓰᔭᐃᔭᖅᑎᑕᐅᖁᓇᒋᑦ 
ᑮᓇᐅᔭᑎᒍᑦ. ᓄᓇᕗᒥᐅᑦ ᓄᓇᑦᓯᐊᕐᒥᐅᓪᓘᓐᓃᑦ 
ᖃᑦᓯᑦ ᐳᓴᓐᑐᐃᓐᓇᖓᓂᑦ ᐊᑭᓖᓗᓂ 
ᐅᑎᓛᑎᓪᓗᒋᑦ. ᑕᐃᒪᓐᓇᐃᓐᓂᖏᒻᒪᑦ. ᑕᐃᒫᒃ  

ᐅᒃᐱᕈᓱᓚᐅᕋᓗᐊᕋᒪ ᒐᕙᒪᒃᑯᓐᓂᑦ. 
 
ᑭᓯᐊᓂ ᑕᒪᓐᓇ ᖁᕕᐊᒋᖏᓐᓇᒃᑯ ᑖᔅᓱᒪ 
ᐱᔾᔪᑎᒋᓇᓱᐊᖅᑕᖓ ᒪᓕᒐᐅᑉ ᐊᑐᖅᑕᐅᖏᒻᒪᑦ. 
ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᖕᒥ 
ᑕᒪᓐᓇ ᐃᓘᓐᓇᑦᓯᐊᖓᒍᑦ ᕿᒥᕐᕈᔭᐅᓂᐊᕐᓂᖓᓂ 
ᐅᓂᒃᑳᕆᓂᐊᕐᓗᒍ ᒪᓕᒐᓕᐅᕐᕕᒻᒧᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐊᒻᒪᓗ ᖁᔭᒋᒃᑲᓐᓂᖅᐸᕋ ᒥᔅᑕ ᐊᕐᕚᕐᓗ 
ᓯᓐᓈᕐᓂᖓᓄᑦ ᓄᓇᕘᒥ ᐃᖅᑲᓇᐃᔭᖅᑎᓂᒃ. 
 
ᐅᖃᖅᑏ, ᑖᒃᓰᔭᕈᒪᔪᖅᑕᖃᓐᖏᓚᖅ, ᐃᓘᓐᓇᑲᓴᑦᑕ. 
ᑖᒃᓰᔭᕐᕕᐅᒍᒪᔪᐃᑦᑑᕗᒍᑦ ᐊᑭᓕᕆᐊᖃᑦᑕᑦᑕ 
ᐅᖓᑖᓄᑦ. ᑭᓯᐊᓂᓕ, ᐅᖃᖅᑏ, $7 ᒥᓕᐊᓐ 
ᐅᖓᑖᓂ ᑮᓇᐅᔾᔭᔅᓴᐅᑎᓄᑦ ᑖᒃᓰᔭᕈᑕᐅᔪᑦ 
ᑐᕌᖅᐸᒻᒪᑕ ᒐᕙᒪᒃᑯᑦ ᐱᓇᓱᐊᒐᖏᓐᓂᑦ ᐊᒻᒪ 
ᐱᔨᑦᑎᕋᐅᑎᖏᓐᓄᑦ ᒪᓕᒐᓕᐅᖅᑎᓄᑦ 
ᓴᖅᑭᖅᑎᑕᐅᖁᔭᐅᕙᒃᑐᓂᑦ ᓄᓇᓕᖏᓐᓄᑦ. 
 
ᐅᕙᖓᓕ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓪᓗᖓ ᐊᒻᒪ 
ᓄᓇᕗᒥᐅᑕᐅᓪᓗᖓᓗ ᑖᒃᓰᔭᒃᑲᓐᓂᐊᖅᔪᒋᒃᓴᖅ 
ᖃᓄᐃᒃᓴᖏᑦᑐᖓ ᐃᑲᔫᑎᒋᓂᐊᕐᓗᒍ 
ᓄᓇᕗᒥᐅᓄᑦ. ᓂᕆᐅᑉᐳᖓ 
ᒪᓕᒐᓕᐅᖅᑎᓕᒫᑦᑕᐅᖅ ᑕᐃᒫᒃ ᐃᓱᒪᖃᕐᒥᔪᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ.  
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ ᐄ. ᐊᖏᖃᑎᒋᔭᕋ 
ᒥᓂᔅᑕ. ᑭᓯᐊᓂ ᑕᒪᓐᓇ ᑐᓴᕈᒥᓇᕕᐅᑎᑦᑐᖅ. 
ᑕᒪᓐᓇ ᐃᓱᒪᒋᔭᐅᓂᖓ. ᑖᒃᑯᐊ ᑮᓇᐅᔭᓕᐊᓄᑦ 
ᑖᒃᓰᔭᐃᔭᖅᑎᑦᓯᖃᑦᑕᖅᑐᑦ. ᒫᓂ ᐃᖅᑲᓇᐃᔭᖅᓱᓂ, 
ᐊᖏᕐᕋᖃᖅᓱᑎᓪᓗ ᑕᐃᒃᑯᐊ ᖃᓪᓗᓈᑦ ᓄᓇᖏᓐᓂ, 
ᐃᓚᖏᑦ ᑖᒃᓰᔭᐃᔭᕈᑕᐅᒐᓱᓚᐅᖏᒃᑲᓗᐊᕐᖓᑦ  

ᑕᒫᓂ ᓄᓇᕗᑦᒥᐅᓄᑦ. ᑖᓐᓇ ᑎᒍᓚᐅᕋᑦᑎᒍ 
ᓄᓇᑦᓯᐊᕐᒥᒃ. 
 
ᑖᓐᓇ ᒥᓂᔅᑕ ᐱᔾᔪᑎᒋᓗᒍ ᑖᒃᑯᐊ ᒪᓕᒋᐊᖃᓐᓂᖅ 
ᒪᓕᒐᕐᓂᒃ ᑖᒃᑯᓂᖓ ᑖᒃᓰᔭᐃᔭᕐᓗᓂ 
ᕿᒥᕐᕈᒍᓐᓇᖅᑳ ᐅᓂᒃᑳᓪᓗᓂᓗ ᑲᑎᒪᔨᕋᓛᓄᑦ 
ᐊᑐᓕᖁᔭᐅᔪᓂᒃ. ᐅᕝᕙᓘᓐᓃᑦ ᒪᓕᒐᑎᒍᑦ 
ᑖᒃᓰᔭᐃᔭᖅᑕᐅᒍᓐᓇᕐᓂᐊᕐᖓᑕ 
ᒪᓕᒐᑎᒎᓕᖅᑎᒍᓐᓇᕐᓗᒍ, ᐲᕐᓗᒋᓪᓘᓐᓂᑦ 
ᐃᓚᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᕆᕙᕋ ᒥᔅᑕ ᐊᕐᕚᕐᓗᒃ 
ᐊᐱᕆᕋᑖᕐᒐᑦ. ᐅᖃᖅᑏ, ᑖᒃᑯᐊ ᑮᓈᐅᔭᓕᕆᔨᒃᑯᑦ 
ᕿᒥᕐᕈᒻᒪᑕ ᐃᑲᔫᑕᐅᔪᓂᒃ ᒫᓐᓇᐅᔪᖅ 
ᑖᖅᓰᔭᐃᔭᕈᑕᐅᕙᑦᑐᓂᓪᓗ ᒐᕙᒪᑐᖃᒃᑯᓐᓄᑦ. 
 
ᑕᐃᒪ ᒥᔅᑕ ᓯᐊᓪ ᐊᐱᖅᑯᑎᒋᖅᑲᐅᔭᖓ 
ᕿᒥᕐᕈᒍᓐᓇᖅᑕᕗᑦ. ᓇᓗᓇᐃᖅᓯᒍᓐᓇᓐᖏᑦᑐᖓ 
ᑭᓯᐊᓂ ᐱᐅᔪᒥᒃ ᐊᓯᔾᔩᔪᓐᓇᓂᐊᕐᒪᖔᑦᑕ. ᑭᓯᐊᓂ 
ᐃᑲᔫᑎᒐᔭᖅᑐᑦ ᓇᑭᓐᖔᓐᓂᖏᓐᓂᒃ 2-
ᐳᓴᓐᖑᒻᒪᖔᑦ. ᑕᐃᒪ ᖃᐅᔨᒪᔨᑕᐅᔪᑦ ᑕᐃᒫᒃ 
ᑖᒃᓰᔭᐃᔭᕈᑎᓂᒃ ᐊᑭᓕᖅᑐᐃᔾᔪᑎᓄᑦ. 
 
ᑕᒪᓐᓇ ᐊᒃᓱᕉᑎᒋᑉᐸᒍᑦ ᒪᓕᒐᓕᐅᖅᑎᐅᑉ  
ᐱᕕᒃᓴᖃᖅᑲᑕ ᐊᖓᔪᖅᑲᐅᑎᕗᑦ 
ᕿᒥᕐᕈᔭᐅᒃᑲᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᓯᑦᑐᒧᑦ, 
ᒥᔅᑕ ᐃᐊᓕᐊᑦ. 

 
ᐊᐱᖅᑯᑦ 286 - 3(2): ᑰᐸᓐHᐊᐃᒐᒻᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᓂᐅᑉ 
ᓴᖅᑭᑕᖏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔭᕋ ᑐᕌᖓᔪᑦ ᒥᓂᔅᑕᖓᓐᓄᑦ 
ᒐᕙᒪᓕᕆᔨᒃᑯᒃ, ᐊᐅᓚᑦᑎᔩᑦ 
ᒐᕙᒪᐅᖃᑎᒌᓕᕆᔩᓪᓗ. 
 
ᒥᔅᑕ ᐅᑲᓕᐅᑉ ᑎᑎᕋᖅᓯᒪᔪᑦ ᐊᐱᖅᑯᑎᖓ 
ᐊᐱᖅᑯᑎᒋᒃᑲᓐᓂᖅᑕᐃᓕᓂᐊᖅᐸᕋ. 
 
ᑕᐃᓐᓇ ᐱᔾᔪᑎᒋᓪᓗᒍ ᐳᓛᕆᐊᕋᑖᕐᓂᕆᓚᐅᖅᑕᖓ 
ᑰᐸᓐᕼᐃᒐ ᒥᓂᔅᑕᐃᑦ ᐱᖃᑎᒋᓪᓗᒋᑦ ᐊᓯᖏᓪ. 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᑲ ᑭᓱᓂᒃ 
ᓴᖅᑭᑦᑐᖃᓚᐅᕐᒪᖔᑦ ᑕᐃᑲᓂ ᑲᑎᒪᓂᐅᔪᒥ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐊᐅᓚᑦᑎᔨᓄᑦ ᒐᕙᒪᐅᖃᑎᒌᓕᕆᔨᓄᑦ, 
ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃᕆᕙᕋ ᑖᓐᓇ 
ᓂᕈᐊᖅᑕᐅᓯᒪᔪᖅ ᑖᒃᓱᒥᖓ ᐊᐱᕆᒻᒪᑦ. 
ᑕᐅᕗᓐᖓᐅᓪᓗᑕ, ᑖᓐᓇ ᐱᒻᒪᕆᐅᑎᒃᑲᑦᑎᒍᑦ, 
ᖃᐃᖁᔭᐅᖃᑕᐅᓯᒪᓪᓗᑕᓗ ᑲᓇᑕᒥᒃ 
ᒐᕙᒪᑐᖃᒃᑯᓐᓂᑦ, ᐊᖏᓚᐅᕋᑦᑕ ᑕᐅᕙᓂ. 
ᐊᑦᔨᒌᖏᑦᑐᓂᒃ ᑲᑎᒪᖃᑎᖃᖃᑦᑕᓚᐅᖅᐳᒍᑦ high 
level ᒐᕙᒪᖑᓂᕋᖅᑕᐅᔪᓂᓪᓗ ᑲᑎᒪᖃᑎᖃᑦᖢᑕ. 
ᐊᒻᒪᓗᒃᑕᐅᖅ, ᐅᖃᓪᓚᒋᐊᖅᑐᕆᓪᓗᖓ ᑕᐃᒃᑯᓄᖓ 
ICC-ᑯᑦ ᐅᐸᕝᕕᖃᓚᐅᕐᒥᒻᒪᑕ ᑕᐃᑲᓂ 
ᐅᖃᓪᓚᒋᐊᖅᑐᓚᐅᕐᕆᓪᓗᖓ ᑕᒪᑐᒪ ᓄᓇᕗᑦ 
ᒥᒃᓵᓅᖓᔪᓂᒃ, ᑕᒪᐅᖓ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᒥᒃᓵᓅᖓᓪᓗᑎᒃ. 
 
ᐊᔾᔨᒌᖏᑦᑐᓄᑦ ᐅᖃᓪᓚᒋᐊᖅᑐᖃᑦᑕᓚᐅᖅᐳᖓ 
ᐊᒻᒪᓗᒃᑕᐅᖅ, ᒥᓂᔅᑕ ᐳᕆᐊᓐᑎᔅ ᑕᐃᒃᑯᐊ 
ᓂᕆᑎᑦᑎᑎᓪᓗᒍ ᖁᓛᓅᖅᑎᓪᓗᒍ ᑕᐃᑲᓂ 
ᐅᖃᓪᓚᒋᐊᖅᑐᓚᐅᖅᓯᒪᒋᕗᖓ ᓄᓇᕗᒻᒦᖔᖅᖢᖓ. 
ᐊᒻᒪ, ᓱᓕ, ᐅᖃᓪᓚᒍᓐᓇᖅᑎᑕᐅᓚᐅᕆᕗᖓ 
ᑭᒡᒐᖅᑐᐃᓪᓗᖓ ᑖᒃᑯᓂᖓ ᐱᖓᓱᓂᒃ territory-
ᓂᒃ: ᓄᓇᕗᑦ, ᔫᑳᓐ, ᐊᒻᒪᓗ  

ᓄᓇᑦᓯᐊᖅ ᒐᕙᒪᒃᑯᓐᓂᒃ. ᑖᒃᑯᓂᖓ 
ᐅᖃᑦᑎᖃᑦᖢᑎᒃ ᐅᕙᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 
ᓯᕗᓪᓕᖅᐹᖅ ᐃᓚᒋᐊᕈᑎᖓ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇᖃᐃ ᒥᓂᔅᑕ ᐅᖃᓕᒪᐅᑎᖃᓚᐅᖅᑲ ᑕᒪᓐᓇ 
ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᑦᔪᑎᒋᓪᓗᒍ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᑖᒃᑯᐊ 
ᐅᖃᐅᓯᕆᖃᑦᑕᓚᐅᖅᑕᒃᑲ ᐱᒻᒪᕆᐅᑎᑕᕗᑦ 
ᑕᒪᑐᒧᖓ ᓄᓇᐅᑉ ᐊᓯᔾᔨᐸᓪᓕᐊᓂᖓᓄᑦ ᑐᕌᖓᔪᑦ. 
ᓯᕗᓪᓕᖅᐸᐅᒐᑦᑕ ᐃᒃᐱᒍᓱᒃᐸᑦᑐᑕ ᑕᒪᑐᒥᖓ 
ᐊᓯᔾᔨᖅᐸᓪᓕᐊᔪᒥᒃ ᑕᒫᓂ ᐅᑭᐅᖅᑕᖅᑐᒥᐅᖑᔪᑎᒍᑦ. 
 
ᑭᓯᐊᓂᓕᑦᑕᐅᖅ ᐅᕙᒍᑦ ᑕᒪᒃᑯᓄᖓ ᐳᔪᕐᓗᒻᒧᑦ 
ᐃᓚᓕᐅᑎᓗᐊᓐᖏᓇᑦᑕ ᑕᒪᒃᑯᐊ ᐊᓯᔾᔨᖅᐸᓪᓕᐊᔪᑦ 
ᐃᒃᐱᒋᓪᓗᑎᒍ ᐊᔾᔨᒌᓐᖏᑦᑐᑎᒍᑦ ᓲᕐᓗ ᑕᒪᓐᓇ 
ᓄᓇᐅᑉ ᐃᓗᐊ ᓯᑯ ᑕᒪᓐᓇ ᐊᐅᒃᐸᓪᓕᐊᒻᒪᑦ 
ᐅᖅᑰᓯᕙᓪᓕᐊᑎᓪᓗᑕ ᐃᓚᖓᒍᑦ. ᐊᒻᒪᓗ, 
ᐊᔾᔨᒌᓐᖏᑦᑐᑦ ᑕᒪᒃᑯᐊ 
ᐅᐸᓗᖓᐃᔭᐃᑎᒋᔭᕆᐊᖃᖅᑕᕗᑦ 
ᑐᑭᓯᐅᒪᔭᐅᔭᕆᐊᖃᕐᓂᓐᖏᑦ 
ᐅᖃᐅᓯᕆᓗᐊᖃᑦᑕᓚᐅᖅᑕᒃᑲ, ᒪᑯᐊ 
infrastructure-ᓂᕋᖅᑕᐅᔪᑦ ᑭᓱᑐᐃᓐᓇᐃᑦ 
ᐱᕚᓪᓕᐅᑎᒐᔭᖅᑐᑦ ᑕᒪᑐᒥᖓ 
ᖃᓄᐃᓕᐅᕋᓱᑎᓪᓗᑕ ᓄᓇᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑐᕌᖓᔪᓂᑦ.  
 
ᓲᕐᓗᑦᑕᐅᖅ, ᐆᒃᑑᑎᒋᓐᖑᐊᕐᓗᒍ, ᒪᑯᐊ 
ᐅᖅᓱᐋᓗᐃᓐᓇᕐᓂᑦ ᒫᓐᓇ ᐊᑐᕋᑦᑕ 
ᓄᓇᓯᐅᑎᑦᑎᓐᓄᑦ, ᐃᒡᓗᑦᑎᓐᓄᑦ ᐅᖂᓴᐅᑎᔅᓴᓂᑦ. 
ᐅᖅᓱᐋᓗᓐᓂᑦ ᑭᓯᐊᓂ ᐊᑐᖅᑐᑕᐅᒐᑦᑕ. 
ᐊᒻᒪᑦᑕᐅᖅ, ᑕᒪᒃᑯᐊ ᐊᑐᓐᖏᔾᔪᑎᒃᑲᓂᖅᓴᐃᑦ 
ᐅᖅᓱᐋᓘᓐᖏᑦᑐᓄᑦ ᐱᔭᕆᐊᖃᖅᑕᕗᑦ ᐅᓄᕐᒪᑕ 
ᐊᑐᕈᓐᓇᖅᑕᕗᓪᓗ ᐃᒪᒃᑯᑎᒍᑦ, ᐊᓄᕆᒃ ᐊᒻᒪᓗ 
ᓯᕿᓂᖅ, ᒪᑯᐊ ᐊᔾᔨᒌᓐᖏᑦᑐᑦ 
ᓅᒃᑭᔅᓴᐅᑎᐅᔪᓐᓇᖅᑐᑦ ᑕᒪᒃᑯᐊ. ᑕᒪᔾᔭ 
ᐊᕙᑎᑦᑎᓃᑦᑐᐋᓘᒐᓗᐊᕐᖓᑕ. ᑭᓯᐊᓂ ᑮᓇᐅᔭᒧᑦ 
ᐅᓄᖅᑐᓄᑦ ᐱᔭᕆᐊᖃᕋᑦᑕ. ᑕᒪᒃᑯᐊ 
ᑐᓴᐅᒪᔭᐅᔭᕆᐊᖃᕐᓂᓐᖏᑦ ᐱᕕᔾᔪᐊᕆᓚᐅᖅᐸᒃᑲ 
ᑲᓇᑕᒥᐅᓄᑦ ᐊᒻᒪᓗᑦᑕᐅᖅ ᓄᓇᖅᔪᐊᑉ ᐊᓯᐊᓄᑦ 

ᐊᓯᖏᓐᓃᑦᑐᓄᑦ, ᓇᒦᑦᑐᑦ ᓇᒦᓐᓂᑎᓐᓂ ᑕᒪᑐᒪ 
ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᑭᐅᒐᕕᑦ. ᖃᐅᔨᒪᒐᒪ ᐃᓱᒫᓘᑎᖃᓚᐅᕋᑦᑕ 
ᖁᑦᓯᑦᑐᒥ ᑕᐃᓐᓇ Baffin Bay-ᑎᓪᓗᒍ ᓇᓄᐃᓪᓗ 
ᐅᖃᐅᓯᕆᔭᐅᓂᖏᑦ ᐃᓂᒋᖃᑦᑕᖅᑕᖏᓪᓗ. ᑖᒃᑯᐊ 
ᓂᕈᐊᖅᑕᐅᓯᒪᕕᒃᑲ ᐊᑲᖅᓯᖏᔅᓯᒪᒻᒪᑕ ᐃᒪᓐᓇ 
ᖃᓄᐃᓕᐅᕈᑎᒋᓐᖏᑕᒥᓐᓄᑦ ᐃᒪᓐᓇ 
ᐊᒃᓱᕉᓴᑎᑕᐅᓕᕐᖓᑕ. 
 
ᑕᐃᒪ ᖁᔭᓇᖅᑯᖅ ᑖᓐᓇ ᓯᕗᓕᖅᑎ 
ᐃᑲᔪᕆᐊᖅᑐᖅᓯᒪᓚᐅᕐᖓᑦ ᑕᐅᕗᖓ. 
ᐅᓂᒃᑳᓕᐅᖅᓯᒪᔪᖃᓚᐅᖅᑲ ᑕᒪᓐᓇ 
ᐳᓛᕆᐊᕐᓇᐅᓚᐅᖅᑐᖅ ᐱᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. 
ᑐᓴᕆᐊᒃᑲᓐᓂᕈᑎᒥᒃ ᑕᕝᕗᖓ 
ᐊᑐᐃᓐᓇᐃᔪᓐᓇᖅᐳᖓ ᑕᐃᒃᑯᐊ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᑖᔅᓱᒥᖓ 
ᒪᓕᒐᓕᐅᕐᕕᒻᒧᑦ ᓴᖅᑭᕐᓗᒍ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 
ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᒪᑐᐃᖅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ 
ᑮᓇᐅᔭᖅᑑᑏᔅᓴᑦ ᐅᖃᐅᓯᐅᓚᐅᕐᓂᖏᓐᓄᑦ. 
ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᖅ 13. 
ᐅᓂᒃᑳᖏᑦ ᑲᑎᒪᔨᕋᓛᑦ ᐱᓪᓗᒋᑦ ᕿᒥᕐᕈᓚᐅᕐᓂᖏᑦ 
ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐃᐊᓕᐊᑦ.  
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 129 - 3(2): ᑲᓇᑕᐅᑉ 

ᐊᑎᓕᐅᓐᓂᖓ ᐊᖏᖃᑎᒌᒍᑎ ᐱᒡᒐᖅᑐᓄᑦ 
ᐃᓄᐃᑦ ᐱᔪᓐᓇᐅᑎᖏᓄᑦ ᓄᓇᖅᔪᐊᒥᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑭᑎᑦᑎᒍᒪᒐᒪ ᑖᒃᑯᐊ ᒐᕙᒪᒃᑯᑦ 
ᑐᓴᖅᑎᓯᔾᔪᑎᒋᓚᐅᖅᑕᖏᑦ ᒫᑦᓯ 11, 2010. ᑖᒃᑯᐊ 
ᒐᕙᒪᑐᖃᒃᑯᑦ ᓇᓗᓇᐃᖅᓯᓂᕐᒧᑦ ᐃᒪᓐᓇ ᑕᒪᒃᑯᐊ 
ᐱᔪᓐᓇᐅᑎᖏᓐᓂ ᑎᒥᒥᒍᑦ ᐱᒡᒐᕈᑎᓕᒃ 
ᐃᑲᔪᖅᓱᖅᑕᐅᓂᐊᕐᓗᑎᑦ ᐃᑲᔪᖅᑐᖅᑕᐅᓯᒪᓪᓗᑎᑦ 
ᐅᑭᐅᖅᑕᖅᑑᑉ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓄᑦ. 
 
ᑕᐸᐃᒐᓚᒃᑐᖓ ᒐᕙᒪᖁᑎᕗᑦ 
ᖃᐅᔨᒪᓐᖏᑐᐃᓐᓇᕆᐊᖃᕐᓂᓐᖏᓐᓂᑦ ᑕᒪᑐᒥᓐᖓ 
ᐃᑲᔪᖅᑐᕆᐊᒃᓴᖅ ᒐᕙᒪᑐᖃᒃᑯᑦ 
ᐋᖅᑭᑦᑕᒥᓂᖓᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑖᓐᓇ ᑎᑎᖅᑲᖅ ᐱᔪᓐᓇᖅᑕᕗᑦ? ᒪᐅᖓ 
ᓵᒨᖅᑕᐅᓚᐅᕐᓕ. 
 
ᓴᖅᑭᑎᑦᑎᓂᖅ ᑎᑎᖅᑲᓂᒃ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 130 - 3(2): 

ᐸᓐᓂᖅᑑᒥᑦ ᓄᕕᖅᓵᒐᑦ ᐊᑭᓐᖓᒦᓱᑦ 
ᐊᑐᐃᓐᓇᕈᖅᑕᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓴᖅᑭᖅᓯᒐᒪ ᐊᔾᔨᖓᓂᒃ ᑖᒃᑯᐊ  
ᐸᓐᓂᖅᑑᒥ ᓄᕕᖅᓴᖅᓯᒪᔪᐃᑦ ᑎᑭᓵᒃᓴᐃᑦ. 
 
ᐅᐊᑦᑎᐊᕉᖅᑲᐅᔪᖅ ᑕᐃᒪ ᐅᖃᐅᓯᐅᖅᑲᐅᒐᒪ 
ᑖᒃᑯᐊ ᓴᖅᑭᓯᒪᔭᖏᓐᓂᒃ ᓄᕕᖅᓴᕐᕕᐅᑉ 
ᓄᓇᓕᑦᑎᓐᓂ. ᑖᒃᑯᐊ ᑎᑭᓵᒃᓴᐃᑦ ᓴᖅᑭᑎᑕᐅᓯᒪᔪᑦ  
ᓄᕕᖅᓴᖅᓯᒪᔪᑦ ᐸᓐᓂᖅᑑᒥ ᓴᓇᔭᐅᓯᒪᓪᓗᑎᒃ. 
ᑖᓐᓇ ᓄᕕᖅᓴᓕᖅᑐᖅ ᑕᐃᒪᓐᖓᓂᑦ 1990-ᒥᒃ. 
 
ᑕᑲᓄᖓ ᓯᕙᓂᕈᓐᓇᖅᐳᓯ ᖃᐅᔨᒋᐊᕐᓗᓯᓗ 
ᑐᑭᓯᒋᐊᒃᑲᓐᓂᕈᒪᑉᐸᑕ ᑖᒃᑯᓂᖓ ᐸᓐᓂᖅᑑᒥ 

ᒥᖅᓱᕐᕕᒻᒥ ᓄᕕᖅᓴᕐᕕᒻᒥ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. 
ᓴᖅᑭᑎᑦᑎᓂᖅ ᑎᑎᖅᑲᓂᒃ. ᒥᔅᑕ ᐃᐊᓕᐊᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 131 - 3(2): 

ᐃᖅᑲᓇᐃᔭᖅᑎᑖᓐᓂᒃ ᐱᓯᒪᑦᑏᓐᓇᕈᑎᓪᓗ 
ᐃᓄᓐᓂᒃ ᐋᓐᓂᐊᓯᐅᑎᓂᒃ ᓄᓇᕘᒥᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 
ᓴᖅᑭᑎᑦᓯᒍᒪᒐᒪ ᐅᓪᓗᒥ ᐊᔾᔨᖏᓐᓂᒃ ᑖᒃᑯᐊ 
ᑎᑎᖅᑲᓂᒃ ᓴᖅᑭ ᐋᖅᑭᒃᓱᖅᑕᐅᓗᑎᒃ ᓄᓇᕗᑦ 
ᑐᓐᖓᕕᒃᑯᓐᓂᒃ ᑖᒃᑯᓂᖓ ᑎᒍᒥᐊᖏᓐᓇᕋᓱᐊᕐᓂᖅ 
ᐋᓐᓂᐊᓯᐅᖅᑎᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᓯᓂᖅ 
ᑎᑎᕋᖅᓯᒪᔪᓂᒃ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓕᐅᕐᓂᕋᕐᓗᓂ. ᑲᑎᒪᔾᔪᑎᒃᓴᖅ 16. 
ᖃᐅᔨᒃᑲᐃᓂᖅ ᐱᖁᔨᕗᖔᑎᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᑮᖦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 15 - ᒪᓕᒐᑎᒍᑦ 

ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ 
ᒪᓕᒐᖅ - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 16 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 17 - ᒪᓕᒐᓕᕆᓂᕐᒧᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᒪᓕᒐᒃᓴᖅ 25 - ᒪᓕᒐᐃᑦ ᐊᔾᔨᒌᓐᖏᑦᑐᑦ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ, 2010 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 26 - ᐊᑭᓕᕈᑕᐅᔪᓂᑦ ᓄᑦᑎᕆᓂᕐᒧᑦ 

ᒪᓕᒐᖅ - ᖃᐅᔨᒃᑲᐃᒍᑦ 
 



ᓇᒡᒐᔾᔭᐅ, ᒫᑦᓯ 15, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᑕᓪᓕᒪᐅᒻᒪᑕ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᔭᒃᑲ. 
 
ᐅᖃᖅᑏ, ᖃᐅᔨᑎᑦᑎᕗᖓ ᐱᖓᑦᑎᐅᓕᖅᐸᑦ 2010 
ᒪᓕᒐᒃᓴᖅ 15, ᒪᓕᒐᑎᒍᑦ ᑲᒪᖃᑦᑕᕐᓂᖅ 
ᒪᒥᐊᒍᑎᓂᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒋ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᖃᐅᔨᑎᑦᑎᕗᖓ ᐱᖓᑦᑎᐅᓕᖅᐸᑦ 2010 
ᒪᓕᒐᒃᓴᖅ 16, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒋ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑏ, ᖃᐅᔨᑎᑦᑎᕗᖓ ᐱᖓᑦᑎᐅᓕᖅᐸᑦ 2010 
ᒪᓕᒐᒃᓴᖅ 17, ᒪᓕᒐᓕᕆᓂᕐᒧᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒋ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᖃᐅᔨᑎᑦᑎᕗᖓ ᐱᖓᑦᑎᐅᓕᖅᐸᑦ 2010 
ᒪᓕᒐᒃᓴᖅ 25, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒋ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᑭᖑᓪᓕᖅᐹᒥᓗ, ᐅᖃᖅᑏ, ᖃᐅᔨᑎᑦᑎᕗᖓ 
ᐱᖓᑦᑎᐅᓕᖅᐸᑦ 2010 ᒪᓕᒐᒃᓴᖅ 26, 
ᑮᓇᐅᔭᓐᖑᕈᓐᓇᖅᑐᓂᑦ ᓄᑦᑎᕆᓂᕐᒧᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒋ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᐊᖓᔪᖅᑳᖅ 
ᓗᐃ ᑕᐹᕐᔪᒃ.  
 
ᒪᓕᒐᒃᓴᖅ 20 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 
ᐃᓕᓐᓂᐊᖅᑐᓕᕆᓂᕐᒨᖓᔪᐃᑦ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩᑦ. ᑐᓴᖅᑎᑦᓯᕙᕇᕈᒪᓪᓗᖓ ᑖᓐᓇ 
ᐱᖁᔨᕗᖔᕈᑕᖃᓚᐅᕐᒪᑦ ᐱᖓᔪᐊᖑᓕᖅᐸᑦ ᒫᑦᓯ 
17, 2010,  

ᑖᓐᓇ ᒪᓕᒐᒃᓴᖅ 20, ᒪᓕᒐᖅ ᐋᖅᑭᒋᐊᕈᑎᒃ 
ᒪᓕᒐᕐᓂᑦ ᑐᕌᖓᔪᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᒧᑦ , ᓯᕗᓪᓕᐅᖅᑲᐅᔪᑦ 
ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑐᓴᖅᑎᑦᓯᔾᔪᑎ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᐱᖁᔭᒃᓴᐃᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ.  
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᕐᒥᒃ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᕙᖓᑦᑕᐅᖅ ᑖᓐᓇ ᐱᖓᑦᑎᐅᓕᖅᑲᑦ ᒫᑦᓯ 17 
2010 ᑖᓐᓇ ᒪᓕᒐᖅ 27, ᐋᖅᑭᒋᐊᕈᑕᐅᔪᖅ 
ᐃᖅᑲᓇᐃᔭᖅᑎᑦ ᒪᓕᒐᖓᑦᑕ ᒥᒃᓵᓄᑦ, 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᖅ 
20. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐱᔾᔪᑎᒋᓪᓗᒋᑦ 
ᐱᖁᔭᒃᓴᐃᑦ ᐊᒻᒪᓗ ᐊᓯᖏᑦ ᐱᓕᕆᐊᒃᓴᐃᑦ. 
ᐱᖁᔭᒃᓴᖅ 22 ᒥᔅᑕ ᓂᖏᐅᖓᓐ ᑕᕝᕙᓂ 
ᐃᒃᓯᕙᐅᑕᕐᒦᓪᓗᓂ. 
 
ᑲᑎᒪᑐᐃᓐᓇᖅ ᐱᒋᐊᓚᐅᓐᖏᓐᓂᖓᓂ 20 ᒥᓂᒥ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:00ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:27ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᑕᐃᒪ 
ᑲᑎᒪᑐᐃᓐᓇᖅᑎᓪᓗᑕ ᐱᒋᐊᓚᐅᕐᒥᑕ. 
ᑲᑎᒪᑐᐃᓐᓇᖅᑎᓪᓗᑕ 

ᐆᒥᖓ ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᖅ 22. 
ᖃᓄᐃᒍᒪᕙ ᑲᑎᒪᑐᐃᓐᓇᖅᑐᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑲᔪᓯᒍᒪᔪᖓ ᒪᓕᒐᒃᓴᖅ 22 ᑮᓇᐅᔭᑦ ᐊᑐᖅᑐᔅᓴᐃᑦ 
2010-11 ᐊᒻᒪᓗ ᐱᔭᕇᕐᓂᕈᑦᑎᒍ ᓄᓇᓕᓐᓂᑦ 
ᒐᕙᒪᒃᑯᓪᓗ ᐱᔨᑦᑎᖅᑎᖏᑦ ᐊᒻᒪ 
ᐃᒡᓗᓕᕆᔨᕐᔪᐊᒃᑯᑦ ᐱᔪᓐᓇᖅᓯᒍᑦᑕ ᒪᓕᒐᓕᕆᔨᒃᑯᑦ, 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᑕᐃᒫᒃ ᐊᖏᖅᐱᓰ ᑖᒃᑯᐊ ᑮᓇᐅᔭᑦ 
ᐊᑐᖅᑐᒃᓴᐅᔪᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ, ᑖᒃᑯᐊ ᑕᕝᕙᓃᓐᓂᐊᕐᖓᑎ 
ᐊᐱᖅᓱᖅᑖᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ, 
ᓇᓗᓇᐃᖅᓯᒪᓂᐊᕐᖓᑎᒃ ᑭᒃᑰᖕᒪᖔᑎᒃ 
ᐊᐱᖅᓱᖅᑕᐅᕕᖕᒦᑦᑑᒃ ᐅᖃᐅᓯᕆᓚᐅᒃᑭᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) 
ᑐᖏᓕᕋ ᓴᐅᒥᓐᓃᖅᑐᖅ ᑲᑕᓖᓐ ᓛᔅᒪᓐ ᐊᒻᒪ 
ᑮᓇᐅᔭᓕᕆᓂᕐᒧᑦ ᑐᑭᒧᐊᒃᑎᑦᓯᔨ, ᐃᐅᓪᒪ ᐸᐅᐊ 
ᑕᓕᖅᐱᖠᓐᓃᖦᖢᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ 
ᐃᖅᑲᐅᒪᔪᒃᓴᐅᔪᑦ J-6 ᐱᐊᓂᓚᐅᕐᒪᑦ. (ᑐᓵᔨᑎᒍᑦ) 
J-7. ᓇᐃᓪᓕᒋᐊᖅᓯᒪᓂᖓᓂᑦ ᑖᒃᑯᐊ 
ᐳᔾᔨᓕᕆᓂᕐᒧᑦ ᑲᑎᑦᑐᒋᑦ. 5,606,000. 
ᒥᔅᑕ ᓂᓐᖓᖅ, 
 
ᓂᓐᖓ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙᓂ J-7, 
ᑖᓐᓇ ᑎᑎᕋᖅᓯᒪᔪᖅ grants and contributions 
ᐅᓇ ᖃᐅᔨᒪᖏᓪᓚᑦᑖᖅᑕᕈᓗᒋᒐᒃᑯ. 
 
ᑕᐃᒃᑯᐊ ᓄᓇᓕᖕᓂ 
ᐱᖏᓐᓇᖅᑐᓕᕆᔨᐅᓂᕋᖅᑕᐅᔪᐃ ᑕᒪᒃᑯᐊ 
ᐊᔪᖅᓴᓪᓚᑦᑖᖃᑦᑕᖅᑰᕐᒪᑕᐃᒃᑯᐊ ᐃᓛᓐᓂᒃ 
ᐊᑐᐱᒃᓯᓐᓇᖅᖢᑎᒡᓕ. ᑮᓇᐅᔭᓂᖃᐃᒃᑯᐊ 
ᑐᓂᔭᐅᕌᖅᔪᖃᑦᑕᕐᒥᔪᓇᐃᑦ ᒐᕙᒪᒃᑯᓐᓂᑦ? 
ᕼᐋᒻᓚᒃᑯᓐᓂᑦ ᑲᑎᒪᔨᐅᓚᐅᖅᓯᒪᓂᕋ ᑭᖑᓪᓕᖅᐹᒥ 
ᓴᓇᓚᐅᖅᓯᒪᒐᒪ 1989-ᖑᑎᓪᓗᒍ ᐃᒻᒪᑐᖄᓘᓕᕐᒪᑦ. 
 
ᑖᓐᓇ grants and contribution ᐅᓇᖃᐃ 
ᐃᓘᓐᓇᑎᒃ ᑮᓇᐅᔭᖅ ᐱᖏᖕᓇᖅᑐᓕᕆᓄᑦ 
ᐊᑐᖅᑕᐅᖃᑦᑕᖅᑐᕐᖓᐃ ᐃᑲᔪᕈᑕᐅᓪᓗᓂ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᑮᓇᐅᔭᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᓂᒃ 
ᑮᓇᐅᔭᓂᒃ ᑐᓂᓯᓲᖑᔪᒍᑦ ᑕᐃᒃᑯᓄᖓ 
ᐃᓕᓐᓂᐊᖅᑎᑦᑎᕙᒃᑐᓄᑦ Municipal Training 
Organization-ᑯᑎᒍᑦ. 
 
ᐊᒻᒪ ᕿᓂᖅᑕᐅᔪᖅᑕᖃᓕᕌᖓᑦ ᓄᓇᓕᖕᓂ 
ᐃᑲᔪᓲᖑᔪᒍᑦ ᑮᓇᐅᔭᑎᒍᑦ ᕿᓂᖅᑎᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᖃᓐᓲᕙᑎᕝᑯᑦ ᑕᒪᒃᑯᓄᖓ Canadian Coast 
Guard-ᓄᑦ ᕼᐅᔪᖅ ᑕᒫᓂ ᑲᓇᑕᐅᓂᑦᑕ 
ᑲᓇᑕᒦᖃᑕᐅᒐᑦᑕ ᐅᑭᐅᖅᑕᖅᑐᒥ ᑕᒫᓂ ᓄᓇᕗᑦᒥ 
ᓴᖅᑭᑎᒃᑲᓐᓂᕈᒪᖅᑰᒻᒪᑕ ᑲᓇᑕᒥᐅᑕᐅᓂᖅᐳᑦ 
ᓴᖅᑭᔮᖅᑎᑲᓐᓂᕐᓗᒍ ᐅᑭᐅᖅᑕᖅᑐᒥ. ᑕᒫᓂᖃᐃ 
ᓂᕆᐅᓇᕈᔪᒃᑲᓗᐊᖅᐳᖅ, ᐃᒃᓯᕙᐅᑖᖅ, ᖁᓕᒥᒎᒥᒃ 
ᑕᒫᓃᑦᑐᖃᓕᕈᓐᓇᕈᒪᒻᒪᖔᑦ ᐅᑭᐅᓗᒃᑖᖅ? 
 
ᓯᕗᓂᒃᓴᒥ ᑲᓐᓲᕙᑕᕝ ᒐᕙᒪᒃᑯᓄᑯᐊ sovereignty 
ᐃᓱᒪᒋᓪᓗᓂᔾᔪᒃ ᑐᓚᒃᑕᕕᔅᓴᐃᓪᓗ ᒪᑯᐊ 
ᐃᒃᓴᕕᒃᓴᐃᖅᑲᐃ, ᑐᓚᒃᑕᕕᒃᓴᐃᑦ. ᐅᕝᕙᓗᑭᐊᖅ 
ᑕᒪᓐᓇ ᖃᐅᔨᒪᔭᐅᓐᖏᓚᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ capital 
item-ᖑᒻᒪᑦ ᐅᖃᐅᓯᕆᔭᖓ, ᒥᓂᔅᑕ ᑯᓱᒐᖅ, 
ᓂᓪᓕᕈᒪᓐᓂᕈᕕᑦ ᑖᒃᓱᒪ ᒥᒃᓵᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᐃᒃᑯᐊ ᖃᓐᓲᕙᑎᕝᑯᑦ ᖃᓄᖅ 
ᑕᒪᑐᒧᖓ ᐃᓱᒪᖃᕐᒪᖔᑕ ᐅᖃᕈᑎᓂᖅ 
ᐊᔪᑦᑎᐊᖅᖢᒋᑦ. ᑭᓯᐊᓂ ᐅᕙᒍᓪᓕ ᑕᒪᒃᑯᓂᖓ 
ᖁᓕᒥᒎᓕᖕᓂᒃ ᑕᒫᓂ ᐊᑐᐃᓐᓇᖃᕆᐊᕐᒥᒃ 
ᐃᓱᒪᖃᖏᑦᑎᐊᖅᑐᒍ, ᑲᓐᓲᕙᑎᕝᑯᑦ  
ᖃᓄᐃᓕᐅᕐᒪᖔᑕ ᖃᐅᔨᒪᓇᓐᖏᑉᐳᖅ ᐃᓛᒃ 
ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᐄ, ᓲᖃᐃᒻᒪ ᓂᕈᐊᖅᑎᐅᓪᓗᑕ ᑕᒫᓂ 
ᑐᓵᓇᓱᖃᑦᑕᖅᓯᒪᔪᐊᓘᒐᑦᑕ ᖃᓄᐃᓕᐅᕐᓂᐊᕐᒪᖔᑕ 
ᒐᕙᒪᒃᑯᑦ ᐃᑲᔪᕐᓂᖃᕐᓂᐊᖅᐹ ᓄᓇᕗᒻᒥ ᑕᐃᒫᒃ 
ᐃᓱᒪᖃᑦᑕᕈᓘᔭᖅᓯᒪᔪᐊᓘᒐᑦᑕ. ᐄ, ᑖᓐᓇ  

ᑭᐅᒻᒪᑦ ᖁᔭᓐᓇᒦᒃᖅᖢᒍ. ᐊᓯᐊᓄᓪᓗ 
ᐅᖃᐅᓯᒃᓴᖃᖅᑰᕈᓐᓃᖅᖢᖓ. 
 
ᐃᒃᑯᐊ ᓄᓇᓕᓐᓂ ᐱᖏᖕᓇᖅᑐᓕᕆᔨᑦ, 
ᖃᓄᑭᐊᖏᒃᑯᐊ ᐱᖏᓐᓇᖅᑐᓕᕆᔨᒃᑯᑦ 
ᓯᑭᑑᖃᐅᓕᖅᑎᓪᓗᒋᑦ ᐅᑭᐅᒃᑯᓗᐊᖅ ᐊᒃᓱᐊᓗᒃ 
ᐃᑲᔪᖅᑕᐅᖁᓐᓇᕋᓗᐊᕐᒪᑕ ᐃᒃᑮᓇᖅᑎᓪᓗᒍ, 
ᐊᒃᓱᕈᖅᐱᓯᓐᓇᖅ. ᐄ, ᖃᐅᔨᒪᔫᒐᓗᐊᖅᑐᖓ, 
ᖃᐅᔨᒪᔪᒍᑦ ᑕᐃᒃᑯᓂᖓ ᐊᓯᐅᑦᑕᐃᓕᔾᔪᑎᓂᒃ 
SPOT-ᓂᒃ ᑐᓂᔭᐅᔪᓐᓇᕐᓂᐊᕐᓕᕐᒪᑕ ᑖᒃᓱᒧᖓᓗ 
ᖁᔭᓐᓇᒦᒃᑐᐃᓐᓇᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊᖏᓛᖅ ᓄᓇᓕᖕᓂ 
ᐃᑲᔪᖅᑐᕐᓇᖅᑐᐊᓘᖕᒪᑕ ᕿᓂᖅᑏᓐ, 
ᑐᐊᕕᕐᓇᖅᑐᓕᕆᔩᑦ. ᑕᐃᒃᑯᓄᖓ ᐊᔾᔨᒌᖏᑦᑐᓄᑦ 
ᐃᑲᔪᑲᑕᒃᓯᒪᔭᕗᑦ ᑕᐃᒃᑯᐊᓗ ᓄᓇᓕᖕᓄᑦ 
ᐊᐅᓚᖅᑎᑦᑎᓚᐅᖅᖢᑕ ᑕᒪᐃᓐᓅᖏᑦᑑᒐᓗᐊᖅ 
ᑭᓯᐊᓂ ᑕᐃᒃᑯᓂᖓ ᐱᖓᓱᓂᒃ ᐊᕐᕕᓂᓕᖕᓂᒃ 
ᐊᒃᓴᓗᐊᓖᑦ, ᑳᒎᔅᓂᒃ-ᓂᒃ ᑐᓂᐅᖅᑳᒻᒫᓚᐅᖅᖢᑕᓗ. 
ᐊᔪᓐᖏᑦᑕᕌᖓᑦᑕ ᑕᐃᒪᓐᓇ 
ᐱᓕᕆᐊᖃᕋᓱᖃᑦᑕᕋᓗᐊᖅᑐᒍᑦ 
ᐃᑲᔪᖅᑐᓇᕐᒪᑕᐃᓛᒃ.  
 
ᐃᑲᔪᖅᑐᓇᓗᐊᒃᑲᓐᓂᖅᐳᑦ ᑕᐃᒃᑯᐊ 
ᐊᖑᓇᓱᖃᑦᑕᖅᑐᑦ ᑕᐃᒃᑯᓂᖓ 
ᐊᑐᐃᓐᓇᐅᑎᑕᐅᔪᓂᒃ SPOT-ᓂᒃ 
ᐃᑲᔪᖅᑕᐅᔪᒪᔾᔪᑎᓂᒃ ᑕᐃᒃᑯᓂᖓ 
ᑕᑯᑦᑎᑖᕆᓚᐅᖅᑕᒪ ᐊᔾᔨᖏᓐᓂᒃ 
ᐊᐃᒃᓯᖃᑦᑕᕋᔭᖅᐸᑕ. 
 
ᐊᑐᖅᑕᐅᔭᕌᖓᑕ ᑭᓯᐊᓂ 
ᐱᕙᓪᓕᐊᔾᔪᑎᒻᒪᕆᐊᓘᖃᑦᑕᕐᒪᑕ ᐊᒧᔭᖅᑑᑉ 
ᐃᓗᐊᓂ. ᖁᓕᕈᐊᒻᒥᓘᓐᓃᑦ 
ᓄᖅᑲᖓᑐᐃᓐᓇᑎᓪᓗᒋᑦ ᑎᒍᐃᓐᓇᐅᒐᓗᐊᖅᖢᑎᒃ. 
ᓱᕙᓕᑭᐊᑦᑎᐊᖑᖃᑦᑕᕐᒪᑕ ᐊᑐᖅᑕᐅᖏᑦᑕᕌᖓᑕ 
ᐊᑐᖅᑕᐅᖃᑦᑕᖁᓇᖅ, ᐊᐃᔭᐅᖃᑦᑕᖁᓇᕐᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ 
ᖁᔭᓐᓇᒦᒃᖅᐸᕋ. ᑕᐃᒃᑯᓂᖓ ᐋᕐᑯᓂᒃ 
ᐅᖃᐅᓯᖃᒻᒪᑦ 6-ᓂᒃ ᐊᒃᓴᓗᐊᖃᖅᑐᓂᒃ 
ᐅᕝᕙᓘᓐᓃᖏᒃᑯᐊ 8-ᖑᔪᓐᓇᖂᖅᑐᑎᒃ. ᑕᐃᒪᓕ 
ᐊᐱᖅᑯᑎᔅᓴᓐᓂᒃ ᓴᖅᑭᑎᑦᑎᑳᓪᓚᒻᒪᑦ 
ᐃᑲᔪᑳᓪᓚᒻᒪᖓ.  
 
ᑕᐃᒃᑯᐊᑦᑕᐅᖅ hovercraft ᖑᓂᕋᖅᑕᐅᔪᓂᑦ 
ᑎᑎᖅᑲᖅᑖᖃᑦᑕᖅᓚᐅᕆᕗᒍᑦ 
ᐊᐅᔭᐅᖅᑰᖅᑐᕐᖏᓐᓇ. ᒥᓂᔅᑕᐅᖅᑲᐃ ᑕᐃᒃᑯᓄᖓ 
ᑕᒪᒃᑯᓂᖓ ᓴᓇᔪᓂᑦ hovercraft 
ᖃᖓᑖᖅᔪᖃᑦᑕᖅᑐᓂᑦ ᓄᓇᒃᑯᑦ ᐃᒪᒃᑯᑦ. 
ᑕᐃᒃᑯᓇᓐᖓᖅᑲᐃ ᑐᑭᓯᔭᐅᕝᕕᒋᔭᐅᓇᓱᐊᓚᐅᕆᕗᖅ 
ᓂᐅᕕᖅᑎᑕᐅᓇᓱᒃᖢᓂ Department-ᖓᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᖃᐅᔨᒪᔫᒐᓗᐊᖅᑐᒍᑦ capital-ᖑᒻᒪᑦ ᑕᐃᒃᑯᐊ 
ᐅᖃᐅᓯᕆᒻᒪᒋᑦ 6 ᐊᒃᓴᓗᐊᓖᑦ ᐊᐱᕆᓕᖅᐸᕋ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᒃᑯᓂᖓ 
ᐅᖃᑦᑕᓕᕐᒥᒐᒪ. ᐋᒡᒐᕈᓗᒃ. 
 
ᐄᓛᑦᑎᐊᖅ, ᑕᐃᒃᑯᐊ ᐅᖃᐅᓯᕆᔭᑎᑦ ᑕᒫᓃ ᐊᑐᖅ 
ᐊᔪᖅᑐᑦ hovercraft ᑕᒫᓂ ᓄᓇᕗᑦ 
ᓯᑯᖃᐅᖅᑎᓪᓗᒍᓗ ᑕᒪᒃᑯᐊ ᐊᔪᖅᖢᑎᒡᓗ 
ᑕᐃᓐᓇᓗ ᑕᐃᒪᓐᓇᐃᑦᑐᓂᑦ 
ᐊᐅᓪᓚᖅᑎᑦᑎᕆᓚᐅᖅᑐᖅ ᖃᕆᑕᐅᔭᑎᒍᑦ ᑕᒪᐅᖓ 
ᐆᒃᑐᕆᐊᖅᑐᕈᒪᒃᐸᒋᑦ ᐆᒃᑐᖁᓚᐅᕋᓗᐊᕋᑉᑎᒍ 
ᑐᓴᒃᑲᓐᓂᓚᐅᓐᖏᑦᑐᑕᓗᖕᒪᑦ. 
ᐱᓕᕆᐊᕆᓐᖏᑦᑎᐊᖅᑕᕗᑦ ᑕᐃᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᓂᓐᖓᖅ.  
 

ᓂᓐᖓᖅ: ᐱᐊᓂᒍᑎᔅᓴᒻᓂᒃ. ᖁᔭᓐᓇᒦᒃᖅᑐᒍᑦᑕᐅᖅ 
ᒥᓂᔅᑕ. ᑕᒪᒃᑯᐊᓗ hovercraft-ᕈᓗᐃᑦ 
ᐃᑲᔪᖅᑐᔾᔮᓐᖏᑦᑎᐊᓕᖅᖢᒍ ᑐᑭᓯᒐᒪ ᒥᓂᔅᑕᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐊᐱᖅᑯᑎᐅᓐᖏᒻᒪᑦ 
ᐃᑲᔪᖅᑐᔮᓐᖏᓐᓂᕋᑐᐃᓐᓇᓪᓚᕆᒻᒪᑦ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) J-7-ᒥᑦ Grants and 
Contributions, $2,345,000, ᑭᓱᒧᑦ 
ᐊᑐᓕᖅᑖᕐᒪᖔᑦ ᑐᑭᓯᑦᑎᐊᓚᐅᐱᒡᓚᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ ᐊᑑᑎᒋᔭᖏᑦ 
ᑐᐊᕕᕐᓇᖅᑐᓕᕆᓂᕐᒧᑦ ᓄᓇᓕᖕᓂ. ᐃᓚᖓ 
ᐊᑑᓚᐅᑉᓗᓂ ᐃᓕᓐᓂᐊᕈᓐᓇᖁᓪᓗᒋᑦ ᑕᒪᒃᑯᐊ 
ᑐᐊᕕᕐᓇᖅᑐᓕᕆᔨᐅᕙᑦᑐᑦ ᐊᒻᒪ ᐱᖁᑎᖏᓐᓄᑦ 
ᐊᒻᒪ ᐃᓚᖓ ᐊᑐᖅᑕᐅᑉᓗᓂ 
ᐃᑭᑦᑐᖃᑦᑕᐃᓕᒪᓂᕐᒧᑦ. ᓄᓇᓕᓐᓂ 
ᐃᑯᐊᓪᓚᑦᑐᓕᕆᔨᓄᑦ ᖃᓄᖅ 
ᐱᕚᓪᓕᕈᑕᐅᔪᓐᓇᕐᒪᖔᑦ ᐃᓚᖓ ᐊᑐᖅᑕᐅᓪᓗᓂ 
ᐊᒻᒪ ᕿᓂᖅᑎᓄᑦ, ᕿᓂᖅᑕᐅᔪᖅᑕᖃᕆᐊᖃᓕᕌᖓᑦ 
ᐃᓚᖓ ᐊᑐᖅᑕᐅᓪᓗᓂ. ᑲᑎᒃᖢᒋᑦ ᑖᒃᑯᐊ ᑕᕝᕗᖓ 
ᑮᓇᐅᔭᖅ ᐊᑐᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᐊᕐᕚᕐᓗᒃ. J-11-ᒥ ᓇᓗᓇᐃᔭᐃᓯᒪᔪᑦ ᑖᒃᑯᐊ  
ᓱᓇᒧᑦ ᐊᑐᓲᖑᒻᒪᖔᑦ ᐅᔾᔨᕆᔭᐅᖁᑐᐃᓐᓇᖅᑐᒍ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) J-11-ᒥ ᑕᑯᔭᕋ. ᑖᓐᓇ 
ᑕᐃᒪᐃᓐᓂᖓᓄᑦ ᖃᐅᔨᒪᒐᓗᐊᖅᑐᖓ ᐱᓕᕆᕝᕕᓯ 
ᑲᒪᓐᖏᑐᔅᓴᐅᓐᖏᑦᑑᒐᓗᐊᖅ. ᐃᒃᑰᓇ 
ᐊᖏᖃᑎᒌᒍᒻᒥ ᓄᓇᑦᓯᐊᖑᓱᖓᖅᑎᓪᓗᒍ 
ᐊᖏᖃᑎᒌᒍᑕᐅᓚᐅᖅᓯᒪᔪᖅ Hunters Support 
Program ᐱᖓᔪᖓᑦ  

ᒐᕙᒪᑐᖃᒃᑯᓐᓂᑦ, ᐱᖓᔪᖓᑦ ᓄᓇᑦᓯᐊᖅ 
ᒐᕙᒪᒃᑯᓐᓂᑦ ᐊᒻᒪ ᐱᖓᔪᖓᑦ TFN-ᑯᓐᓂ 
ᐊᐅᓚᑕᐅᓂᐊᖅᑐᓂ.  
 
ᑖᒃᑯᐊᖃᐃ ᐅᖃᐅᑎᒐᓱᓐᓇᓐᖏᓚᑎᑦ GN-
ᑯᓐᓃᖔᕐᓗᓯ. ᑖᓐᓇ ᑮᓇᐅᔭᖅ ᐅᒥᐊᓂᑦ, ᓯᑭᑑᓂᑦ, 
GPS, ᓂᐅᕕᐊᒃᓴᖃᖅᐸᒃᑐᑎᓪᓗ, ᐳᑦᑕᖅᑯᑎᓂᓪᓗ, 
ᐅᒥᐊᖅᑐᖅᑐᓄᑦ ᐳᑦᑕᖅᑯᑎᓂᑦ ᑭᓱᑐᐃᓐᓇᑦᑎᐊᓂᑦ 
ᐆᕚᓂᓪᓗ. ᐅᖃᐅᔾᔨᒐᓱᒍᓐᓇᓐᖏᓚᓯᖃᐃ ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᔪᓐᓇᕋᔭᕐᒥᖕᒪᖔᑕᑦᑕᐅᖅ 
ᒪᑯᓄᖓ satellite phones ᑕᓚᕘᕈᑎᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓄᖓ ᑮᓇᐅᔭᓂᒃ ᑐᓂᓯᔨᓄᑦ 
ᒥᓂᔅᑑᓇᔭᕈᒪ ᐅᖃᐅᑎᓇᓱᒍᓐᓇᕋᔭᕐᒥᔭᒃᑲ ᑭᓯᐊᓂ 
ᑖᒃᑯᓂᖓ ᐱᓕᕆᐊᖃᓐᖏᓇᑦᑕ ᐱᓕᕆᕝᕕᒻᒪ 
ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᐄ ᖁᕕᐊᓱᒻᒪᕆᒃᑲᔭᖅᐳᖓ ᑕᐃᒃᑯᐊ 
ᑕᑯᑎᓚᐅᖅᑕᖏᑦ SPOT-ᒍᑏᒡᒎᖅ ᑕᐃᒪᓐᓇ 
ᐃᓱᒪᒋᒻᒥᒐᒃᑯ ᑖᒃᑯᐊ ᑭᓇᑐᐃᓐᓇᖅ ᐆᕚᕈᑏᑦ 
ᐱᐅᕙᒍᓐᓃᕐᒪᑕ ᐱᓗᐊᖅᑐᒥᒃ ᐅᓪᓗᒥᐅᓕᖅᑐᖅ 
ᐱᐅᓐᖏᓗᐊᖅᑐᐊᓗᒻᒪᕆᐅᓕᕐᒪᑕ ᓯᓚᕗᒪᓐᓇ 
ᐊᒻᒪᔪᖃᐅᓗᐊᓕᕐᓂᖓᓄᓪᓗᑭᐊᖅ ᑭᓱᒧᒃᑭᐊᖅ 
ᑭᓯᐊᓂ ᑕᐃᒃᑯᐊ satellite phone 
ᐱᐅᖏᓐᓇᐅᔭᕐᒪᑕ ᑭᓇᑐᐃᓐᓇᖅ satellite phone 
satellite-ᒥᒃ telephone-ᖃᑐᐊᕈᓂ ᓇᒦᒻᒪᖔᖅ  
ᖃᐅᔨᔭᐅᑲᐅᑎᒋᒐᔭᕐᒪᑦ ᐅᖃᕈᓐᓇᕋᔭᕐᒪᑦ 
ᓱᕋᐅᔾᔨᒍᓂ. 
 
ᐅᓇ ᐊᐱᕆᔾᔪᑎᒋᔭᕋ ᑖᒃᑯᐊ ᓂᐅᕕᐊᑦᓴᐅᖃᑦᑕᖅᑐᑦ 
Hunter Support Program-ᑯᑎᒍᑦ at cost ᐅᓇ 
ᐊᑭᖓ. ᑮᓇᐅᔾᔭᑦᓴᕈᑕᐅᓇᓱᓐᖏᔅᓱᑎᒃ 
ᐃᑲᔫᑕᐅᖃᑦᑕᕐᒪᑕ ᐃᑲᔪᖅᑕᐅᔾᔪᑏᑦ ᐃᓚᖓᒍᑦ 
ᑕᕝᕘᓇ. ᓲᕐᓗ ᐆᕚᒻᒪᑯᐊ ᐊᑭᑭᓐᓂᖅᓴᐅᓪᓗᑎᒃ 
GPS-ᓗ ᐊᒻᒪᓗ ᑕᐃᒃᑯᐊ ᐳᑦᑕᖅᑯᑏᑦ ᓄᓗᐊᓪᓗ 
ᒪᑦᑎᑦᑕᐅᑎᑦ ᑕᒪᒃᑯᐊᕈᓘᔭᐃᑦ 
ᐊᑭᑐᔪᐊᓘᓐᖏᓐᓂᖅᓴᐅᓪᓗᑎᒃ ᓂᐅᕕᕐᕕᒻᒥ ᑕᐃᒪ 
ᐃᑲᔪᕈᓐᓇᕋᔭᕐᒪᖔᖅ ᒥᓂᔅᑕᐅᖃᑎᒥᓄᑦ ᑕᑯᒋᑦ 
ᐃᑲᔪᖅᐸᒃᑲᑦᑕ ᒐᕙᒪᐅᓪᓗᑕ 
ᐅᖃᕈᓐᓇᕆᐊᖃᕐᒥᔪᒍᑦᑕᐅᖅ ᐅᑯᓂᖓ 

ᐊᑑᑎᖃᕋᔭᓗᐊᓐᖑᐊᖅᑐᓂᒃ ᐅᓪᓗᒥᐅᔪᖅ ᑕᐃᒃᑯᐊ 
ᑕᓚᕘᑦ ᐊᒃᓱᐊᓗᒃ ᐱᐅᓯᒻᒪᑕ ᐊᓪᓛᑦ ᓄᓇᐅᑉ 
ᑲᔾᔨᐊᓂ ᐊᑐᖅᑕᐅᔪᓐᓇᖅᓯᒻᒪᑕ 
ᐅᖃᐅᓯᕆᔪᓐᓇᕋᔭᕐᒪᖔᒍᑦ ᒥᓂᔅᑕᐅᖃᑎᒥᓄᑦ 
ᑭᓇᒧᒃᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑕᐃᒃᑯᐊ 
ᐅᖃᓘᑏᑦ ᐅᖃᐅᓯᕆᔭᖏᑦ ᓄᓇᓖᑦ ᑕᒪᕐᒥᒃ 
ᒪᕐᕉᓐᓂᒃ ᑐᓂᓯᒪᒻᒥᔭᕗᑦ ᑕᐃᒃᑯᓂᖓ 
ᑎᒍᐃᓐᓇᐅᓪᓗᑎᒃ ᐳᑭᖅᑕᓕᓐᓂᕝᕙᑭᐊᖅ 
ᐆᒪᔪᓕᕆᔨᖏᓐᓂᓘᕝᕙᑭᐊᖅ ᓇᓂᑭᐊᖅ 
ᑎᒍᐃᓐᓇᐅᒻᒥᔫᒐᓗᐊᑦ ᓄᓇᓕᓐᓂ ᑕᐃᒃᑯᐊ 
ᐊᔾᔨᒌᓐᖏᑦᑐᓂᒃ ᓄᓇᓖᑦ ᐊᔾᔨᒌᓐᖏᑦᑐᒥᒃ 
ᑎᒍᐃᓐᓇᐅᕕᒃᑕᖃᕐᒥᒻᒪᑕ ᐊᑭᓕᖅᑐᖅᑕᕗᑦ 
ᐅᖃᓗᓐᓂᓗᑦᑖᖏᑦ ᐊᐅᓪᓛᕐᓂᓗᑦᑖᖏᑦ 
ᐊᑭᓕᖅᑐᖅᑕᕗᑦ ᑖᒃᑯᐊ. 
 
ᖁᕕᐊᓱᒐᔭᖅᐳᖓᓕ ᑖᓐᓇ ᒥᓂᔅᑕᒧᑦ ᑕᐃᒃᓱᒧᖓ 
ᑕᒪᑐᒥᖓ ᐱᓕᕆᐊᖃᖅᑐᒧᑦ ᐅᖃᓪᓚᑦᑖᒻᒪᕆᑉᐸᑦ 
ᓵᖓᓃᓕᕈᒫᕐᒥᒻᒪᑦ ᐃᓱᐊᕈᔭᖅᑰᖅᑐᖅ ᑕᐃᒪᓐᓇ 
ᑕᐃᑉᓱᒪ ᑲᑎᒪᔨᓄᑦ ᓯᕗᒃᑯᑎᖔᖅᐸᒍ ᐃᓛ 
ᐅᖃᐅᓯᕆᓯᓐᓈᕈᒫᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᓗᐊᑯᓂ. ᑭᓇᓘᓐᓃᑦ ᒥᓂᔅᑕᐅᒻᒪᖔᖅ 
ᑖᑦᓱᒧᖓ Hunter  
Support program-ᒧᑦ ᖃᐅᔨᒪᔮᓐᖏᑦᑎᐊᕋᒪᐃ 
Environment-ᑰᒻᒪᖔᑕᓘᓐᓃᑦ 
ᓯᕗᓕᐅᖅᑎᐅᓪᓘᓐᓃᑦ Economic Development-
ᑰᔪᒃᓴᐅᖏᑦᑐᑦ. Anyway ᖃᐅᔨᒪᓐᓇᖏᒻᒪᑦ ᑕᐃᒫᒃ 
ᐊᐱᕆᕗᖓ cabinet-ᒥᐅᑦ ᖃᐅᔨᓴᕈᓐᓇᕋᔭᕐᒪᖔ 
ᐅᓇ ᐱᔾᔪᑎᒋᓪᓗᒍ. 
 
ᓂᐅᕕᐊᒃᓴᐅᔪᓐᓇᕋᔭᕐᒥᒻᒪᑕᑦᑕᐅᖅ 
ᐊᑭᑐᔪᐊᓘᓐᖏᓂᖅᓴᐅᓗᑎᒃ ᓂᐅᕕᖅᐸᒃᑲᑦᑕᓕ 
ᐅᕙᒍᑦ ᐊᑭᑐᔪᐊᓗᓐᓂᒃ ᐃᓛᓐᓂ ᐋᒃᑎᒃ ᕙᓐᓱᔅᒥ 
ᐃᓛᓐᓂ ᐊᓯᖏᓐᓂ  



ᓇᒡᒐᔾᔭᐅ, ᒫᑦᓯ 15, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓪᓗᓈᑦ ᓄᓇᖓᓐᓂᓪᓗ ᑎᑭᓴᐃᓲᖑᓪᓗᑎᒃ 
ᑭᓯᐊᓂᓕ ᐃᑲᔪᖅᑕᐅᔾᔪᑎᑎᒎᕈᑎᒃ 
ᐊᑭᑭᓐᓂᖅᓴᐅᒍᓐᓇᕋᔭᕐᒥᒻᒪᑕ ᑖᑦᓱᒪᓐᖓᑦ 
ᐃᓱᒪᒋᓪᓗᒍ ᐃᓱᒪᓕᐅᕆᓇᓱᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 
ᖃᐅᔨᒋᐊᕐᓂᐊᖅᐳᖓ. ᒥᓂᔅᑕ 
ᐊᕙᑎᓕᕆᓂᕐᒨᓇᓱᒋᔭᕋᓗᐊᕋ ᑭᓯᐊᓂ 
ᖃᐅᔨᒋᐊᕐᓂᐊᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐ. 
ᐊᑎᓕᐅᖅᓯᒪᔪᖃᕈᓐᓃᕐᒪᑦ. (ᑐᓵᔨᑎᒍᑦ) ᓄᓇᓕᓐᓂ 
ᐊᒻᒪ ᒐᕙᒪᒃᑯᓐᓂᒃ ᐱᔨᑦᑎᕋᐅᑏᑦ, (ᑐᓵᔨᑎᒍᑦ) 
ᓴᐳᑎᔭᐅᓯᒪᓂᖏᓐᓄᑦ ᑖᒃᑯᐊ ᐊᐅᓚᓂᖏᓐᓄᑦ 
ᒪᑭᒪᔾᔪᑏᑦ $5,606,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): J-8 ᐊᑭᑐᔫᑎᓄᑦ 
ᐸᕐᓇᓂᕐᒧᑦ ᐊᒻᒪ ᖃᕆᓴᐅᔭᓕᕆᓂᕐᒧᑦ ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ. $32,370,000. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑖᓐᓇ ᐅᐊᑦᑎᐊᕈᑐᖄᓗᖕᓂᑦ ᐅᖃᐅᓯᕆᓲᕋ: ᑖᒃᑯᐊ 
ᑮᓇᐅᔾᔭᒃᓵᓄᑦ ᐃᑲᔫᓯᐊᓄᑦ $12,547,000 ᐃᓕᔅᓯ 
ᐃᖅᑲᓇᐃᔭᖅᑎᖏᓐᓄᑦ ᐊᑭᑐᔪᖅᑐᕈᑎᓃᑦᑐᓂ 
ᐊᓪᓚᕝᕕᖏᓐᓂᑦ ᖃᕋᓴᐅᔭᓕᕆᔨᒃᑯᓐᓂ. ᑖᒃᑯᐊ 
ᖃᑦᑎᐅᕙᑦ ᐃᖅᑲᓇᐃᔮᑦ? ᐃᖃᓗᖕᓃᑦᑐᐃᓐᓈᓘᕚᑦ? 
ᐊᑭᑐᔪᓕᕆᓂᕐᒨᖓᖕᒪᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 109-ᖑᔪᑦ ᐃᖅᑲᓇᐃᔮᑦ 
ᑕᒫᓂ ᓄᓇᕗᓕᒫᒦᑦᑐᑦ, ᐱᖃᓯᐅᑎᖕᒥᔪᑦ 
ᓄᓇᓕᓐᓂᑦ. ᑕᐃᒃᑯᐊ ᐊᐅᓚᑦᑎᔨᐅᔪᑦ 
ᓴᓇᒋᐊᖅᑎᐅᕙᒃᑐᑦ ᑕᒫᓂ ᓄᓇᕗᓕᒫᒥ 109-ᖑᔪᑦ 
ᐃᖅᑲᓇᐃᔮᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᐃᒪ ᓈᒻᒪᒃᑐᔮᖅᑳ ᐊᔾᔨᐸᓗᒋᒐᔭᓐᖑᐊᖃᐃᑦ 
ᓄᓇᓕᓐᓂᑦ ᐃᒡᓗᓕᕆᔨᒃᑯᑦ ᓴᓇᔨᖏᑎᑑᑦ? 
 
ᑳᓐᑐᕌᖅᑕᐅᕙᒃᑐᓄᑦ $16,142,000 line 6ᖓᓂ, 
ᐊᒥᓱᕈᕆᐊᖅᓯᒪᔪᒻᒪᕆᐅᖕᒪᑕ 
ᐊᖅᑭᒋᐊᖅᑕᐅᓯᒪᓚᐅᖅᑐᓂᒃ ᒥᒃᓴᐅᓴᒃᑕᓂᑦ 2009-
2010, ᓱᒻᒪᓄᓇ ᑕᐃᒪᐃᑉᐸ? ᑕᐃᒃᑯᐊ 
ᑎᑎᕋᐅᔭᖅᑏᑦ ᐊᒥᓱᕈᕆᐊᓚᐅᕐᖓᑕ ᐃᓪᓗᓄᑦ 
ᐅᕝᕙᓘᓐᓃᑦ ᐃᓪᓗᓕᐅᑐᐃᓐᓇᖅᑳᑦ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓂᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑮᓇᐅᔭᖃᖅᑎᑕᐅᔪᑦ 
ᐃᓪᓗᑐᖃᐅᔪᑦ ᓄᑖᖑᔪᓪᓗ ᒪᑭᒪᑎᑕᐅᓂᖏᓐᓄᑦ 
ᐱᑐᖃᐅᔪᓄᓪᓗ ᓄᑖᓄᓪᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗ. 
 
ᐊᕐᕚᕐᓗ (ᑐᓵᔨᑎᒍᑦ): ᐃᒫᒃ, ᐱᓐᖑᐊᕐᕕᓕᐅᕈᔅᓯ 
ᒥᑦᑎᒪᑕᓕᖕᒥ, ᑕᕝᕙᓐᖓᑦ $16,142,000-ᓂᑦ 
ᐃᓚᖓ ᑐᓂᒐᔭᖅᑭᓯᐅᒃ ᐊᐅᓚᔾᔪᑎᒋᓂᐊᖅᑕᖓᓄᑦ? 
ᑕᐃᒫᖑᓇ ᐊᑎᖅᑲᖅᑳ ᑲᓐᑐᕌᖅᑕᐅᓯᒪᓂᖓᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒡᒐᐃ, ᓄᑖᖑᔪᓄᑦ 
ᐃᓕᓐᓂᐊᕐᕕᖕᓄᑦ ᒐᕙᒪᒃᑯᑦ ᐊᓪᓚᕝᕕᖏᓐᓄᑦ, 
ᐋᓐᓂᐊᕐᕕᐅᔪᑦ, ᒐᕙᒪᒃᑯᑦ ᐱᖁᑎᕐᔪᐊᖏᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᐃᒃᑯᐊ ᑮᓇᐅᔭᑦ ᑐᓂᕙᒃᑕᓯ ᑭᒃᑯᑦ 
ᒪᑭᒪᑎᑦᑎᓂᐊᕐᓂᖏᑦ ᐊᐅᓚᑦᑎᓂᐊᖅᑐᑦ - 
ᐃᓪᓗᓕᕆᔨᒃᑰᖅᐸᑕ, ᑯᐊᐸᒃᑰᒃᐸᑕ, 
ᑳᓐᑐᕌᖅᑕᐅᓯᒻᒪᔪᓪᓘᓐᓃᑦ ᓄᓇᓕᓐᓂ - 
ᑲᒪᔾᔪᑕᐅᓂᐊᕐᓗᑎᒃ ᑖᔅᓱᒧᖓ ᐃᒡᓗᒧᑦ ᓄᑖᖑᔪᒧᑦ 
ᒐᕙᒪᒃᑯᑦ ᐊᓪᓚᕝᕕᖏᓐᓄᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ. 
ᑕᐃᒃᑯᓄᖓ ᑲᒪᔭᕆᐊᖃᖅᑕᑦᑎᓐᓄᑦ ᑕᐃᒪᐃᑦᑐᓄᑦ 
ᐅᕙᒍᑦ ᑲᒪᒋᔭᕆᐊᖃᖅᑕᖏᓐᓄᑦ. 
ᑐᑭᓯᓇᖅᓯᔪᒃᓴᐅᕗᖅ ᑕᒪᒃᑯᐊ ᑯᐊᐸᒃᑯᑦ  
ᑲᒪᔭᕆᐊᖃᕐᓂᖅᑲᑕ ᑲᒪᑦᑕᑐᐊᖅᑲᑕ ᒐᕙᒪᒃᑯᑦ 
ᐱᖁᑎᖏᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖁᓪᓕᖅᐹᖓᓂᑦ ᓇᓗᓇᐃᖅᓯᒪᔪᓂᑦ 
ᖃᓄᐃᓕᐅᖃᑦᑕᕐᓂᖏᓐᓂᑦ ᐅᖃᖅᓯᒪᖕᒪᑕ, ᑕᒪᒃᑯᐊ 
ᐱᖁᑎᐅᔪᑦ ᖃᓄᑎᒋᐅᒍᓐᓇᕐᒪᖔᑕ ᐊᒻᒪᓗ 
ᑎᒍᒥᐊᖅᑎᐅᔪᑦ ᐱᑕᖃᕆᐊᖃᕐᓂᓐᖏᑦ 
ᖃᐅᔨᓴᕐᓂᕐᒧᑦ ᐃᓪᓘᔪᑦ, ᐃᒫᒃ,  

ᐋᓐᓂᐊᕐᕕᐅᔪᓪᓘᓐᓃᑦ ᑕᒪᒃᑯᐊ ᐊᓯᖏᑦ 
ᒐᕙᒪᒃᑯᓐᓂᓐᖔᖅᑐᑦ ᒪᑭᑕᔪᑦ ᐱᖁᑎᕐᔪᐊᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᑎᓖᓐ ᑭᐅᑎᓐᓂᐊᕐᕋᒃᑯ 
ᑖᒃᓱᒧᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
ᐃᑲᔪᖃᑦᑕᖅᑐᒍᑦ ᐊᑭᑐᔫᑎᓄᑦ ᐸᕐᓇᓂᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᓕᕆᓂᕐᒧᑦ. ᐃᒫᒃ 
ᐱᔭᕆᐊᖅᑐᓂᖅᓴᒃᑯᑦ ᒥᒃᓴᐅᓴᒃᓯᕙᒻᒥᔪᒍᑦ 
ᐊᓯᖏᓐᓂᒃ ᐱᓕᕆᐊᖃᖅᑐᓄᑦ, ᐃᒫᒃ ᖃᓄᑎᒋ 
ᐊᑯᓂᐅᓂᐊᕐᒪᖔᑕ. ᑲᒪᒋᕙᒻᒥᔭᕗᑦᑕᐅᖅ 
ᓂᕆᐅᒋᔭᐅᔪᑦ ᒥᒃᓴᐅᓴᒃᑕᐅᔪᓪᓘᓐᓃᑦ 
ᐊᐅᓚᑦᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ ᖃᓄᖅ 
ᐊᑭᖃᕐᓂᐊᕐᒪᖔᑕ. ᐄ. ᐱᓕᕆᖃᑎᖃᑉᐸᑦᑐᒍᑦ 
ᐊᓯᖏᓐᓂᒃ ᒐᕙᒪᒃᑯᓐᓂ ᐱᓕᕆᕕᐅᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᓪᓗ, ᑭᐅᒻᒪᑦ. ᓇᓗᓇᐃᖅᓯᓪᓗᓂ ᑕᐃᒪ 
ᓴᖅᑭᖃᑦᑕᖅᓯᒪᔪᑦ ᐊᑭᑐᔫᑎᓂᓕᕆᑎᓪᓗᑕ 
$300,000 ᐲᖅᑕᐅᓚᐅᖅᓯᒪᔪᑦ ᐊᑭᑐᔪᖅᑑᑎᓂᑦ. 
 
ᖃᐅᔨᓇᓱᓪᓚᕆᑉᐸᒃᑲᓗᐊᕋᒃᑯᑦ ᑖᒃᑯᐊ 
ᒪᓕᒐᓕᕆᔨᒃᑯᑦ ᐃᑲᔪᓚᐅᕐᒪᖔᑉᓯᐅᒃ ᑕᒪᑦᓱᒧᖓ 
ᑖᓐᓇ ᐃᑲᔪᖅᑕᐅᕕᐅᔪᖅ ᓱᕋᒻᒪᕆᓕᕐᖓᑦ. 
$300,000  

ᐅᖃᐅᓯᕆᓚᐅᖅᓯᒪᒐᒃᑯ ᐃᒫᒃ ᑎᑎᖅᑲᖏᑎᒍᑦ 
ᑕᐃᒪᐃᓕᖓᑦᑎᐊᓚᐅᖏᒻᒪᑦ. 
 
ᑖᒃᑯᐊ ᒪᓕᒐᓕᕆᔨᒃᑯᑦ ᐃᓕᒃᓯᓐᓅᓚᐅᖅᑲᑦ 
ᐃᑲᔪᖅᑕᐅᒍᒪᓪᓗᑎᒃ ᕿᒥᕐᕈᓇᓐᓂᐊᕐᓗᑎᒃ 
ᖃᓄᐃᓕᐅᕆᐊᖃᒻᒪᖔᑕ. ᓴᓇᔭᐅᒋᐊᓐᓂᖓᓄᑦ 
ᐊᑦᑕᓇᕈᓐᓃᑲᓐᓂᖁᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᑦᑎᓖᓐ ᑭᐅᓂᐊᕐᖓᒍᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᕐᓗᒍ, ᐸᕐᓇᓐᓂᐅᔪᖅ ᒪᕐᕈᐃᓕᖅᑲᖓᒻᒪᑦ: 
ᐃᓚᖓ ᐃᑉᐱᒍᓱᓪᓗᐊᑕᖅᑐᖅ ᑖᒃᑯᐊ 
ᒪᓕᒐᓕᕆᔨᒃᑯᑦ ᑲᒪᔭᕆᐊᖃᕋᔭᖅᑲᑦ 
ᐅᕙᑦᑎᓐᓅᕋᔭᖅᑑᒐᓗᐊᑦ ᑐᓴᕈᒪᓪᓗᑎᑐᒃ 
ᖃᐅᔨᓴᖅᑕᐅᓂᐊᕐᓂᖓᓄᑦ; ᐊᒻᒪᓗ,  
ᐅᖃᔾᔭᐅᒋᐊᕈᒪᓗᑎᒃ ᐊᓯᖏᓐᓂᒃ ᐱᔭᕆᐊᑐᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᓪᓗ ᑭᐅᒻᒪᖓ. ᐄ, ᐅᖃᐅᓯᖃᖅᑐᒍᑦ 
ᒫᕐᕉᓐᓂᖃᐃ. ᐃᖅᑲᓇᐃᔭᖅᑐᑦ 
ᐊᑦᑕᓇᓐᖏᑦᑐᒦᒋᐊᖃᒃᖓᑕ ᐊᒻᒪᓗ ᑕᐃᒃᑯᐊ 
ᑎᒍᔭᐅᓯᒪᔪᑦ. 
 

ᑕᐃᒫᒃ ᒥᓂᔅᑕᒧᑦ ᐅᖃᖃᑦᑕᕐᖓᑦ ᐃᓚᖏᑦ 
ᐊᐅᓚᓂᖃᑦᑎᐊᖃᑦᑕᖏᒻᒪᑕ ᐱᓕᕆᐊᕐᖑᔪᑦ. ᐃᓛᒃ 
ᐱᑐᖃᕈᓕᖅᑎᓪᓗᒍ ᐊᑲᐅᔫᒐᔭᕐᒥᔪᖅ ᑐᓴᕐᓗᓂ 
ᖃᐅᔨᓗᓂ ᑖᒃᑯᐊ ᒪᓕᒐᓕᕆᔨᒃᑯᑦ. ᐃᒫᒃ 
ᐱᓕᕆᐊᒃᓴᒥᒃ ᐅᐸᒍᑎᕙᓪᓚᐃᕙᖏᓇᑦᓯ. 
ᐊᐱᕆᓐᓂᖅᑲᑕ ᐃᓕᒃᓯᓐᓄᑦ? ᐃᓕᒃᓯᓐᓄᑦ 
ᐊᐱᕆᔭᖅᑐᓚᐅᖅᓯᒪᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᐅᖅᑐᓂᒃ ᐃᒫᒃ 
ᐅᑯᐊ ᐅᖃᓚᐅᕐᒪᑕ: ᑕᐃᒪᓕ ᐊᑲᐅᓂᖅᓴᐅᒐᔭᖅᑐᖅ 
ᒥᓂᔅᑕᐅᔪᒥᒃ ᒪᓕᒐᓕᕆᔨᒃᑯᓐᓄᑦ 
ᐅᕙᑦᑎᓐᓅᖃᑦᑕᖅᑲᑕᓘᓐᓃᑦ 
ᖃᓄᐃᓕᐅᖅᓯᒪᒻᒪᖔᑕ ᐊᑲᐅᒋᓂᖅᓴᕆᒐᔭᖅᑕᕋᓕ 
ᑕᐃᒫᒃ ᐅᖃᖃᑦᑕᖅᑲᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᐱᖅᓱᓛᖅᑲᕋ. ᒥᓂᔅᑕᐅᔪᓂᓛᒃ ᐊᑦᔨᒌᖏᑦᑐᑦ 
ᐅᖃᖃᑦᑕᓚᐅᖅᓯᒪᒻᒪᑕ ᐱᐅᓯᒋᐊᖅᑕᐅᒋᐊᖃᕐᖓᑦ, 
ᓴᓇᔭᐅᒋᐊᕆᐊᖃᖅᑐᓂ, 
ᖃᐅᔨᓴᖅᑕᐅᒋᐊᖃᓐᓂᖓᓄᑦ ᐅᖃᑉᐸᑕ:  
ᑕᐃᒪᐃᒋᐊᖃᖅᖃᑦ ᓱᒻᒪᑦ ᒪᓕᒋᐊᖃᑦᑕᒥᓂᒃ 
ᒪᓕᓚᐅᖏᓚᑦ ᐱᓕᕆᐊᒃᓴᖓ ᐱᓪᓗᒍ. ᑕᐃᒪᓕ 
ᑖᒃᑯᐊ ᐃᓕᔅᓯ ᑕᐃᒪᐃᑦᑐᓂᒃ ᑲᒪᖃᑦᑕᓪᓗᓯ 
ᖃᐅᔨᒪᓂᐊᕋᒪ. 
 
ᒥᓂᔅᑕ ᐲᑕᓴᓐ ᐊᐱᖅᓱᓕᕋᒃᑯ ᑖᒃᑯᐊᖃᐃ 
ᐃᓕᔅᓯᑑᖅᐸᑕ, “ᐃᑲᔪᖅᑕᐅᒍᒪᔪᒍᑦ,”  

ᐃᓱᒪᒋᐊᕈᓐᓇᖅᑭᓰ ᐃᑲᔪᕆᐊᕈᓐᓇᕋᔭᖅᑭᓯᐅᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒻᒥᑦᑎᐊᖅ ᐃᒻᒥᓂᒃ 
ᐸᓐᓇᓂᒻᒥᓄᑦ ᑲᒪᖃᑦᑕᖅᑐᑦ. ᐅᕙᒍᓪᓕ 
ᐱᓕᕆᐊᑦᑎᓐᓂ ᐃᒫᒃ, ᐊᑕᖐᕈᔪᑉᐸᒻᒪ, 
ᖃᓄᖅᑑᑉᐸᑦᑐᑕᓗ ᖃᓄᖅ ᐃᑲᔪᕆᐊᓕᑦᑕᖃᕋᐃᒻᒪᑦ. 
ᐃᒫᒃ, ᐅᖃᕈᓐᓇᖅᑐᖓ ᐊᓯᖏᓐᓂᑦᑕᐅᖅ 
ᐃᑲᔪᖅᑕᐅᔪᒪᕙᒻᒥᔪᒍᑦ ᐱᓕᕆᕕᐅᔪᓂᑦ. 
 
ᐃᒫᒡᓕ ᐅᖃᕈᒪᖏᓐᓇᒪ ᑎᒃᑯᐊᖅᑐᐃᖃᑦᑕᐅᓕᓪᓗᑕ 
ᑕᐃᒪᒍᒪᖏᓐᓇᒪ. ᑖᓐᓇ ᒪᓕᒐᓕᐅᕆᔨᐅᔪᖅ 
ᐊᓯᖏᓂᓘᓐᓃᑦ ᐅᕙᓃᓕᓪᓗᑎᒃ, ᕌᓐ ᐃᐊᓕᐊᑦ 
ᐅᖃᖅᐸᑦ ᐃᒪᐃᓕᑉᐸᑦ, ᐅᓇ ᐃᒪᐃᓕᐅᓚᐅᖅᑐᖅ. 
ᑕᐃᒪᐃᑦᑐᒨᕈᒪᖏᓐᓇᒪ. 
ᐊᑲᐅᓂᖅᓴᐅᔫᑎᒋᒐᔭᖅᑕᕋᓕ ᑖᒃᑯᐊ 
ᐊᐱᖅᑯᑎᔅᓴᐅᔪᑦ ᒪᑯᓄᖓ ᐅᕙᒍᑦ 
ᑲᒪᒋᔭᓪᓚᑦᑖᖏᓐᓄᑦ. 
 
ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓱᕈᓐᓇᕋᔭᖅᑐᖅ  
ᑕᐃᒃᑯᓄᖓ ᐃᑲᔪᖅᑕᐅᕕᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᓪᓗ ᑭᐅᒻᒪᖓ. ᑕᐃᒫᒃ 
ᑎᒃᑯᐊᖅᑐᐃᓇᓱᓐᖏᒃᑲᓗᐊᖅᑐᖓ ᑭᓯᐊᓂ 
ᐊᐱᕆᓇᓱᑐᐃᓐᓇᖅᑐᖓ, ᑭᓱᒧᑦ ᑲᒪᖃᑦᑕᒻᒪᖔᑕ 
ᐊᒻᒪᓗ, ᐅᕙᖓᓗ ᐱᔪᓐᓇᐅᑎᓐᓃᑉᐸᓪᓚᐃᒻᒪᑦ, 
ᑖᒃᑯᐊ ᐃᒫᒃ ᐃᑲᔪᓐᓂᒻᒧᑦ ᐸᓐᓇᓂᒻᒧᑦ. ᐄ, ᑕᕝᕙ  

ᒥᓂᔅᑕᐅᔪᖅ ᐊᐱᖅᓱᖔᓛᖅᑲᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ. ᑕᒪᒃᑯᐊ ᐊᐱᖅᓱᕈᓘᔭᖅᑐᓂ 
ᐃᓕᑦᑐᐊᓘᕙᒻᒪᑕ. 
 
>>ᐃᓪᓚᖅᑐᑦ 
 
ᐃᒫᒃ ᑭᐅᖃᑦᑕᖅᑐᓂ ᐃᓕᑉᐹᓪᓕᖅᑐᐋᓘᒻᒪᑦᑕᐅᖅ 
ᒥᓂᔅᑕ. 
 
>>ᐃᓪᓚᖅᑐᑦ 
 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕗᓐᖓᕈᒪᓕᒻᒥᔪᖓᓕ ᐱᔅᓇᓯᖓᓄᑦ 
ᐸᓐᓇᐅᑎᖓᓄᑦ (ᑐᓵᔨᑎᒍᑦ) ᐊᑖᒍᑦ J-15, 
ᓯᕗᓕᐅᕆᔭᑦ 2011-ᒧᑦ 2012-ᒧᓐᓗ. 
ᓴᖅᑮᔪᒪᓂᖏᑦ ᐃᓪᓗᓕᐅᖅᑕᐅᔪᓂᒃ 
ᖃᐅᔨᓴᖅᑎᔅᓴᓂᒃ ᐊᒡᒍᖅᓯᒪᔪᒥᒃ ᐃᓗᐊᒍᑦ 
ᐱᓕᕆᕝᕕᐅᑉ. ᐅᖃᖅᑐᖓ ᖃᓄᐃᓕᐅᓐᓂᐅᒻᒪᖔᑕ 
ᑖᒃᑯᐊ ᐊᕐᕌᒎᓂᐊᖅᑐᒥᒃ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᓛᔅᒪᓐᒧᑦ 
ᑭᐅᖁᓂᐊᕋᒃᑯᑦ ᑖᔅᓱᒧᖓ ᐊᐱᖅᑯᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔭᕆᐊᑐᔪᑲᓪᓚᕈᓘᓯᒪᔪᑦ ᑕᐃᓐᓇ ᐋᖅᑮᓇᓱᐊᕋᑦᑕ 
ᐱᓕᕆᖃᑎᖃᖅᑐᑕ ᐊᓯᖏᓂᒃ ᐱᓕᕆᕕᐅᔪᓂᒃ. 
ᖃᐅᔨᓴᖅᑕᐅᕕᖏᓄᑦ ᑕᒪᒃᑯᐊ ᐃᓪᓘᔪᑦ 
ᓴᓇᔭᐅᕙᓪᓕᐊᔪᑦ ᒪᓕᒃᑲᓗᐊᒻᒪᖔᑕ ᐃᓪᓗᓕᐅᓗᓂ 
ᒪᓕᑦᑕᐅᔭᕆᐊᖃᖅᑐᓂ ᑕᒪᒃᑯᐊ ᖃᑦᑎᕈᑎᖏᓐᓄᑦ,  

ᓴᓇᔭᐅᒐᓗᐊᒻᒪᖔᑕᓗ ᐆᒻᒪᖅᑯᑎᓂᒃ 
ᐊᑐᓗᐊᖅᑕᐃᓕᒪᓂᒻᒧᑦ. 
 
ᑕᐃᒪᐃᓐᓂᐊᕈᑦᑕ, ᕿᒥᕐᕈᓇᓱᑦᑐᒍᓪᓕ ᖃᓄᖅ 
ᐃᓚᓕᐅᑎᓯᒪᒻᒪᖔᑦ ᐃᓪᓗᓕᐅᓪᓗᓂ 
ᒪᓕᑦᑕᐅᔭᕆᐊᖃᖅᑐᓂᒃ. ᓱᓪᓗᓕᕆᓂᒻᒧᑦ, 
ᖃᑦᑎᕆᓂᒻᒧᑦ. ᐱᔭᕆᐋᑐᔪᑲᓪᓚᕈᓘᒻᒪᓂᓛᒃ ᑖᓐᓇ 
ᓴᖅᑭᕋᓱᑦᑕᕗᑦ. ᐱᓕᕆᖃᑎᒋᓪᓗᒋ ᑕᒪᒃᑯᓄᖓ 
ᑲᒪᔨᐅᖃᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓛᔅᒪᓐ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑕᒪᓐᓇ ᑐᓴᕈᒥᓇᖅᑐᖅ. ᑕᒪᓐᓇ ᖃᐅᔨᓴᖅᑎᐅᔪᐃᑦ 
ᓈᒻᒪᖏᑦᑐᖅᓯᐊᖅᑲᑕ ᖃᓄᓪᓕ ᐋᖅᑭᒋᐊᕆᒐᔭᖅᑳᑦ 
ᑖᒃᑯᓂᖓ ᐋᖅᑭᑦᑎᐊᖅᓯᒪᖏᑦᑐᓂᒃ, ᐅᕝᕙᓘᓐᓃᑦ 
ᒪᓕᒐᓐᓂᒃ ᒪᓕᓐᖏᑦᑐᕕᓂᐅᑉᐸᑕ ᑖᑯᐊ 
ᒪᓕᒋᐊᓕᓐᓂᒃ? ᐅᓪᓗᒥᓕ ᖃᓄᐃᓕᖓᓕᖅᑲᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᑦᓖᑦ ᑲᔪᓯᓗᓂ ᑖᔅᓱᒥᖓ 
ᑭᐅᖁᔭᕋ ᐊᐱᖅᑯᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᖅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ 
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᑖᒃᑯᐊ ᐃᑭᑦᑕᐃᓕᑎᑦᑎᓂᕐᒧᑦ, 
ᓱᓪᓗᓕᕆᓂᕐᒧᑦ ᒪᓕᒐᐃᑦ ᑕᒫᓂ ᓄᓇᕗᒻᒥ 
ᐊᑐᖃᑦᑕᖅᑕᕗᑦ ᖃᐅᔨᓴᕈᑎᖃᓕᕌᖓᑦᑕ ᓲᕐᓗ 
ᐃᑭᑎᑦᑎᑕᐃᓕᓂᕐᒧᑦ ᐱᓗᐊᖅᑐᒥ. 
 

ᐅᕙᒍᑦ ᒐᕙᒪᐅᓪᓗᑕ ᐱᓕᕆᐊᔅᓴᖃᕋᑦᑕ. ᑖᒃᑯᐊ 
ᑎᒍᐊᖅᑖᕆᔭᐅᓯᒪᔪᑦ ᒪᓕᒐᐃᑦ ᐃᑭᑦᑐᓕᕆᓂᕐᒧᑦ 
ᐋᖅᑭᒋᐊᕐᓗᒋᑦ ᐊᒻᒪᓗ ᑕᒪᒃᑯᐊ ᐱᖃᑎᒋᓗᒋᑦᑕᐅᖅ 
ᓇᒻᒥᓂᖅ ᐊᖏᕐᕋᖃᖅᑐᑦ ᑖᒃᑯᐊ 
ᖃᐅᔨᒪᑦᑎᐊᖁᓪᓗᒋᑦ ᒪᓕᒐᕐᓂᑦ 
ᐊᑐᕆᐊᖃᖅᑕᑎᓐᓂ. ᑕᒪᒃᑯᐊᓗ, 
ᖃᐅᔨᓴᕈᑎᖃᑦᓯᐊᕐᓗᑎᑦ ᑕᒪᒃᑯᐊ 
ᒪᓕᑦᑕᐅᑦᓯᐊᖁᓪᓗᒋᑦ ᒪᓕᒋᐊᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᔅᒪᓐ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑐᓴᓚᐅᕋᒪ ᑖᒃᑯᐊ ᐃᑭᑎᑎᑦᑕᐃᓕᒪᓂᕐᒧᑦ 
ᒪᓕᒋᐊᓕᑦ ᑖᒃᑯᐊ ᓄᑖᖏᓐᓇᕐᓄᑦ ᐃᓪᓗᓄᑦ ᐱᔫᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, ᒫᓐᓇ 
ᐃᓪᓘᔪᓄᑦ ᐊᒻᒪᓗ ᓄᑖᓄᑦ ᐃᓪᓗᓄᑦ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᒪᓕᒐᖅᑕᖃᖅᑳ 
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᒪᓕᒐᕐᓂᑦ ᒫᓐᓇᐅᔪᖅ 
ᐃᒡᓗᖁᑎᒋᔭᐅᔪᓂᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᒪᒋᒐᔭᕐᖓᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑐᓵᖅᑲᐅᒐᓗᐊᕋᒪ ᑖᓐᓇ ᐅᑎᖅᑕᕋᖅᑎᑕᐅᑎᓪᓗᒍ 
ᒪᓕᒐᓕᐅᖅᑎᐅᖃᑎᒐ ᑕᐃᒪ ᐱᓕᕆᕕᐅᔪᖅ 
ᐊᔾᔨᒌᓐᖏᑦᑐᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓅᕆᐊᖃᕋᔭᖅᑯᖔ 
ᑖᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖏᑦ 
ᐊᑦᑕᓇᖅᑐᖃᓐᖏᒃᑲᓗᐊᕐᒪᖔ ᑕᒪᓐᓇ 
ᑕᐃᒪᐃᑦᑐᖃᖅᑲ 
ᐋᓂᐊᖃᕐᓇᖏᑦᑐᓕᕆᔨᒃᑯᓐᓅᕆᐊᖃᕋᔭᖅᑯᖓ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑕᓖᓐ ᑭᐅᑎᓐᓂᐊᕋᒃᑯ 
ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ.  
 
ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏᑦ 
ᐱᓕᕆᖃᑎᖃᕐᖓᑕ ᐊᔾᔨᒌᓐᖏᑦᑐᓄᑦ 
ᐱᓕᕆᕕᐅᔪᓄᑦ ᑕᒪᒃᑯᐊ ᐱᓪᓗᒋᑦ ᐃᓪᓗᐃᑦ 
ᖃᐅᔨᓴᖅᑕᐅᒋᐊᖃᕐᓂᓐᖏᑦ 
ᐊᓂᖅᑎᕆᓐᓇᖅᑐᖃᑦᑎᐊᕆᐊᖃᕐᓂᓐᖏᓪᓗ, 
ᐃᒪᖃᑦᓯᐊᕆᐊᖃᕐᓂᓐᖏᓪᓗ. ᐃᓚᖏᑦ 
ᑳᓐᑐᕌᑎᒋᔭᐅᒻᒪᑕ ᑕᒪᒃᑯᐊ ᖃᐅᔨᒪᔨᑎᒋᔭᐅᔪᑦ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑐᑦ ᐋᓐᓂᑎᓪᓗᒍ 
ᓇᓪᓕᐅᒃᑯᒫᖃᖅᑐᓕᕆᔨᒃᑯᑎᒍ ᑖᒃᑯᐊ 
ᓴᖅᑭᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᐄ, ᑖᒃᑯᐊ ᐱᔭᕇᑲᐃᓐᓇᖅᑐᖓᓕ ᒫᓐᓇ. 
ᓇᓗᓇᓐᖏᑦᑐᖅ ᐃᓚᒃᑲ ᐊᐱᕆᒧᒪᓂᐊᕐᒥᔪᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᑎᓕᐅᖅᓯᒪᔪᖃᕈᓐᓃᕋᒪ ᑖᔅᓱᒧᖓ J-8. 
(ᑐᓵᔨᑎᒍᑦ) ᓄᓇᓕᓐᓂ ᑖᒃᑯᐊ ᐊᐅᓚᔾᔪᑏᑦ. 
ᐸᕐᓇᐃᓂᖅ ᐊᒻᒪᓗ ᐱᔨᑦᑎᕋᐅᑏᑦ. $32,370,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) J-3-ᒧᑦ 
ᐅᑎᕐᓗᑕ. ᐱᓕᕆᕕᒻᒧᑦ ᓇᐃᓪᓕᑎᖅᓯᒪᔪᑦ. ᓄᓇᓖᑦ 
ᒐᕙᒪᓕᕆᔨᖏᑦ ᐅᓂᒃᑳᖅᓯᒪᔪᑦ. ᐊᐅᓚᔾᔪᑏᑦ 
ᒪᑭᒪᔾᔪᑎᔅᓴᐃᓪᓗ. $172,640,000. ᒥᔅᑕ ᓂᓐᖓᖅ.  
 
ᓂᓐᖓᖅ: ᐊᐱᕆᔪᒪᓪᓗᑎᑦ, ᐃᒃᓯᕙᐅᑖᖅ. J-9-ᒧᑦ 
ᐊᐱᕆᔪᓐᓇᕐᓂᐊᕋᓗᐊᖅᐳᖓᖃᐃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ J-
9 ᑐᑭᓯᒋᐊᒃᑲᓐᓂᕈᑎᑐᐃᓐᓇᐅᒐᓗᐊᖅ. 
ᑐᑭᓯᒋᐊᒃᑲᓐᓂᕈᒪᒍᕕᑦ ᐊᐱᕆᔪᓐᓇᖅᑐᑎᑦ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑎᑎᕋᖅᓯᒪᔪᖃᕐᒪᑦ ᑕᐃᒃᑯᐊᖃᐃ ᐅᖅᓱᓄᑦ 
ᑳᑦᑐᕌᖃᖃᑦᑕᖅᑐᓄᑦ ᓄᓇᓕᓐᓂ ᐊᑐᖅᖢᑎᒃ ᒥᓂᔅᑕ 
ᐊᐱᕆᒍᒪᕙᕋ ᑕᐃᒃᑯᐊ account receivable-
ᖑᓂᕋᖅᑕᐅᖃᑦᑕᖅᑐᐃᑦ ᑕᐃᒃᑯᓇᓐᖓᑦ ᑳᑦᑐᕌᑦᑐᓂᒃ 
ᑮᓇᐅᔭᑦ ᒐᕙᒪᓄᑦ ᐅᑎᖅᑎᑕᐅᔭᕆᐊᖃᓲᑦ. ᓲᖃᐃᒻᒪ 
ᐱᓕᕆᑐᐃᓐᓇᕐᒪᑕ ᒐᕙᒪᑦ ᐅᖅᓱᖁᑎᒋᒻᒪᔾᔪᒃ ᑖᓐᓇ 
fuel inventory-ᖑᔪᖅ oil  

ᑕᒪᒃᑯᐊ. ᑕᐃᒪᖃᐃ ᒫᓐᓇ 
ᐊᑮᑦᑐᖃᕐᕕᐅᔪᐊᓘᓐᖏᒃᑲᓗᐊᖅᐳᒍ  
ᒐᕙᒪᓯᒍᑦ ᑕᒪᒃᑯᓇᓐᖓᑦ ᑳᑦᑐᕌᑦᑎᒋᔭᑦᑎᓐᓂᒃ 
ᑕᒪᒃᑯᓄᖓ ᑲᓇᑕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᒫᓐᓇ 
ᐊᑮᑦᑐᖃᕐᕕᐅᔪᐊᓘᓐᖏᑦᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐ. ᖁᔭᓐᓇᒦᒃ, 
ᒥᔅᑕ ᓂᓐᖓᖅ. ᑕᐃᒪ J-3-ᒥ. (ᑐᓵᔨᑎᒍᑦ) 
ᐱᓕᕆᕕᒻᒧᑦ ᓇᐃᓈᕈᑎᒃ. ᓄᓇᓖᑦ ᒐᕙᒪᓕᕆᔩᑦ 
ᐅᓂᒃᑳᖅᓯᒪᔪᑦ ᐊᑭᓕᐅᑎᒋᖃᑦᑕᖅᑕᖏᑦ. ᑖᒃᑯᐊ 
ᐅᓂᒃᑳᖅᑕᐅᓯᒪᓂᖏᑦ ᑲᑎᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑦ $172,640,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔩᑦ 
ᐊᖏᖅᑐᐃᓐᓇᐅᒃᐸᑕᑦ ᑖᓐᓇ ᓄᓇᓖᑦ ᒐᕙᒪᓕᕆᔩᑦ 
ᐱᔨᒃᓯᖅᑎᖏᓪᓗ ᐱᐊᓂᒃᑕᐅᕚ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐱᐊᓂᓐᖏᓐᓂᖓᓂ ᒥᓂᔅᑕ ᑯᓱᒐ 
ᓂᒡᓕᐅᑎᒃᓴᖃᕈᕕᑦ ᑐᓐᖓᓱᒋᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃᒡᓗ ᑲᑎᔨᐅᖃᑎᒃᑲ 
ᐊᐱᖅᓱᖅᓯᐊᕈᓐᓇᖅᑲᐅᒐᑦᓯ ᑖᒃᑯᐊ ᐱᓕᕆᐊᕆᔭᑦᑕ 
ᒥᒃᓵᓄᑦ ᐅᖃᓚᐅᕋᑦᑕᐃᓛᒃ ᐱᓕᕆᔨᖃᕋᑦᑕ 340 
ᐅᖓᑖᓂ ᓄᓇᕗᑦ ᐃᓗᐊᓂ ᒫᓐᓇ 
ᐱᕕᖃᑐᐃᓐᓇᕈᒪᔪᒍᑦ ᖁᔭᓐᓇᒦᒃᕐᓗᑕ. 
 
(ᑐᓵᔨᑎᒍᑦ) ᖁᔭᓐᓇᒦᒃᕈᒪᒐᒃᑯ ᑖᒃᑯᐊ 340 
ᐃᖅᑲᓇᐃᔭᖅᑐᑦ ᐱᓕᕆᕕᑦᑎᓐᓂ ᐊᒃᓱᕈᒃᓱᑎᒃ 
ᐃᖅᑲᓇᐃᔭᖃᑦᑕᕐᒪᑕ ᑕᐃᒫᒃ 
ᐃᖏᕐᕋᑦᓯᐊᕐᓂᖅᓴᐅᒍᓐᓇᖅᑑᒐᓗᐊᖅ  

ᖁᔭᓐᓇᒦᒃᕈᒪᒐᒃᑭᑦ ᐃᓘᓐᓇᑎᒃ ᒥᔅ ᓛᔅᒪᓐ, ᒥᔅ 
ᐸᐅᕗᓗ ᑖᒃᑯᐊ ᐅᕙᑦᑎᓐᓂᒃ ᐊᐃᑉᐸᖃᕋᑖᕐᒪᑎᒃ 
ᐅᕙᓐᓂᒃ ᐅᓪᓗᒥ. ᖁᔭᓐᓇᒦᒃᒻᒪᕆᐊᓗᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐃᑲᔪᕈᓐᓇᕈᕕᒋᑦ 
ᐃᑲᔪᖅᑎᒋᖅᑲᐅᔭᖏᑦ. 
 
ᒫᓐᓇ ᖃᐅᔨᖁᓪᓗᓯ ᒥᔅᑕ ᐅᑲᓕᖅ 
ᐃᒃᓯᕙᐅᑕᕈᕆᐊᓯᖕᒪᑦ ᒫᓐᓇ ᐃᓪᓗᓕᕆᓂᕐᒧᑦ 
ᑲᒪᓂᐊᖅᑎᓪᓗᑕ.  
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ. ᒥᔅᑕ ᑐᑐ 
ᑖᒃᑯᓄᖓ ᐃᓪᓗᓕᕆᔨᒃᑯᑦ-ᔪᐊᒃᑯᓐᓄᑦ ᒪᑐᐃᕈᑎ  
ᐅᓂᒃᑳᕆᓵᖅᑕᐃᑦ ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ, 
ᐅᓂᒃᑳᒃᓴᖃᖅᑐᖓ. ᐱᒋᐊᖁᕕᓐᖓ? 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑲᑎᒪᔨᕋᓛᓄᑦ 
ᑲᑎᒪᔨᐅᖃᑕᐅᔪᖅ ᐄ, ᐅᖃᐅᔾᔨᒋᐊᖅᑎᑦᓯᓂᓯ 
ᑎᒍᒥᐊᖏᓐᓇᕋᓱᖃᑦᑕᕋᓗᐊᖅᑕᒃᑲ ᑖᒃᑯᐊᓗ 
ᒪᑐᐃᖅᓯᔾᔪᑎᒃᑲ ᑕᑭᔪᐊᓘᓐᖏᒻᒪᑕ. ᑖᒃᑯᐊ 
ᓇᐃᓈᖅᑎᖅᓯᒪᔪᑦ ᐊᐱᖅᓱᐊᓗᓐᓂᐊᕐᖓᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᓪᓗ ᖁᕕᐊᓱᒃᑲᒪ ᐅᓪᓗᒥ 
ᑲᑎᖃᑎᒋᒍᓐᓇᕋᑦᓯ ᑲᑎᒪᑐᐃᓐᓇᖅᑎᓪᓗᒋᑦ 
ᐅᖃᐅᓯᖃᕐᓂᐊᕐᓗᑕ 2010-11 ᑮᓇᐅᔭᖅᑑᑎᒃᓴᓂᒃ 
ᐱᓕᕆᔾᔪᑎᒃᓴᓂᖏᓐᓂᓪᓗ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ. 

ᐊᕐᕌᒍᐊ 2010-11 ᓄᓇᕗᑦ ᒐᕙᒪᖏᑦ 
ᑮᓇᐅᔭᖃᖅᑎᑦᓯᓂᖏᑦ ᐃᒡᓗᓕᕆᔨᕐᔪᐊᒃᑯᓐᓂᒃ 
ᐅᓄᖅᓯᒋᐊᕐᓂᐊᖅᑐᑦ $4,474,000. ᑖᒃᑯᓇᓐᖓᑦ 
ᑮᓇᐅᔭᖅᑑᑎᑦᓴᓂᒃ 2009-2010 ᓴᓂᐊᓂ. ᑖᒃᑯᐊ 
ᐊᖏᓂᖅᐹᖑᓚᐅᖅᑐᖅ ᐅᓄᖅᓯᒋᐊᕈᑕᐅᓗᐊᖅᑐᑦ 
2010-11-ᒥ $6,564,000 ᐊᐅᓚᔾᔪᑎᒃᓴᓄᑦ 
ᒪᑭᒪᒃᔪᑎᒃᓴᓄᓪᓗ ᐊᑭᐅᔪᑦ ᑕᒪᒃᑯᓇᓂ ᓄᑖᓂ 
ᐃᒡᓗᒋᔭᐅᓂᐊᖅᑐᓂᒃ ᐊᕐᕌᒎᓂᐊᖅᑐᖅ ᑖᒃᑯᐊ 
ᒥᑭᓪᓕᒋᐊᖅᓱᒋᑦ $4,112,000-ᓄᑦ ᐅᖅᓱᐊᓗᓐᓄᑦ 
ᐊᒻᒪᓗ ᐆᒻᒪᖅᑯᑎᓄᑦ ᐊᒻᒪᓗ ᐅᓄᖅᓯᒋᐊᖅᑎᓪᓗᒋᑦ 
$1,237,000 ᑖᒃᑯᐊ ᐊᑭᓕᐅᑎᒋᓪᓗᒋᑦ ᑖᒃᑯᓄᖓ 
ᒥᑭᓪᓕᒋᐊᓚᐅᕐᓂᖏᓐᓄᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᓐᓂ. 
 
ᑮᓇᐅᔭᖅᑖᕆᖃᑦᑕᖅᑕᕗᑦ ᐃᒡᓗᖃᕆᐊᖃᖅᑕᖏᑦ 
ᐃᓄᐃᑦ ᓱᓕ ᑕᒪᓐᓇ ᑮᓇᐅᔭᑎᒍᑦ ᐊᒡᕕᐊᕈᑕᐅᖕᒪᑦ 
ᒐᕙᒪᒃᑯᓐᓄᑦ ᑕᐃᒫᒃ ᐊᓯᐊᒎᕈᑎᒃᓴᓂ ᑮᓇᐅᔭᓂᒃ 
ᕿᓂᖃᑦᑕᕆᐊᖃᕋᑦᑕ. ᕿᓚᓈᕈᑎᖃᖅᐳᖓ 
ᐊᔭᐅᓐᖏᓐᓇᕐᓂᐊᕋᒃᑭᑦ ᒐᕙᒪᑐᖃᒃᑯᑦ, ᑕᒪᒃᑯᐊ 
ᐃᒡᓗᑭᒃᓴᕐᓂᑦᑎᓐᓄᑦ ᐱᓪᓗᒍ ᓄᓇᕘᒥ ᐊᒻᒪᓗ 
ᑮᓇᐅᔭᖅᑖᕋᓱᐊᒃᑲᓐᓂᕐᓗᑕ ᐱᖁᑎᕐᔪᐊᓄᑦ ᐊᒻᒪᓗ  
ᐊᐅᓚᔾᔪᑎᒃᓴᐃᑦ ᐊᑭᖏᓐᓄᑦ. ᒐᕙᒪᑐᖃᒃᑯᑦ ᑖᒃᑯᐊ 
ᐃᑲᔪᖅᑎᒋᖃᑦᑕᖅᑕᕗᑦ ᓲᕐᓗ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ CMHC-
ᓚᑐᐃᓐᓇᖃᑦᑕᓚᖓᕙᒃᑲ ᐅᖃᐅᓯᕆᒍᒃᑭᑦ. ᑖᒃᑯᐊ 
ᐱᒻᒪᕆᐅᖕᒪᑕ ᐃᒡᓗᓕᕆᓂᕐᒧᑦ ᓄᓇᕗᒻᒥ. 
 
ᐄ, ᖁᕕᐊᓱᑐᐃᓐᓇᕋᔭᖅᐳᖓ ᐊᐱᖅᑯᑎᒃᓴᖃᕈᑦᓯ 
ᐱᕆᔾᔪᑎᒋᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
2010-11 ᑮᓇᐅᔭᖅᑑᑎᒃᓴᖏᑦ ᐊᒻᒪᓗ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ ᑲᑎᒪᔨᕋᓛᓪᓗ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. 
ᐃᓇᑦᑎᔪᒪᓂᐊᖅᑮᑦ ᐃᓚᖃᕈᒪᓂᐊᖅᑭᑦ ᐅᕙᒍᑦ 
ᓵᖓᓅᕐᓂᐊᖅᑐᓂᒃ? ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ: ᐄ. 
 
ᐃᒃᓯᕙᐅᑕᖅ: ᓂᕈᐊᖅᑕᐅᖃᑎᒋᓯᒪᔭᒃᑲ 
ᖃᓄᐃᒃᓴᓐᖏᓚᓰ ᐃᓚᖃᖅᑲᑦ ᑕᕝᕙᓂ ᓵᖓᓂ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐆᑮ, ᐃᖅᓱᖅᑏ, ᑖᒃᑯᐊ 
ᐃᓚᒋᓂᐊᖅᑕᖏᑦ ᐅᑎᖅᑎᒍᓐᓇᕈᕕᒋᑦ 
ᖁᔭᒋᓂᐊᕐᒥᒋᒃᑭᑦ. 
 
ᑕᐃᒪ ᑕᒪᐅᖓ ᐃᓯᖅᑎᑕᐅᖕᒪᑕ ᑖᒃᑯᐊ ᒥᓂᔅᑕ 
ᐃᓚᒋᓂᐊᖅᑕᖏᑦ ᑐᓐᖓᓱᖁᑦᑎᐊᕆᔅᓯ. ᒥᓂᔅᑕ 
ᑖᒃᑯᐊ ᑭᒃᑰᖕᒪᖔᑕ ᑕᐃᔪᓐᓇᕈᕕᒋᑦ 
ᖁᔭᒋᓂᐊᕐᒥᒋᒃᑭᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑲᑎᒪᔨᕋᓛᓂᒃ ᑲᑎᒪᔨᐅᖃᑕᐅᔪᓄᓪᓗ. 
ᐱᕕᒃᓴᖃᖅᑎᑕᐅᒐᒪ ᑕᒡᕗᖓ ᓇᓗᓇᐃᖅᓯᓗᖓ, 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖅᖓᑦ, 
ᑖᓐᓇ ᓯᕗᓪᓕᖅᐹᒥ ᑕᒡᕙᓂ ᑲᑎᒪᑐᐃᓐᓇᖅᑎᓪᓗᒋᑦ 
ᐅᐸᒋᐊᖅᑑᒃ, ᑲᑎᒪᔨᓛᓃᓚᐅᖅᑑᒐᓗᐊᒃ 
ᓯᕗᓪᓕᖅᐹᒥᑦᑕᐅᖅ. ᑖᓐᓇ ᑕᓕᖅᐱᖓᓃᑦᑐᖅ  
ᐊᖓᔪᖅᑳᖅᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᐊᓚᐃᓐ ᐱᐊᕆᐅᓪ, ᑐᖓᓱᒋᑦ ᑲᑎᒪᑐᐃᓐᓇᖅᑐᓄᑦ. 
ᓴᐅᒥᖓᓐᓂ ᓗᐊᕆ ᑭᒻᐳᓪ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑐᓐᖓᓱᑦᑎᐊᕋᔅᓯ 
ᐅᕙᒍᑦ ᓵᖓᓄᐊᕈᓐᓇᕋᔅᓯ. 
 
ᐄ, ᑕᐃᒪ ᐃᔅᓯᕙᐅᑕᕆᔭᐅᔪᖅ ᑖᒃᑯᓄᖓ 
ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ 
ᒪᑭᒪᑎᑦᑎᕙᓪᓕᐊᓂᕐᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ. 
ᒪᑐᐃᕈᑎᓂᒃ ᐱᑕᖃᖅᑳ? ᒥᔅᑕ ᕋᒻᐴᑦ, 
ᐱᒋᐊᕈᓐᓇᖅᓯᖕᒥᔪᑎᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑐᓐᖓᓱᖁᓪᓗᒋᓪᓗ ᒥᓂᔅᑕ ᐊᖓᔪᖅᑲᐅᑎᖏᓪᓗ 
ᑲᑎᒪᓂᑦᑎᓐᓄᑦ. ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ 
ᓇᐃᑦᑑᑕᐅᖕᒪᑕ ᓇᐃᓈᖅᓯᒪᓐᖏᑕᒃᑲᓕ 
ᐅᖃᐅᓯᒃᓴᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ 
ᒪᑐᐃᖅᓯᒋᐊᕈᑎᓂᒃ ᐅᖃᐅᓯᖃᕆᐊᒃᓴᖅ 
ᑭᒡᒐᖅᑐᕐᓗᒋᑦ ᑲᑎᒪᔨᕋᓛᖏᑦ  
ᓄᓇᓕᓕᕆᓂᕐᒧᑦ ᐊᒻᒪ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 
ᕿᒥᕐᕈᓇᒃᑎᓪᓗᒋᑦ 2010-11 ᐊᐅᓚᔾᔪᑎᒃᓴᓄᑦ 
ᐊᑐᕈᒫᖅᑐᓂᒃ ᐊᒻᒪᓗ 2010-13 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᒡᓗᓕᕆᔨᕐᔪᐊᒃᑯᑦ 
ᑐᒃᓯᕋᐅᑎᖏᓐᓂ 2010-11-ᒧᑦ ᐊᐅᓚᔾᔪᑎᓄᑦ 
ᐊᑐᕈᒫᖅᑕᖃᕐᒪᑕ $132.642 ᒥᓕᐊᓐᓂᒃ 
ᐅᓄᖅᓯᒋᐊᖅᓯᒪᓪᓗᑎᒃ ᖃᓂᒋᔭᖓᓂ 3.5% 
ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᖕᒪᑕ ᐱᓕᕆᕝᕕᐅᑉ 
2009-2010 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑕᖏᑦ. 
ᐅᓄᕐᓂᖏᑦ ᐃᖅᑲᓇᐃᔮᒃᓴᑦ ᐃᒡᓗᓕᕆᔨᕐᔪᐊᒃᑯᓐᓂ 
103-ᖑᕗᑦ. ᐅᓄᖅᓯᒋᐊᖅᓯᒪᔪᑦ 33.0-ᓂᒃ ᐊᕐᕌᒍᒧᑦ 
ᐃᖅᑲᓇᐃᔭᖅᑎᖏᑦ ᐊᕐᕌᒍᖏᓐᓂᑦ 2004-05-ᒥ 
ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂ. 
 
ᒫᓐᓇᕋᑖᖑᓚᐅᖅᑐᖅ ᒥᓂᔅᑕ ᓵᖓᓄᐊᖅᓯᒪᑎᓪᓗᒍ 
ᑲᑎᒪᔨᕋᓛᑦ, ᑲᑎᒪᔨᐅᖃᑕᐅᔪᑦ ᐅᓄᑲᓪᓚᒃᑐᓂᒃ 
ᐱᒻᒪᕆᐅᔪᓂᒃ ᐱᔾᔪᑎᓂᒃ ᓴᖅᑭᑦᑎᓚᐅᖅᑐᑦ ᐊᒻᒪ 
ᐃᓱᒫᓗᒍᑎᓂᒃ. 
 
ᐃᒃᓯᕙᐅᑖᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2007-
2008-ᒧᑦ ᐊᕐᕌᒍᑕᒫᓐ ᐅᓂᒃᑳᓕᐊᖏᑦ 
ᓴᖅᑭᑕᐅᓚᐅᖏᒻᒪᑕ ᒪᓕᒐᓕᐅᕐᕕᖕᒧᑦ ᑭᓯᐊᓂ ᔫᓂ 
15, 2009-ᖑᓕᖅᑎᓪᓗᒍ. ᐱᒻᒪᕆᐊᓗᕗᖅ 
ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᓐ 
ᐅᓂᒃᑳᓕᐊᕆᕙᒃᑕᖏᑦ ᑭᖑᕙᖅᓯᒪᖏᓪᓗᑎᒃ 
ᓴᖅᑭᑕᐅᖃᑦᑕᕆᐊᖃᕐᒪᑕ. ᑲᑎᒪᔨᕋᓛᑦ ᐃᓕᓴᖅᓯᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕐᒪᑕ 
ᐱᓕᕆᕝᕕᖓᓐᓂᒃ ᑮᓇᐅᔭᓕᕆᔨᒃᑯᑦ ᑭᐅᖁᓪᓗᒋᑦ 
ᐱᔾᔪᑕᐅᔪᓂᒃ ᐊᒃᑐᐊᓂᖃᖅᑐᓂᒃ 
ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ ᐅᓂᑳᓂᒃ ᐱᓪᓗᒋᑦ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑕ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᓗᑎᒃ 
ᑮᓇᐅᔭᓕᕆᔾᔪᑎᒋᔭᖏᑦ. 
 
ᓄᓇᕗᑦ ᒐᕙᒪᒃᑯᖏᑕ ᒫᓐᓇᕐᓂᓴᐅᓂᖅᐹᖁᑎᖏᑦ 
ᐊᕐᕌᒍᑕᒫᓐ ᐅᓂᒃᑳᓕᐊᖏᑦ ᐱᓕᕆᕝᕕᐅᑉ 
ᑳᓐᑐᕌᒃᓯᒪᖃᑦᑕᖅᑕᖏᓐᓄᑦ, ᓂᐅᕕᕐᕕᒋᕙᒃᑕᖏᓐᓄᑦ 
ᐊᒻᒪ ᐊᑐᖅᑐᐊᕐᕕᒋᕙᒃᑕᖏᓐᓄᑦ ᐱᓕᕆᐊᖑᔪᑦ 
ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᑎᓯᐱᕆ 7, 
2009-ᖑᑎᓪᓗᒍ. ᐅᓪᓗᒥᒧᑦ, ᑖᒃᑯᐊ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ ᐱᓕᕆᕝᕕᐅᑉ 
ᑳᓐᑐᕌᒃᓯᓂᖏᓐᓄᑦ, ᓂᐅᕕᕐᓂᖏᓐᓄᑦ ᐊᒻᒪ 
ᐊᑐᖅᑐᐊᕐᕐᓂᖏᓐᓄᑦ ᐱᖃᓯᐅᔾᔨᓯᒪᓚᐅᖏᒻᒪᑕ 
ᑐᓴᒐᒃᓴᖏᓐᓂᒃ ᐱᓕᕆᐊᖏᓐᓄᑦ ᒐᕙᒪᒃᑯᑦ 
ᑎᒥᖁᑎᖏᑕ ᐊᒻᒪ ᐱᓕᕆᕝᕕᖁᑎᖏᑕ. 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᒐᒃᓴᐅᔪᑦ 
ᐱᔾᔪᑎᖃᖅᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑳᓐᑐᕌᒃᓯᓂᖏᓐᓄᑦ, ᓂᐅᕕᕐᓂᖏᓐᓄᑦ ᐊᒻᒪ 
ᐊᑐᖅᑐᐊᕐᕕᒋᔭᖏᓐᓄᑦ ᓴᖅᑭᑕᐅᖃᑦᑕᖁᓪᓗᒋᑦ 
ᒪᓕᒐᓕᐅᕐᕕᖕᒥ ᐊᕐᕌᒍᑕᒫᓐ. 
 

ᑐᒡᓕᐊᓂ ᒪᓕᒐᓕᐅᖅᑏᑦ ᓄᓇᕗᒻᒥ 
ᐃᒃᓯᕚᖅᑎᓪᓗᒋᑦ, ᒐᕙᒪᒃᑯᑦ 
ᐊᑐᐃᓐᓇᕈᐃᖃᑦᑕᓯᒋᐊᓚᐅᖅᓯᒪᔪᑦ ᐊᕐᕌᒍᑕᒫᖅ 
ᒥᓂᔅᑕᐃᑦ ᓂᕆᐅᖕᓂᕐᒥᖕᓂᒃ ᑎᑎᕋᖃᑦᑕᕐᓂᖏᑦ 
ᒐᕙᒪᒃᑯᑦ ᑯᐊᐳᕇᓴᖏᓐᓄᑦ ᐊᒻᒪᓗ 
ᑎᒥᓐᖑᖅᑎᓯᒪᔭᖏᓐᓄᑦ, ᐋᖅᑭᒃᓱᐃᔾᔪᔾᔨᓪᓗᑎᒃ 
ᓯᕗᓪᓕᐅᔾᔭᐅᔪᒃᓴᓂᒃ ᐊᒻᒪᓗ 
ᓇᒧᓐᖓᖅᐸᓪᓕᐊᔭᕆᐊᖃᕐᓂᓐᖏᑦ ᐊᐅᓚᑕᖏᑦ 
ᐊᒻᒪᓗ ᐱᒋᐊᖅᑎᓯᒪᔭᖏᑦ. ᒫᓐᓇ ᒐᕙᒪᐅᓕᖅᑐᑦ, 
ᐊᖅᑯᑎᒋᓪᓗᓂᔾᔪᒃ ᓴᖅᑭᑖᓵᓚᐅᖅᑐᑦ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓄᑦ ᑲᑎᒪᔩᑦ, 
ᓇᓗᓇᐃᖅᓯᓚᐅᖅᓯᒪᔪᑦ ᑐᑭᓯᐅᒪᖃᑎᒌᖕᓂᕐᒧᑦ 
ᐊᖏᕈᓯᐅᕐᓂᐊᕐᓂᕐᒥᖕᓂᒃ ᑕᒪᑐᒪ 
ᐱᕙᓪᓕᐊᔾᔪᑎᖏᓐᓂᒃ ᐱᔾᔪᑎᓕᖕᓂᒃ. ᑲᑎᒪᔨᕋᓛᑦ 
ᓂᕆᐅᒃᐳᑦ ᑭᖑᕙᖅᓯᒪᓐᖏᓪᓗᑎᒃ ᑕᒪᒃᑯᐊ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓂᐊᕐᓂᖏᑦ  
ᓯᕗᓪᓕᐅᔾᔨᓯᒪᓂᕐᒧᑦ ᑐᕌᖓᔪᑦ ᐊᒻᒪᓗ 
ᐊᒃᑐᐃᓂᖃᓪᓚᕆᒃᑐᑦ ᒐᕙᒪᒃᑯᑦ 
ᑯᐊᐳᕇᓴᖁᑎᖏᓐᓂᒃ ᐊᒻᒪᓗ 
ᑎᒥᓐᖑᖅᑎᓯᒪᔭᖏᓐᓂᒃ, ᐃᓚᓕᐅᖢᒍ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ. 
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2008-09 
ᐊᕐᕌᒍᑕᒫᖅᓯᐅᑏᑦ ᒥᓂᔅᑕᒥᓐᖔᖅᑐᑦ ᑎᑎᖅᑲᑦ 
ᓂᕆᐅᖕᓂᕐᒥᒃ ᐱᔾᔪᑎᓖᑦ ᐃᒡᓗᓕᕆᔨᕐᔪᐊᒃᑯᑦ 
ᐊᖓᔪᖅᑳᖅᖓᓐᓄᑦ ᑐᕌᖅᑎᑕᐅᓯᒪᔪᑦ ᐅᖃᖅᓯᒪᔪᑦ 
“ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᒥᖕᓂᒃ 
ᕿᒥᕐᕈᓇᒋᐊᖃᕐᓂᖓ ᓈᒻᒪᒃᓯᓯᒪᓂᕋᖅᑕᐅᓕᖅᖢᓂ, 
ᓇᓗᓇᐃᖅᓯᔪᓐᓇᕐᓂᐊᕐᒪᑕ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᖃᓄᐃᓕᖓᓕᕐᒪᖔᖓ 
ᑎᒥᖁᑖᑕ ᐋᖅᑭᒃᓱᖅᓯᒪᓂᖓ ᐊᒻᒪᓗ 
ᐊᐅᓚᑦᑎᔾᔪᑎᖏᑦ, ᐊᒻᒪᓗ ᐊᖑᒻᒪᑎᒐᓗᐊᕐᒪᖔᖏᑦ 
ᓄᓇᕗᒻᒥ ᐃᒡᓗᓕᕆᓂᕐᒧᑦ ᑭᓐᖒᒪᔭᐅᔪᓄᑦ.” 
 
ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2010-13-
ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐃᒪᓐᓇ 
ᐅᖃᖅᓯᒪᔪᑦ “ᓄᓇᕗᒻᒥ ᐃᒡᓗᓕᕆᔨᕐᔪᐊᑦ 
ᐊᐅᓚᑦᓯᔨᖏᑦ ᒫᓐᓇ ᕿᒥᕐᕈᔪᑦ ᑎᒥᖁᑎᒥᑦᑕ 
ᓯᕗᓪᓕᖅᐹᖅᓯᐅᑎᓂᒃ ᕿᒥᕐᕈᓂᐊᕐᓂᕐᒧᑦ 
ᑎᑎᕋᖅᑕᐅᓯᒪᔪᓂᒃ. ᐅᖃᓪᓚᖃᑎᒌᓯᒋᐊᕐᓂᐊᖅᑐᑦ 
ᔮᓄᐊᕆ 2010-ᒥ ᑕᒪᓐᓇ ᐱᔭᕇᖅᑕᐅᓚᐅᖅᑎᓪᓗᒍ 
ᑲᒪᒋᔭᐅᔭᕆᐊᓖᑦ ᐅᖃᐅᓯᐅᔪᓐᓇᕐᓂᐊᕐᒪᑕ.” ᒥᓂᔅᑕ 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᑲᑎᒪᔨᕋᓛᑦ 
ᐊᐱᖅᑯᑎᖃᓚᐅᖅᑐᑦ ᑕᒪᓐᓇ 
ᖃᓄᐃᓕᖓᓕᕐᒪᖔᖓ. ᑲᑎᒪᔨᕋᓛᑦ 
ᑐᑭᓯᐊᓂᓚᐅᓐᖏᑦᑐᖅ 
ᖃᓄᐃᑉᐸᓪᓕᐊᓕᕋᓗᐊᕐᒪᖔᖓ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ  



ᓇᒡᒐᔾᔭᐅ, ᒫᑦᓯ 15, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒥᖁᑖᑕ ᕿᒥᕐᕈᔭᐅᓂᖓ. ᑲᑎᒪᔨᕋᓛᑦ ᓂᕆᐅᒃᐳᑦ 
ᒥᓂᔅᑕ ᑕᒪᑐᒥᖓ ᐅᓂᒃᑲᐅᓯᖃᕐᓂᐊᕐᓂᖓᓂ 
ᒪᓕᒐᓕᐅᕐᕕᖕᒥ ᐊᔪᕐᓇᕈᓐᓃᑐᐊᖅᐸᑦ. 
 
ᔮᓄᐊᕆ 26, 2009-ᖑᑎᓪᓗᒍ, ᒥᓂᔅᑕ 
ᓇᓗᓇᐃᖅᓯᓚᐅᖅᓯᒪᔪᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
“ᖃᐅᔨᓴᐃᓂᐊᕐᓂᖏᓐᓂᒃ ᓄᓇᕗᓕᒫᒥ 
ᐃᒡᓗᓕᕆᓂᕐᒧᑦ ᑭᓐᖒᒪᔭᐅᔪᓂᒃ.” ᒥᓂᔅᑕ 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᒫᓐᓇᕈᓘᓚᐅᖅᑐᖅ, 
ᑲᑎᒪᔨᕋᓛᓄᑦ ᐅᖃᓚᐅᖅᓯᒪᔪᑦ ᑕᒪᓐᓇ 
ᖃᐅᔨᓴᐃᓂᖅ ᐱᔭᕇᖅᑕᐅᓂᐊᕋᓱᒋᓪᓗᓂᐅᒃ 2010 
ᐅᐱᕐᖔᖓᓂ. ᒥᓂᔅᑕ ᓇᓗᓇᐃᖅᓯᓚᐅᕐᒥᔪᖅ 
ᑲᑎᒪᔨᕋᓛᓄᑦ ᐅᓂᒃᑳᓛᕐᓂᐊᕐᓂᕐᒥᓂᒃ ᑕᒪᓐᓇ 
ᖃᐅᔨᓴᐃᓂᖅ ᖃᓄᐃᓕᖓᓕᕐᒪᖔᖓ. ᑲᑎᒪᔨᕋᓛᑦ 
ᓂᕆᐅᒃᐳᑦ ᒥᓂᔅᑕ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ 
ᐊᑐᐃᓐᓇᕈᐃᓂᐊᕐᓂᖓᓂᒃ ᐊᔪᕐᓇᕈᓐᓃᑐᐊᖅᐸᑦ.  
ᑲᑎᒪᔨᕋᓛᑦ ᓂᕆᐅᖕᒥᔪᑦ ᒥᓂᔅᑕ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᓛᕐᓂᐊᕐᓂᖓᓂᒃ ᖃᐅᔨᓴᐃᓂᕐᒥᒃ 
ᒪᓕᒐᓕᐅᕐᕕᖕᒧᑦ ᐊᒻᒪᓗ ᐃᑲᔪᖅᓱᐃᓪᓗᑎᒃ 
ᒥᓂᔅᑕᒥᒃ ᑕᒪᓐᓇ ᐊᒃᓱᕉᑎᒋᖕᒪᒍ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂᑦ 
ᑮᓇᐅᔭᖅᑖᒃᑲᓐᓂᐅᑎᒋᓛᕐᓂᐊᕐᓂᖏᓐᓂᒃ ᐃᒡᓗᓄᑦ 
ᐊᑐᖅᑐᒃᓴᓄᑦ. 
 
ᓯᑎᐱᕆ 13, 2005-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ 
ᓇᓗᓇᐃᖅᓯᓚᐅᖅᓯᒪᔪᑦ ᓄᑖᓂᒃ ᐃᖅᑲᓇᐃᔭᖅᑎᓄᑦ 
ᐃᒡᓗᖁᑎᖏᓐᓄᑦ ᑐᑭᒧᐊᒃᑎᑦᑎᔾᔪᑎᖃᓕᕐᓂᖏᓐᓂᒃ 
ᐊᒻᒪᓗ ᓄᑖᓂᒃ ᐊᑐᐊᒐᖅᑕᖃᓕᕐᓂᖓᓂᒃ. ᑕᒪᓐᓇ 
ᓇᓗᓇᐃᖅᑕᐅᑎᓪᓗᒍ ᐅᖃᓚᐅᖅᑐᖅ “ᓄᑖᑦ 
ᐃᖅᑲᓇᐃᔭᖅᑎᓄᑦ ᐃᒡᓗᖏᑦᑕ ᑐᑭᒧᐊᕈᑎᖓᑦ 
ᐊᑐᓕᖅᐸᓪᓕᐊᑎᑕᐅᓂᐊᕐᓂᕋᖅᑕᐅᓪᓗᑎᒃ ᑕᓪᓕᒪᑦ 
ᖁᓕᓄᑦ ᐊᕐᕌᒍᓄᑦ ᐊᒡᒋᖅᑐᓂ. ᑕᒪᓐᓇ 
ᐊᑐᖅᑎᓪᓗᒍ, ᒐᕙᒪᒃᑯᑦ ᐅᓄᖅᓯᕙᓪᓕᑎᑦᑎᓂᐊᖅᑐᑦ 
ᐃᒡᓗᓄᑦ ᐊᑐᖅᑐᐊᕈᑎᓂᒃ ᓄᓇᕗᒻᒦᑦᑐᓕᒫᓂ 
ᓄᓇᓕᖕᓂ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᑎᔪᓐᓃᖅᐸᓪᓕᐊᓗᑎᒃ ᐃᖃᓗᖕᓂ, 
ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ.  
 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᑦ 
ᓄᓇᓕᓕᒫᓂ ᐱᑕᖃᖅᑎᑕᐅᖏᓐᓇᕐᓂᐊᖅᑐᑦ 
ᐊᑐᖅᑐᐊᒐᕐᓂᒃ ᓇᖕᒥᓂᕆᔭᐅᔪᓂᒃ 
ᓴᖅᑭᑦᑐᖃᖅᐸᓪᓕᐊᓇᓱᖕᓂᖓᓂ. 
 
ᐊᕐᕌᒍᓂ ᐊᓂᒍᖅᓯᒪᔪᓂ, ᐃᓱᒫᓘᑎᖃᖃᑦᑕᓚᐅᖅᑐᑦ 
ᖃᓄᖅ ᑕᒪᓐᓇ ᐊᒃᑐᐃᓂᐊᕐᓂᖓ  
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 
ᐃᒡᓗᖃᖅᑎᑕᐅᖃᑦᑕᕐᓂᖏᓐᓄᑦ ᐊᑐᐊᒐᖅ, 
ᕿᓈᑎᓪᓗᒋᑦ ᐃᖅᑲᓇᐃᔭᖅᑎᒃᓴᒥᖕᓂᒃ ᐊᒻᒪᓗ 

ᐸᐸᑦᑏᓐᓇᕋᓱᖕᓂᖏᓐᓄᑦ. 2008-ᒥ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᐅᑎᓪᓗᒋᑦ 
ᓇᓗᓇᐃᖅᓯᓚᐅᖅᓯᒪᔪᑦ ᐃᖅᑲᓇᐃᔭᖅᑎᓄᑦ ᐃᒡᓗᑦ 
ᐊᑐᖅᑐᐊᕈᑎᖏᑦ ᔮᓄᐊᕆ 2007-ᒥ 
ᐊᑭᒋᓚᐅᖅᑕᖏᓐᓄᑦ 
ᐅᑎᖅᑎᑕᐅᓂᐊᕐᓂᕋᖅᑕᐅᓪᓗᑎᒃ. 

 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2010-13-ᒥ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᓯᕗᓪᓕᐅᔾᔨᓯᒪᓂᕋᖅᖢᑎᒃ “ᐱᐅᓯᒋᐊᖅᑎᑦᑎᓂᕐᒥᒃ 
ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ 
ᑲᓚᒋᔭᐅᔾᔪᓯᖏᓐᓂᒃ, ᐱᓗᐊᕐᓗᒋᑦ ᓄᓇᓕᖕᓂ 
ᐃᖅᑲᓇᐃᔭᖅᑎᓄᑦ 
ᐃᒡᓗᑖᖅᑐᖅᐸᓪᓕᐊᔭᕆᐊᖃᕐᓂᓐᖏᑦ” ᐊᒻᒪᓗ 
“ᓇᓖᕌᕉᑏᑦ ᐅᓄᖅᓯᕙᓪᓕᐊᑎᑕᐅᓗᑎᒃ ᐊᑐᖅᑐᒃᓴᑦ 
ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓇᖕᒥᓂᖅ 
ᐃᒡᓗᑖᖅᐸᓪᓕᐊᓂᐊᕐᒪᑕ.” ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ 2010-13 ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᓯᒪᒻᒥᔪᖅ ᐃᓚᖓ 2010-
11 ᓯᕗᓪᓕᐅᔾᔭᐅᖁᔭᐅᔪᖅ “ᐋᖅᑮᓗᑎᒃ 
ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 
ᐅᐸᓗᖓᐃᔭᕈᑕᐅᔪᒥᒃ ᐱᓕᕆᖃᑎᖃᕐᓗᑎᒃ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕕᖏᓐᓂᒃ.” 
 
ᒥᓂᔅᑕ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, 
ᒪᓕᒐᓕᐅᖅᑎᐅᔪᑦ ᐊᐱᖅᓱᓚᐅᖅᑐᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᖅᐸᓪᓕᐊᒻᒪᖔᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᒡᓗᓕᖃᖅᑎᑦᑎᓂᕐᒧᑦ ᐊᑐᐊᒐᖏᑦ ᐊᒻᒪ 
ᐅᐸᓗᖓᐃᔭᕈᑎᖏᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᓚᐅᖅᑐᖅ ᒐᕙᒪᒃᑯᑦ ᐋᖅᑭᒃᓯᒪᔭᖓ 
ᐃᖅᑲᓇᐃᔭᖅᑎᓄᑦ ᐃᒡᓗᓕᖃᖅᑎᑦᑎᓂᕐᒧᑦ 
ᐊᑐᐊᒐᖓ ᐱᔭᐅᓚᐅᖅᓯᒪᒻᒪᑦ ᒐᕙᒪᐅᓚᐅᖅᑐᓂᒃ 
ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᒪᓪᓚᕆᑦᑐᓂᒃ ᐸᕐᓇᒍᑎᖃᓐᖏᑦᑐᑦ 
ᐊᓯᔾᔩᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐃᒡᓗᓕᖃᖅᑎᑦᑎᓂᕐᒧᑦ ᐊᑐᐊᒐᖓᓂᒃ. 
ᑲᑎᒪᔨᕋᓛᖑᔪᑦ ᑎᓕᐅᕆᔪᑦ ᒥᓂᔅᑕᐅᔪᒥᒃ 
ᒪᓕᒐᓕᐅᖅᑎᓂᒃ ᑐᓴᐅᒪᑎᑦᑎᖁᔨᓪᓗᑎᒃ 
ᑕᒪᒃᓱᒥᖓ. ᐃᓱᒪᒋᓪᓗᒍ ᑕᒪᓐᓇ ᐊᑐᐊᒐᐅᔪᖅ ᓲᓕ 
ᐅᓪᓗᒥᐅᔪᖅ ᐋᖅᑭᒃᓯᒪᒻᒪᑦ ᑕᐃᒪᓕ ᐊᖏᖅᓯᒪᓄᑦ 
ᒐᕙᒪᒃᑯᑦ “ᐲᖅᐸᓪᓕᐊᓂᕐᒥᒃ” ᐃᖅᑲᓇᐃᔭᖅᑎᓄᑦ 
ᐃᓪᓗᖃᖅᑎᑦᑎᓂᕐᒥᒃ ᓯᕗᓂᑦᑎᓐᓂᒃ, ᑕᐃᒪᓕ 
ᒐᕙᒪᒃᑯᑦ ᓇᓗᓇᐃᖅᓯᒻᒪᕆᒋᐊᖃᖅᐳᑦ 
ᐸᕐᓇᒍᑎᒋᔭᒥᓂᒃ ᑕᒪᒃᓱᒧᖓ. 
 
ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2008-
2009 ᐱᓕᕆᓂᕐᒧᑦ ᐸᕐᓇᒍᑎᖏᑦ 

ᓇᓗᓇᐃᖅᓯᓯᒪᔪᑦ “ᑲᑎᒪᓪᓗᑎᒃ 
ᐃᓕᓐᓂᐊᖅᑐᖃᓚᐅᕐᒪᑦ ᑲᖏᖅᖠᓂᕐᒥ ᐊᐃᐳᕈᓪ 
2007 ᑕᐃᒃᑯᐊ ᐊᓪᓚᑦᑎᒋᔭᖏᑦ ᓄᓇᓕᓐᓂ 
ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᑲᑎᒪᖃᑎᖃᓚᐅᕐᒪᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐅᖃᕐᕕᖃᕈᓐᓇᕐᓗᑎᒃ 
ᖃᓄᖅ ᐋᖅᑭᒋᐊᕆᓂᕐᒥᒃ ᐃᓄᓐᓄᑦ ᐃᒡᓗᐃᑦ 
ᐊᑐᖅᑐᐊᕐᓂᕐᒧᑦ ᐊᑭᓕᖅᓱᐃᓂᕐᒧᑦ. ᑕᒪᒃᑯᐊ 
ᖃᐅᔨᔭᐅᓚᐅᖅᑐᑦ ᑲᑎᒪᓂᐅᔪᒥ ᐃᓕᓐᓂᐊᕐᓂᕐᒥᒃ 
ᖃᐅᔨᓴᖅᑕᐅᓂᐊᖅᑐᑦ ᐊᒻᒪ ᑐᓂᔭᐅᓗᑎᒃ 
ᒥᓂᔅᑕᐅᔪᓄᑦ ᐊᖏᖅᑕᐅᔪᒃᓴᐅᓗᑎᒃ 
ᐊᑐᓕᖅᑎᑕᐅᓂᐊᕐᒪᑕ 2008.” ᑭᓯᐊᓂᓕ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ 2009-2010 ᐱᓕᕆᓂᕐᒧᑦ 
ᐸᕐᓇᒍᑎᖏᑦ ᐅᖃᖅᓯᒪᓐᖏᑦᑐᑦ ᐃᓗᓄᑦ 
ᐊᑭᓕᖅᓲᑕᐅᕙᑦᑐᓂᒃ ᐊᒻᒪ ᓇᓗᓇᕈᓐᓃᓚᐅᖅᑐᓂᒃ 
ᒪᓕᒐᓕᐅᖅᑎᐅᔪᓄᑦ 
ᐋᖅᑭᒋᐊᖅᑕᐅᓚᐅᖅᓯᒪᓐᖏᑦᑐᑦ ᐊᕐᕌᒍᓄᑦ 
ᐊᒥᓱᑲᓪᓚᐅᔪᓄᑦ. 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2010-13 
ᐱᓕᕆᓂᕐᒧᑦ ᐸᕐᓇᒍᑎᖏᑦ ᐊᖏᖅᑕᐅᓯᒪᓐᖏᑦᑐᑦ 
ᓇᓗᓇᐃᖅᓯᓯᒪᓪᓗᑎᒃ ᐃᓚᖏᑦ 
ᓯᕗᓪᓕᐅᔾᔭᐅᖁᔭᐅᔪᑦ ᐊᕐᕌᒍᓂᐊᖅᑐᒧᑦ 
“ᐱᓕᕆᖃᑎᒋᓗᑎᒃ ᐊᖓᔪᖅᑲᐅᑕᐅᔪᑦ 
ᐃᖅᑲᓇᐃᔭᖅᑎᐅᔪᑦ ᕿᒥᕐᕈᓇᒃᐸᓪᓕᐊᓂᕐᒧᑦ ᐊᒻᒪ 
ᓄᑖᓐᖑᖅᑎᑦᑎᒋᐊᕐᓂᕐᒧᑦ ᐃᓪᓗᓄᑦ 
ᐊᑭᓕᖅᓲᑕᐅᕙᒃᑐᓂᒃ.” ᒥᓂᔅᑕ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ, ᒪᓕᒐᓕᐅᖅᑎᐅᔪᑦ 
ᑐᓴᖅᑎᑕᐅᔪᒪᓚᐅᕐᒪᑕ ᓄᑖᓐᖑᖅᑎᑕᐅᒋᐊᖅᓯᒪᔪᒥᒃ  
ᑕᒪᒃᓱᒧᖓ. ᒥᓂᔅᑕᐅᔪᖅ ᓇᓗᓇᐃᖅᓯᓚᐅᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᓕᓯᒪᒻᒪᑕ 
ᐃᖅᑲᓇᐃᔭᖅᑎᐅᔪᓂᒃ ᕿᒥᕐᕈᓇᖁᓪᓗᒋᑦ ᑕᒪᒃᓱᒥᖓ 
ᐊᒻᒪ ᐸᕐᓇᓯᒪᔪᖅ ᐱᔭᕇᖅᑕᐅᓯᒪᔭᕆᐊᖃᖅᑐᖅ 
ᐅᑭᐅᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᓕᖅᐸᑕ. 
 

ᐅᑭᐊᒃᓵᖑᓚᐅᖅᑐᖅ, ᒪᓕᒐᓕᐅᖅᑎᐅᔪᑦ 
ᐊᖏᖃᑎᒌᓚᐅᖅᑐᑦ ᐊᑕᖐᓗᑎᒃ ᕿᒥᕐᕈᓇᕐᓂᕐᒧᑦ 
ᐃᓪᓗᒧ ᐊᑭᓕᐅᖅᑕᐅᕙᑦᑐᓂᒃ ᐊᒻᒪ 
ᓱᒃᑯᐊᕿᑎᑦᑎᔨᓄᑦ ᐱᓕᕆᐊᖑᔪᑦ 
ᐱᔭᐅᓯᒪᔭᕆᐊᖃᕐᒪᑕ. ᒪᓕᒐᓕᐅᖅᑎᐅᔪᑦ 
ᐅᖃᓚᐅᖅᑐᑦ ᑕᒪᒃᑯᐊ ᕿᒥᕐᕈᓇᓐᓂᐅᔪᑦ 
ᐊᐅᓪᓗᔾᔨᔭᕆᐊᖃᖅᑐᑦ ᓇᓗᓇᐃᖅᑐᐃᓂᕐᒧᑦ ᐊᒻᒪ 
ᐲᖅᓯᓂᕐᒧᑦ ᐃᖅᑲᓇᐃᔭᓐᖏᔾᔪᑕᐅᓚᕿᕙᒃᑐᓂᒃ. 
ᑕᒪᓐᓇ ᖃᐅᔨᒪᓪᓗᒍ ᐱᒻᒪᕆᐅᓂᖓᓂᒃ, 
ᑲᑎᒪᔨᕋᓛᖑᔪᑦ ᕿᓚᓛᖅᒻᐳᑦ ᒥᓂᔅᑕᐅᔪᖅ 
ᑐᓴᐅᒪᑎᑦᑎᖃᑦᑕᓂᐊᕐᓂᖓᓂᒃ ᒪᓕᒐᓕᐅᖅᑎᓂᒃ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖓᓂᒃ 
ᑕᒪᒃᓱᒧᖓ. 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2010-13-ᒥ 
ᐱᓕᕆᓂᕐᒧᑦ ᐸᕐᓇᒍᑎᖏᑦ ᓇᓗᓇᐃᖅᓯᓯᒪᒻᒪᑕ 
ᐃᓚᖓᑦ ᓯᕗᓪᓕᐅᔾᔭᖁᔭᐅᔪᖅ “ᐋᖅᑭᒋᐊᕐᓗᑎᒃ 
ᓄᓇᓕᓐᓂ ᐃᒡᓗᓕᕆᔨᒃᑯᑦ ᑮᓇᐅᔭᓂᒃ 
ᑲᒪᔾᔪᓯᕆᕙᒃᑕᖏᑦ ᑖᒃᑯᐊ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐊᑭᓕᖅᓱᐃᕕᐅᖃᑦᑕᕐᓗᑎᒃ 
ᐊᐅᓚᑕᐅᔪᓐᓇᖏᑦᑐᓂᒃ ᐆᒻᒪᖅᑯᑎᓄᑦ 
ᐊᑭᓕᖅᑕᐅᔭᕆᐊᖃᖅᐸᑦᑐᓄᑦ ᓄᓇᓕᓐᓂ 
ᐃᒡᓗᓕᕆᔨᒃᑯᓐᓂᑦ ᐊᒻᒪ ᑐᕌᖅᑎᑦᑎᖔᕐᓗᑎᒃ 
ᑮᓇᐅᔭᖁᑎᒋᔭᒥᓂᒃ ᐊᒥᓱᕈᕆᐊᕆᓂᕐᒧᑦ 
ᐊᓪᓚᕝᕕᖓᓂᒃ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 
ᐊᐅᓚᑦᑎᓂᕐᒧᑦ, ᒪᑭᒪᑎᑦᑎᓂᕐᒧᑦ ᐊᒻᒪ 
ᐃᒡᓗᒨᖅᑕᐅᔪᑦ ᑮᓇᐅᔭᑦ ᓄᐊᑕᓱᐅᓂᖏᓐᓄ.” 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᓯᒪᒻᒥᔪᖅ ᐋᖅᑮᓯᒪᒻᒪᑕ 
“ᐋᖅᑮᓗᑎᒃ ᑐᑦᑕᕐᕕᐅᓪᓗᐊᑕᕋᔭᖅᑐᓂᒃ 
ᐊᑭᓕᖅᓱᐃᕕᐅᓂᐊᖅᑐᒥᒃ ᐊᒻᒪ ᒫᓐᓇᐅᖅ 
ᐊᑭᓕᖅᑐᐃᑦᑕᐅᑎᒋᕙᓕᖅᑐᑎᒃ 
ᐊᐅᓚᑕᐅᔪᓐᓴᖏᑦᑐᓄᑦ ᐆᒻᒪᖅᑯᑎᓄᑦ 
ᐊᑭᓕᕆᐊᖃᖅᑐᓄᑦ ᑭᒡᒐᑐᕐᓗᑎᒃ ᓄᓇᓕᓐᓂ 
ᐃᒡᓗᓕᕆᔨᒃᑯᓐᓂᑦ. ᑭᓯᐊᓂᓕ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ 
ᐊᒥᓱᕈᖅᑎᑦᑎᕙᓪᓕᐊᑐᐃᓐᓇᕐᒪᑕ ᐸᐃᒃᐹᓂᒃ.” 
ᑲᑎᒪᔨᕋᓛᖑᔪᑦ ᕿᓚᓈᖅᐳᑦ ᑐᓴᖅᑎᑕᐅᓛᕐᓂᕐᒥᓂᒃ 
ᑲᔪᓯᑦᑎᐊᕐᓂᐊᕐᓂᖓᓂᒃ ᑕᒪᓐᓇ ᐱᔭᐅᓇᓱᐊᖅᑐᖅ, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒃᑐᑦ 
ᐱᔭᕇᖅᑕᐅᓂᐊᕐᓂᖓᓂᒃ ᑕᒫᓂ ᐊᕐᕌᒍᓂᐊᖅᑐᒥᒃ. 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2007-08 
ᐊᕐᕌᒍᑕᒫᖅᓯᐅᑎᖏᑦ ᓇᓗᓇᐃᖅᓯᓯᒪᔪᑦ ᑲᑎᑦᑐᒋᑦ  
$6,148,000 ᐊᑐᖅᑕᐅᓚᐅᖅᑐᑦ ᓇᒻᒥᓂ 
ᐃᓪᓗᖃᖅᑐᓄᑦ ᐱᓕᕆᐊᓄᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ 2010-2013 ᐱᓕᕆᓂᕐᒧᑦ 
ᐸᕐᓇᒍᑎᖓ ᓇᓗᓇᐃᖅᓯᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ 
“ᐱᔭᕇᖅᓯᒪᓕᖅᑐᑦ ᕿᒥᕐᕈᓂᕐᒥᓂᒃ ᒫᓐᓇᐅᔪᖅ 
ᓇᒻᒥᓂ ᐃᓪᓗᖃᖅᑐᓄᑦ ᐱᓕᕆᐊᓄᑦ ᐊᑐᐊᒐᕐᓂᒃ 
ᐊᒻᒪ ᐃᓕᖅᑯᓯᐅᕙᒃᑐᓂᑦ ᐊᒻᒪ ᐋᖅᑮᓯᒪᓪᓗᑎᒃ 
ᓄᑖᒥ ᓇᒻᒥᓂᖅ ᐃᓪᓗᖃᖅᑐᓄᑦ ᐱᓕᕆᐊᓄᑦ 
ᒪᓕᒃᑕᐅᔭᕆᐊᖃᖅᑐᒥᒃ ᐃᑲᔪᖅᑐᐃᓪᓗᑎᒃ 
ᒪᓐᓇᐅᔪᖅ ᐱᓕᕆᐊᖑᔪᓂᒃ ᐊᑐᖅᑕᐅᕙᒃᑐᓂᒃ. 
ᑖᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᐃᑲᔪᕐᓂᐊᖅᑐᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᓐᓄᑦ 
ᐃᖅᑲᓇᐃᔭᖅᑎᖏᓐᓂᒃ ᐊᑲᐅᔪᒃᑯᑦ, ᐊᑲᕐᕆᔪᒃᑯᑦ, 
ᐊᔾᔨᒌᒥᓪᓗ ᑲᒪᓂᕐᒧᑦ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 
ᐃᑲᔫᑏᑦ” ᑲᑎᒪᔨᐅᖃᑕᐅᔪᑦ ᐃᓕᑕᖅᓯᓯᒪᔪᑦ ᑖᒃᑯᐊ 
ᑯᐊᐳᕇᓴᒃᑯᑦ ᑮᓇᐅᔭᖅᑑᑎᒃᓴᖏᑦ ᓇᖕᒥᓂᖅ 
ᐃᒡᓗᑖᕐᓂᕐᒧᑦ ᑮᓇᐅᔭᖃᖅᑎᑕᐅᖕᒪᑕ ᑖᒃᑯᑎᒎᓇᖅ 

ᐱᖁᑎᕐᔪᐊᓕᕆᔾᔪᑎᑎᒍᑦ. ᑲᑎᒪᔨᐅᖃᑕᐅᔪᑦ 
ᑎᓕᐅᕆᕗᑦ ᒥᓂᔅᑕ ᓴᖅᑭᑎᑦᓯᖁᓪᓗᒍ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᓄᑖᓂᒃ ᓇᖕᒥᓂᖅ 
ᐃᒡᓗᖃᕐᓂᕐᒧᑦ ᑐᑭᒧᐊᒍᑎᖏᑦ ᒪᓕᒍᓕᐅᕐᕕᖕᒧᑦ. 
 

ᒫᓐᓇᒫᖅ ᐊᕐᕌᒎᓯᒪᔪᓂ, ᑖᓐᓇ ᐱᓕᕆᕕᐊ ᓄᓇᓖᑦ 
ᒐᕙᒪᓕᕆᔨᖏᑦᑕ, ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ 
ᐊᒻᒪᓗ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᒋᐊᖅᑎᑦᓯᓗᑎᒃ ᐃᒪᓕᕆᓂᕐᒧᑦ, 
ᑮᓈᓗᓕᕆᓂᕐᒧᓪᓗ ᐆᒃᑑᑕᐅᓂᐊᖅᑐᓂᒃ ᑖᒃᑯᓇᓂ 
ᐱᖓᓱᓂ ᓄᓇᓕᐅᔪᓂ. 2009-2010 
ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓄᓇᓖᑦ 
ᒐᕙᒪᓕᕆᔨᖏᑦᑕ, ᒐᕙᒪᒃᑯᓪᓗ ᐱᔨᑦᓯᖅᑎᖏᑦᑕ 
ᐅᖃᓚᐅᕐᒪᑕ “ᑖᒃᑯᐊ ᐱᖓᓱᑦ 
ᐆᒃᑐᕋᐅᑕᐅᖅᑳᖅᓯᒪᔪᑦ ᓈᒻᒪᒋᔭᐅᓚᐅᓐᖏᒻᒪᑕ 
ᐃᓗᐃᒃᑲᓂᒃ ᑮᓇᐅᔭᖅᑑᑎᒃᓴᖏᑦᑕ 
ᒪᓕᒋᐊᖃᖅᑎᑕᖏᑦ ᐊᑐᓕᖅᑎᑕᐅᔪᑦ 
ᑎᒃᑯᐊᖅᑕᐅᓯᒪᔪᓄᑦ ᑲᒪᓂᐊᖅᑐᓄᑦ; ᐃᓚᐅᓚᐅᖅᑐᑦ 
ᓄᓇᓕᐅᔪᑦ ᐃᓱᒪᓕᐅᕈᑎᖃᓚᐅᖅᑐᑦ 
ᐃᓚᐅᔪᒪᓂᖃᕈᓐᓃᖅᑐᑎᒃ. ᑕᐃᒪᐃᒻᒪᑦ 
ᐃᓚᐅᔪᖃᖅᑎᓐᓇᒍ ᓄᓇᓕᖕᓂᑦ, ᑕᒪᓐᓇ 
ᐆᑑᑕᐅᔪᖅ ᓄᖅᑲᖅᑎᑕᐅᓕᓚᐅᖅᑐᖅ.” 
 

ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᐊᐱᖅᓲᑎᖃᓚᐅᕐᒪᑕ ᓱᖕᒪᑦ 
ᓄᓇᓖᑦ ᐃᓚᐅᔪᒪᔪᓐᓃᓚᐅᕐᒪᖔᑕ ᑕᒪᑐᒧᖓ 
ᐱᓕᕆᐊᖑᑲᐃᓐᓇᖅᑐᒧᑦ. ᒥᓂᔅᑕ 
ᑐᓴᖅᑎᑦᑎᓚᐅᖅᑐᖅ ᑲᑎᒪᔨᕋᓛᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐊᑭᕋᖅᑐᖏᓐᓂᖏᓐᓂᒃ 
ᐃᓱᒪᒋᔭᐅᔪᒧᑦ ᑕᑯᔭᐅᒋᐊᒃᑲᓐᓂᕐᓗᓂ ᐃᓱᒪᒋᔭᐅᔪᖅ  
ᖃᐅᔨᓴᐃᔾᔪᑕᐅᓗᓂ ᐆᒃᑐᕋᐅᑕᐅᓗᓂ 
ᐱᓕᕆᐊᖑᓗᓂ. ᑭᓯᐊᓂᓕ, ᑕᒪᓐᓇ ᓱᓕ 
ᓇᓗᓇᐃᖅᑕᐅᑦᑎᐊᖅᓯᒪᖏᒻᒪᑦ ᖃᓄᐃᒻᒪᑦ 
ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐱᓕᕆᕝᕕᖓᑦ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 
ᓯᕗᒧᐊᒃᓯᒪᑦᑎᐊᓚᐅᖏᒻᒪᖔᑦ 
ᐃᖅᑲᓇᐃᔭᖃᑎᒌᖕᓂᖓᑦ ᑖᒃᑯᓂᖓ 
ᐆᒃᑐᕋᐅᑕᐅᔪᓂᒃ ᖃᐅᔨᓴᐃᓗᑎᒃ 
ᐱᓕᕆᐊᕆᔭᐅᔪᒧᑦ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᖕᓄᑦ 
ᒐᕙᒪᒃᑯᓐᓄᓪᓗ ᐱᔨᑦᓯᖅᑎᐅᔪᑦ 
ᐃᖅᑲᓇᐃᔭᖃᑎᒌᑦᑎᐊᕐᓂᖅᓴᐅᖁᓪᓗᒋᑦ ᑕᒪᑐᒧᖓ 
ᐱᓕᕆᐊᒧᑦ ᐊᒻᒪ ᓂᕆᐅᑦᑎᐊᖅᑐᑦ ᒥᓂᔅᑕ 
ᐅᓂᒃᑳᓕᐅᓛᕐᓂᖓᓂᒃ ᒪᓕᒐᓕᐅᕐᕕᖕᒧᑦ ᑕᒪᑐᒪ 
ᒥᒃᓵᓄᑦ.  
 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2009-2010 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᖅᓯᒪᓚᐅᖅᑐᑦ “ᒪᔾᔨ 2009-ᒥ, ᑲᒪᒋᔭᐅᓂᖏᑦ 

ᐊᖏᕐᕋᖃᖏᑦᑐᑦ ᓄᒃᑎᖅᑕᐅᓚᐅᕐᒪᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 
ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᕙᓪᓕᐊᓕᖅᑐᑦ 
ᐋᖅᑭᒡᓯᒪᓂᕆᓂᐊᖅᑕᖓᓐᓂᒃ 
ᓴᖅᑭᑦᑎᔾᔪᑕᐅᓂᐊᖅᑐᓂᒃ 
ᐊᖏᕐᕋᖃᖏᑦᑐᓕᕆᓂᕐᒧᑦ ᑎᑎᕋᕐᕕᖕᒥᒃ.” 
$200,000 ᑮᓇᐅᔭᖅᑐᕈᑎᒃᓴᐅᓚᐅᖅᑐᖅ 
ᐃᒡᓗᓕᕆᔨᕐᔪᐊᒃᑯᓐᓂᑦ ᑕᒪᑐᒧᖓ 
ᐱᓕᕆᔾᔪᑕᐅᓂᐊᖅᑎᓪᓗᒍ ᐊᕐᕌᒍᐊᓂ 2009-2010. 
 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐆᒃᑐᕋᐅᑎᓕᐊᖏᓐᓂ 
2010-2013 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 
ᐅᖃᖅᓯᒪᔪᑦ ᐃᒡᓗᓕᕆᔨᕐᒧᐊᒃᑯᑦ “ᕿᓂᓕᖅᑐᑦ 
ᐊᖏᕐᕋᖃᖏᑦᑐᓕᕆᓂᕐᒧᑦ 
ᒪᓕᒐᒃᓴᕆᓂᐊᖅᑕᖏᓐᓂᒃ ᐋᖅᑭᒡᓱᖅᓯᒪᓂᒃᓴᖏᓐᓂᒃ 
ᐊᒻᒪ ᐆᒃᑐᕋᐅᑎᑦ ᐊᓯᖏᓐᓂᓐᖔᖅᑐᑦ ᒐᕙᒪᐅᔪᓂᑦ 
ᕿᓂᖅᑕᐅᓪᓗᑎᒃ. ᓴᓇᔭᐅᓂᖓ ᐊᒻᒪ 
ᐊᑐᓕᖅᑎᑕᐅᓂᖏᓐᓄᑦ ᒪᓕᒐᕆᓂᐊᖅᑕᖏᓐᓄᑦ 
ᐋᖅᑭᒡᓯᒪᓂᖓᑕ ᐃᖅᑲᓇᐃᖅᑕᐅᓂᐊᖅᑐᒋᔭᐅᔪᑦ 
ᐱᒋᐊᓕᖅᑎᓪᓗᒍ 2010. ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐆᒃᑐᕋᐅᑎᓕᐊᖏᑦ 2010-11-
ᒧᑦ ᑮᓇᐅᔭᖅᑐᕈᑎᒃᓴᖏᑦ ᑐᓂᓯᓂᐊᖅᑐᑦ 
$400,000-ᓂᒃ ᓴᖅᑭᑦᑎᔾᔪᑕᐅᓂᐊᕐᒪᑦ 
ᐊᖏᕐᕋᖃᖏᑦᑐᓕᕆᓂᕐᒧᑦ ᑎᑎᕋᕐᕕᖕᒥᒃ. 
ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ 
ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ ᑖᑦᓱᒪ 
ᑎᑎᕋᕐᕕᐅᑉ ᐱᓕᕆᔭᐅᔾᔪᑎᒃᓴᖏᓐᓂᒃ. 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᓴᒃᑲ 2010-11 
ᐊᑐᕈᒫᖅᑐᓂ ᐊᒻᒪᓗ 2010-13  
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 
ᐃᖅᑲᐃᑎᒋᐊᑲᓐᓂᕈᒪᕙᒃᑲ ᑲᑎᒪᔨᐅᖃᑏᒃᑲ, ᑖᒃᑯᐊ 
ᐊᑐᒐᕗᑦ ᓇᒻᒪᖓ 77(1) ᖁᓕᓂᒃ ᑎᒃᑖᓂᒃ, 
ᓂᓪᓕᐊᔪᓐᓇᕐᓂᐊᕋᑦᓯ ᐊᒻᒪᓗ ᑖᓐᓇ ᐊᑐᒐᕗᑦ 
77(2) ᐃᓱᒪᖅᓲᑎᒋᓂᐊᕋᑦᓯ ᓇᓕᖅᓯ 
ᓂᓪᓕᑲᓐᓂᕈᒪᒍᑦᓯ. 
 

ᑭᓯᐊᓂ, ᐃᖅᑲᐅᒪᓂᐊᖅᑯᓯ ᑖᒃᑯᐊ 
ᓂᓪᓕᓚᐅᓐᖏᑦᑐᑦ ᓯᕗᒃᑲᖅᑕᖃᑦᑕᕐᓂᐊᕐᖓᑕ. 
ᐊᒻᒪᓗ ᖃᐅᔨᒪᓂᐊᖅᑯᓯ ᑖᒃᑯᐊ ᐃᓗᓕᖏᑦ 
ᕿᒥᕐᕈᕙᓪᓕᐊᓂᐊᕐᒥᒐᑦᑎᒍᑦ. ᑖᒃᑯᐊ 
ᖃᓄᐃᑦᑑᒻᒪᖔᑕ ᓇᓗᓇᐃᔭᖅᑕᐅᕙᓪᓕᓂᐊᖅᑐᖅ 
ᐊᑐᖅᑕᐅᔪᒪᓂᐊᖅᑐᑦ. ᓇᓕᖅᓯᑐᐃᓐᓇᖅ 
ᓂᓪᓕᑲᐃᓐᓇᕈᕕᓯ ᑖᒃᑯᓄᖓ 
ᐃᓗᓕᖏᓐᓅᓚᐅᓐᖏᓂᑦᑎᓐᓂ 



ᓇᒡᒐᔾᔭᐅ, ᒫᑦᓯ 15, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1513

ᓂᕈᐊᖅᑕᐅᖃᑎᒋᓯᒪᔭᒃᑲ? ᐃᓵᒃᓯᒪᔪᖃᖅᑑᔮᓐᖏᒻᒪᑦ 
ᑖᒃᑯᓄᖓ. ᒥᔅᑕ ᓯᐊᓪ ᓂᓪᓕᕈᒪᔪᖅ. ᒪᒥᐊᓇᖅ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖓᓂ ᐅᖃᖅᓯᒪᖅᑲᐅᒻᒪᑦ ᒪᑐᐃᖅᓯᔾᔪᑎᖏᓐᓂ 
2008-09 ᓂᐅᕕᖃᑦᑕᕐᓂᕐᒧᑦ. 
ᓴᖅᑭᖅᑕᐅᓚᐅᖅᓯᒪᒻᒪᑕ ᑭᓯᐊᓂ ᑏᓴᒻᕙ 7-ᒥ 
ᑖᒃᑯᐊᓗ ᐅᓂᒃᑳᖑᔪᒥᒃ ᐱᖃᓯᐅᔾᔨᓯᒪᓐᖏᑦᑐᑦ 
ᑳᑦᑐᕌᑦᑕᐅᒪᖏᓐᓄᑦ. 
 
ᐊᐱᖅᑯᑎᒋᒍᒪᔭᕋᓕ: ᒥᓂᔅᑕᐅᔪᖅ ᖃᖓ 
ᓴᖅᑮᔪᓐᓇᓛᖅᑲᖓ ᒪᓕᒐᓕᐅᕐᕕᒻᒥ 
ᓂᐅᕕᖅᑕᐅᓂᖏᓐᓄᑦ 
ᐊᑐᖅᑐᐊᖅᑕᐅᖃᑦᑕᕐᓂᖏᓐᓄᓪᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑐᑐ 
ᓂᓪᓕᕈᒪᕖᑦ, ᑭᐅᒋᐊᕈᓐᓇᖅᑲ? ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ ᒥᔅᑕ ᓯᐊᓪ ᐊᐱᕆᒻᒪᑦ.  
ᑕᐃᒪ 2007-08 ᑳᑦᑐᓛᒃᓯᓂᕐᒧᑦ ᓂᐅᕕᖃᑦᑕᓂᕐᒧᑦ 
ᐊᑐᖅᑐᐊᖃᑦᑕᓂᕐᒧᓪᓗ ᐱᔭᕇᔭᖅᐸᓕᐊᓪᓗᑎᓪᓗ 
2008-09-ᒥ ᑕᐃᒪᓕ 
ᓴᖅᑭᕈᓐᓇᓂᐊᖅᑐᒋᒐᓗᐊᖅᑲᕋ ᑕᒫᓂᖃᐃ ᔫᓐᒥ. 
ᐃᓛᒃ ᓯᕗᓂᐊᒍᑦ ᐅᐱᓐᖓᔅᓵᖅ ᐱᓐᖏᑯᑦᓯᐅᒃ 
ᐅᑭᐅᒃᓵᒥ ᓴᖅᑭᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᓯᐊᓪ, ᓂᓪᓕᑲᓐᓂᕈᒪᕖᑦ? ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᕐᒧᑦ 
ᑕᐃᒃᑯᐊ ᐃᖃᓗᓐᓂ ᑲᖏᖅᖠᓂᕐᒥ, 
ᐃᖃᓗᒃᑑᑦᑎᐊᕐᒥ  

ᖃᐅᔨᒪᒐᑦᑕ ᐃᓪᓗᑦ ᐃᖅᑲᓇᐃᔭᖅᑎᓄᑦ 
ᐊᒥᒐᖅᓰᓐᓇᕐᓂᐊᖅᑐᑦ. 
 
ᑕᐃᒪᓕ ᑮᓈᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ 
ᑕᒪᒃᑯᐊᖃᐃ ᓇᒻᒥᓂᖅ ᐃᓪᓗᖃᖅᑐᑦ 
ᐃᑲᔪᖅᑕᐅᔫᒥᒃᑲᓐᓂᖃᑦᑕᖅᑲᑕ ᓇᒻᒥᓂᖅ 
ᐃᓪᓗᖃᓐᓂᕐᒧᑦ, ᑕᐃᒫᒃ 
ᐊᑲᐅᓐᖏᓕᐅᕈᑎᖃᓐᓂᖅᓴᐅᒍᓇᖅᑑᒐᓗᐊᖅ. 
ᒥᓂᔅᑕᐅᔪᖅ ᐅᖃᖃᑎᖃᖅᓯᒪᕙ ᑮᓈᐅᔭᓕᕆᔨᒃᑯᑦ 
ᒥᓂᔅᑕᖓᓂᒃ ᑕᒪᑉᓱᒪ ᒥᒃᓵᓄᑦ? ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐊᒥᓱᑲᓪᓚᐅᒻᒪᑕ ᑕᒪᑦᓱᒧᖓ 
ᓇᒻᒥᓂᖅ ᐃᓪᓗᖃᓐᓂᕐᒧᑦ ᐊᒻᒪᓗ ᐃᑲᔪᖅᑕᐅᓂᕐᒧᑦ.  
ᐊᔾᔨᒌᖏᕈᓘᔭᕐᖓᑕᐃᓛᒃ, ᐱᓕᕆᐊᖑᔪᓐᓇᖅᑐᑦ 
ᐊᑐᖅᑕᐅᔪᓐᓇᖅᑐᑦ. 
 
ᑕᐃᒪᓕ ᐋᖅᑭᓯᒃᑲᓐᓂᕋᓱᓐᓂᕐᒧᑦ ᕿᒥᕐᕈᒐᔭᕋᑦᑕ 
ᐱᓕᕆᐊᕆᔭᓕᒫᕗᑦ ᐊᑐᖅᑕᐅᒍᓐᓇᕋᔭᖅᑐᑦ 
ᐊᑐᕈᓐᓇᕋᔭᖅᑕᕗᑦ ᑕᒪᒃᑯᐊ ᑐᕌᖅᑕᐅᓇᓱᐊᖅᑐᑦ. 
ᑕᐃᒃᑯᐊ ᒪᓕᓪᓗᒋᑦ ᖃᐅᔨᓚᐅᖅᑕᕗᑦ 
ᖃᐅᔨᓴᕐᓂᕆᓚᐅᖅᑕᑎᓐᓂ ᑕᒪᖅᓯᒪᖏᓂᖅᓴᐅᔪᒥ 
ᐋᖅᑭᓯᐊᖅᓯᒪᓂᖅᓴᐅᔪᓂᖅᑲᐃ ᐱᔪᓐᓇᕋᔭᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᓗᒍ ᒪᑉᐱᒐᕐᒥ ᐅᓂᒃᑳᒥ ᐅᖃᖅᑐᖃᖅᑲᐅᒻᒪᑦ 
ᐱᖓᓲᓚᐅᕐᖓᑕᒎᑦ ᐱᓕᕆᐊᕆᔭᐅᔪᑦ 
ᐃᒪᓕᕆᓂᕐᒧᑦ, ᑭᓈᓗᓕᕆᓂᕐᒧᓪᓗ 
ᐆᑦᑐᖅᑕᐅᓚᐅᖅᑐᑦ. ᑭᓯᐊᓂ ᑖᓐᓇ ᑲᔪᓯᓚᐅᖏᒻᒪᑦ  

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᖅᑏᑦ 
ᐃᓪᓗᓕᕆᔨᕐᔪᐊᒃᑯᓪᓗ. ᑕᐃᒪᓕ 
ᖃᐅᔨᒍᒪᒐᓗᐊᖅᑐᖓ ᑖᒃᑯᐊ  
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 
ᐃᓪᓗᓕᕆᔨᒃᑯᓪᓗ ᐸᕐᓇᒍᑎᖃᕋᓱᒃᓯᒪᕗᖅᑲᐃ ᑖᒃᑯᐊ 
ᐊᑲᐅᓈᖅᓯᒪᓂᖅᓴᐅᔪᒥᒃ ᑲᒪᒋᔭᐅᒍᓐᓇᕐᓗᑎᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑐᑐ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᑲᔪᓯᒋᐊᕋᔭᕋᑦᑎᒍ. ᑕᐃᒪᓕ 
ᐃᒪᐃᑦᑑᓚᐅᖅᓯᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ 
ᓯᕗᒧᒋᐊᕈᒪᓚᐅᖅᓯᒪᖏᓇᑦᑕ ᑐᑭᓯᓯᒪᑦᑎᐊᓕᕈᑦᑕ 
ᐃᓱᒪᓕᐅᖅᓯᒪᓕᕈᑦᑕᓕ. ᑕᐃᒪᓕ ᑐᑭᓯᐅᒪᓕᕋᒪ 
ᑕᐃᒃᑯᓇᓐᖓ ᓄᓇᓕᓐᓂᒃ ᒐᕙᒪᒃᑯᓂᓪᓗ  
ᐱᔨᑦᑎᖅᑎᓄᑦ ᐱᓯᒪᓕᕋᑦᑎᒍ.  
 
ᓴᖅᑭᑕᐅᓯᒪᓪᓗᓂᓗ ᑕᕝᕙᓂ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᕐᒥᒃ. ᐄ, ᑖᓐᓇ 
ᐱᓇᓱᐊᒃᑲᓂᕐᓂᐊᖅᑕᕗᑦ ᕿᒥᕐᕈᓇᒃᑲᓂᕐᓗᒍ 
ᑐᓴᖅᑎᑦᑎᒍᓐᓇᓂᐊᕐᒪᖔᑕ ᐅᕙᑦᑎᓐᓂᒃ 
ᐅᓂᒃᑳᖑᔪᓂᓪᓘᓐᓃᑦ ᐃᑲᔪᖅᑐᐃᔾᔪᑕᐅᔪᓂᒃ 
ᑖᒃᓱᒧᖓ ᐱᓕᕆᐊᖑᔪᒥᒃ. ᐱᒍᑦᑎᒍ 
ᕿᒥᕐᕈᑲᓐᓂᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ 
ᐊᐱᖅᑯᑎᔅᓴᐃᑦ, ᐅᖃᐅᓯᒃᓴᑐᐃᓐᓇᐃᑦ. 
ᐃᓵᒃᓯᒪᔪᖃᕈᓐᓃᕐᖓᑦ. ᑖᒃᑯᐊ ᐃᓗᓕᖏᑦ 
ᐃᓵᖅᐸᓪᓕᐊᒍᓐᓇᖅᓯᒐᑦᑎᒍ. ᑕᕝᕗᓐᖓᕈᓐᓇᕈᑦᓯ 
ᑖᒃᑯᐊ ᒪᑉᐱᒐᓐᓂ L-3, ᑖᒃᑯᐊ ᐃᓗᓕᖏᑦ. 
ᐊᐱᖅᑯᑎᔅᓴᐃᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᖅᓯᒪᒐᑦᑕ  

ᑕᒪᒃᑯᐊ ᐊᒥᓲᒻᒪᑕ ᓇᒻᒥᓂᖃᖅᑐᑦ 
ᓂᐅᕐᕈᑎᖃᕈᒪᔪᓪᓘᓐᓃᑦ ᐃᒡᓗᒥᓂᒃ. 
 
ᖃᐅᔨᒪᒐᑦᑎᒍᓕ ᓄᓇᓕᓐᓂ 
ᖃᐅᔨᓴᖅᑎᓪᓚᕆᒃᑕᖃᖏᒻᒪᑦ. ᑕᐃᒪᓕᖃᐃ 
ᒥᓂᔅᑕᐅᔪᖅ ᐃᓪᓗᓄᖃᐃ 
ᖃᐅᔨᓴᖅᑑᑎᖃᕆᐊᖃᖅᑐᖃᖅᐸ ᓄᓇᕗᒻᒥ 
ᖃᐅᔨᓴᖃᑦᑕᓂᐊᕐᖓᑕ 
ᓂᐅᕕᖅᑕᐅᔪᓐᓇᖃᑦᑕᓂᐊᕐᖓᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐊᐱᖅᑯᑎᑦᑎᐊᕙᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃᖅᑐᒍᓗᒍ. ᐅᕙᓐᓄᑦ 
ᓴᖅᑭᑕᐅᖃᑦᑕᖅᓯᒪᓕᖅᑐᖅ ᐊᕐᕌᒍᒐᓴᑲᓪᓚᐅᔪᓂᑦ. 
ᐃᖃᓗᓐᓂ, ᓯᑎᐅᒻᒪᑦ, ᐃᖅᑲᓇᐃᔭᖅᑎᑖᕐᓂᕐᒧᑦ  
ᐊᒻᒪᓗ ᖃᓪᓗᓈᑦ ᓄᓇᖓᓐᓂ ᓇᒻᒥᓂᕐᓕ 
ᐃᓪᓗᖃᖅᑐᒡᒍᑕᐅᒻᒪᑕ ᐊᒻᒪᓗ 
ᐃᓕᓐᓂᐊᖅᑎᑕᐅᕙᑦᑐᑎᑦ. 
 
ᐊᕙᓂᖔᖅ ᐃᔅᓯᕚᒻᒥᑎᓪᓗᖓ ᑕᒪᒃᑯᓂᖓᑦᑕᐅᖅ 
ᐊᐱᖅᑯᑎᖃᖃᑦᑕᓚᐅᖅᓯᒪᒐᒪ ᒐᕙᒪᒃᑯᑦ 
ᐊᖓᔪᖅᑲᐅᑎᖏᓐᓄᑦ ᑕᐃᒃᑯᐊ ᒐᕙᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᑕᒪᒃᑯᓄᖓ. . .  
 
ᓇᓪᓕᐅᒃᑯᒫᖃᐅᑎᓄᓪᓘᓐᓃᑦ ᐃᒫᒃ 
ᐊᑭᓖᑐᐃᓐᓇᕆᐊᖃᖅᑐᓂᑦ ᐋᖅᑭᓯᒪᔪᑦ 
ᐃᓕᓐᓂᐊᖅᓯᒪᓗᑎᑦ ᐃᒫᒃ ᓇᓪᓕᐅᑯᒫᖃᕐᓗᓂ 
ᐱᔪᓐᓇᕋᔭᖅᑲᑕ. . . ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐃᓪᓗᖁᑎᒥᓂᒃ ᓂᐅᕐᕈᑎᔅᓴᖃᖅᐸᑦ 
ᓈᒻᒪᓗᐊᖅᑑᔮᓐᖏᐸᓪᓘᓐᓃᑦ ᓴᐅᓂᖓ ᐃᒫᒃ 
ᓂᐅᕕᕋᔭᖅᑑᖅ ᖃᐅᔨᒪᔾᔪᑎᖃᕋᔭᓐᖏᑦᑑᖅ 
ᐱᐅᓐᓂᖏᑉᐸᓘᓐᓃᑦ ᐃᒫᒃ, ᒥᔅᓯᖃᓗᐊᖅᑑᔮᓐᖏᒻᒪᑦ 
ᑕᒫᓂ ᓄᓇᕗᒻᒥ ᖃᐅᔨᓴᕈᓐᓇᖅᑐᒥ 
ᐊᖏᕐᕋᕆᔭᐅᔪᓂᑦ ᐃᓪᓗᒋᔭᐅᔪᓂᑦ. ᑕᐃᒪᓕᖃᐃ 
ᒐᕙᒪᒃᑯᑦ ᖃᐅᔨᒐᓱᒍᓐᓇᖁᖅᑲᐃ ᓄᓇᕗᒻᒥᐅᓄᑦ 
ᐊᑐᐃᓐᓇᐅᒐᔭᖅᑐᒥᑦ ᑕᐃᒪᐃᑦᑐᖃᕆᐊᖃᖅᑲᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᐱᖅᑯᑎᑦᑎᐊᕙᒻᒪᕆᐊᓗᒃ, ᒥᔅᑕ ᕋᒻᐴᑦ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᓐᓇ ᐱᑕᖃᕆᐊᖃᓪᓚᕆᑦᑐᖅ. 
ᑕᕝᕙ ᐅᖃᖅᑲᐅᒐᒪ, ᑕᒪᓐᓇ 
ᐅᖃᐅᓯᐅᖃᑦᑕᖅᓯᒪᒻᒪᑦ ᐅᕙᓐᓄᑦ ᐊᑕᐅᓯᐊᕋᓂ 
ᐊᕐᕌᒍᒐᓴᐅᓕᖅᑐᓂᒃ. 
 
ᑭᓯᐊᓂᓕ ᑕᒪᑐᒥᖓ ᐋᖅᑭᒃᓯᓇᓱᒡᓗᓂ 
ᒪᓕᒋᐊᖃᕋᔭᖅᑕᕗᑦ ᐊᒥᓲᖕᒪᑕ. ᐃᒫᒃ 
ᐃᓕᓐᓂᐊᖅᓯᒪᔭᕆᐊᖃᕐᒥᒻᒪᑕ ᐱᓗᐊᖅᑐᒥ ᐃᓪᓗᒥᑦ 
ᓇᓗᓇᐃᖅᓯᔪᖃᕐᓂᖅᐸᑦ ᐱᐅᓂᕋᖅᑕᐅᓗᓂ 
ᐅᐊᑦᑎᐊᕈ ᖃᐅᔨᓚᐅᓗᓂ ᐱᐅᓐᖏᓐᓂᖓᓂᒃ ᑕᕝᕙ 
ᖃᐅᔨᓴᖅᑐᕕᓂᖅ ᐸᓯᔭᒃᓴᐅᓕᕈᓐᓇᕐᒪᑦ 
ᐊᑭᓖᔭᕆᐊᖃᕐᓂᕐᒥᒃ. ᑕᐃᒫᒃ 
ᓇᓪᓕᐅᒃᑯᒫᕋᕆᐊᖃᖅᐳᑦ ᐊᒻᒪᓗ ᑕᒪᓐᓇ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐱᕕᒡᔪᐊᖑᒐᔭᖅᐳᖅ. 
 
ᑭᓯᐊᓂᓕ ᑕᒪᓐᓇ ᕿᒥᕐᕈᓇᒍᓐᓇᖅᐸᕋ ᓇᐅᒃᑯᑦ 
ᐊᔪᕐᓇᖏᑦᑐᒃᑯᑦ ᒐᕙᒪᐅᓗᑕ ᐱᔪᓐᓇᑕᒻᒪᖔᑕ 
ᐅᖃᖃᑎᒌᒍᑎᒋᕙᓪᓕᐊᓗᒍᓗ ᒥᓂᔅᑕᒧᑦ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᑖᒃᑯᐊ 
ᖃᐅᔨᓴᖅᑎᖃᖃᑦᑕᕐᖓᑕ ᐅᐊᔭᓕᕆᔨᐅᔪᓂᑦ ᐊᒻᒪᓗ  

ᓱᓪᓗᓕᕆᔨᐅᔪᓂᑦ ᐋᖅᑭᑦᑕᐅᔪᓐᓇᕋᔭᕐᒪᖔᖅ, ᑭᓱᓗ 
ᐊᕝᕕᐊᕈᑎᐅᒻᒪᖔᑕ ᖃᐅᔨᒋᐊᕐᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕿᓚᓈᖅᐳᖓ ᑐᓴᖅᑎᑕᐅᓛᕐᓂᐊᕆᐊᔅᓴᖅ 
ᑕᒪᔅᓱᒧᖓ. 
 
ᐊᓯᐊᓕ, ᑲᑎᒪᑎᓪᓗᒋᑦ ᑲᑎᒪᔨᕋᓛᖑᔪᑦ 
ᐊᐱᕆᓚᐅᖅᓯᒪᒐᑦᑕ ᑎᑎᖅᑲᐅᔪᒥᑦ ᐱᔪᒪᓪᓗᑕ 
ᐊᑐᖅᑕᐅᓂᐊᖅᑐᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐊᐅᓚᔾᔪᑎᖏᓐᓄᑦ ᐊᑭᑐᔫᑎᓄᑦ. ᐃᖃᓗᓐᓂ 
ᐃᓪᓗᓕᕆᔨᒃᑯᑦ ᓯᕐᓗᐊᖃᕐᕕᔅᓴᖓᓐᓂᓪᓘᓐᓃᑦ. 
 
ᑭᐅᓚᐅᖅᓯᒪᒐᕕᑦ $4,750,000-ᓃᕌᕐᓂᐊᕐᓂᕋᖅᑐᒍ 
ᑕᕝᕙᓐᖓᑦ ᐊᑭᑐᔪᖅᑐᕈᑎᓂᑦ ᐲᕋᔭᖅᑕᑎᑦ. ᐊᒻᒪᓗ 
ᖃᑦᑏᓐᓇᕈᖅᐸᓪᓕᐊᔫᔮᕋᑎᒃ. ᑕᐃᒪᓕ ᖃᐅᔨᒍᒪᔪᖓ 
ᓱᒻᒪᓪᓕᐅᑯᐊ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓂᑦ 
ᐊᒥᐊᒃᑯᓯᒪᕙᑦ ᐊᑭᑐᔪᖅᑐᕈᑎᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓲᕐᓗᑦᑕᐅᖅ ᑕᐃᒫ 
ᑮᓇᐅᔭᒃᑯᕕᒻᒦᑎᑦᑎᔪᑎᑐᑦ ᐃᓚᖏᑦ ᐃᒫ 
ᐊᑭᓕᖅᓱᐃᕕᐅᕙᑦᑐᑦ ᐃᓪᓗᖓᓐᓄᑦ ᑕᐃᒫ 
ᓴᖅᑭᖃᑦᑕᖁ 1999-ᖑᑎᓪᓗᒍ ᓴᖅᑭᓚᐅᖅᓯᒪᔪᑦ 
ᑮᓇᐅᔭᒃᑯᕕᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᑖᒃᑯᐊ 
ᓇᓗᓇᐃᖅᓯᒪᔪᑦ ᑮᓇᐅᔭᖁᑎᑦᑎᓐᓂ 
ᑭᐅᔭᔅᓴᕆᒐᓗᐊᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ, ᒥᔅᑕ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒻᒪᖅᓯᒪᔪᖅᓯᐅᑏᑦ ᑕᕝᕙᓃᑎᓪᓗᒋᑦ 12 
ᒥᓕᐊᖑᓚᐅᖅᓯᒪᒻᒪᑕ ᐊᑭᓕᔅᓴᕆᔭᐅᔪᑦ 
ᐃᓪᓗᖃᖅᑐᓂ ᑖᒃᑯᐊᖃᐃ ᐅᓪᓗᒥ ᖃᑦᑎᐅᓕᕐᒪᖔᑕ 
ᖃᐅᔨᒪᕈᔪᑉᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ. 
ᓇᓕᖅᓯᑭᐊᖅ? ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᓄᖓᖃᐃ ᓇᓗᓇᖅᑐᓄᑦ  
ᑕᐃᒃᑯᐊ ᐊᑭᓕᔅᓴᑐᖃᐅᔪ 9 ᒥᓕᐊᓐᒦᑦᑐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2 ᒥᓕᐊᓐᓂᑦ 
ᖃᑦᑏᓐᓇᐅᓂᖅᓴᐅᓕᖅᑐᖅ. ᒥᔅᑕ ᕋᒻᐴᑦ.  
  
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᖁᕕᐊᓇᖅᐳᖅ ᖃᑦᑏᓐᓇᕈᖅᐸᓪᓕᐊᒻᒪᑕ ᐊᓯᐊᓄᑦ 
ᑕᐃᒪ, ᒪᑯᓄᖓ ᓇᒻᒥᓂᖅ ᐃᓪᓗᖃᖅᑐᓄᑦ 
ᓄᓇᓕᓐᓂ ᓄᓇᓕᖅᑎᓐᓂᓕ ᖃᐅᔨᓴᓚᐅᖅᓯᒪᒻᒥᒐᒪ 
ᑕᐃᒃᑯᐊ ᐊᑉᐸᓪᓗᐊᖏᑉ ᐃᓄᐃᑦ 
ᓇᓪᓕᐅᒃᑯᒫᖃᖏᑦᑐᑦ ᐃᓪᓗᖏᓐᓂ. 
 
ᖃᐅᔨᒪᓪᓗᖓᓗ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ 
ᑕᐃᒃᑯᓂᖓ ᐊᑭᓕᔅᓴᖃᖅᑎᑦᑎᒻᒪᑕ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᓴᐳᒻᒥᑎᔅᓯᒪᔭᑦ ᐱᖁᑎᒻᒥᓂᑦ 
ᐃᓪᓗᓕᕆᔨᕐᔪᐊᒃᑯᑦ ᐱᖁᑎᒋᒐᓗᐊᕐᖓᒍ 
ᐊᑭᓖᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᑦᓱᐊᓗ 
ᐃᓱᒪᔅᓴᔅᓯᐅᕈᑎᔅᓴᑦᑎᐊᕙᒃ ᑕᐃᒪᓕᑦᑕᐅᖅ ᐃᒫᒃ 
ᖃᓄᐃᓕᔪᖃᑲᓪᓚᑉᐸᑦ ᐊᖏᖃᑎᖃᖅᓯᒪᔪᑦ. 
ᑕᐃᒃᑯᓇᖓᑦ ᓇᓪᓕᐅᒃᑯᒫᖃᕆᐊᖃᕐᓂᕋᐃᓪᓗᑎᒃ 
ᑕᐃᒃᑯᐊᓕ ᓯᕗᓪᓕᐅᔪᑦ ᐃᒫ ᑮᓇᐅᔭᒃᑯᕕᒻᒥ ᓲᕐᓗ 
ᐊᑭᓕᖅᓱᐃᑉᐸᑕ ᑮᓇᐅᔭᒃᑯᕕᒃᑯᑦ ᑕᐃᒃᑯᐊ 
ᓇᓕᐅᒃᑯᒫᖃᕆᐊᖃᖅᑎᑕᐅᒻᒥᒻᒪᑕᑦᑕᐅᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᖃᓄᕐ ᖃᓄᐃᓕᐅᖅᐸᑉᐱᓯ 
ᓇᓕᐅᒃᑯᒫᖃᕆᐊᖃᕋᓗᐊᕐᖓᑕ ᑭᓱᓂ 
ᖃᐅᔨᒪᔾᔪᑎᖃᕐᖅᑭᓯ ᐊᒻᒪᓗ ᖃᓄᐃᓕᕙᑉᐱᓯ 
ᓇᓕᐅᒃᑯᒫᖃᕐᓂᓐᖏᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᑖᓐᓇ ᐅᖃᐅᓯᕆᔭᖓ 
ᐱᐅᔪᒻᒪᕆᐊᓘᔪᖅ ᐃᒪᐃᖃᑦᑕᖅᓯᒪᔪ ᒫᓐᒧ ᑎᑭᑦᑐᒍ 
ᑐᕙᐃᖃᑉᐸᑦᑐᒍᑦ. ᑕᐃᒃᑯᓇᖓᑦ ᑮᓇᐅᔭᒃᑯᕕᒻᒥ 
ᕿᑐᕐᖏᐅᕈᑎᒋᔭᖏᓐᓂ ᖃᐅᔨᒪᑎᑦᑎᓪᓗᑕ 
ᑕᐃᒪᐃᑦᑐᖃᕐᓂᓐᖏᑉᐸᑦ ᐃᖅᑲᓇᐃᔭᖅᑎᕗᑦ 
ᑎᑦᑎᒐᓱᐊᒡᒐᕋᔭᖅᑯᒍᑦ ᑕᐃᒃᑯᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐳᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓇᓪᓕᐅᒃᑯᒫᖃᕐᓂᕐᒥ ᐅᖃᐅᓯᕆᓗᐊᖅᑕᕋ ᓄᓇᓕᓐᓂ 
ᖃᓄᐃᓕᔪᖃᕐᓂᖅᑲᑦ ᐃᑭᑦᑐᖃᖃᓪᓘᓐᓃᑦ ᑖᓐᓇᓗ 
ᐃᑭᓪᓗᓂ. ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑦ 
ᐃᓪᓗᖁᑎᖏᓐᓅᕆᐊᖃᕋᔭᕐᒪᑕ 
ᐊᒃᓱᕈᕈᑎᒋᔭᐅᒃᑲᓐᓂᕋᔭᖅᑐ. ᑕᐃᒃᑯᐊ ᐃᖃᓗᓐᓂ 
ᐃᑭᓐᓂᐅᖃᑦᑕᖅᑐᑦ ᑕᐃᒪᓕ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓅᕋᔭᖅᑐᔅᓴᐅᒋᕗᑦ. ᑕᐃᒪᐃᒃᑲᔭᕐᒥᒻᒪᑦ 
ᓄᓇᓕᓐᓂ. 
 
ᓇᓗᓇᐃᖅᓯᕕᒋᒋᐊᕐᓗᒋᑦ ᓇᒻᒥᓂᖃᖅᑐᓄ 
ᓇᓕᐅᒃᑯᒫᖃᕋᓗᐊᕐᒪᖔᑕ. ᑕᐃᒫ 
ᐊᐱᖅᓱᓚᐅᕆᕗᖓ ᑖᒃᑯᓄᖓ ᐃᑲᔫᓯᐊᖅᐸᑦᑐᓄᑦ 
ᐃᑲᔪᖅᑕᐅᒍᓐᓇᕐᓗᑎᒃ ᓇᒻᒥᓂᖅ  
ᐃᓪᓗᖁᑎᖏᓐᓃᑦᑐᖅ ᐊᒻᒪᓗ ᐃᑲᔪᖅᑕᐅᕙᑦᑐᑎᒃ 
ᐃᑲᔪᖅᑐᐃᒐᔭᕐᒪᖔᑕ ᐃᓚᖓᓂᒃ 
ᓇᓪᓕᐅᒃᑯᒫᖓᓂᒃ. ᐄ, ᐱᔾᔪᑎᒋᓗᐊᖅᑐᒍᑦ ᑕᒪᒃᑯᐊ 
ᓴᐳᑎᓯᒪᒋᐊᖃᕋᑦᑎᒍ. 
 
ᖃᓄᖅᑑᕈᓐᓇᕈᑦᑎ ᐊᓯᖏᓐᓂᓪᓗ ᐱᓕᕆᕕᖃᖅᑐᓂᒃ 
ᐅᖃᕐᕕᒋᓗᒋᑦ ᓇᓪᓕᒃᑯᒫᖃᖁᓗᒋᑦ ᐃᓪᓗᖏᓐᓄᑦ 
ᐱᑕᖃᕆᐊᖃᓪᓚᕆᑦᑐᑦ. ᐅᖃᐅᓯᑦᓴᓗᐊᑐᐃᓐᓇᕐᓕ 
ᑖᓐᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ ᑐᑐ, 
ᑭᐅᒋᐊᕈᒪᕖᑦ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐊᒃᓱᐊᓗᒃ 
ᐊᑑᑎᖃᒻᒪᕆᑦᑐᒥᒃ ᐅᖃᐅᓯᕐᒥᒃ ᐅᖃᐅᓯᖃᕐᒪᑦ 
ᐅᖃᐅᓯᕆᔪᒪᓪᓗᒍ ᑕᐃᒃᑯᐊ ᓇᒻᒥᓂᖅ 
ᐃᓪᓗᖃᖅᑐᓕᕆᔨᐅᔪᑦ  

ᕿᒥᕐᕈᖁᓛᖅᐸᒃᑲ ᑕᖅᑲᒃᑯᓄᖓ ᐃᓪᓗᖃᖅᑑᔪᓂᒃ 
ᖃᐅᔨᒋᐊᒃᑲᓐᓂᖁᓪᓗᒋᑦ.  
 
ᑕᐃᒃᑯᐊ ᓇᓪᓕᐅᒃᑯᒫᖃᕋᓗᐊᕐᒪᖔᑕ ᑕᐃᒪ 
ᓇᓪᓕᐅᒃᑯᒫᖃᖅᑕᒥᓂᐅᑉᐸᑕ 
ᓇᓪᓕᐅᒃᑯᒫᖃᕈᓐᓃᖅᑲᑕ ᑎᒍᒥᐊᖅᑎᐅᓕᖅᑐᑦ 
ᖃᐅᔨᒃᑲᖅᑕᐅᓕᕋᔭᖅᑐᑦ ᑕᐃᒪᐃᑦᑐᓴᐅᒻᒥᔪᑦ 
ᑮᓇᐅᔭᒃᑯᕕᓐᓂᒃ ᖁᔭᓈᖅᑕᐅᓂᖅᑲᑦ 
ᖃᐅᔨᒪᑎᑕᐅᓗᑎᒃ ᑕᐃᒫᒃ 
ᓇᓪᓕᐅᒃᑯᒫᖅᑖᖁᔭᐅᓗᑎᒃ ᐊᔪᐃᓐᓇᕐᕕᐅᒍᓐᓇᖅᑐᑦ. 
 
ᐅᖃᖅᑲᐅᒐᒪ ᐊᖏᖅᓯᒪᓂᐊᖅᐳᖓ 
ᐃᖅᑲᓇᐃᔭᖅᑎᕗᑦ ᕿᒥᕐᕈᖁᓪᓗᒋᑦ ᑖᒃᑯᓂᖓ 
ᖃᐅᔨᓴᕆᐊᕐᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᑖᒃᑯᓂᖓ 
ᐊᐱᖅᑯᑎᔅᓴᐃᑦ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᓗᑕ ᑕᐃᒃᑯᓄᖓ ᖃᐅᔨᓴᖅᑎᐅᔪᓂᒃ 
ᓇᒻᒥᓂᖃᖅᑐᓂᒃ ᓇᒻᒥᖃᖅᑐᓂᒃ ᐃᓪᓗᓄᑦ 
ᐅᖃᖅᑲᐅᒻᒪᑦ ᒥᓂᔅᑕᐅᔪᖅ. 
ᐊᑭᓖᑎᑕᐅᓂᐅᕆᐊᖃᕐᓂᓐᖏᓐᓄᑦ ᑐᑭᓯᖏᓐᓇᒪ 
ᓱᒻᒪᓪᓕ ᓇᓪᓕᐅᒃᑯᒫᖅᑖᕈᓐᓇᖏᓪᓚᑦ 
ᑕᒻᒪᖅᑐᒥᓂᐅᑉᐸᑕ ᓇᓪᓕᐅᒃᒫᖃᖅᑐᑦᓴᐅᕙᒻᒥᔪᑦ 
ᐃᓪᓗᖁᑎᓂᒃ ᖃᐅᔨᓴᖅᑎᓪᓗᒋᑦ 
ᓇᓪᓕᐅᒃᑯᒫᖃᖅᑐᑦᓴᐅᕙᒻᒥᒻᒪᑕ ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᓯᐊᕚᓗᒃ, 
ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔪᖓ ᑕᐃᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᖃᐅᔨᓴᖃᑦᑕᖅᑐᑦ 
ᐱᔭᕆᐊᑐᔪᓕᕆᔨᐅᔪᓪᓗ ᐃᓪᓗᑎᓐᓂᒃ 
ᐃᓪᓗᖁᑎᒋᔭᐅᔪᓂᒃ ᕿᒥᕐᕈᕙᑦᑐᑦ ᐅᖃᖅᐸᒻᒪᑕ 
ᓇᓪᓕᐅᒃᑯᒫᖃᓐᖏᒻᒪᑕ  

ᑕᒻᒪᖅᑐᒥᓂᐅᑉᐸᑕ ᑕᐃᒃᑯᐊ ᐋᖅᑭᑦᑕᐅᓂᖏᑦ 
ᐊᑭᓕᕆᐊᖃᓕᓲᕆᒐᑦᑎᒍ ᐅᖓᑕᐅᓕᑦᑎᓪᓗᒍ. 
 
ᓇᓪᓕᐅᒃᑯᒫᓕᕆᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑦ ᐱᖁᑎᒋᔭᐅᓐᖏᑦᑐᓂᑦ 
ᐃᖅᑲᓇᐃᔭᖅᑎᐅᔪᒥᒃ ᐃᓪᓗᓕᕆᔨᕐᔪᐊᒃᑯᓐᓂᒃ 
ᐃᓪᓗᓕᕆᔨᕐᔪᐊᒃᑯᓐᓃᓐᖔᕐᓂᖅᑲᑦ 
ᖃᐅᔨᓴᖅᑐᖃᕐᓂᖅᑲᑦ ᐅᕝᕙᓗ ᓄᓇᓕᓐᓂ 
ᒐᕙᒪᒃᑯᓐᓂᒃ ᐱᔨᑦᑎᖅᑐᓄᑦ ᐱᖁᑎᒋᓐᖏᑕᖓᓂᒃ 
ᓇᒻᒥᓂᕆᔭᐅᔪᒦᓪᓗᓂ. ᑕᒪᓐᓇ ᒪᑐᐃᖅᓯᒍᓐᓇᕐᖓᑦ 
ᐃᒫᒃ ᐊᑭᓖᒋᐊᖃᑐᐃᓐᓇᕋᔭᕐᓂᖓᓂᒃ 
ᓇᓪᓕᐅᒃᑯᒫᑖᖅᓯᒪᔭᕆᐊᖃᕐᒪᑕ ᖃᐅᔨᓴᕐᓂᐊᕐᓗᑎᒃ 
ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐊᐱᕆᓇᓱᑉᐸᓪᓚᐃᔪᖅ 
ᑖᓐᓇ ᒪᓕᒐᖅ ᒪᓕᒋᐊᖃᖅᑐᒥᒃ ᐱᑕᖃᖅᑲᑦ 
ᑕᐃᒃᑯᐊ ᐃᓪᓗᒋᔭᐅᔪᓄᑦ ᖃᐅᔨᓴᕐᓂᐊᖅᑎᓪᓗᒋᑦ 
ᒪᑐᐃᖅᓯᔪᖃᕈᓐᓇᖅᑲᑦ. 
ᖃᐅᔨᓴᓐᖑᐊᑐᐃᓐᓇᕐᓗᑎᖅᑲᐃ ᑕᐃᓐᓇ ᓇᒻᒥᓂᖅ 
ᐃᓪᓗᖁᑎᖃᖅᑐᑦ ᐊᑭᓕᖅᓱᐃᔭᕆᐊᓕᒻᒪᕆᐊᓘᓪᓗᓂ 
ᐊᑲᐅᓐᖏᓪᓕᐅᕈᑎᖃᒻᒪᕆᑦᑎᓪᓗᒍ 
ᓱᕋᒃᓯᒪᕈᔪᑦᑎᓪᓗᒍᖃᐃ ᑖᓐᓇ ᐃᓪᓘᔪᖅ ᒥᓂᔅᑕ ᑐᑐ 
ᑭᐅᒋᐊᕈᒪᕕᐅᒃ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᒪᓕᒐᓕᕆᔨᐅᔪᑦ ᓘᑦᑖᖑᔪᓪᓗ 
ᑲᑐᔾᔨᖃᑎᖃᖅᐸᒻᒪᑕᓕ 
ᖃᐅᔨᓴᖃᑦᑕᐅᑎᔾᔪᑎᒋᕙᑦᑕᖓᓂᒃ. 
 
ᑐᑭᓯᐅᒪᔾᔪᑎᒋᔭᕋᓕ ᑐᑭᓯᐅᒪᓂᕋ homeowner 
inspectors association ᓇᒻᒥᓂᖃᖅᑐᓄᑦ 
ᖃᐅᔨᓴᕐᓂᕐᒧᑦ. ᒪᓕᖃᑦᑕᕐᖓᑕ ᖃᓪᓗᓈᑦ 
ᓄᓇᖓᓐᓂᓕ ᑕᒪᑦᓱᒧᖓ ᐃᖅᑲᓇᐃᔮᖃᕈᒪᑉᐸᑕ 
ᐃᓕᓐᓂᐊᖅᓯᒪᑦᑎᐊᕆᐊᖃᕐᖓᑕ ᒪᓕᒃᑲᓗᐊᕐᒪᖔᑕ  

ᑕᐃᒃᑯᓇᓐᖓᑦ ᒪᓕᒋᐊᖃᖅᑎᑦᑎᔪᓂᒃ 
ᐊᔪᓐᖏᑎᑕᐅᓕᕐᓂᐊᑎᓪᓗᒋᑦ ᐃᓪᓗᒥᒃ 
ᖃᐅᔨᓴᖅᑎᒻᒪᕆᐅᓗᑎᒃ.  
 
ᒥᔅᑕ ᐱᐅᕆᐅᓪ ᑖᓐᓇ ᐃᓚᒋᐊᖁᓂᐊᕋᒃᑯᑦ 
ᑖᒃᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᐅᕆᐅᓪ. 
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕕᑦᑐᖅᓯᒪᔪᓂ ᑲᓇᑕᒥ ᓇᒻᒥᓂᖅ ᑕᐃᒃᑯᐊ 
ᒪᓕᒐᖃᐅᑉᐸᑦᑐᑦ ᐱᔾᔪᑎᒋᓪᓗᒍ. 
 
ᐃᓪᓘᔪᒥᒃ ᖃᐅᔨᓴᖅᑎᐅᔪᖅ ᓇᓪᓕᐅᒃᑯᒫᖃᓪᓗᑎᒃ 
ᒪᓕᓪᓗᒋᑦ ᖃᓄᐃᑦᑐᓂᓪᓗ ᐱᓕᕆᖃᑦᑕᖅᓯᒪᒻᒪᖔᑕ 
ᐊᒃᑐᐃᓂᖃᕋᔭᕐᒥᔪᖅ ᖃᓄᖅ ᐊᑭᓖᓚᐅᕐᒪᖔᑕ.  
 
ᑕᐃᒃᑯᐊ ᓇᓪᓕᐅᒃᑯᒫᖑᔪᑦ ᐊᑐᐃᓐᓇᐅᔫᒐᓗᐊᑦ, 
ᑭᓯᐊᓂ ᐃᓚᒋᔭᐅᓐᖏᒃᑯᕕᑦ ᐊᑭᑐᔪᑲᓪᓚᐅᒐᔭᕐᖓᑦ. 
ᐃᓚᖏᓪᓗ ᑲᓇᑕᒥ ᐱᕕᖃᖅᑎᑦᑎᕙᒻᒥᔪᑦ 
ᖃᐅᔨᓴᖅᑕᐅᑎᑦᑎᓪᓗᑎᒃ ᐃᓪᓗᒃᓴᐅᔪᒥᒃ ᐃᓪᓗᓄᑦ 
ᖃᐅᔨᓴᖅᑎᓄᑦ ᑲᑐᔾᔨᖃᑎᒌᖏᓐᓂᒃ 
ᑕᒪᒃᑯᓄᖓᑦᑕᐅᖅ ᑐᓂᓯᒐᔭᖅᑐᓂᒃ ᐱᔪᓐᓇᐅᑎᓂᒃ. 
 
ᐊᔾᔨᒌᑦᑎᐊᓐᖏᕈᔪᒻᒪᑕ ᑲᓇᑕᒥ ᖃᓄᓪᓚᕆᒃ 
ᐃᓕᖅᑯᓯᕆᔭᐅᕙᒻᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᐊᐱᖅᑯᑎᔅᓴᑲᓐᓃᑦ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓪᓗᓕᕆᔨᕐᔪᐊᒃᑯᑦᑎᓐᓄᑦ ᖃᓄᕐᓕ 
ᐋᖅᑭᒃᓯᒪᔪᓐᓇᕋᔭᕐᒪᖔᑦ ᑕᒫᓂ 
ᖃᐅᔨᓴᖅᑎᐅᒐᔭᖅᑐᒥᒃ  

ᐱᑕᖃᖅᑲᑦ ᐃᓚᒋᔭᐅᓗᓂ ᖃᓪᓗᓈᑦ ᓄᓇᖓᓐᓄᑦ 
ᐊᔪᓐᖏᒃᑲᔭᖅᐳᑦ, ᐄ, ᑕᐃᒫᒃ ᓇᓪᓕᐅᒃᑯᒫᖏᑦ 
ᐋᖅᑭᒃᑕᐅᔪᓐᓇᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕚᓗᒃ, 
ᒥᔅᑕ ᓯᐊᓪ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᒥᔅᑕ ᕋᒻᐴᑦᒧᑦ ᑕᒪᓐᓇ 
ᐅᖃᐅᓯᕆᓂᐊᕐᓂᕋᖅᑐᒍ ᒥᓂᔅᑕᒥᒃ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖅᑐᒧᑦ. 
ᖃᓄᖅᑑᑲᓐᓂᕈᓐᓇᕋᔭᕐᒪᖔᑦᑕ. ᐊᖏᖃᑎᒋᓪᓗᒋᑦ 
ᑖᒃᑯᐊ ᑕᒪᒃᑮᒃ ᒥᔅᑕ ᓯᐊᓪ ᐊᒻᒪᓗ ᒥᔅᑕ ᕋᒻᐴᑦᓗ 
ᐱᒻᒪᕆᐅᔫᒻᒪᑦ ᑖᓐᓇ.  
 
ᐃᓚᖏᑦ ᓂᐅᕕᓲᖑᒻᒪᑕ 
ᐱᐅᓗᐊᕌᓗᓐᖏᑦᑑᒐᓗᐊᒥᖅᑲᐃ 
ᐱᐅᖏᑐᒻᒪᕆᐅᓂᖓᓄᑦ ᓱᕋᑦᑕᐃᓐᓇᖓᓄᑦ 
ᕿᓂᖏᑉᐸᑕ ᑭᓱᒥᖏᓛᒃ ᓂᐅᕕᕋᓱᒃᑎᓪᓗᒋᑦ 
ᕿᒥᕐᕈᑎᐊᓐᖏᑉᐸᑕ 
ᓯᓚᐃᕐᕆᔭᑦᑕᐅᑐᐃᓐᓇᕆᐊᖃᓐᖓᑕ 
ᓱᕋᓐᓂᐅᓕᖅᑐᒥᒃ ᖃᐅᔨᒪᖏᑕᖏᓐᓂᒃ ᐊᒻᒪᓗ 
ᐊᖏᖅᑲᑎᒋᑦᑎᐊᖅᑐᒍ ᐱᑕᖃᕆᐊᖃᓪᓚᕆᑦᑐᖅ 
ᒫᓐᓇᐅᔪᖅ.  
 
ᐄ, ᓄᓇᓕᓐᓂ ᐃᓱᒪᒋᔭᐅᖃᑦᑕᖅᑐᖅ 
ᐃᖅᑲᓇᐃᔭᖅᑎᑖᕈᒪᖃᑦᑕᖅᓯᒪᔫᒐᓗᐊᑦ ᑕᕝᕗᑎᒎᓇ 
ᓄᓇᓕᕆᔨᒃᑯᖏᑎᒍᖅᑲᐃ ᑭᓯᐊᓂ ᑕᒪᓐᓇ 
ᐅᖃᐅᓯᕆᒋᐊᓪᓚᓛᖅᑕᕋ ᒥᓂᔅᑕᐅᔪᒧᑦ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖅᑎᒧᑦ ᖃᓄᖅ 
ᑲᔪᓯᒋᐊᕈᓐᓇᕋᔭᕐᒪᖔᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑏᕙ 
18-ᖑᑎᓪᓗᒍ ᐊᒻᒪᓗ ᐃᓪᓗᓕᕆᔨᕐᔪᐊᑯᓐᓄᑦ 
ᐅᖃᓚᐅᖅᓯᒪᒐᑦᑕ ᒐᕙᒪᑐᖃᒃᑯᓐᓄᑦ 
ᑲᑎᒪᖃᑎᖃᓛᕋᑦᓯ ᐃᓪᓗᓕᕆᔨᕐᔪᐊᑯᓐᓂᑦ. ᑕᐃᒪᓕ 
ᑕᕝᕙᓐᖓᑦ ᐊᖏᖅᑕᐅᓯᒪᓕᖅᐱᓯ ᑕᕝᕙᓐᖓᑦ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑲᑎᒪᖃᑎᖃᓚᐅᖅᑐᒍᑦ  
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ ᕕᓐᓕ 
ᑏᓰᕙᐅᑎᓪᓗᒍ. ᑕᐃᒪᓕ ᑕᐃᒃᓱᒪᓐᖓᑦ 
ᐅᖃᐅᔾᔫᓯᐊᕆᓚᐅᖅᑕᕗᑦ 
ᐊᖏᖅᑕᐅᔾᔪᑎᒋᓚᐅᖅᑕᕗᑦ ᓯᕗᓪᓕᖅᐹᒥᒃ 
ᒐᕙᒪᑐᖃᒃᑯᑦ ᑲᑎᒪᖃᑕᐅᒋᐅᓚᐅᕐᖓᑕ ᐊᕐᕌᒍᑦ 
ᑎᓴᒪᑦ ᐊᓂᒍᖅᑎᓪᓗᒍ ᑕᒪᓐᓇ. ᑕᐃᓐᓇ 
ᖃᐃᖏᓐᓇᖃᑦᑕᖁᓪᓗᒍ ᐅᖃᐅᓯᕆᓚᐅᖅᑕᕗᑦ 
ᐱᓕᕆᖃᑎᒌᑦᑎᐊᕐᓗᑕ. ᐅᖃᓚᐅᖅᑐᓂᓗ 
ᐃᓪᓗᓕᕆᓂᐅᔪᖅ ᑲᓇᑕᓕᒫᒥ ᑕᐃᒪᐃᒻᒪᑦ 
ᐊᕕᑦᑐᖅᓯᒪᔪᑐᐃᓐᓇᐅᖏᑦᑐᓂᒃ ᓇᒥᑐᐃᓐᓇᖅ 
ᑲᓇᑕᒥ. ᐱᓕᕆᖃᑎᒌᒋᐊᖃᕋᑦᑕ ᒐᕙᒪᒃᑯᑦ ᑕᒪᓐᓇ 
ᑲᒪᒋᔭᐅᓪᓗᓂ. 
 
ᑕᐃᒪᓕ ᓂᕆᐅᑉᐳᖓ ᑖᒃᑯᓄᖓ 
ᐅᑭᐅᖅᑕᖅᑐᒦᓐᖔᖅᑐᑎᒍᓪᓕ ᐱᖓᓲᓪᓗᑕ 
ᐅᖃᖃᑦᑕᕋᑦᑕ ᑮᓈᐅᔭᖅᑕᖃᕆᐊᖃᕐᖓᑦ 
ᐅᑭᐅᑦᑕᖅᑐᒧᑦ ᑐᕌᖓᓂᐊᖅᑐᓂᒃ 
ᐱᓕᕆᔾᔪᑎᑐᖃᕆᖃᑦᑕᖅᓯᒪᔭᕋᓗᐊᕗᑦ. ᑕᒪᓐᓇ 
ᐊᐅᓚᑦᑎᐊᕈᓐᓇᐃᓕᒻᒪᑦ ᐃᒫᒃ ᓲᕐᓗ 
ᓂᐸᐃᑦᑐᖅᑏᔾᔪᑐᐃᓐᓇᐅᔪᖅ ᐊᒃᓱᕈᓐᓇᖃᑦᑕᕐᖓᑦ 
ᐅᕙᑦᑎᓐᓄᑦ. ᐊᔭᐅᖅᓯᓪᓗᑕ ᓯᕕᑐᔪᒧᑦ 
ᐊᖏᖅᑕᐅᓯᒪᓂᕋᒍᒪᑦᓱᑕ ᑕᐃᒃᑯᐊ 
ᐊᐅᓪᓚᑦᑎᒋᐊᕐᓗᒋᑦ. 

ᐸᕐᓇᒍᑎᒋᖃᑦᑕᕐᓂᐊᕋᑦᑎᒍᑦ ᐃᓪᓗᖃᕐᕕᑦᓴᐅᔪᒥᒃ 
ᐱᕙᓪᓕᐊᓂᕐᒧᑦ ᑐᐊᕕᖅᑐᓂ ᐊᑭᑐᔪᕈᓘᕙᒻᒥᒻᒪᑕ 
ᐊᕐᕌᒍᓄᖅᑲᐃ ᑕᓪᓕᒪᓄᑦ. ᐊᖏᖅᑕᐅᓯᒪᓗᑕ ᖃᓄ 
ᑕᒪᓐᓇ ᑲᒪᒋᔭᐅᓂᓕᒫᖓ. ᐄ, ᑕᒪᔾᔭ, 
ᐱᓕᕆᐊᕆᔭᕗᑦ 
ᐱᕙᓪᓕᐊᔾᔪᑎᒋᕙᓪᓕᐊᒍᓐᓇᕐᓂᐊᖅᑕᑦᓴᕆᒐᓗᐊᖅᑲ
ᕗᑦ. 
 
ᐊᒻᒪᓗ ᐃᓚᖏᑦ ᐃᑲᔪᕈᒪᑦᑎᐊᖃᑦᑕᕐᖓᑕ 
ᒐᕙᒪᑐᖃᒃᑯᑦ $100 ᒥᓕᐊᓂᑦ 
ᖃᐃᓂᐊᓚᐅᖅᓯᒪᔪᑦ. ᑖᒃᑯᓄᖓ 
ᒪᑭᒪᔾᔪᑎᑦᓴᑲᓐᓂᕐᓄᑦ ᐊᒻᒪᓗ ᖃᓄᖅ 
ᐊᑦᑐᐃᓂᖃᖅᓯᒪᒻᒪᖔᖅ ᑕᒫᓂ  
ᓄᓇᕗᒻᒦᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᖃᓪᓗᓈᑦ 
ᓄᓇᖓᓐᓂ ᓂᐅᕕᖃᑦᑕᕐᖓᑕ 
ᐅᑭᐅᖅᑕᖅᑐᒥᐅᑕᐅᔪᑦ ᓂᐅᕕᖃᑦᑕᕐᖓᑕ ᐃᓪᓗᓂᒃ 
ᖃᓪᓗᓈᓃᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᓗᖓ ᐃᓪᓗᖃᖅ ᐃᖅᑲᓇᐃᔭᖅᑎᓄᑦ ᐃᓪᓘᔪᑦ 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᕐᖓᑕ 
ᐲᕐᓂᐊᓚᐅᖅᓯᒪᒐᓗᐊᕐᖓᑕ 
ᐃᓪᓗᖃᖅᑎᑦᓯᒍᓐᓃᕐᓗᑎᒃ ᐃᖃᓗᓐᓂ ᑲᖏᖅᖠᓂᕐᒥ 
ᐃᖃᓗᑦᑑᑦᑎᐊᒥᓗ ᐊᕐᕌᒍᓂ ᑕᓪᓕᒪᓂᒃ ᐊᒻᒪᓗ 
ᖁᓕᐅᔪᓂᒃ ᐊᕐᕌᒍᓂᒃ. ᓱᓕ ᒐᕙᒪᒃᑯᑦ 
ᑕᐃᒪᐃᑦᑐᒫᕐᓂᐊᖅᑲᑦ?  
 
2010-13 ᐸᕐᓇᒍᑎᓂ ᑖᒃᑯᐊᒎᖅ 
ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔭᐅᖁᔭᖓᑦ 
ᓴᖅᑮᓗᑎᒃ ᐃᖅᑲᓇᐃᔭᖅᑎᓄᑦ ᐃᓪᓗᖃᕐᓂᕐᒧᑦ 
ᐅᐸᓗᖓᐃᔭᖅ ᑕᐃᒪᓕ ᐊᓯᔾᔩᓇᓱᐊᓕᕆᕕᓯ 
ᐃᖅᑲᓇᐃᔭᖅᑎᓄᑦ  

ᐃᓪᓗᖃᕐᓂᕐᒧᑦ ᐊᑐᐊᒐᕐᒥᒃ ᐊᒻᒪᓗ ᖃᓄ 2005-
ᒥᓂᑦ ᐊᒻᒪᓗ ᑭᓱᓂᒃ ᐊᓯᔾᔩᓛᕋᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ..  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐃᒃᓯᕙᐅᑕᖓ ᐅᖃᖅᑲᐅᒻᒪᑦ 
2008-ᖑᑎᓪᓗᒍ ᐃᒃᓯᕙᐅᑕᕆᔭᖓ ᑕᐃᑦᓱᒪᓂ 
ᒐᕙᒪᒃᑯᑦ ᓄᖅᑲᖅᑎᑦᓯᓪᓚᕆᓚᐅᖅᓯᒪᒻᒪᑕ 2007-ᒧᑦ 
ᐅᑎᖅᑕᑎᑦᑐᒍ. ᒫᓐᓇᐅᔪᖅ ᑕᐃᒪᐃᓕᖓᔪᖅ 
ᓯᕗᒧᐊᑦᑎᒍᒫᕐᓂᐊᖏᑦᑐᒍ ᓄᖅᑲᖓᑐᐃᓐᓇᖅᑐᖅ-
ᓚᐅᕐᒪᑦ ᑕᐃᑦᓱᒪᓂ ᓯᕗᒧᐊᑉᐸᓪᓕᐊᓂᐊᕈᓐᓃᖅᑐᒍᑦ  
ᑖᑦᓱᒧᖓ ᐊᑐᐊᒐᕐᒧᑦ ᑕᐃᒪᐃᓕᖓᓚᐅᕐᖓᑦ 
ᑕᐃᒪᐃᓕᖓᑎᓐᓂᐊᖅᑕᕗᑦ  
 
ᖃᐅᔨᒪᔪᖓ ᐅᐸᓗᖓᐃᔭᐃᕙᓪᓕᐊᔪᒍᑦ ᐊᓯᖏᓐᓂᒃ 
ᒐᕙᒪᒃᑯᓐᓂ ᐱᓕᕆᕕᐅᔪᓂᒃ 
ᕿᒥᕐᕈᓇᑉᐸᓪᓕᐊᓂᐊᕋᑦᑕ ᐋᖅᑭᑦᓱᐃᓗᑕ 
ᓄᑖᖑᔪᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ 
ᐊᑐᐊᒐᐅᓂᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. (ᑐᓵᔨᑎᒍᑦ) 
ᒐᕙᒪᑦᑎᐊᕙᑦᑎᐊᕙᒥᓂᐊᓗᖃᐃ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓂᐊᖅᑕᕋᐅᓇ ᒥᓂᔅᑕ ᖃᐅᔨᒪᖅᑰᕐᒪᑦ 
ᐃᓚᖏᑦ ᐃᓐᓇᐅᓗᐊᓕᕐᓂᕐᒧᓪᓘᓐᓃᑦ 
ᓇᒻᒥᓂᖃᕆᐊᕐᓂᑰᒐᓗᐊᖅᓱᑎᒃ ᐊᑭᓕᒐᒃᓴ 
ᐊᒥᓲᓗᐊᕌᖓᑦ ᐃᖅᑲᓇᐃᔮᖃᓐᖏᖦᖢᑎᓪᓗ 
ᖃᐅᔨᖃᑦᑕᖅᓯᒪᓇᕐᒪᑦ. ᐃᓪᓗᓕᕆᔨᕐᔪᐊᒃᑯᓐᓄᑦ 
ᓇᒻᒥᓂᖃᕆᐊᓚᐅᖅᑑᒐᓗᐊᑦ ᓇᒻᒥᓂᕆᔭᖓᑦ ᑖᓐᓇ 
ᐅᑎᖅᑎᑕᐅᔪᑎᑐᑦ ᑕᐃᒪᓐᓇ ᑖᓐᓇ ᑕᕝᕙᓂ public 
house-ᑎᑐᑦ ᑕᐃᒪ 
ᐃᓕᖅᑯᓯᖃᕐᕕᐅᑐᐃᓐᓇᓕᖅᖢᓂ ᐃᓐᓇᐃᑦ 
ᐃᓚᐃᕐᓂᕐᒧᓪᓘᓐᓃᓂᓛᒃ ᐊᐃᑉᐸᐃᕐᓂᕐᒧᓂᓛᒃ 
ᐅᕝᕙᓘᓐᓃᑦ ᐊᑭᓕᒐᒃᓴᑦ ᐊᔪᕐᓇᖅᓯᓗᐊᕐᓂᖏᓐᓄᑦ 
ᑕᐃᒪᓐᓇᐃᓕᐅᖃᑦᑕᐅᔭᖅᓯᒪᒻᒪᑕ ᖃᑯᑎᒃᑰᒐᓗᐊᖅ 
ᒥᓂᔅᑕ ᑐᑭᓯᕝᕕᒋᒍᒪᔭᕋᓗᐊᕋ ᑕᒪᓐᓇ 
ᑲᔪᓯᔭᐅᓐᖏᓐᓇᕐᓂᐊᕐᒪᖔᖅ 
ᑲᔪᓯᐅᒪᖏᓐᓇᕐᒪᖔᖏᓛ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐅᖃᐅᓯᐅᓂᖓ 
ᐅᑎᖅᑎᑕᐅᒐᔭᕐᓂᖏᑦ ᐅᑎᖅᑎᑦᑎᓂᖅ 
ᐃᓪᓗᓕᕆᔨᒃᑯᓐᓄᑦ ᓲᕐᓗ ᐃᓐᓇᐅᓗᐊᓕᖅᑐᑦ 
ᐊᖑᒻᒪᑎᒍᓐᓇᓐᖏᑦᑐᑦ ᐋᖅᑭᐅᒪᑎᑦᑎᒍᓐᓇᐃᓕᔪᑦ 
ᐊᖏᕐᕋᒥᓂᒃ ᑕᒪᓐᓇ ᓴᖅᑭᓯᒪᒻᒪᑦ ᐊᒻᒪᓗ 
ᓴᖅᑭᖃᑦᑕᖅᓱᓂ. ᑕᒪᒃᑯᐊ ᓴᖅᑭᓯᒪᔪᑦ 
ᓇᒻᒥᓂᖃᖅᑐᕐᓗ ᐊᖏᕐᕋᖅᐸᑦ. 
ᑎᒍᑐᐃᓐᓇᑕᕘᓚᔾᔮᓐᖏᑦᑐᒍᑦ.  
 
ᐅᖃᕐᕕᒋᖃᑦᑕᖅᑕᕗᑦ ᐊᖏᕐᕋᖃᖅᑐᑦ 
ᖃᓄᐃᓕᐅᕐᒪᖔᖅ ᐅᓂᒃᑳᕐᕕᒋᓪᓗᒍ 
ᐊᔾᔨᒌᓐᖏᓐᓂᖏᓐᓂ ᐊᑐᕈᓐᓇᖅᑕᖏᑦ ᐊᒻᒪᓗ 
ᐃᓪᓗᓕᕆᔨᒃᑯᓐᓅᕋᔭᕐᓂᖓ. ᑖᓐᓇ ᓇᒻᒥᓂᖅ 
ᐊᖏᕐᕋᖃᖅᑐᖅ ᐃᓱᒪᓕᐅᓕᓲᖅ ᓇᒦᒍᒪᒻᒪᖔᕐᒥ. 
ᑕᐃᒃᑯᐊᓕ ᐃᓐᓇᒻᒪᕆᓐᓂᒃ ᐱᓪᓗᒋᑦ 
ᓴᖅᑭᖃᑦᑕᖅᓯᒪᒻᒪᑕ.  
 
ᑭᖑᓂᑦᑎᓐᓂ ᑖᒃᑯᐊ ᑮᓇᐅᔭᒃᑯᕕᒻᒧᓘᓐᓃᑦ 
ᑎᒍᔭᐅᑉᐸᑦ ᐃᓪᓗᖓ. ᑮᓇᐅᔭᒃᑯᕕᒻᒨᖓᔪᓪᓕ 
ᐊᑐᖅᑐᕕᓃᑦ ᐊᑐᖅᓱᒋᑦ 
ᐃᓪᓗᓕᔨᒃᑯᓐᓅᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ.  ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᖅᑲᐅᔭᕋ ᑭᐅᒐᓗᐊᕐᒪᖔᒍ ᑐᓴᓐᖏᓐᓇᒪ. 
ᒪᒥᐊᓇᖅ. ᐃᒃᓯᕙᐅᑖᖅ ᐅᓇ 
ᐊᐱᕆᔾᔪᑎᒋᑲᐃᓐᓇᕋᒃᑯ. ᑲᔪᓯᓯᒪᐃᓐᓇᖅᑳᑦ 
ᑲᔪᓯᓯᒪᐃᓐᓇᓕᒑᕙ ᑕᒪᓐᓇ  

ᑕᐃᒪᐃᑦᑐᖅᑕᖃᕐᓂᕋᐃᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᐄ, 
ᑖᓐᓇ ᑭᐅᖅᑲᐅᔭᖓ. ᑲᔪᓯᔪᕉᖅ ᐅᓪᓗᒥ. ᐄᓛᒃ, 
ᒥᓂᔅᑕ. ᑕᐃᒫᒃ ᑭᐅᖅᑲᐅᔪᑎᑦ? ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑐᓃᖅᑕᖅᓱᒋᑦ 
ᐃᓪᓗᖃᖅᑐᐃᑦ ᐱᓕᕆᐊᕆᖃᑦᑕᖅᑕᕗᑦ ᑖᓐᓇ 
ᑐᒃᓯᕋᖅᑐᖅ ᐊᖏᕐᕋᖃᖅᑐᖅ ᓇᒻᒥᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑐᑐ, 
ᑭᐅᓇᓵᖅᑐᖃᖅᑎᓪᓗᒍ. . . (ᑐᓵᔨᑎᒎᕈᓐᓃᖅᑐᖅ) 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᓱᓚᐅᖅᓯᒪᒐᒪ ᑕᐃᒃᓱᒪᓂ 
ᖃᐅᔨᓴᕐᓂᐊᓕᓵᖅᑎᓪᓗᒋᒡᒎᖅ ᐃᓄᓐᓂᑦ ᑖᒃᑯᐊ 
Statistics ᑲᓇᑕ ᐊᐱᖅᓱᕐᓂᐊᓚᐅᖅᓯᒪᒻᒪᑕ. 
ᐊᓱᐃᓪᓛᒃ ᐊᐱᖅᓱᓕᓚᐅᖅᓯᒪᖕᒪᑕᒎᖅ 
ᐅᓂᒃᑳᖅᑲᐅᓪᓗᓂᓗ. ᑭᓯᐊᓂ 
ᐅᖃᐅᑎᓇᓱᓚᐅᖅᓯᒪᒐᒃᑯ ᑖᒃᑯᐊ ᐃᒡᓗᖃᓐᖏᑦᑐᑦ 
ᐊᖏᕐᕋᖃᓐᖏᑦᑐᑦ ᐊᒡᓛᑦ ᐃᖅᑲᓇᐃᔭᖅᑐᕐᓘᓐᓃᑦ 
ᐊᖏᕐᕋᖅᐸᒍᓐᓃᕐᒪᑕ ᐃᒡᓗᑭᒃᓴᓗᐊᕐᓂᑯᒧᑦ 
ᑖᒃᑯᓇᓂ ᐃᓚᒥᖕᓂᒃ ᑐᔪᕐᒥᑲᑕᑐᐃᓐᓇᓕᖅᖢᑎᑦ 
ᐃᓚᖏᑦ ᐱᓲᖑᖕᒪᑕ ᐃᖅᑲᓇᐃᔭᕋᓗᐊᖅᖢᑎᒃ.  
ᐊᐱᖅᓱᖅᑕᐅᖃᓯᐅᓛᕐᒪᖔᑕ 
ᐊᐱᖅᓱᖅᑕᐅᖃᑕᐅᓚᐅᕐᒪᖔᑕ ᐊᐱᖅᓱᓚᐅᕋᒃᑯ 
ᐊᒻᒪᓗ ᐅᖃᓚᐅᕐᒪᑦ ᑖᒃᑯᐊᒎᖅ Statistics ᑲᓇᑕ. 
 
ᑕᒪᑐᒥᖓ ᐊᐱᖅᓱᖅᑎᐅᓂᐊᕐᒪᑕ 
ᐃᖅᑲᓇᐃᔭᖅᑎᑎᓪᓗᑎᑦ 22-ᖑᕙᓪᓚᐃᔪᓂᑦ. 
ᐊᐱᖅᓱᖅᑎᓂᑦ ᐃᑲᔪᖅᑎᖃᕋᓗᐊᖅᑎᓪᓗᒋᑦ, 
ᒪᒥᐊᓇᖅ Nunavut Bureau of Statistics ᑖᒃᑯᐊ 
ᐊᒻᒪ Stats  

ᑲᓇᑕ, ᑖᒃᑯᐊᖑᔪᑦ ᐊᐱᖅᓱᖅᑕᐅᓂᐊᕐᒪᑕᒎᖅ. 
ᐊᐱᕆᓚᐅᖅᓯᒪᒐᒃᑯ ᐊᐱᖅᓱᖅᑎᐅᓂᐊᓐᖏᑉᐸᑕ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, ᑕᐃᒪᓕ 
ᐃᑲᔪᕐᓂᐊᖅᐱᓯ ᖃᓄᐃᑦᑐᓂᑦ ᐊᐱᖅᓲᑎᔅᓴᓂᑦ 
ᐋᖅᑭᔅᓱᐃᓛᕐᒪᖔᑕ ᑖᒃᑯᐊ 22-ᖑᔪᑦ 
ᐃᖅᑲᓇᐃᔭᖅᑏᑦ? 
 
ᐊᑐᕆᐊᖃᓛᖅᑕᖏᓐᓂᒃ ᒪᑯᓂᖓ ᐃᓚᐅᔪᑦ 
ᐊᐱᖅᓱᖅᑕᐅᖃᓯᐅᔾᔭᐅᔪᖃᕐᓗᓂ 
ᐃᒡᓗᖃᓐᖏᑎᐊᒻᒪᕆᒃᑐᓂᑦ? ᖃᓄᕐᓗ ᑕᒪᒃᑯᐊ 
ᐃᒡᓗᖃᓐᖏᑎᐊᒻᒪᕆᒃᑐᐃᑦ 
ᐊᐱᖅᓱᖅᑕᐅᔪᓐᓇᓛᕐᒪᖔᑕ ᐃᒡᓗᓕᕆᓂᕐᒧᑦ  
ᐊᐱᖅᓱᕋᓱᐊᖅᑎᓪᓗᓯ? ᑕᒪᓐᓇ ᐋᖅᑭᒃᓯᒪᓕᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
(ᑐᓵᔨᑎᒍᑦ) ᑕᒪᓐᓇᑦᑕᐅᖅ 
ᐊᖏᕐᕋᖃᓐᖏᓂᕐᒨᖓᔪᖅ, ᐊᖏᕐᕋᖃᓐᖏᓐᓂᕐᒧᑦ 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᓗ ᖁᔭᒋᕙᕋ ᐊᐱᖅᓱᕋᑖᖅᑐᖅ. 
ᑖᓐᓇ ᐊᖏᕐᕋᖃᓐᖏᓐᓂᖅ 
ᓇᓗᓇᐃᖅᑕᐅᓯᒪᓂᐊᖅᑐᖅ ᑕᐃᒪ ᐊᐱᖅᓱᒻᒪᑕ 
ᓄᓇᓕᓐᓂ ᐃᓪᓗᓅᖅᑕᖅᓱᑎᒃ ᐊᐱᖅᓱᖅᓱᓯ ᑭᓇᒃᑯᑦ 
ᓇᒥ ᓯᓂᖃᑦᑕᕐᒪᖔᑕᓗ, ᐅᕙᓃᖃᑦᑕᕐᒪᖔᑕ 
ᓇᓗᓇᐃᔭᐃᑎᖃᑦᑕᖅᑕᕗᑦ ᑕᒪᒃᑯᓂᖓ. ᑕᐃᒃᑯᐊ 
ᐊᖏᕐᕋᖃᖏᑦᑐᑦ ᓇᐃᓴᖅᑕᐅᓯᒪᖏᑦᑐᑦ ᓲᕐᓗ 
ᓯᓂᒃᑕᕋᑐᐃᓐᓇᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕗᖓ ᓈᒻᒪᖂᒻᒪᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒻᒪᖃ ᐅᖃᐅᑎᔪᓐᓇᖅᐹᑎᒍᓪᓗ ᐄ, 
ᑖᒃᑯᐊ ᐊᐱᖅᓱᖅᑕᐅᖃᑦᑕᓚᐅᖅᐸᑕᑦᑕᐅᖅ?  

ᐃᒪᓐᓇᐃᓕᖓᓚᐅᖅᑰᔨᓚᐅᕐᒪᓇᐃ: ᑕᒪᒃᑯᐊ 
ᐃᒡᓗᖃᖅᑐᐃᑦ ᐊᐱᖅᓱᖅᑕᐅᓂᐊᖅᑰᓚᐅᕐᒪᑕ 
ᐃᒡᓗᖃᖅᑎᐅᔪᑦ. ᒪᑯᐊᓕ ᐃᒡᓗᖃᖏᑦᑐᐃᑦ ᖃᓄᖅ 
ᐋᖅᑭᒃᓯᒪᓂᐊᓚᐅᕐᒪᖔᑕ. 
 
ᐅᓂᒃᑲᐅᑎᒃᑲᓐᓂᕈᓐᓇᖅᐹᑎᒎ ᖃᓄᕐᓕ 
ᓇᓂᓯᔪᓐᓇᖃᑦᑕᓚᐅᖅᐱᓯ ᐃᒡᓗᖃᖏᑦᑐᓂᒃ 
ᐊᐱᖅᓱᕆᐊᖃᕐᒥᔭᑦᑎᓐᓂᑦᑕᐅᖅ. ᓲᖅ 
ᐃᒡᓗᖃᖏᒻᒪᖔᑕ, ᐃᖅᑲᓇᐃᔭᖅᖢᑎᒃ, 
ᐃᓐᓇᐅᓪᓗᑎᒃ, ᐱᒡᒐᖏᖦᖢᑎᒃ. ᖃᓄᕐᓕ 
ᓇᓂᔪᓐᓇᓚᐅᖅᐱᓯᐅᒃ ᑕᒪᒃᑯᐊ 
ᐊᐱᖅᓱᒐᒃᓴᕆᓂᐊᖅᑕᓯ ᐃᒡᓗᖃᖏᑦᑐᑦ, 
ᐊᖏᕐᕋᖃᖏᑐᓪᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪ ᐅᖃᖅᑲᐅᒐᒪ ᖃᐅᔨᓴᖅᑏᑦ 
ᐊᐱᖅᓲᑎᖃᖃᑦᑕᖅᑐᑦ ᑕᒪᒃᑯᓂᖓ ᓲᕐᓗ ᑕᐃᒃᑯᐊ 
ᐊᖏᕐᕋᖃᒻᒪᕆᖏᑦᑐᑦ ᓇᓗᓇᐃᖅᑕᐅᒐᔭᕐᒥᔪᑦ 
ᓯᓂᒃᑕᖃᑦᑕᖅᑐᑦ. ᑕᕝᕘᓇ ᖃᐅᔨᓴᕐᓂᒃᑯᑦ 
ᓈᓴᐅᑎᑖᕋᔭᓐᖑᐊᖅᑑᒐᓗᐊᑦ ᑕᕝᕗᓇ ᑕᐃᒃᑯᐊ 
ᐊᖏᕐᕋᖃᖏᑦᑐᑦ ᐅᖃᖅᓯᒪᖏᑦᑐᑦ 
ᖃᓄᐃᓐᓂᖏᓐᓂᒃ ᐊᐱᖅᓱᓗᐊᔾᔮᖂᖏᑦᑐᑦ ᓲᒻᒪᑦ 
ᐊᖏᕐᕋᖃᖏᓐᓂᖏᓐᓄᑦ. ᐱᔾᔪᑎᖏᓐᓄᓪᓕ 
ᖃᐅᔨᓴᖅᑏᑦ ᑲᒪᒐᔭᖅᑰᓐᖏᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᐅᖃᖅᑰᖅᑐᖅ ᐃᓚᖏᑦ ᑕᐃᒪ 
ᐃᓪᓗᕋᓛᒥᐅᑕᐅᒻᒪᑕ. ᒥᓂᔅᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒡᓗᕋᓛᑦ ᓇᓗᓇᐃᖅᑕᐅᓚᐅᖅᑐᑦ 
ᓄᓇᓕᓐᓂ, ᐄ,  

ᑕᐃᒪ ᖃᐅᔨᒋᐊᕐᕕᐅᓯᒪᒻᒥᔪᑦ ᑕᒪᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔅᓱᒪᓂ 
ᓄᕕᐱᕆ 27, 2009-ᒥ ᐊᐱᖅᓱᑲᑕᒃᑎᓪᓗᒍ ᑖᓐᓇ 
ᒥᓂᔅᑕ, ᐊᐱᖅᓱᓚᐅᖅᓯᒪᒐᒃᑯᑦ ᑖᒃᑯᐊ 
ᐱᓗᐊᓐᖑᐊᖅᑐᒥᒃ ᐊᖏᕐᕋᖃᖏᑦᑐᐃᑦ 
ᐊᐱᖅᓱᖅᑕᐅᔭᕆᐊᖃᕐᓂᓐᖏᓐᓂᒃ. 
 
ᐅᖃᖅᑰᔨᓕᕋᑖᕐᒪᑦ ᑖᒃᑯᐊ ᐃᓚᖏᑦ 
ᐊᐱᖅᓱᖅᑕᐅᖏᑦᑐᕕᓂᐅᑐᐃᓐᓇᕆᐊᖃᖅᑐᑦ 
ᑖᒃᑯᓄᖓ ᐊᐱᖅᓱᖅᑎᐅᔪᓄᑦ. ᓇᓃᖃᑦᑕᕐᒪᖔᑕ 
ᖃᐅᔨᒪᔭᐅᓐᖏᑐᐊᖅᐸᑕ. ᑕᐃᒪ ᒫᓐᓇ 
ᐊᐱᖅᓱᑎᓪᓗᒋᑦ ᐃᖅᑲᐃᑎᒋᐊᒃᑲᓐᓂᕐᓂᐊᖅᐸᐃᑦ. 
ᑖᒃᑯᐊ ᐊᐱᖅᓱᖅᑎᐅᔪᑦ 22-ᖑᔪᑦ ᑕᒪᒃᑯᐊ  
ᕿᓂᖃᑦᑕᖁᓗᒋᑦ ᐊᖏᕐᕋᖃᖏᑦᑐᑦ 
ᐃᓚᐅᖃᑕᐅᓂᐊᕐᒪᑕ ᑕᕝᕙᓂ ᖃᐅᔨᓴᕐᓂᐅᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓄᓇᕗᒥ ᑭᓪᓕᓯᓂᐊᖅᑎᑯᓐᓄᑦ 
ᑖᓐᓇ ᐅᖃᐅᓯᓂᐊᖅᐸᕋ ᑕᐃᒃᑯᓄᖓ 
ᐊᐱᖅᓱᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᒃᑯᓄᖓ ᐊᐱᖅᑯᑎᔅᓴᐃᑦ? ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ 
ᓱᓕ ᐊᐱᖅᑯᑎᔅᓵᒃ, ᑭᐅᑲᐅᑦᑐᕈᓐᓇᖅᐸᒃ ᒥᓂᔅᑕ.  
 
>>ᐃᓪᓚᖅᑐᑦ 
 
ᑕᐃᒪ ᑲᑎᒪᔨᕋᓛᓂ ᐅᖃᐅᓯᖃᖃᑦᑕᖅᓯᒪᒐᑦᑕ 
ᐱᒻᒪᕆᐅᓂᖓᓂᒃ ᑖᒃᑯᐊ 
ᐊᔪᐃᓐᓇᕆᐊᒃᑲᓂᕐᕕᒃᓴᖅᑕᖃᕆᐊᖃᒻᒪᑦ 
ᐱᓗᐊᖅᑐᒥᒃ ᑖᒃᑯᐊ ᐃᓪᓗᖃᑦᑎᑕᐅᔪᑦ 
ᐃᓪᓗᓕᕆᔨᒃᑯᓐᓂᑦ. ᐱᓕᕆᕕᓯ ᐸᕐᓇᐃᓯᒪᕚᑦ 
ᖃᓄᖅ ᑕᒪᒃᑯᐊ ᐊᔪᐃᓐᓇᕆᐊᕈᒪᔪᑦ ᓇᐅᒃᑯᑦ  

ᐊᖅᑯᑎᖃᕈᓐᓇᕋᔭᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᑦᓯᐊᕙᒃ, 
ᒥᔅᑕ ᕋᒻᐴᑦ. ᐄ, ᑕᒪᓐᓇ ᓴᖅᑭᐸᓪᓚᐃᓚᐅᖅᑐᖅ 
ᑕᒻᒪᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᓐᓇ 
ᐅᖃᐅᓯᕆᒻᒪᕆᓚᐅᖅᓯᒪᒐᕕᐅᒃ ᑲᑎᒪᑎᓪᓗᑕ. ᐄ, 
ᑖᒃᑯᐊ ᑯᐊᐳᕇᓴᒃᑯᑦ ᓯᕗᒧᐊᒌᖅᓯᒪᔭᖓᑦ.  
 
ᐃᓄᒻᒥᒃ ᐱᓯᒪᓕᖅᑐᒍᑦ ᖃᐅᔨᒪᑦᑎᐊᖅᑐᒥᑦ  
ᐱᓕᕆᐊᖃᕈᓐᓇᖅᑐᒥᑦ ᐃᓪᓗᓕᕆᓂᕐᒥᑦ. ᐃᒪᓐᓇ 
ᐊᑭᓕᔅᓴᖃᖅᑐᓂᑦ ᑲᒪᔨᐅᔪᖅ. ᑖᓐᓇ 
ᑲᑎᒪᖃᑎᒋᓂᐊᖅᑕᕗᑦ ᐃᓄᒃ 
ᐋᖅᑭᓱᐃᒍᓐᓇᕐᓂᐊᕐᓗᑕ ᐊᓯᐊᒎᕈᑕᐅᔪᓐᓇᖅᑐᓂᑦ 
ᐃᓄᓐᓄᑦ ᖃᓄᖅ ᐱᐅᓂᖅᐹᖑᒐᔭᕐᒪᖔᖅ 
ᑲᔪᓯᒍᑎᒋᓗᒋᑦ ᑕᒪᒃᑯᐊ ᐊᔪᐃᓐᓇᕆᐊᒃᑲᓐᓂᕈᒪᔪᑦ 
ᐃᓪᓗᓕᕆᔨᒃᑯᓐᓄᑦ ᐊᖏᖅᑕᐅᓂᖏᒃᑯᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᕐᒥ ᐊᐱᖅᑯᑎᒐ, 
ᑭᖑᓪᓕᖅᐹᖑᒐᔭᓐᖑᐊᖅᑑᒐᓗᐊᖅ ᐱᔾᔪᑎᖃᖅᑐᖅ 
ᑕᐃᒃᑯᓂᖓ ᐃᓪᓗᓕᕆᔨᐅᖃᑦᑕᖅᑐᓂᑦ. 
 
ᐅᖃᖃᑦᑕᖅᓯᒪᒐᑦᑕ ᐱᒻᒪᕆᐅᓂᖓᓂ ᑖᒃᑯᐊ 
ᐃᓪᓗᓕᕆᔨᖃᕆᐊᖃᕋᑦᑕ ᐊᒃᓱᕈᖃᑦᑕᕆᐊᖃᕐᒪᑕ 
ᐃᖅᑲᓇᐃᔭᖅᑎᐅᖃᑦᑕᖅᑐᑦ. ᐱᓕᕆᕕᓯ 
ᖃᓄᐃᑦᑐᒥᑦ ᓴᖅᑭᑎᑦᑎᓯᒪᕙ 
ᐸᕐᓇᐅᑎᒐᓚᓐᓂᓪᓘᓐᓃᑦ 
ᐃᓕᓐᓂᐊᑎᑎᑲᓐᓂᕋᔭᕐᓗᑎᑦ ᑕᒪᒃᑯᓂᖓ 
ᓄᓇᓕᓐᓂ ᐃᓪᓗᓕᕆᔨᐅᖃᑦᑕᖅᑐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᕆᕙᕋ ᒪᓕᒐᓕᐅᖅᑎ 
ᑖᓐᓇ ᐅᖃᐅᓯᕆᒻᒪᒍ. ᐊᑐᓂ ᓄᓇᓖᑦ 
ᐳᓛᕆᐊᖅᑕᒃᑲ ᑖᒃᑯᐊ ᑲᑎᖃᑦᑕᖅᓯᒪᔭᒃᑲ 
ᐃᖅᑲᓇᐃᔭᕐᓂᕐᓗᓐᓂᖅᐹᖑᕙᓪᓚᐃᔪᐃᑦ ᐊᒃᓱᕈ 
ᑭᓯᐊᓂ ᐅᐱᒋᕙᒃᑲ ᐱᓕᕆᐊᖃᖃᑦᑕᕐᒪᑕ ᑕᒪᒃᑯᐊ 
ᐱᔭᕆᐊᑭᑦᑐᑯᓘᓐᖏᒻᒪᑦ ᐱᓕᕆᐊᖓᑦ.  
 
ᑖᒃᑯᐊ ᐋᖅᑭᒋᐊᓯᒪᔪᑦ ᐃᓪᓗᓕᕆᔨᒃᑯᓐᓄᑦ 
ᑐᑭᒧᐊᒍᑎᐅᔪᑦ ᐊᒻᒪᓗ ᖃᓄᖅ 
ᐅᖃᓕᒪᖃᑎᖃᕈᓐᓇᕐᒪᖔᑕ ᐊᑭᓕᔅᓴᖃᖅᑐᓂᑦ  
ᑕᒪᓐᓇ ᓴᖅᑭᐸᓪᓕᐊᑐᐃᓐᓇᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ ᐱᔭᕇᖅᑮᑦ? 
ᑖᓐᓇ ᑭᖑᓪᓕᖅ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖃᐅᓯᕆᒃᑲᓂᕐᓗᒋᑦ ᐅᖅᓱᐊᓗᖃᐅᑏᑦ 
ᐱᑐᖃᐅᓗᐊᓕᕐᓂᖏᑦ ᓄᓇᕗᒻᒥ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᐅᓯᓯᒪᒍᒻᒪᒍ 
ᐅᖅᓱᐊᓗᖃᐅᑎᐅᑉ ᐱᑐᖃᐅᓗᐊᓕᕐᓂᖓᓂ 
ᑕᐃᒃᑯᐊ ᐱᒋᐊᖅᑎᑦᑎᓚᐅᕐᖓᑕ ᐃᓇᒌᔾᔪᑎᔅᓴᓂᑦ 
ᑕᒪᒃᑯᓄᖓ ᐅᖅᓱᐋᓗᖃᐅᑎᑐᖃᕐᓄᑦ. 
ᖃᓄᐃᓕᖓᓕᖅᑲᓪᓕ ᓇᒻᒥᓂᖅ ᐊᖏᕐᕋᖃᖅᑐᑦ 
ᐅᖅᓱᐊᓗᖃᐅᑎᑖᕆᐊᓖᑦ ᓄᑖᓂᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᔅᓯᐊᕙᒃ, 
ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓐᖓᑦ ᑭᖑᓪᓕᕐᒥᒃ 
ᐱᔭᐅᒍᓐᓇᖅᑐᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᑕᐃᒃᑯᐊᓗ ᐅᑎᕐᕕᒋᒃᑲᓂᕐᓗᒋᑦ 
ᐃᓇᒌᒍᑕᐅᔪᑦ ᑕᐃᒃᑯᓄᖓ ᒫᓐᓇ 
ᐅᖅᓱᐊᓗᖃᐅᑎᓄᑦ ᑖᒃᑯᓄᖓ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓄᑦ ᐱᖃᑖᓂ ᓄᓇᓕᓐᓂ 
ᐃᓪᓗᑐᖃᕐᓄᑦ ᓴᓇᒍᑎᖏᓐᓄᑦ. ᑖᒃᑯᐊ 
ᐊᑐᖅᑕᐅᖃᑦᑕᓕᕐᒪᑕ ᑕᐃᒫᒃ ᑮᓇᐅᔭᓂᑦ 
ᐊᔅᓵᖅᑎᕆᑐᐊᕐᖓᑦ ᐃᒡᓗᓄᑦ 
ᐊᑐᖅᑕᐅᒐᔭᖅᑑᒐᓗᐊᓂᑦ ᐃᓚᖐᒍᑕᐅᓪᓗ 
ᐅᖅᓱᐊᓗᖃᐅᑎᓄᑦ. 
 
ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᕙᑦ ᖃᓄᖅ ᑖᒃᑯᐊ 
ᐃᓇᖏᖅᑕᐅᒐᔭᕐᒪᖔᑕ ᐅᖅᓱᐊᓗᖃᐅᑎᑐᖃᐃ 
ᐃᓚᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᑎᒍᑦ) 
ᑕᕝᕙᓃᒻᒪᖔᖅ ᑭᓯᐊᓂ ᐊᑭᑐᔪᓅᖓᒻᒪᑦ ᑕᒪᓐᓇ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑲᐅᓐᖏᓕᐅᕈᑎᖃᓐᖏᑦᑐᖓ 
ᑭᐅᓚᖓᓗᒍ ᑖᓐᓇ. 
 
ᑖᒃᑯᐊ ᐱᒋᐊᖅᑎᑕᐅᓚᐅᖅᓯᒪᔪᑦ ᐃᑲᔫᑕᐅᔪᑦ ᑖᒃᑯᐊ 
ᓄᓇᓕᓐᓂ ᐱᓕᕆᐊᕆᒐᑦᑎᒍ ᐃᓇᖏᖅᐸᓪᓕᐊᓗᒋᑦ 
ᐱᒋᐊᕈᑎᒋᓚᐅᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᐱᖅᑯᑎᑕᖃᖅᑲ? 
ᒥᔅᑕ ᓂᓐᖓᖅ.  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᓂᐊᕋᒃᑯ ᒥᔅᑕ ᓯᐊᓪ ᐊᐱᖅᑯᑎᒋᕋᑖᖅᑕᖓ. 
ᑰᒑᖅᔪᒻᒥ ᓇᒻᒥᓂᖃᕐᒥᒻᒪᑕ ᐊᖏᕐᕋᒥᓐᓂᒃ. ᑖᒃᑯᐊ 
ᓄᓇᓖᑦ ᐃᓪᓗᓕᕆᔨᖏᑦ ᐊᐱᕆᓯᒪᒻᒪᑕ ᑐᓂᓯᓯᒪᑦ 
ᐅᖅᓱᐊᓘᑎᑖᖁᓪᓗᒋ ᐊᒥᓲᑎᓪᓗᒋᑦ ᑲᑎᓐᖓᓪᓗᒋᑦ 
ᑕᒪᒃᑯᐊ ᐊᖏᕐᕋᖃᖅᑐᐃᑦ ᓇᒻᒥᓂᖅ 
ᐊᖏᕐᕋᖃᖅᑐᓄᑦ ᐊᑭᑐᔪᒻᒪᕆᐊᓘᓕᕈᓐᓇᕐᒪᑦ. 
ᑕᒪᓐᓇ ᐅᖅᓱᐊᓗᕕᒃᑖᕐᓂᖅ ᐅᕙᖓ 
ᓇᒻᒥᓂᖃᕐᓗᖓ ᐃᓪᓗᒥᒃ ᓂᐅᕕᕈᓐᓇᕋᔭᕐᒪᖔᕐᒪ 
ᓄᑖᒥᒃ ᐅᖅᓱᐊᓗᖃᐅᒻᒥᒃ ᐊᑭᖏᑦ ᒪᓕᓪᓗᒋᑦ 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᓐᓂᒃ ᓂᐅᕕᐊᕆᓗᒍ 
ᑕᐃᒪᓐᓇ ᐊᔪᕐᓇᓐᖏᓛᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
(ᑐᓵᔨᑎᒍᑦ) ᐄ ᒥᓂᔅᑕ ᓇᓗᓇᐃᖅᑲᐅᔪᖅ ᑖᓐᓇ  
ᑐᓴᖅᑎᑦᓯᓂᐊᕐᓂᕐᒥᓂᒃ ᑕᒪᓐᓇ ᐱᓪᓗᒍ. ᒥᓂᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑐᓴᖅᑎᑦᑎᓂᐊᕋᓗᐊᖅᑐᒍᑦ 
ᑕᖅᑭᐅᓂᐊᖅᑐᒥ ᐃᓚᖏᑦ ᐅᖃᐅᓯᕆᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᐱᖅᑯᑎᑦᓴᖅᑕᖃᐅᖅᐸᑦ ᓱᓕ ᐃᓪᓗᓕᕆᓂᕐᒧᑦ? 
ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᕙᓂ 
ᐊᐱᖅᑯᑎᓂᒃ ᑐᓴᓚᐅᓐᖏᓇᒃᑯᑦ capital-
ᖑᑐᐃᓐᓇᕆᐊᖃᖅᑐᒃᓴᐅᓪᓗᓂᓗ ᒪᑯᐊ 
ᓇᒻᒥᓂᖃᖅᑐᐃᑦ ᐃᑲᔫᑎᑖᕆᔭᕐᒥᓂᒃ ᐆᒃᑑᑎᒋᓗᒍ 
ᐅᖅᑯᖅᓴᐅᑎᒥᓪᓘᓐᓃᑦ. ᐅᕝᕙᓘᓐᓃᑦ 
ᐆᓇᖅᑐᓕᐅᕈᒻᒥ ᐃᒪᕐᒧᑦ. 
 
ᐃᓪᓗᓕᒑᕐᔪᒻᒥᓗ ᓴᓪᓕᕐᒥᓗ 
ᖃᐅᔨᖃᑦᑕᖅᓯᒪᓕᐊᓂᒃᑲᒪ 
ᐃᓪᓗᕐᔪᐊᓕᐅᕈᓘᔭᖅᑎᓪᓗᒋᑦ 
ᓴᓇᔪᒃᓴᖅᑕᖃᕈᓐᓇᖃᑦᑕᖏᑦᑎᐊᓕᓲᖑᓕᕐᒪᑦ 
ᑕᐃᒪᐃᑦᑐᓕᔪᓐᓇᖅᑐᓂᒃ. ᐃᓪᓗᓕᕆᔨᒃᑯᓪᓗ 
ᐃᖅᑲᓇᐃᔭᖅᑎᖏᑦ 
ᑕᐃᒪᐃᓕᐅᖅᑎᑑᕙᓪᓗᖃᑦᑕᖅᖢᑎᒃ ᓄᓇᓕᓐᓂ.  

ᓇᒻᒥᓂᖃᕐᓂᕐᒧᑦ ᐃᑲᔫᓯᐊᖅᓯᒪᔫᒐᓗᐊᑦ 
ᓴᓇᔭᐅᒍᓐᓇᐃᓪᓕᐅᖅᑲᓪᓗᑎᓪᓗ 
ᑕᐃᒪᓐᓇᐃᖃᑦᑕᖅᓯᒪᓕᕐᒪᑦ ᑕᒪᓐᓇᖃᐃ 
ᐃᓪᓗᓕᕆᔨᕐᔪᐊᒃᑯᑎᒍᑦ ᖃᓄᖅ 
ᐃᑲᔪᖅᑕᐅᔾᔪᑕᐅᒃᑲᓐᓂᕈᓐᓇᕋᔭᕐᒪᖔᖅ? 
 
ᑕᒪᒃᑯᐊ ᓇᒻᒥᓂᖃᖅᑑᒐᓗᐊᑦ 
ᑲᑐᔾᔨᖃᑎᒌᖃᓐᖏᑦᑐᑎᓪᓘᖃᑦᑕᕐᒪᑕ ᐃᓚᖏᓐᓂ 
ᓄᓇᓕᓐᓂ ᑕᒪᓐᓇ ᓯᕗᓂᒃᓴᒥ ᐅᕝᕙᓘᓐᓃᑦ 
ᓴᖅᑭᑕᐅᓯᒪᒻᒪᖔᖅ ᒥᓂᔅᑐ ᑐᓴᕐᕕᒋᒍᒪᒐᓗᐊᖅᓱᒍ 
ᐊᔪᕐᓇᖅᑐᒦᓪᓚᑦᑖᖃᑦᑕᕐᒪᑕ 
ᓇᓪᓕᐅᒃᑯᒫᓕᕆᔨᒃᑯᓄᓪᓗ. 
ᐱᑕᖃᕆᐊᖃᕐᓂᕋᖅᑕᐅᓪᓗᑎᒃ ᓲᕐᓗ ᐅᖅᓱᖃᐅᑦ 
ᑕᐃᔭᐅᖅᑲᐅᒥᒻᒪᑦ ᓄᑕᐅᓯᖅᑎᕆᐊᓖᑦ ᒪᑯᐊ 
ᑭᓯᐊᓂ ᐱᓕᕆᔨᒃᓴᖅᑕᖃᓪᓚᕆᓐᖏᑎᓪᓗᒍ 
ᐊᔪᓕᐅᖅᑲᓂᕐᒦᖃᑦᑕᒪᑕ ᐊᖑᑎᖃᓐᖏᑦᑐᐃᑦ 
ᓇᒻᒥᓂᖃᖅᑐᑎᓪᓗ ᐃᓪᓗᕐᔪᐊᓂᒃ ᐱᓗᐊᖅᑐᒥᖅᑲᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑕᖅ ᑕᐃᓐᓇ ᑭᓇᑐᐃᓐᓇᖅ 
ᐃᓇᖐᒋᐊᖃᖅᑲᑦ ᐅᖅᓱᐊᓗᖃᐅᑎᒥᓂᒃ 
ᑐᐊᕕᕐᓇᖅᑐᒥᒃ ᐃᓇᖐᔾᔪᑎᑦᓴᒥᒃ ᐱᑕᖃᖅᑐᖅ 
ᑳᓐᑐᕌᒃᑐᒥᓪᓘᓐᓃᑦ ᐊᐱᕆᓗᓂ ᖃᑦᓯᑐᕋᔭᕐᒪᖔᓐ. 
ᑖᒃᑯᐊ ᐅᖅᑰᓴᐅᑏᑦ ᐃᓇᖏᕆᐊᖃᖅᑲᑕ 
ᓂᐅᕕᑐᐃᓇᖏᓪᓗᒍ ᓴᓇᔭᐅᓂᖓᓗ 
ᐊᓯᔾᔨᖅᑕᐅᓂᖓᓗ. 
 
ᖃᐅᔨᒪᒐᔭᕋ ᑕᒪᓐᓇ ᐊᕐᕌᓂ ᓴᖅᑭᑎᑕᐅᓚᐅᕐᖓᑦ 
ᖃᐅᔨᒪᔪᖃᖅᑎᓐᓇᒍ  

ᐋᖅᑭᑦᓱᐃᒍᓐᓇᖅᑐᒥᒃ. ᓴᓇᒍᓐᓇᖅᑐᒥᒃ ᐃᒡᓗᓕᕆᔩᑦ 
ᐃᓕᓐᓂᐊᖅᓯᒪᔫᒐᓗᐊᑦ ᑕᒪᒃᑯᓂᖓ. ᑭᓯᐊᓂ 
ᓄᑖᓂᒃ ᐋᖅᑮᒋᐊᑦᓴᖅ ᐃᓕᓐᓂᐊᖅᑎᑕᐅᓯᒪᓐᖏᒻᒪᑕ 
ᐃᓕᓴᕆᔭᐅᔾᔪᑎᖃᕆᐊᖃᕐᒪᑕ. 
 
ᐋᖅᑭᒃᓱᐃᒍᓐᓇᕐᓂᕐᒧᑦ ᑭᓇᑐᐃᓐᓇᖅ 
ᓄᓇᓕᓐᓅᖅᑐᖃᕐᓂᖅᑲᑦ ᐃᓪᓗᓕᕆᔨᒃᑯᓐᓄᑦ 
ᖃᐅᔨᒋᐊᕐᓗᓂ ᖃᑦᓯᑐᕋᔭᕐᒪᖔᖅ 
ᐃᖅᑲᓇᐃᔭᖅᑕᐅᓂᖓᓗ ᐱᕕᒃᓴᖃᕐᓂᖅᐸᑕ ᑕᐃᒫᒃ 
ᑲᒪᒋᒋᐊᖃᖅᑕᒥᓂᒃ ᐃᓪᓗᓕᕆᔨᒃᑯᑦ  
ᐃᓪᓗᖁᑎᖏᓐᓂᒃ ᑲᒪᓚᐅᕐᓗᓂ ᐄ ᑕᐃᒪᓐᓇ 
ᐃᑲᔪᕈᓐᓇᖃᑦᑕᖅᓯᒪᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑯᓂᒍᓱᓕᖅᐸᓪᓕᐊᔪᓂᒃ ᑕᐅᑐᖅᑰᖅᓱᖓᓘᒻᒪᑦ 
ᒪᒥᐊᓇᐅᒐᓗᐊᖅ ᑖᓐᓇ ᑕᒡᒐ 
ᓴᖅᑭᕋᓱᓗᐊᑲᐃᓐᓇᖅᑕᕋ ᓇᒻᒥᓂᖃᖅᑐᐃᑦ 
ᐊᑭᓖᔪᓐᓇᖅᑑᓪᓗᐊᑦᑎᐊᓕᕋᓗᐊᖅᓱᑎᒃ.  
 
ᑭᓯᐊᓂ 
ᐱᓕᕆᔪᒃᓴᖅᑕᖃᓐᖏᑦᑎᐊᒻᒪᕆᖃᑦᑕᖅᓯᒪᒻᒪᑦ 
ᐃᖅᑲᓇᐃᔭᖅᑏᑦ ᐃᓪᓗᓕᕆᔨᒃᑯᓄᓪᓗ ᐊᒻᒪ 
ᑳᓐᑐᕌᒃᓯᒪᔪᐃᑦ ᐃᓪᓗᕐᔪᐊᓕᐅᖅᑏᑦ 
ᐱᓕᕆᓗᐊᕉᑕᓕᕌᖓᑕ ᐅᑭᐊᒃᓵᒃᑰᒐᔪᒃᓱᑎᓪᓗ. 
ᑕᒪᓐᓇ ᐃᓱᒪᒋᔭᒃᓴᐅᖃᑕᐅᒋᐊᖃᖅᑰᕐᒪᑦ ᒥᓂᔅᑕ 
ᖃᓄᖅᑑᖅᑕᐅᔪᓐᓇᕋᔭᖅᐸᒋᑦ ᐱᐅᑦᑕᕋᔭᕋᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᓐᓇ ᐃᖃᓗᓐᓂᑦᑕᐅᖅ 
ᐊᒃᓱᕈᓐᓇᖃᑦᑕᕐᒪᑦ ᑲᑉᐸᓂᖃᕋᓗᐊᖅᑎᓪᓗᒍ 
ᐊᒥᓱᑲᓪᓚᓐᓂᒃ ᓲᕐᓗ ᐋᖅᑭᒃᓱᐃᖁᔨᓕᖅᖢᓂ  

ᑐᐊᕕᕐᓇᖅᑐᖃᑦᑎᓪᓗᒍᓘᓐᓃᑦ ᖁᐊᖅᑐᖃᑦᑎᓪᓗᒍ. 
ᐃᓛᓐᓂᒃᑯᑦ ᐱᔭᐅᑲᐅᑦᑐᕈᓐᓇᖃᑦᑕᖏᒻᒪᑕ 
ᑲᑉᐸᓂᕈᓘᔭᖃᐅᕋᓗᐊᖅᑎᓪᓗ ᑕᒫᓂ. ᑕᒪᒃᑯᐊ 
ᐊᒥᒐᓗᐊᕐᖓᑕ ᖃᐅᔨᒪᔪᑦ ᐋᖅᑭᒃᓱᐃᒍᓐᓇᖅᑐᑦ 
ᓴᓇᒍᓐᓇᖅᑐᑦ. 
 
ᓂᕆᐅᒍᒥᓇᖅᑐᖅ ᐅᖃᖃᑎᒋᓕᕈᑦᑎᒍ 
ᒐᕙᒪᑐᖃᒃᑯᑦ ᑕᐃᒪ ᑮᓇᐅᔭᖃᖅᑎᑦᑏᓐᓇᖁᓪᓗᒋᑦ 
ᐸᐸᑦᑎᔨᒃᑯᑦ ᐊᓯᐊᑎᒍᓪᓗ. 
ᐃᓕᓐᓂᐊᖅᑎᑦᑎᔪᓐᓇᓂᐊᖅᑐᒍᑦ 
ᓄᓇᓕᓐᓂᒥᐅᑕᓂᑦ ᐃᓕᓐᓂᐊᖅᐸᓪᓕᐊᔪᑦ  
ᐃᖅᑲᓇᐃᔭᖅᓯᓐᓈᑦ ᓯᕗᓂᒃᓴᒥ ᖃᐃᔪᒥ 
ᐊᔪᓐᖏᔾᔪᑎᑕᖃᓕᖁᓪᓗᒍ ᓄᓇᓕᓕᒫᖁᑎᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒃᑕᕗᑦ ᒥᔅᑕ ᓯᐊᓪ ᑕᒪᒃᑯᐊ ᐊᕙᑎᑦᑎᓐᓄᑦ 
ᓱᕋᕈᑕᐅᑐᐃᓐᓇᕆᐊᖃᓐᖓᑕ 
ᐅᖅᓱᐊᓗᖃᐅᑎᑐᖄᓗᐃᑦ. ᒪᓕᒃᑐᒋᑦ ᑕᐃᒃᑯᐊ 
ᓇᓪᓕᐅᒃᑯᒫᖃᑦᑎᑦᓯᔩᑦ ᐊᖏᕐᕋᓄᑦ ᑕᒪᓐᓇᑦᑕᐅᖅ 
ᑲᒪᒋᕙᓪᓚᐃᒻᒪᒍ ᐊᖏᕐᕋᖃᖅᑑᑉ ᓇᓪᓕᐊᒃᑯᒫᒃᑯᑦ.  
 
ᐃᒪᓐᓇ ᓇᒻᒥᓂᖃᖅᑐᑦ ᐃᓪᓗᓂᒃ 
ᐊᑭᑐᓗᐊᖅᑐᐊᓘᓐᖏᑦᑐᒥᒃ 
ᐅᖅᓱᐊᓗᖃᐅᑎᑖᕈᓐᓇᕆᐊᖃᕋᓗᐊᕐᒪᑕ. ᐄ, ᑕᐃᒪ 
ᐃᓪᓗᓕᕆᔨᕐᔪᐊᒃᑯᑦ ᐊᒥᓱᓂᒃ ᓂᐅᕕᕈᑎᒃ 
ᐊᑭᑦᑐᑐᒻᒪᕆᐊᓘᒍᓐᓇᕐᒪᑕ ᓇᒻᒥᓂᖃᖅᑐᓄᑦ. 
ᓂᐅᕕᓐᓂᐊᖅᑲᑕ ᓱᕐᓗ ᐅᑭᐅᒃᑯᑦ 
ᐅᖅᓱᐊᓗᖃᐅᑎᔅᓴᒥᓂᒃ ᓲᕐᓗ ᖃᖓᑕᔫᒃᑯᓪᓕ 
ᑭᓯᐊᓂ ᑎᑭᑕᐅᓗᑕᐅᔭᕆᐊᖃᕋᔭᕐᒪᑦ. 
 
ᐄ, ᐱᒻᒪᕆᐅᒻᒪᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᓪᓗᑎᕐ ᐊᑐᓃᖅᑐᓂᒃ ᓇᒻᒥᓂᖅ 
ᐊᖏᕐᕋᖃᖅᑐᓂᒃ ᓄᓇᕗᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
(ᑐᓵᔨᑎᒍᑦ) ᐅᖃᐅᓯᑦᓯᐊᕙᐅᕋᑖᖅᑐᖅ. ᓱᓕ 
ᐅᖃᐅᓯᒃᓴᖃᖅᑳ, L-3-ᒦᒃᑲᑦᑕ. (ᑐᓵᔨᑎᒎᕈᓐᓃᖅᑐᖅ) 
ᐊᑐᖅᑕᐅᔪᒪᓂᐊᖅᑐᑦ ᖃᐅᑕᒫᖅᓯᐅᑏᑦ, ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ $132,642,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙ ᐊᖏᖃᑎᒌᑉᐱᓰ 
ᑖᓐᓇ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᐃᑦ  
ᐊᑐᕈᒪᓂᐊᖅᑕᖏᑦ, ᑖᒃᑯᐊ ᐊᖏᖅᑕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᖏ ᑦ ᖁᔭᓐᓇᒦᒃᕈᒪᔭᒃᑲ ᐅᕙᒍᑦ 
ᓵᖓᓃᒍᓐᓇᕋᑖᕐᖓᑕ. ᒥᓂᔅᑕ ᑐᑑ 
ᓂᓪᓕᑲᐃᓐᓈᖅᔪᒍᒪᕖᑦ? ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒫᓐᓇ ᐱᕕᒃᓴᖃᑲᐃᓐᓇᕈᒪᒐᒪ 
ᐱᒻᒪᕆᐅᔪᓂᒃ ᒪᓕᒐᓕᐅᖅᑏᑦ ᓴᖅᑭᑦᓯᕋᑖᕐᖓᑕ 
ᑖᒃᑯᐊ ᕿᒥᕐᕈᓯᐊᓐᓂᐊᖅᑕᕗᑦ ᑕᒪᓐᓇ 
ᐃᓪᓗᓕᕆᓂᖅ ᐊᒃᑐᐃᓯᒪᒻᒪᑦ ᑭᒃᑯᓕᒫᓂᒃ 
ᓄᓇᕗᒻᒥᐅᓂᒃ. ᐊᒃᓱᕈᓪᓗᑕ ᓯᕗᒧᐊᒐᓱᐊᕐᓂᐊᖅᑯᒍᑦ 
ᑖᒃᑯᐊ ᐃᑲᔫᑎᔅᓴᕗᑦ ᐱᓯ ᐊᑐᕐᓗᒋᑦ. 
 
ᖁᔭᓐᓇᒦᒃᑲᓐᓂᕈᒪᔭᕋ ᐊᓖᓐ ᐃᒪᓐᓇ 
ᐃᓕᓐᓂᐊᑐᐃᓐᓇᕈᓐᓃᖅᑐᖅ ᐱᒻᒪᕆᐅᓕᖅᑐᖅ ᐅᓇ. 
ᑖᓐᓇ ᐱᓕᕆᐊᒃᓴᓕᒻᒪᕆᐊᓘᒻᒪᑦ ᑕᕝᕙᓂ 
ᐃᖅᑲᓇᐃᔭᓕᕋᑖᖅᓯᐊᖅᖢᓂᒃ 
ᓯᕗᒧᐊᑎᑦᓯᕙᓪᓕᐊᓪᓗᓂ ᐱᓕᕆᒃᓯᐊᖅᑐᓂᓗ. 
 

ᐊᒻᒪᓗ ᓗᐊᕆ ᖁᔭᒋᒻᒥᔭᕋᑦᑕᐅᖅ ᐊᓯᖏᓪᓗ 
ᐃᖅᑲᓇᐃᔭᖅᑎᓕᒫᖏᓪᓗ ᑖᒃᑯᐊ 
ᐱᓕᕆᖃᑦᑕᓚᐅᖅᑐᑦ ᐊᓪᓚᕕᑦᑎᓐᓂ ᑖᒃᑯᐊ 
ᑐᑭᓯᒋᐊᕈᑎᔅᓴᖃᕋᓗᐊᕐᒪᖔᑕ ᑖᓐᓇ ᑲᒪᐃᓐᓇᓱᖅ.  
 
ᖁᔭᓐᓇᒦᒃ ᐅᖃᓕᒪᖅᑲᐅᒻᒪᑕ ᑲᑎᒪᔩᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪ 
ᑖᒃᑯᐊ ᐃᖅᑲᓇᐃᔭᖅᑎᓯ. ᐃᖅᓱᒃᑏ, ᑖᒃᑯᐊ  
ᐊᑐᐃᓐᓇᕈᖅᑎᒍᓐᓇᕈᕕᒋᑦ. 
 
ᑖᒃᑯᐊ ᑕᕝᕙ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᕐᖓᑕ 
ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ 
ᓵᑉᐸᓪᓕᐊᒍᓐᓇᓯᒻᒥᒐᑦᑕ. ᒥᔅᑕ ᓯᐊᓪ 
ᐅᕗᓐᖓᑲᐃᓐᓇᕈᓐᓇᕈᕕᑦ. ᖁᔭᓐᓇᒦᒃ.  
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᒪᓕᒐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 
ᑖᓐᓇ ᐅᖃᐅᓯᔅᓴᖃᕐᒪᖔᖅ ᐱᓕᕆᐊᖃᖅᑐᖅ 
ᒪᓕᒐᓕᕆᓂᕐᒥᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒃᑲᒪ ᑖᒃᑯᓂᖓ 
ᓴᖅᑭᑦᑎᒋᐊᔅᓴᖅ ᑮᓇᐅᔭᖅᑑᑎᔅᓴᓂᑦ ᐊᒻᒪᓗ 
ᐱᓕᕆᔾᔪᑎᔅᓴᓂᑦ ᒪᓕᒐᓕᕆᔨᒃᑯᓐᓄᑦ. 
 
ᒪᓕᒐᓕᕆᔨᒃᑯᑦ ᓴᓂᕐᕙᐃᕕᐅᓯᒪᔪᑦ $78,052,000. 
ᑖᓐᓇ ᑭᒡᒐᖅᑐᐃᔪᖅ $2,050,000 ᐅᓄᖅᓯᒋᐊᖅᑐᖅ 
ᐅᕝᕙᓘᓐᓃᑦ 2.7-ᐳᓴᒥᒃ ᐊᕐᕌᓂᓂᑦ. ᑕᒪᓐᓇ 
ᐅᓄᖅᓯᒋᐊᕈᑕᐅᔪᖅ ᒪᕐᕉᓐᓂᒃ ᐱᓗᐊᖅᑐᖅ: 
 

• ᐅᓄᖅᓯᒋᐊᕐᓂᖓ $1-ᒥᓕᐊᓐᓂᑦ ᑖᒃᑯᐊ 
ᒪᓕᒐᕐᓂᑦ ᒪᓕᑦᑎᑦᑎᔩᑦ ᐊᒻᒪᓗ ᐸᓖᓯᒃᑯᑦ 
ᐃᒻᒥᒃᑰᕆᐊᖃᓐᖏᓐᓂᖏᑦ ᐊᑐᐊᒐᕐᓂᑦ, 
ᐊᒻᒪᓗ 



ᓇᒡᒐᔾᔭᐅ, ᒫᑦᓯ 15, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1528

 
• 2010-2011-ᒥᑦ ᐊᒃᑐᐃᔾᔪᑕᐅᓚᐅᖅᑐᓄᑦ 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᖏᓐᓄᑦ ᑳᓐᑐᕌᑦ.  

 
ᐃᒃᓯᕙᐅᑖᖅ, ᑖᒃᑯᐊ ᐊᖏᓂᖅᓴᓂᑦ ᒪᓕᒐᓕᕆᔨᒃᑯᑦ 
ᑮᓇᐅᔭᖅᑑᑎᔅᓴᖏᑦ ᐸᓖᓯᒃᑯᓐᓄᑦ 
ᐸᓖᓯᖃᖅᑎᑎᔾᔪᑕᐅᓂᐊᖅᑐᑦ. 
 

• ᑖᒃᑯᐊ ᐊᑦᑕᓇᖅᑐᒦᖁᓇᒋᑦ ᐃᓄᐃᑦ 
ᐊᒻᒪᓗ ᐸᓖᓯᒃᑯᑦ 
ᐅᓄᖅᓯᒋᐊᖅᐸᓪᓕᐊᔭᕗᑦ ᑕᒪᒃᑯᐊ ᐸᓖᓰᑦ 
ᓄᓇᕗᒻᒥ.  

 
• 2010-11 ᐊᕐᕌᒍᐊᓂ 

ᐅᓄᖅᓯᒋᐊᕐᓂᐊᖅᑐᑦ ᐃᓄᑦᑎᑐᑦ 
ᐅᖃᕈᓐᓇᖅᑐᑦ ᐃᖅᑲᓇᐃᔭᖅᑏᑦ ᐸᓖᓯᒃᑯᑦ 
ᑭᐅᕕᖓᓐᓂᑦ. 

 
• ᐃᓕᓐᓂᐊᖅᑎᑕᐅᓂᖏᑦ ᐃᓄᐃᑦ ᐸᓖᓰᑦ 

ᑕᒫᓂ ᐅᑭᐊᔅᓵᖅ ᐱᒋᐊᕐᓂᐊᖅᑐᑦ 
ᐸᓖᓯᖃᖅᑎᑦᑎᓂᖅ 
ᑭᐅᓴᕋᐃᒍᓐᓇᕐᓂᖅᓴᐅᖁᓪᓗᒋᑦ ᐃᓄᐃᑦ 
ᐃᑲᔪᖅᑕᐅᔪᒪᓂᖏᓐᓂ. 

 
• ᐅᓄᖅᓯᒋᐊᕐᓗᒋᑦ ᐸᓖᓰᑦ 

ᓄᓇᕗᒻᒦᒋᐊᖃᕐᓂᓐᖏᓐᓂ ᒪᕐᕉᓐᓂᒃ 
ᐊᕐᕌᒍᒥ ᓯᑕᒪᓄᑦ.  

 
ᐃᒃᓯᕙᐅᑖᖅ, ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ 
ᒪᓕᒐᓕᕆᔨᒃᑯᓪᓗ ᐊᑐᖅᑕᐅᒍᒪᓂᖅᓴᒻᒪᕆᐅᓕᕐᖓᑕ 
ᑕᕝᕘᓇ ᐃᖅᑲᖅᑐᐃᕕᒃᑰᖅᑐᑎᒍᑦ. 
 

• ᑕᒫᓂ ᐊᕐᕌᒍᒥ ᐋᖅᑭᓯᓯᒪᓂᐊᖅᑐᒍᑦ 
ᐃᖅᑲᖅᑐᐃᕕ ᓈᒻᒪᓈᖅᓯᒪᖁᓪᓗᒍ 
ᐃᖅᑲᓇᐃᔭᖅᑎᓪᓗᒋᑦ ᐃᓕᓐᓂᐊᖅᑏᑦ. 
ᑖᒃᑯᐊ ᐸᕐᓇᐅᑏᑦ ᓴᖅᑭᑎᑦᑎᓂᐊᖅᑐᑦ 
ᖃᑐᓐᖑᑎᒌᓄᑦ ᐊᕕᑦᑐᖃᖅᑎᓪᓗᒍ 
ᒪᑭᒪᔾᔪᑎᔅᓴᓄᑦ ᒪᓕᒐᐃᑦ.  

 
• ᑖᒃᑯᑎᒍ ᒪᓕᒐᓕᕆᓂᕐᒧᑦ ᑲᑎᒪᔨᑎᒍᑦ, 

ᒪᓕᒐᓕᕆᔩᑦ ᓱᓕ ᑲᔪᓯᓂᐊᖅᑐᑦ 
ᑖᒃᑯᓂᖓᖅ ᐃᖃᖅᑐᐃᕕᒃᑰᕆᐊᖃᖅᑐᓂᑦ 
ᑲᒪᖃᑦᑕᕐᓗᑎᑦ ᐱᓕᕆ. 

 
• ᒪᓕᒐᓕᕆᔨᒃᑯᑦ ᕿᒥᕐᕈᓂᐊᖅᑐᑦ 

ᑕᒪᒃᑯᓂᖓ ᐃᑲᔫᑎᐅᒋᐊᖃᖅᑐᓂᑦ 
ᖃᑕᓐᖑᑎᒌᓄᑦ ᐊᒻᒪᓗ ᐊᓯᔾᔨᐸᓪᓕᐊᓗᒋᑦ 
ᐊᒃᑐᐃᓯᒪᓂᖏᓪᓗ ᑕᒪᒃᑯᐊ ᐊᓯᔾᔨᑐᒋᑦ.  

 
ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ ᑲᔪᓯᓯᒪᔪᑦ 
ᐃᓕᓐᓂᐊᑎᑦᑎᖃᑦᑕᖅᓱᑎᑦ 
ᐃᖅᑲᓇᐃᔮᖅᑖᑎᑦᑎᖃᑦᑕᖅᓱᑎᑦ. 
 

• ᐅᐱᕐᖔᖓᓂ 2010, ᒪᓕᒐᓕᕆᔨᒃᑯᑦ 
ᒪᑐᐃᖅᓯᓚᐅᖅᑐᑦ ᐊᕐᓇᓄᑦ ᒪᒥᓴᕐᕕᔅᓴᒥᑦ. 
ᑖᓐᓇ ᐃᒡᓗ ᐋᖅᑭᓱᖅᓯᒪᔪᖅ ᐊᕐᓇᓄᑦ 
ᑎᒍᔭᐅᓯᒪᕕᐅᓂᐊᖅᓱᓂ ᑖᒃᑯᐊ 
ᐃᑲᔪᖅᑕᐅᕕᒻᒦᖃᑦᑕᓚᐅᖅᑐᑦ.  

 
• ᑕᒪᓐᓇ ᐱᐊᓂᓪᓗᒍ ᖃᐅᔨᓴᐃᓂᖅ 

ᐱᕙᓪᓕᐊᑎᓪᓗᒍᓗ ᓄᑖᑦ ᐊᐅᓚᑦᑎᓂᕐᒧᑦ 
ᐊᑐᐊᒐᐃᑦ ᑕᒪᒃᑯᐊ ᐃᓚᖃᕐᓂᐊᖅᑐᑦ 
ᑐᐊᕕᕐᓇᖅᑐ ᓂᕆᔾᔪᑎᔅᓴᓂᑦ. 
ᐃᖅᑲᖅᑐᐃᕖᑦ ᐱᓕᕆᖃᑎᖃᕐᓂᐊᖅᑐᑦ 
ᓄᓇᓕᓐᓂ ᐊᓯᐊᒎᕐᕕᐅᒍᓐᓇᖅᑐᓂᑦ 
ᑲᑎᒪᔨᕋᓛᓂᑦ.  

 
• ᓂᕆᐅᒻᒥᔪᒍᑦ ᑕᒪᒃᑯᐊ 

ᐊᖏᓪᓕᒋᐊᕈᓐᓇᕐᓂᐊᕋᑦᑎᒍ ᓄᓇᓕᓐᓂ 
ᐃᖃᖅᑐᐃᕕᓕᕆᔩᑦ ᑕᒪᒃᑯᐊ 
ᐃᑲᔪᕈᓐᓇᖅᓯᖁᓪᓗᒋᑦ ᐱᓂᕐᓗᒃᑕᐅᔪᓂᑦ.  

ᓇᐃᓈᕐᓗᒍ, ᐃᒃᓯᕙᐅᑖᖅ, ᑕᒡᒐ ᐃᓚᒋᕙᖏᑦ ᑖᒃᑯᐊ 
ᐱᒋᐊᖅᑎᑦᓯᒪᔭᖏᑦ ᐃᖅᑲᖅᑐᐃᕕᓕᕆᔨᒃᑯᑦ 
ᐱᓕᕆᐊᕆᔭᕗᑦ. 
 
ᑕᒪᔾᔭ ᐃᓱᓕᔾᔪᑎᒋᕙᒃᑲ ᐅᖃᐅᓯᔅᓴᒃᑲᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑕᕝᕙᓂ ᐃᖅᑲᓇᐃᔭᖅᑎᓐᓂ ᐃᓚᖃᕈᒪᕕᑦ 
ᐊᐱᖅᓱᖅᑕᐅᕕᒻᒥ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᑐᐃᓐᓇᖅᑐᑦ 
ᐊᖏᖅᐸᑦ ᑖᓐᓇ ᐊᐃᑉᐸᖃᖅᑲᑦ ᑕᑲᓇᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 
ᑕᑲᓄᓐᖓᐅᑎᓚᐅᕐᒥᒃᑭᒃ ᐊᐱᖅᓱᖅᑕᐅᕕᒻᒧᑦ.  
 
ᒥᓂᔅᑕ, ᓇᓗᓇᐃᖅᓯᒪᓂᐊᕐᖓᑦ ᑭᒃᑯᒻᒪᖔᑎᒃ 
ᐅᖃᐅᓯᕆᓚᐅᒃᑭᒃ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓪᓕᖅᐱᓐᓂ, ᑕᒡ ᒑᓴᓐ, ᑖᓐᓇ 
ᑭᖑᕝᕕᐅᑎᓯᒪᑲᐃᓐᓇᖅᑐᖅ ᑐᖏᓕᕋ, ᐅᓖᐱᑲ 
ᐅᐃᓕᐊᒻᓯ, ᒥᓂᔅᑕᐅᑉ ᑐᖏᓕᖓᓄᑦ ᐃᑲᔪᖅᑎ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ 
ᐃᒃᓯᕙᐅᑕᕆᔭᐅᔪᒃ ᑲᑎᒪᔨᕋᓛᓄᑦ ᐅᖃᐅᓯᔅᓴᖃᖅᐹ? 
ᑲᔪᓯᒋᐊᕆᑦ, ᒥᔅᑕ ᐊᐅᒃᐸᓗᒃᑑᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃᕈᒪᒻᒥᔭᒃᑲ ᒥᓂᔅᑕᐅᔪᖅ 
ᑕᕝᕙᓃᒻᒪᑦ ᐃᖅᑲᓇᐃᔭᖅᑎᖏᓪᓗ. 
 

ᖁᕕᐊᓱᑉᐳᖓ ᑲᑎᒪᔨᕋᓛᑦ ᐅᓇ ᒪᑐᐃᖅᓯᔾᔪᑎᖏᑦ 
ᐅᓇ ᑲᑎᒪᑐᐃᓐᓇᖅᑎᓪᓗᑕ 2010-11 ᑮᓇᐅᔭᓂᒃ 
ᐊᑐᖅᑐᒃᓴᓂᒃ ᐸᕐᓇᒍᑎᖏᓐᓂᓪᓗ ᒪᓕᒐᓕᕆᔨᒃᑯᑦ. 
 
ᑲᑎᒪᔨᕋᓛᖑᔪᑦ ᐃᓅᓯᓕᕆᓂᕐᒧᑦ 
ᑲᑎᒪᖃᑎᖃᖅᓯᒪᔪᑦ ᒥᓂᔅᑕᒥᒃ ᐃᑲᔪᖅᑎᖏᓐᓂᓪᓗ  
ᐊᒻᒪᓗ ᑐᓴᖅᑎᑦᑎᒍᓐᓇᓚᐅᖅᑐᖅ ᐊᑐᕋᔭᖅᑐᓄᑦ 
2010-11 ᐊᕐᕌᒍᖓᓂ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᐊᒥᓱᕈᕆᐊᕆᓂᐊᖅᑐᑦ 
ᑮᓇᐅᔭᖓᓂᒃ 2010-11 $2,050,000-ᓂ, 2.7-
ᐳᓴᑲᓴᒻᒥᒃ ᐊᒥᓱᕈᕆᐊᖅᑐᑦ 2009-2010-ᒥ. 
ᓇᑉᐸᓪᓕᐊᑲᓴᖏᑦ ᐊᒥᓱᕈᕆᐊᕈᑕᐅᔪᑦ 
ᑳᓐᑐᕌᒃᓯᓂᕐᒧᑦ ᐸᓖᓯᒃᑯᓐᓄᑦ. ᑕᐃᒃᑯᐊᓕ 
ᐊᒥᐊᒃᑯᖏᑦ ᐱᔾᔪᑎᖃᖅᑐᑦ ᑮᓇᐅᔾᔭᑦᓵᓄᑦ 
ᐃᑲᔫᓯᐊᖑᕙᑦᑐᓄᓪᓗ ᑕᕝᕙᓂ 
ᐃᖅᑲᓇᐃᔭᖅᑎᐅᔪᓄᑦ ᑕᐃᑦᓱᒧᖓ ᐱᓗᐊᖅᑐᒥᒃ 
ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕕᑦᓴᖅ ᐃᖃᓗᓐᓂ.  
 
ᑎᓯᐱᕆ 2009 ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 
ᐅᖃᖅᑏᖅ ᓴᖅᑮᓚᐅᕐᖓᑦ ᑕᐃᒃᑯᓂᖓ 
ᓴᖅᑭᑕᐅᔭᕆᐊᓕᓐᓂᒃ ᒪᓕᒐᕐᓂᒃ ᐃᒃᓯᕙᐅᑖᖅ 
ᐱᖃᓯᐅᔾᔨᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ 
ᐱᓕᕆᕕᓕᒫᑦ ᒪᓕᒐᓕᕆᔨᒃᑯᑦ ᐊᒥᓲᓂᖅᐹᓂᒃ 
ᓴᖅᑮᔭᕆᐊᖃᖅᑐᑦ ᒪᓕᒐᓕᐅᕐᕕᒻᒥ. 
 
ᖁᕕᐊᒃᑲᓗᐊᖅᑐᒍᑦ ᓴᖅᑮᕋᑖᓚᐅᕐᖓᑕ 
ᐊᕐᕌᒍᑕᒫᓯᐅᒻᒥᒃ ᐅᓂᒃᑳᖑᔪᒥᒃ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᓂᑦ ᒪᓕᒐᑎᒍᑦ ᐊᒻᒪᓗ ᓱᓕ 
ᕿᓚᓈᕆᕗᒍᑦ ᓴᖅᑭᖅᑕᐅᔪᒫᕐᓂᐊᖅᑐᓂᒃ ᐃᓚᒌᓄᑦ 
ᐃᑲᔪᕆᐊᕐᓂᕐᒧᑦ ᒪᓕᒐᖅ, ᒪᓕᒐᓕᕆᔾᔪᑎᓄᑦ 
ᒪᓕᒐᖅ, ᐱᕋᔭᑕᐅᔪᓄᑦ ᒪᓕᒐᖅ, ᐃᒥᐊᓗᓕᕆᓂᕐᒧᑦ 
ᒪᓕᒐᖅ,  

ᐃᖅᑲᓇᐃᔭᕐᓂᕐᒧᑦ ᒪᓕᒐᖅ ᐊᒻᒪᓗ ᒪᓕᒐᓕᕆᓂᕐᒧᑦ 
ᒪᓕᒐᖅ.  
 
ᕿᓚᓈᓗᐊᓐᖑᐊᕆᕗᒍᑦ ᓴᖅᑭᑕᐅᓛᕐᓂᖓᓄᑦ 
ᓯᕗᓪᓕᖅᐹᒥ ᓴᖅᑭᑕᐅᓛᕐᓂᖓᓂᒃ ᐅᓂᒃᑳᑦ 
ᐃᓚᒌᓄᑦ ᐃᑲᔪᕋᔭᕐᓂᕐᒧᑦ ᒪᓕᒐᐅᑉ ᐊᑖᒍᑦ 
ᑕᐃᒪᐃᑦᑕᕆᐊᖃᕐᒪᓪᓗ ᓴᖅᑮᓇᓱᒃᑎᓪᓗᑕ ᐃᓚᒌᓂᒃ 
ᐋᓐᓂᖅᑎᕆᑦᑕᐃᓕᒪᓂᕐᒧᑦ ᒥᓂᔅᑕ ᓵᑦᑎᓐᓂᑎᓪᓗᒍ  
ᒥᓂᔅᑕ ᐅᖃᓚᐅᖅᓯᒪᒻᒪᑕ ᐃᓛᒃᑰᖓᔪᒥᒃ 
ᐅᓂᒃᑳᖑᔪᒥᒃ ᐃᓚᒌᓄᑦ ᐃᑲᔪᕆᐊᕐᓂᕐᒧᑦ ᒪᓕᒐᒃᓴᖅ 
ᓴᖅᑭᑕᐅᓛᕐᖓᑦ ᑕᒫᓂ ᑲᑎᒪᓂᕐᒥ.  
 
ᐊᐱᖅᓱᓚᐅᕐᒥᒐᑦᑕᑦᑕᐅᖅ ᐊᔪᕈᑎᖃᖃᑦᑕᕐᓂᖏᓐᓂᒃ 
ᑐᐊᕕᕐᓇᖅᑐᓕᕆᓂᕐᒧᑦ ᐱᓗᐊᖅᑐᒥᒃ 
ᑕᑯᔭᐅᔭᕆᐊᖃᖃᑦᑕᖏᓐᓂᕐᒧᑦ. ᓴᖅᑮᖃᑦᑕᕐᖓᑕ 
ᐊᑲᐅᓐᖏᓪᓕᐅᕈᑕᐅᔪᑦ ᑕᐃᓐᓇ ᐊᓂᑎᑕᐅᓯᒪᔪᖅ 
ᐃᓪᓗᖃᕋᓗᐊᖅᖅᑎᓪᓗᒍ ᐲᖅᑕᐅᓪᓗᓂᓗ 
ᑕᕝᕙᓐᖓᑦ ᖃᐅᔨᒪᒐᓗᐊᖅᑐᒍᑦ 
ᐊᑦᑕᓇᓐᖏᑦᑐᒦᒋᐊᓖᑦ. 
 
ᑕᐃᒃᑯᐊ ᐱᓇᓱᐊᖅᐸᑦᑐᑦ ᑐᐊᕕᕐᓇᖅᑐᒃᑯᑦ 
ᓴᐳᑎᔭᐅᓯᒪᔭᕆᐊᖃᖅᑐᑦ ᖃᐅᔨᒪᒋᓪᓗᑕᓗ 
ᓴᖅᑭᖅᐸᒻᒪᑕ ᓇᒧᓐᖓᕕᑦᓴᖃᖅᑎᓐᓇᒋᑦ 
ᐊᓂᑎᑕᐅᔪᑦ ᐅᖃᐅᔾᔭᐅᓚᐅᕆᓪᓗᑕᓗ ᑕᒪᑦᓱᒥᖓ 
ᖃᐅᔨᒪᒻᒪᑕᒎᖅ ᐊᒻᒪᓗ ᐋᖅᑭᒍᑎᑦᓴᓂᒃ ᕿᓂᖅᑐᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ 
ᐊᕐᕌᒍᑕᒫᖅᓯᐅᑎᖏᑦ ᐋᓐᓂᐊᖃᕐᓇᓐᖏᑦᑐᓕᕆᔩᑦ 
ᐃᓄᓕᕆᔨᒃᑯᓪᓗ ᓴᓂᕐᕙᐃᓯᒪᒻᒪᑕ ᑮᓇᐅᔭᓂᒃ 
ᐋᓐᓂᖅᑎᖅᑕᐅᕙᑦᑐᓄᑦ ᐃᓚᒌᓄᑦ ᑐᕌᖓᔪᓂᒃ 
ᑎᓕᐅᕆᕗᒍᓪᓗ ᒪᓕᒐᓕᕆᔨᒃᑯᑦ 
ᐱᓕᕆᖃᑎᖃᖁᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓐᓂ 
ᑕᒪᒃᑯᓄᖓ  

ᐃᓚᒌᓄᑦ ᐋᓐᓂᖅᑎᕆᓂᕐᒧᑦ ᐃᑲᔪᖅᑕᐅᓂᕐᒧᑦ.  
 
ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ ᐊᖏᖃᑎᖃᓚᐅᖅᑐᖅ 
ᒪᓕᒐᓕᐅᖅᑐᓂᒃ ᐱᒻᒪᕆᐅᓂᖓᓂᒃ ᐊᓯᖏᓐᓂᒃ 
ᐱᓕᕆᖃᑎᖃᕐᓗᓂ ᐱᓕᕆᒍᓐᓇᓂᐊᖅᑲᑦ 
ᑖᒃᑯᓂᖓᑦᓴᐃᓐᓇ ᐱᓕᕆᓐᖏᖔᕐᓗᑎᒃ ᐊᓯᖏᓐᓂᒃ 
ᐱᓕᕆᕕᐅᔪᓂ.  
 
ᐊᒻᒪᓗ ᖁᕕᐊᑉᐳᒍ ᖃᐅᔨᒪᒋᐊᑦᓴᖅ 
ᐊᑦᓱᕈᖅᐸᓪᓕᒻᒪ ᐊᖏᕐᕋᕆᔭᐅᔪᓂᒃ 
ᐋᓐᓂᖅᑎᕆᕙᑦᑐᓂᒃ ᐃᖅᑲᖅᑐᐃᕕᑦᑕᖃᕆᐊᖓ 
ᓄᓇᕗᒻᒥ ᑖᒃᑯᐊ 2010-13 ᑕᒪᒃᑯᐊ 
ᖃᓄᖅᑑᕈᑎᑦᓴᐅᒐᔭᖅᑐᑦ ᓇᓗᓇᐃᖅᓯᓯᒪᒻᒪᑕ 
ᖃᓄᐃᓐᖏᖃᑎᒌᑦᑎᐊᕐᓂᕐᒥᒃ ᐃᖅᑲᖅᑐᐃᕕᐅᔪᓂᒃ. 
ᑕᐃᒪᓗ ᑕᒪᑦᓱᒧᖓ ᑐᓴᕈᒪᕗᒍᑦ ᕿᓚᓈᖅᐳᒍᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᓪᓗ ᐅᖃᐅᓯᖃᓚᐅᕐᒥᔪᑦ 
ᑕᒪᓐᓇ ᐊᑲᐅᓐᖏᓪᓕᐅᕈᑕᐅᖏᓐᓇᖅᑐᖅ 
ᐅᖃᖃᑎᒌᓐᓂᕐᒧᑦ ᐸᓖᓯᒃᑯᑦ ᐊᒻᒪᓗ ᑕᐃᒃᑯᐊ 
ᑭᒡᒐᑐᖅᑕᖏᑦ ᐃᓄᐃᑦ. ᖃᐅᔨᒪᕗᒍᓪᓗ 
ᐃᓱᒫᓗᒍᑎᖃᐃᓐᓇᕋᑦᑕ ᐃᓄᓐᓂᒃ ᐅᖃᕈᓐᓇᖅᑐᓂᒃ 
ᑭᐅᔨᑕᖃᓗᐊᖃᑦᑕᖏᒻᒪᑦ 
ᐊᑲᐅᓐᖏᓪᓕᐅᕈᑕᐅᓕᖅᑐᓂᓗ. 
ᖁᕕᐊᓱᓚᐅᖅᐳᒍᓪᓕ ᒥᓂᔅᑕᐅᔪᖅ ᑕᒪᓐᓇ 
ᖃᐅᔨᓚᐅᕐᖓᑦ ᑕᒪᓐᓇ ᓱᓕ ᐱᓕᕆᐊᖏᓐᓇᕐᖓᒍ 
ᐋᖅᑭᒋᐊᕆᐊᖃᖅᑐᓂᓗ. 
 
ᖁᕕᐊᓱᓚᐅᖅᐳᒍᓪᓗ ᑖᒃᑯᐊ 2010-13 
ᐸᕐᓇᒍᑎᖏᓐᓂ ᓇᓗᓇᐃᖅᓯᔪᑦ. 
ᖃᓄᖅᑑᐸᓪᓕᐊᒻᒪᑕ ᐊᒥᓱᕈᕆᐊᖅᑎᑦᑎᓇᓱᑦᑐᑎᒃ 
ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᐸᓖᓯᒃᑯᓐᓂ. 
ᕿᓚᓈᖅᐳᒍᓪᓗ ᑐᓴᒃᑲᓂᕐᓂᐊᕆᐊᑦᓴᖅ 
ᑕᒪᒃᑯᓇᓐᖓᑦ. 
 
ᐊᒻᒪᓗᑦᑕᐅᖅ ᐃᓚᖓ 3, ᐃᓄᐃᑦ ᐅᖃᐅᓯᖏᑦᑕ 
ᓴᐳᑎᔭᐅᓯᒪᓂᖓ ᒪᓕᒐᖅ 
ᐅᖃᖃᑎᖃᖃᑦᑕᓂᐊᕐᖓᑦ  

ᑕᖅᑲᒃᑯᓂᖓ ᐃᓄᒃᑎᑐᑦ ᑕᒪᒃᑯᐊ ᑐᐊᕕᕐᓇᖅᑐᑦ 
ᕿᓂᕐᓃᑦ, ᕿᓂᕐᓂᐅᔪᑦ ᐊᔾᔨᖏᓪᓘᓐᓃᑦ. 
ᑐᐊᕕᕐᓇᖅᑐᖃᑦᑎᓪᓗᒍᓗ ᐊᑲᐅᒋᔭᒥᓂᒃ 
ᐅᖃᓲᒍᒻᒪᑕ ᐅᖃᐅᓯᓐᖓᐅᑎᒥᓂᒃ ᐊᑐᖅᑐᑎᒃ 
ᑕᐃᒪᓕ ᐃᓱᒫᓗᒍᑎᖃᓚᐅᖅᑯᑦ ᑕᒪᒃᑯᓂᖓ 
ᐃᓐᓇᒻᒪᕆᐅᔪᓂᒃ ᖃᓪᓗᓇᐅᔭᕈᓐᓇᖏᑦᑐᓂᒃ. 
 
ᐊᒻᒪᓗ ᑕᒪᒃᑯᐊ ᐊᒥᓲᒻᒪᑕ ᑐᐊᕕᕐᓇᖅᑐᓄᑦ 
ᓈᓴᐅᑎᑦ ᓄᓇᕗᑦᒥ. ᖃᐅᔨᒪᕗᒍᓪᓗ 
ᑐᐊᕕᕐᓇᖅᑐᖃᓪᓚᕆᑦᑎᓪᓗᒍ ᓄᓇᕗᓕᒫᖅ 
ᐊᑕᐅᓯᕐᒥᒃ ᐅᖄᓚᕕᖃᕈᓐᓇᖅᑲᑕ ᐃᑭᑦᑐᖃᓕᖅᑲᑦ, 
ᑐᐊᕕᕐᓇᖅᑐᖃᓕᖅᑲᑦ ᐸᓖᓯᒃᑯᓄᓪᓗ.  
 
ᐃᒃᓯᕙᐅᑖᖅ, ᑕᒪᒃᑯᐊᓕ ᐃᒥᐊᓗᓐᓂᒃ 
ᓂᐅᕐᕈᑎᖃᖃᑦᑕᓂᕐᒧᑦ ᐃᓱᒫᓗᒍᑕᐅᒻᒪᑦ ᑏᓯᕙ 2, 
2009 ᒥᓂᔅᑕ ᐅᖃᓚᐅᖅᓯᒪᒻᒪᑦ ᐸᓖᓯᒃᑯᑦ 
ᐊᒃᓱᕈᑦᑎᐊᖅᑑᒐᓗᐊᑦ ᓄᓇᓕᓐᓂ 99-ᐳᓴᓐᓗ 
ᐋᓐᓂᖅᑎᕆᓂᐅᔪᑦ ᐱᒋᐊᖅᐸᒻᒪᑦ ᐃᒥᐊᓗᒃ 
ᐱᑦᔪᑎᒋᓪᓗᒍ. ᑏᓰᕙ 4, 2009, ᒥᓂᔅᑕ 
ᐅᖃᓚᐅᖅᑐᖅ, ᑲᑉᐱᐊᓱᒋᐊᖃᖏᒃᑲᓗᐊᕐᖓᑕ 
ᓂᐅᕐᕈᑎᖃᑉᐸᑦᑐᓂᒃ ᐃᒥᐊᓗᓐᓂᒃ. 
 
ᐅᖃᐅᓯᖃᓚᐅᕆᕗᒍᑦ ᐸᓖᓯᓕᕆᓂᕐᒥᒃ ᓄᓇᕗᑦᒥ 
ᓴᖅᑭᑕᐅᓚᐅᖅᑕᖅ ᒫᑦᓯ 9, 2007. ᐅᓂᒃᑳᖑᔪᖅ 
ᐅᖃᖅᓯᒪᓚᐅᖅᑐᖅ ᐃᒥᐊᓗ̀̀ᖕᒥᒃ 
ᓂᐅᕐᕈᑎᖃᖃᑦᑕᖅᑐᓄᑦ ᐃᓱᒪᒋᔭᐅᒻᒪᑕ 
ᑲᑉᐱᐊᒋᔭᐅᓪᓗᑎᒃ ᐊᒻᒪᓗ ᐱᓇᔭᑦᑎᑦᑎᕙᒻᒪᑕ 
ᓄᓇᓕᓐᓂ. ᑕᒪᒃᑯᐊᓗ ᐅᖃᕈᒪᕙᖏᑦᑐᑦ 
ᐊᑲᐅᓐᖏᓕᐅᕈᑎᖃᑉᐸᒻᒪᑕ ᐃᖅᑲᑦᑐᐃᕕᒻᒥᓗ 
ᓴᖅᑭᕈᒪᖏᑦᑐᑦ. 
 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᐅᔪᒥᒃ  

ᖃᓄᖅ ᐸᓖᓯᒃᑯᓐᓂᒃ ᖃᓄᖅ ᐋᖅᑮᒍᓐᓇᕐᒪᖔᑕ 
ᖃᐅᔨᔪᒥᓃᑦ ᐃᖅᑲᑦᑐᐃᕕᒻᒦᒍᓐᓇᕐᓗᑎᒃ ᐊᒻᒪᓗ 
ᑕᐃᒪᐃᑉᐸᓕᐊᒻᒥᒻᒪᑕ ᐊᓯᖏᓐᓂ ᓄᓇᑦᑎᐊᖅ 
ᓂᐅᔅᓂ ᑐᓴᒐᔅᓴᑦ ᓄᓇᕕᒻᒥᒎᖅ ᑕᐃᒃᑯᐊ 
ᑐᓴᖅᑎᑦᑎᔪᑦ ᓈᓴᐅᒻᒥᒃ ᑐᓂᓯᕕᐅᖃᑦᑕᓂᐊᖅᑐᑦ 
ᐅᕝᕙᓘᓐᓃᑦ ᐅᖃᖏᑎᐊᒻᒪᕆᓪᓗᑎᒃ.  
ᑲᑎᒪᔨᕋᓛᖑᔪᑦ ᑖᒃᑯᐊ ᒪᓕᒐᓕᕆᔨᒃᑯᓂᑦᑕᐅᖅ 
ᐱᐅᓂᖅᐹᒥᒃ ᐊᑲᐅᓂᖅᐹᒥᓂᓛᒃ 
ᐊᑐᖅᑕᐅᒍᓐᓇᖅᑐᒥᒃ ᐊᑐᕈᓐᓇᖁᓪᓗᒋᑦ. 
 
ᐸᓖᓯᒃᑯᑦ ᓄᓇᓕᓐᓃᖃᑦᑕᕐᓂᖏᑦ 
ᐃᓱᒫᓗᒋᔭᐅᓲᖑᒻᒥᒻᒪᑦ ᐊᑯᓂᒃ ᐊᕐᕌᒍᓂᒃ. 
ᖁᕕᐊᓱᑉᐳᒍᓪᓗ ᑕᒪᒃᑯᐊ ᐸᓕᓯᐅᔪᑦ 
ᓄᓇᕗᒻᒦᒍᓐᓇᕐᓂᐊᕐᓕᕐᖓᑕ ᐊᕐᕌᒍᓂᒃ ᑎᓴᒪᓂᒃ 
ᒪᕐᕉᖏᑦᑑᓂᒃ. ᓵᑦᑎᓐᓃᑎᓪᓗᒍ ᒥᓂᔅᑕ 
ᐅᖃᐅᔾᔨᓚᐅᖅᑐᖅ ᐊᑕᐅᓯᕐᒦᒍᓐᓇᓂᐊᕐᒪᖔᑕ 
ᐅᖓᑖᓂ ᐊᕐᕌᒎᒃ ᒪᕐᕉᒃ ᑕᐃᒪᐃᑦᑐᒪᑉᐸᑕ. 
ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᐱᒻᒪᕆᐅᓂᖓᓂᒃ 
ᑖᒃᑯᐊ ᐸᓖᓯᒃᑯᑦ ᐊᒻᒪᓗ ᓄᓇᓕᐅᔪᑦ 
ᐱᖃᑎᒌᑦᑎᐊᕆᐊᖃᓐᓂᖏᓐᓂᒃ. 
 
ᐅᖃᐅᓯᕆᔭᐅᓗᐊᓐᖑᐊᓚᐅᕐᒥᔪᖅ ᐃᓄᐃᑦ 
ᑭᒡᒐᑐᖅᑎᖃᑦᑎᐊᓐᖏᓗᐊᕐᓂᖏᑦ ᐸᓖᓯᒃᑯᓐᓂ. 
ᒥᓂᔅᑕ ᓵᑦᑎᓐᓃᑎᓪᓗᒍ ᑕᓪᓕᒪᐅᔪᑦ ᓄᓇᓕᓐᓂ 
ᐸᓖᓯᓄᑦ ᐃᑲᔪᖅᑎᐅᔪᑦ ᐱᒋᐊᕐᓂᐊᓚᐅᖅᑐᑦ 
ᐅᑭᐊᒃᓵᖓᓂᒃ 2009. ᒥᓂᔅᑕᐅᔪᖅ 
ᑎᓴᒪᐃᓐᓇᐃᒎᖅ ᐊᖏᖅᑕᐅᓯᒪᓐᓂᕐᒐᑕ ᑕᕝᕗᒐ 
ᐃᓕᓐᓂᐊᕐᓂᕐᒧᑦ. ᒥᓂᔅᑕᐅᔪᕐᓗ ᐅᖃᓚᐅᕆᓪᓗᓂ  

32-ᓂᒡᒎᖅ ᐃᓄᓐᓂᒃ ᐃᑲᔪᖅᑎᐅᒐᔭᖅᑐᓂᒃ 
ᐸᓖᓯᐅᔪᓂᒃ ᐱᑖᕈᒪᓪᓗᑎᒃ.  
 
ᐅᖃᐅᓯᕆᔭᐅᓚᐅᕐᒥᔪᑦᑕᐅᖅ ᑲᑎᒪᔨᕋᓛᖑᔪᓂᒃ 
ᒥᓂᔅᑕᒧᑦ ᑖᒃᑯᐊ ᐸᕐᓚᒍᑎᒋᔭᖏᑦ ᑕᒪᒃᑯᓇᓐᖓᑦ 
25-ᖑᔪᓂᒃ ᓄᓇᓕᓐᓂᒃ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᑎᓪᓗᒋᑦ 2009 ᐊᒻᒪᓗᒃᑕᐅᖅ 
ᑐᓴᒐᔅᓴᐅᓚᐅᖅᓯᒪᔪᑦ ᔪᓚᐃ 2, 2009, 21-ᒎᖅ 
ᐃᓕᓐᓂᐊᖅᑏᑦ ᐃᓚᒋᔭᐅᓚᐅᖅᑐᑦ ᑕᕝᕙᓂ 
ᐸᓖᓯᒃᑯᓐᓂ ᐸᓖᓯᒃᑯᓐᓄᑦ  
ᐃᖅᑲᓇᐃᔭᕆᐊᖓᖅᑎᑕᐅᒐᓱᒃᑐᑎᒃ. 
ᐅᖃᖅᓯᒪᓚᐅᕐᒥᔪᖅ ᑕᒪᓐᓇᒍᑦ ᐊᕙᒃᑯᑎᒋᔭᐅᒻᒪᑦ 
ᐅᑭᐅᖃᖅᑐᓄᑦ 16 ᐅᖓᑖᓄᑦ.  
 
ᕿᓚᓈᖅᐳᒍᑦ ᑐᓴᖅᑎᑕᐅᒃᑲᓂᓐᓂᐊᕆᐊᔅᓴᖅ 
ᑕᐃᒃᑯᐊ ᓇᓕᐊᒃ ᐃᓕᓐᓂᐊᖅᑎᒥᒃ 
ᐃᓚᐅᑎᑦᑎᓚᐅᖏᒻᒪᖔᑕ ᓱᒻᒪᓪᓗ. 
ᖃᐅᔨᒪᒐᓗᐊᖅᑐᒍᑦ ᐃᓕᓐᓂᐊᖅᑎᑦᑎᔭᕆᐊᖃᖅᑐᒍᑦ 
ᐅᕕᒃᑲᐅᔪᓂᒃ ᓄᓇᕗᑦᒥᐅᓄᑦ ᐊᐅᔭᒃᑯᑦ 
ᑎᓕᐅᕆᓪᓗᑕᓗ ᑕᒪᒃᑯᐊ ᐃᓕᓐᓂᐊᖅᑏᑦ ᐊᑐᓂᒃ 
ᐃᓚᐅᖃᑦᑕᕐᓗᑎᑦᑕᐅᖅ, ᐊᑐᓂᒃ ᓄᓇᓕᓐᓂ. 
 
ᒥᓂᔅᑕ ᓵᑦᑎᓐᓃᑎᓪᓗᒍ ᐊᐱᖅᓱᖃᑦᑕᓚᐅᕐᒥᔪᑦ 
ᐃᓕᓐᓂᐊᖅᑐᖃᒃᑲᓐᓂᕈᓐᓇᕋᔭᕐᒪᖔᑦ ᐃᓄᓐᓂᒃ 
ᒪᓕᒐᓕᕆᔨᐅᒍᓐᓇᖁᓪᓗᒋᑦ ᐊᑭᑦᑎᕌᖅ 
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒻᒥ. 
ᖃᐅᔨᒪᒐᓗᐊᖅᑐᒍᑦ ᑖᓐᓇ ᑲᔪᓯᑦᑎᐊᕐᓂᖃᓚᐅᖅᑐᖅ 
ᐱᔭᕇᖅᑐᖃᓚᐅᖅᓯᒪᓪᓗᓂ 11-ᕙᖑᔪᓂᒃ 
ᐃᓕᓐᓂᐊᖅᑐᓂᒃ 2005-ᒥ. ᖃᐅᔨᒪᒍᓪᓗ 2010-
2011 ᐱᓕᕆᓂᕐᒧ ᐸᕐᓇᒍᑕᐅᔪᖅ ᓄᓇᕗᒻᒥ 
ᓯᓚᑦᑐᓴᕐᕕᒻᒥ ᐅᖃᖅᓯᒪᔫᒐᓗᐊᖅ 2010-2011 
ᐸᕐᓇᒍᑎᒋᔭᖓ ᒪᓕᒐᓕᕆᔨᒃᑯ ᑭᓯᐊᓂ 
ᐃᖅᑯᓕᖅᓯᒪᖏᑦᑐ. 
 
ᕕᕝᕗᐊᕆ 1 ᐊᕐᕌᒍᓐᓂ ᓰᐲᓰᒃᑯᑦ ᐅᖃᓚᐅᖅᓯᒪᒻᒥᔪ  

ᐱᒋᐊᕐᓂᐊᓚᐅᖅᓯᒪᔪᒍᑦ ᑕᒫᓂ ᐊᕐᕌᒍᒥ. ᑭᓯᐊᓂ 
ᐱᒋᐊᕈᒫᕐᓂᐊᓕᖅᑐ 2011 ᐃᒫ 
ᑮᓇᐅᔭᖃᖅᑎᑕᐅᖏᓐᓂᖓᓄ. ᑎᓕᐅᕆᕗᒍᓪᓗ 
ᑖᒃᑯᐊ ᐱᓕᕆᖃᑎᖃᖁᓪᓗᒋᑦ ᓯᓚᑦᑐᓴᕐᕕᒻᒥ. 
 
ᓵᑦᑎᓐᓅᑎᓪᓗᒍᓗ ᐅᖃᐅᓯᖃᖃᑦᑕᓚᐅᕐᒥᔪ 
ᕿᑐᙵᖏᓐᓄ ᐊᑭᓕᖅᓱᐃᒋᐊᖃᕐᓂᓐᖏᓐᓄ 
ᑕᒪᒃᑯᐊ ᐊᑭᓕᖅᓱᐃᔾᔪᑕᐅᔪᑦ 
ᐱᔭᐅᖃᑦᑕᕋᓗᐊᕐᒪᖔᑕ ᑕᐃᒃᑯᓄᖓ ᐱᔪᔅᓴᐅᔪᓄᑦ 
ᑲᑎᒪᔨᕋᓛᖏᓐᓄᑦ. ᑖᒃᑯᐊ ᒪᓕᒐᓕᕆᔨᒃᑯᑦ 
ᐸᕐᓇᒍᑎᖓᑦ ᐅᖃᖅᓯᒪᒻᒪᑦ ᐊᑐᓖᓛᕐᓗᑎᒃ 
ᐃᓚᒌᓄᑦ ᐃᑲᔪᖅᑐᐃᔾᔪᑕᐅᔪᓄ 
ᐊᑭᓖᒋᐊᖃᖅᑎᑕᐅᔪᓄ ᐋᖅᑭᒋᐊᖅᑕᐅᓗᓂ. 
 
ᐃᒃᓯᕙᐅᑖᖅ, ᓵᑎᓐᓃᑎᓪᓗᒍ ᖃᐅᔨᓕᕐᒥᔪᒍ ᑖᒃᑯᐊ 
ᐸᕐᓇᒍᑎᖏᑦ ᓇᓗᓇᐃᖅᓯᒪᒻᒪᑕ ᓄᓇᓕᓐᓂ 
ᐃᑲᔪᖅᑕᐅᕕᐅᔪ ᓴᖅᑮᖃᑦᑕᒪᑕ ᑕᒪᒃᑯᓄᖓ 
ᐃᖅᑲᖅᑐᐃᕕᒻᒥ ᐱᑦᑎᐊᕆᐊᖃᖅᑎᑕᐅᔪᓂ 
ᓄᓇᕘᒻᒥ ᑕᒪᔅᓱᒥᖓ ᑎᓕᐅᕆᒃᑲᓐᓂᖅᐳᒍ. 
 
ᓵᑦᑎᓐᓃᒻᒥᑎᓪᓗᒍ ᐅᖃᐅᔾᔭᐅᓚᐅᕐᒥᔪᒍ ᒥᓂᔅᑕᒧ 
ᐃᖅᑲᓇᐃᔭᖅᑎᖏᓪᓗ ᐊᕐᓇᓄᒡᒎᖅ ᑎᒍᔭᐅᓯᒪᕕ 
ᐃᖃᓗᓐᓂ ᒪᑐᐃᓛᓕᕐᖓᑦ ᐊᐅᓚᓯᒋᐊᓛᖅᑐᓂ. 
ᑕᒫᓂ ᐊᕐᕌᒍᒥ ᑐᓴᖅᑎᑕᐅᖃᑦᑕᐃᓐᓇᕈᒪᓂᐋᕆᕗᒍ 
ᑖᔅᓱᒪ ᒥᒃᓵᓄ ᖃᓄᐃᓕᐅᓕᕐᓂᖏᓪᓗ. 
 
ᐃᒃᓯᕙᐅᑖᖅ, ᐅᖃᐅᓯᖃᒃᑲᓐᓂᕈᒪᕗᒍ ᑕᒪᒃᑯᐊ 
ᐱᔾᔪᑕᐅᓗᐊᖅᐸᑦᑐ ᐃᒥᐊᓗᒻᒥ ᐊᑐᕐᓂᓪᓗᓐᓂᕐ 
ᐱᕋᔭᓐᓂ ᐊᒻᒪᓗ ᐃᒻᒥᓃᖃᑦᑕᕐᓂᖅ ᓄᓇᕘᒻᒥ 
ᑕᒪᒃᑯᐊᓗ ᑐᑭᓯᒃᑲᓐᓂᕈᒪᕗᑦ  

ᐱᔾᔪᑎᖃᖅᑐ ᐃᒥᐊᓗᒻᒥ ᐊᑐᕐᓂᓪᓗᒻᒧ ᐱᕋᔭᓐᓂᕐᒧ 
ᐃᒻᒥᓃᕐᓂᕐᒧ ᑕᒪᒃᑯᐊ 
ᖃᐅᔨᒪᔭᐅᔭᕆᐊᖃᕋᓗᐊᕐᖓᑕ ᓄᓇᕘᒻᒥᐅᓄ. 
 
ᐃᒃᓯᕙᐅᑖᖅ ᑕᕝᕙ ᒪᑐᐃᖅᓯᔾᔪᑎᒃᑲ ᐊᑐᓂ 
ᒪᓕᒐᓕᐅᖅᑏ ᐃᓱᒫᓗᒋᑕᒥᓂ ᐅᖃᕈᓐᓇᓂᐊᕐᒥᔪᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᐅᖃᐅᓯᔅᓴᑐᐃᓐᓇᕐᒥ ᐱᑕᖃᖅᑲ? ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. 6-ᒧᐊᕈᔾᔭᐅᒋᐊᖅᑐᓕᖅᑐᑕ 
ᐃᒫᓪᓗ ᐊᓪᓗᑎᐊᕐᓂᐊᕋᑦᑕ ᖃᐅᑉᐸᒧᑦᑎᐊᒻᕆ 
ᓅᑦᑎᒋᐊᕈᒪᓕᖅᑯᖓ ᑕᐃᒫ ᐊᑐᑲᐃᓐᓇᖁᓪᓗᒍ 
ᑲᑎᒪᓂᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ 
ᐱᖁᔨᕗᖔᖅᑐᖃᕐᖓᑦ ᒪᑐᓯᒋᐊᕈᒪᓕᖅᑐ ᐃᓛ 
ᓄᖅᑲᕆᐊᕈᒪᓕᖅᑐᒥ. ᓈᒻᒪᔅᓴᖅᑐᑦ  
ᐱᖁᔨᕗᖔᕈᒻᒥᑦ. ᓈᒻᒪᔅᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. 
 
ᒥᓂᔅᑕ ᖁᔭᓐᓇᒦᒃᖅᐸᕋ ᖃᐃᓯᒪᒻᒪᑦ. 
ᑲᔪᓯᓂᐊᖅᑐᒃᓴᐅᕗᒍᑦ ᒥᓂᔅᑕᒥᒃ, ᒥᔅᑕ ᒑᓴᓐᒥᒃ ᐊᒻᒪ 
ᒥᔅ ᐅᐃᓕᐊᒻᓯᒥᒃ ᖃᐅᑉᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄ ᐅᑎᕐᓗᑕ. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᐅᖃᖅᑏ, ᑕᐃᒪ 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᔪ ᒪᓕᒐᒃᓴᖅ 
22, ᓄᖅᑲᕆᐊᕈᒪᓕᖅᑐᑕ. ᐊᒻᒪᓗ ᐅᖃᖅᑏ, ᑖᒃᑯᐊ 
ᐊᖏᖅᑕᐅᖁᕙᒃᑲ ᐅᓂᒃᑳᖏᑦ  

ᑲᑎᒪᑐᐃᓐᓇᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᖅᑐᖃᕐᖓᑦ. ᐊᐃᑉᐲᔪᖅ? ᒥᔅᑕ ᕋᖅᐴᑦ. 
ᖁᔭᓐᓇᒦᒃ.  
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓚᐅᕐᒥᒋᔅᓯ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᖅ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᓐᓇᕈᒪ ᑲᑎᒪᔨᐅᖃᑎᓐᓄᑦ. ᓇᒻᒪ 5-ᒧᑦ 
ᐅᑎᑲᐃᓐᓇᕈᒪᔪᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᐊᐱᕆᔭᐅᒐᔅᓯ ᑕᕝᕗᖓ ᓈᓴᐅᑎᓕᒻᒧᑦ 5-ᒧᑦ 
ᐅᑎᑲᐃᓐᓇᕈᒪᓪᓗᓂ ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, 
ᓇᖅᓯᑦᑐᖃᓐᖏᒻᒪᓪᓘᓐᓃᑦ. 
 
>>ᐃᓪᓚᖅᑐᑦ 
 
ᒥᔅᑕ ᖁᒻᒧᐊᑦᑐᖅ, ᐅᖃᕆᑦ.  
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐃᓕᓴᕆᔪᒪᓪᓗᒍ ᓵᓐᑎ ᐋᑲᕙᒃ, ᓄᓇᑦᑎᓐᓂ ᐊᑯᓂ 
ᓄᓇᖃᓚᐅᖅᓯᒪᒻᒪᑦ ᑖᒃᑯᐊ ᓇᒻᒥᓂᕇᒃ ᓄᓕᐊᖓ, 
ᕿᑐᕐᖓᖏᑦ, ᑕᑉᐹᓂ ᐸᓖᓯᐅᔭᖅᑐᖅᑐᓂ 
ᓄᓇᖅᑲᖃᑎᒋᐅᔭᖅᓯᒪᓚᐅᕋᑦᑎᒍ. ᓄᓇᒥᓄᒃ 
ᐅᑎᖅᓯᒪᓕᕐᒥᔫᒐᓗᐊᖅ ᑭᓯᐊᓂ 
ᓄᓇᑦᑎᓐᓂᒥᐅᑕᐅᓚᐅᖅᓯᒪᒻᒪᑦ ᖁᔭᓐᓇᒦᒃᕐᒥᔭᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᒃ 
ᐳᓛᖅᑐᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᑦᑕᐅᖅ ᓵᓐᑎ ᐋᑲᕙᒃ ᑐᓐᖓᓱᑦᑎᒍᒪᔭᕋ 
ᑭᒻᒥᕈᒻᒥᐅᑕᐅᔪᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. 
ᑐᓐᖓᓱᑦᑎᐊᕆᓂᓛᒃ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᒻᒥ. 
ᐱᑕᖃᕈᓐᓃᕐᒪᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 23. 
ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ, ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᓛᖅᑐᑦ 10-ᒨᖅᑲᑦ. 
 
ᑲᑎᒪᔾᔪᑎᔅᓴᐃᑦ, ᒫᑦᓯ 16, 2010.  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᖅᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10.  ᑭᐅᔾᔪᑏᑦ ᐊᑐᖅᑐᔅᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᑦ 
ᐊᐃᑉᐱᕈᕋᓱᐊᕐᓂᖓᓂ, ᒪᑦᓯ 16, 1:30-ᐸᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 17:48ᒥ



 

 

 


